
بەشی یەكەم
دەتوانی����ن بڵیی����ن پێكهاتەی كۆن����ی كۆمەڵگا 
لەسەربنەمای دابونەریتی ماوەبەسەرچوو لەناخ 
و مۆخی بی����روڕای مرۆڤەكان رێگرێكی جیدییە 
بۆبەدەستهێنانی مافەكانی ئافرەت. ناكرێت ئەم 
چوارچێوە گش����تییە باوە لەبەرچاونەگرین، كە 
ئەو ژنانەی لەئاستی خوارووی كۆمەڵگادا دەژین 
ناتوانن بەراشكاوی داواكارییەكانیان بخەنەڕوو، 
بەڵام دەبێ بەبەدەستهێنانی زانیاری لەهەوڵی 
بەردەوامدابن تا مافەكانیان داوا بكەن، چونكە 
ئەگەر گۆڕانكاری ریشەیی لەكامڵكردنی خۆیان 
درووستنەكەن، هیچكات ناتوانن لەگەشەكردن و 

پێشكەوتنی تاك و كۆمەڵ بەشداربن.
ئەگەر بەش����داری لەكاروباری سیاسی بەمانای 
بەئاگابوون لەبواری سیاس����ی و بەش����داربوون 
لەبەڕێوەبردنی كاروباری كۆمەڵگا بێت، بەشداری 
سیاس����ی گەورەترین چالاك����ی كۆمەڵایەتییەو 
بەبناغەی ژیان����ی كۆمەڵایەتی دێتە هەژماردن، 
ئاس����اییە ئەگەر بڵیین بەشداری سیاسی مافی 
هەموو كەسێكەو بەش����داری سیاسی ئافرەتان 
پڕبایەخە لەبەرئەوەی ناعەدالەتی و نایەكسانی 
كەمدەكاتەوەو رێڕەوێكی گونجاو بۆ پێشكەوتن 

و ئاشتی بەردەوام درووستدەكات.
دەرچوون لەبازنە داخراوەكان و لابردنی هەموو 
ئ����ەو بەربەس����تانەی ك����ە وەك دیوارێكی بەرز 
لەبەرامبەریانن رێگای گەیشتن بەئامانجەكانیان 
دەستەبەردەكات، بێتوانابوونی ئافرەت لەناوەندە 
زانس����تییەكان رەتكراوەت����ەوەو لەبەرژەوەندی 
كۆمەڵگ����ەدا نییە، چونكە ئیفلیجكردنی نیوەی 

كۆمەڵ رێگای گەیشتن بەپێشكەوتن گەلێك دژوار 
دەكات، ئەم����ڕۆ جیهان وەك گوندێكی بچووكی 
لێهات����ووە، گرفتەكانی ئافرەت چارەس����ەرێكی 
گشتگیری دەوێت. ئاشكرایە نیوەی دانیشتوانی 
زەوی مێین����ەن. ئەگەر داڕێژەرانی سیاس����ەت 
نەتوانن پێگ����ەی ژن لەبنیاتنانی س����تراتیژی 
بەش����ێوەیەكی س����تاندارد رێكبخەن، هیچكات 
ناتوانن رێگای پێشكەوتنی هەمەلایەنەوبەردەوام 

بەدەستبێنن.   
یەكێ����ك  لەسیاس����ەتدا  ئاف����رەت  بەش����داری 
هەروەك  پێش����كەوتنە،  گشتی  لەپێناسەكانی 
لەگوتەی  نەتەوەیەگرتووكان  گشتی  سكرتێری 
س����اڵانەیدا گوت����ی »دەزانی����ن ئاش����تی بەبێ 
پێشكەوتنیش  هەروەها  نایەتەدی،  پێشكەوتن 

بێبەشداری ئافرەت نایەتەدی«.
بەش����ێوەیەكی گش����تی دەتوانین سەرەكیترین 
رێگرەكانی بەردەم بەشداری سیاسی ئافرەتان 
لەچەندین فاكتەری سەرەكی وەك نادادپەروەری 
و هەڕەشەو بچووككردنەوەی كەسایەتی ئافرەت 
و بوون����ی بیروڕاو باوەڕی دژ بەیەكی كۆمەڵگاو 

نەبوونی سیستەم و ستاندارد ببینینەوە.
ئافرەت لەكۆمەڵگادا بەش����ێوەی تەندروس����ت 
لەرێڕەوی گۆڕانكارییەكانی سەردەمی نوێدا نییە، 
بەڵام دەكرێ بڵێین بەجیهانیبوون و پەیوەندی 
بەجیهان����ی دەرەوە ه����ۆكاری هۆش����یاربوونی 
ئافرەتەو دی����ارە رۆژبەرۆژیش داواكارییەكانیان 
ئاس����تێكی دیكە بەخۆیەوە دەبینێت. بۆیەش 
نایەكسانی رەگەزی لەسەر بنەمای باوەڕەكانی 
دەمارگرژی لەدژیان وەك پەروەردە، فێركاری، 
تەندروس����تی، بایەخدان ب����ەكارو مافی تاك و 
گش����تی و رەگداكوتین����ی جی����اكاری رەگەزی 
لەشوێنەجیاجیاكان لەكێشەو گرفتەكانی دیكەی 

كۆمەڵی ئافرەتانە. 
بەمێینەبوون����ی ه����ەژاری لەجیه����ان یەكێ����ك 
لەگەورەترین كێش����ەكانی س����ەردەمە، بەهۆی 
كەمبوونی ئاس����تی بەشداری ئابووری، سیاسی 
و كۆمەڵایەت����ی ئافرەتانەوە لەجیهاندا زیاتر لە 
1\3 میلیارد مرۆڤ لەهەژاری تەواودا دەژین كە 
70% ئافرەتانن. بۆیە دەبێ یەكس����انی رەگەزی 
لەقۆناغەكانی لەناوبردنی هەژاری زیاتر بایەخی 
پێبدرێت. ئەم����ڕۆ لەهەرێم ئافرەتان بەهۆكاری 
جۆراوجۆر بەتایبەت����ی ئەنفال و كیمیایباران و 
كارەس����اتە یەك لەدوای یەك����ەكان، دووچاری 

بێسەرپەرش����تیاری خیزان بوونەت����ەوە. بۆیە 
زۆربەیان شانبەش����انی پیاوان بۆ بەڕێوەبردنی 
ژیان كار دەكەن. ئافرەتان توانیویانە لەئاستی 
وەزیر، راوێژكار و بەڕێوەبەری گشتی و فەرمانبەر 
لەدام����ودەزگاكا حكووم����ی و ناحكوومییەكاندا 
رۆڵیان هەبێت، بەڵام رۆڵێكی سیاسی كارایان 
لەداڕش����تنی س����تراتیژی وڵاتدا نییە. چونكە 
لەكۆمەڵگای ئێمە گەورەترین دەس����ەڵاتەكانی 
بەڕێوەبردن بەدەس����ت پیاوانەوەیە، تائێس����تا 
پیاوسالارانە  بەش����ێوازی  مەدەنی  یاس����اكانی 
دەنووس����رێن، بەهۆی كاریگ����ەری پەروەردەی 
پیاوس����الاری زاڵب����وو بەس����ەر بی����رو ه����زری 
كۆمەڵگەدا ئافرەتان لەسەرۆكایەتی حكوومەت 
و س����ەرۆكایەتی هەرێ����م پلەو پای����ەو پێگەی 
بەبایەخیان نییە لەبواری سیاس����یش ئافرەتان 
لەدەستەی سەركردایەتی حزبەكان كەمن، یان 
ئەگەر هەبێت، رۆڵێكی ئەوتۆیان نییە لەبڕیارەكان 
یان بەشداریكردن لەكۆبوونەوەی نێوان حزبەكان 
یان س����ەركردایەتی بۆ چارەسەركردنی كێشە 
هەڵپەسێردراوەكان، ئەگەر بمانەوێت بەشێوازی 
دیك����ە ئەم باس����ە بخەین����ەڕوو دەب����ێ بڵیین 
ئافرەتانی ئێمە دەتوانن پاڵپش����ت بەتواناكانی 
خۆی����ان تاپلەی ناوەند بڕۆن، ب����ەڵام گەورەتر 
بوون بۆ پلە بەرزەكانی سەركردایەتی پشت بە 
خێڵ، عەشیرەت، بنەماڵە، پلەوپایەی پێشووی 
كەس����ووكاریان دەبەستێت نەك بە لێهاتوویی، 

شارەزایی و ماندووبوون. 
بەش����داری ئافرەت����ان لەكاروباری سیاس����ی و 
كۆمەڵایەتی نیشاندەری پێگەیشتنی بیروهزریانە 
بۆ ئەمكارەش دەبێ ئافرەتان خۆیان ئامادەیی 
تەوایان هەبێت، لەماوەی ساڵانی رابردوو ئافرەتان 
بەرێگای خۆدەوڵەمەندكردن بەزانست، تەكنیك 
و تاكتیك گۆڕانكاری زۆریان لەبواری جۆراجۆر 
بەدەستهێناوە كە ناكرێت چیتر لەبواری سیاسی 
پەراوێزبخرێن. بەگوێرەی پرۆگرامی پێشكەوتنی 
نەتەوەیەكگرتووەكان  ئاوەدانكردنەوەی  مرۆیی 
لەس����اڵی 2001 ب����ەدواوە پێش����كەوتنێكی زۆر 
لەبواری كارو بایەخدان بەئافرەتان رەخس����اوە، 
ب����ەڵام نەتوانراوە تائێس����تا لەبواری سیاس����ی 

ئاستێكی باوەڕپێكراو بەخۆیەوە ببینێت.

ئافرەت و بەشداری سیاسی

عەدالەت عومەر*

* پسپۆڕی بواری ئەنفال و بێسەروشوێنەكان

وارڤین – تایبەت: 
بەرپرسی دەستەی كارگێڕی مەكتەبی سیاسی 
یەكێتی نیش����تمانی كوردس����تان مەلا بەختیار، 
جگە لەكاری سیاس����ی خاوەن كۆمەڵێك بابەت 
و كتێبی فیكری و رۆش����نبیرییە. هەمیشە وەك 
سیاس����ییەك لەپرس و بابەتەكاندا رای تایبەتی 
خۆی هەب����ووە. لەدیمانەیەكی تایبەتی وارڤیندا 
ئام����اژەی بەهۆكارەكانی توندوتیژی دژ بە ژنان 
كرد و بەش����ێك لەمانەوەی ئەو كەلتوورەی بۆ 
كەمتەرخەم����ی حكووم����ەت و خ����ودی ژنانیش 

گەڕاندەوە.
وارڤین: س����ەرچاوەو هۆكارەكان����ی توندوتیژی 

لەكۆمەڵگەی كوردستاندا چین؟
- مەلا بەختیار: یەكێك لەهۆیە سەرەكییەكانی 
توندوتی����ژی ئەوەیە كە وڵاتەكەم����ان، تەنانەت 
ناوچەكەشمان، شۆڕشی پیشەسازی و قۆناغی 
رۆش����نگەری و ئایینس����ازی بەخۆیەوە نەدیوە. 
كاتێك بەس����ەر گواس����تنەوەی پیشەس����ازی و 
س����ەرمایەداری كەوتووین و ئاشنابووین بەفكرو 
سیستەمی دیموكراسی، پێشینەیەكی بەیارمان 
لەعەقڵانیەت، فكر، فەلس����ەفەو پیشەس����ازیدا 

هەبووە، ئەوانە بێگوم����ان كاریگەرییەكی زۆری 
لەس����ەر پێكهاتەو بیركردنەوەی كۆمەڵ دەبێت. 
بەپێچەوانەوە، هەموو ئەو وڵاتانەی كە قۆناغەكانی 
گەشەكردنی پیشەسازی، ئابووری، كۆمەڵایەتی، 
فەلسەفی، فكری، سیاسی و سیستەمی ئیدارییان 
تەواوكردووە. ئەو ژیانە پێشكەوتووە، پەیوەندی 
ژنو پیاوی لە ژیانی كۆمەڵایەتی و هاوس����ەرێتی 
و سەربەس����تی ژن گۆڕیوە. بۆی����ە، توندوتیژی 
بەمانای هەڵاوێردنی رەگەزی لەو وڵاتانە نەماوە. 
ئەوەش هۆكاری یەكەم و س����ەرەكییە. هۆكاری 
دووهەم، كاریگەری ئایین، مەزهەب، عەقیدەكان 
و خ����راپ مامەڵەكردنە لەگەڵی����ان، لەچۆنیەتی 
تێڕوانینیان بۆ ژن، ژن و مێردایەتی. لەرۆژئاوادا، 
كۆمەڵ فەلسەفەی دانراو رێكیخستووە. لای ئێمە 
فەلسەفەی میتافیزیكی كۆمەڵایەتی سەپێنراوی 
داكوتاوە.  نەریتەك����ەی  كەلتوورو  چوارچێوەی 
ئەمی����ش یەكێ����ك لەه����ۆكارە گرنگەكانە. لای 
ئێم����ە مرۆڤی دواكەوت����وو، لەروانگەی ئایینەوە 
تەس����كبینانە پرس����ی رەوش����ت، ژن و مێینە 
لێكدەداتەوە. پرسی شەرەف كراوەتە سەربەرزی 
مرۆڤ یان بەپێچەوانەوە. ش����ەرەفیش لە95%ی 

مەلا بەختیار
بۆ وارڤین:

هەندێ سەركردەی 
كورد لەسەر 

خۆشەویستی كچ و 
كوڕی كوشتووە

فۆتۆ: رەفیق شوكری

وابەستەی ژن كراوە. گەر لەبنەماڵەیەكدا )10( 
نێرینەی بێڕەوش����ت هەبێ، بنەماڵەكە سەرشۆڕ 
نابێت، بەڵام كچەكەی����ان دڵداری بكات خۆیان 
بەسەرشۆڕ دەزانن. ئەوەش پێوەرێك لای پیاوی 
دواكەوتوو دروستدەكات كە هەموو جۆرە لادانێك 
لەو پێوەرەی كە خۆی هەیەتی، وەڵامدانەوەكەی 
توندترین س����زایە. هەر بۆنمونە: ئێستاش ئەو 
ناوچانەی لەرۆژئاواو رۆژهەڵاتدا، لەس����ەدەكانی 
ناوەراس����ت خەلافەت����ەكان حوكم����ی كردوون، 
ئێستاش ئاس����ەواری دواكەوتوویان تێدایە. ژن 
وەك ناوچەكانیتری رۆژئاوا سەربەس����ت نییە. 
وەك: ئەندەلوس، هەن����دێ ناوچەی هەنگاریا، 
بولگاریا، یۆنان، قوبرس..تاد. هۆكاری سێهەم، 
ئەوەیە كە ئەحزابی سیاسی و تێكڕای رێكخراوە 
مەدەن����ی و روناكبیرانی هەرێمی كوردس����تان، 
نەپێ����ش راپەڕین و ن����ەدوای راپەڕی����ن، وەك 
پێویست لەپەروەردەكردنی خەڵكدا نەیانتوانیوە 
خەڵكدا  لەزیهنیەت����ی  گ����ەورە  گۆڕانكارییەكی 
بكەن. چەندین سەركردەی ماركسی هەن لەناو 
شۆڕشدا لەسەر دڵداری، خۆشەویستی و ئازادی 
هەڵبژاردنی هاوس����ەر كچ و كوڕیان كوشتووە. 

ئێمە ئەگەر بمانتوانیایە تەنیا كادرو ئەندامەكانی 
خۆمان ل����ەو عەقڵیەتە دووربخەین����ەوە رەنگە 
ئێس����تا رێژەیەكی بەرچاوی ئ����ەو توندوتیژییە 
نەماب����ا. لەبەرئ����ەوە ئەگ����ەر شۆڕش����گێڕێتی 
لەزۆر ش����تدا باوی نەمابێ����ت، لەدژایەتیكردنی 
توندوتیژیدا بەرامبەر ژن، رەوایەتی خۆی ماوە. 
حزبە سیاسییەكان هەتا ئەوانەی كە لەمێژووی 
خۆیان����دا شۆڕش����گێڕیش نەبوون، ئێس����تا لەو 
بابەتەدا پێویستە شۆڕشگێڕبن. بیریشمان نەچێ 
كەوا توندوتی����ژی دژ بەژنان، چەندە پەیوەندی 
بەپیاو و بەمێژوو و سیستەمەوە هەیە. بەشێكی 
گرنگیش����ی پەیوەندی بەخودی ژن����ەوە هەیە. 
لەكوردستاندا ژن مافی یەكسانی و دیموكراسی 
وەك پێویس����ت نییە. مافی كۆمەڵایەتی نییەو 
باوكسالاری  حوكمرانە.  باوكسالاری  سیستەمی 
كۆمەڵایەتی، خێزان، ئایی����ن، مەزهەب، حزب. 
جگە ل����ەوەی ك����ە جیاوازییەك����ی زۆر لەمافە 
ئابوورییەكانی ژن و پیاودا هەیە. هەموو ئەوانە 
تائێستا بزووتنەوەیەكی فیمینیزمی كۆمەڵایەتی 

دیموكراسی لەكوردستان دروستنەبووە.

وارڤین: پێتوانییە كاریگەری سیستەمی سیاسی 
دەسەڵاتی وڵات نییە، كە تائێستا ئەو بزووتنەوە 

بەرفراوانە دروستنەبووە؟
- مەلا بەختیار: ئەسڵەن بزووتنەوە فیمینستە 
سیس����تەم  لەبەرامبەر  دیموكراس����یخوازەكان، 
و كۆمەڵ����دا رادەبن. بۆچی لەس����ەر سیس����تەم 
وەس����تاوە؟ تاسیس����تەم خراپتربێ����ت، دەبێ 
بزووتنەوەی فیمینیزمی دیموكراسی بەهێزتربێت. 
ئەگەر سیس����تەم مافەكانی بدات، بزووتنەوەی 

فیمینیزمی پاساوی چییە بۆ دروستبوون؟
وارڤین: ئاخر زۆرین����ەی رێكخراوەكانی ژنانیش 

وابەستەی حیزبێكی ساسین؟
- مەلا بەختیار: سیس����تەمی ئی����داری و حزبی 
بەش����ێك لەو ئۆباڵەیان لەسەرشانە. بەڵام ئەو 
دوو سیستەمە هەریەك بەقەد خۆی، تاخراپتربن 
دەب����ێ بزووتنەوەی فیمینس����تی دیموكراس����ی 
بەهێزتر بێ، نەك لاواز. ئەگەر رەخنەم لەژنانی 
كورد هەیە، ئەوەیە كە بۆ بەرامبەر بەو خراپییە، 
وەك پێویست هۆشیارنین و كاردانەوەیان نییەو 

خەبات ناكەن؟
وارڤین: پەیوەندی ئیسلامی سیاسی لەبرەودان 
بەتوندوتیژی، بەتایبەت پرس����ی ئازادی ئافرەت 
چۆن ش����رۆڤە دەك����ەی. بۆ نموون����ە، هەندێك 
لەو مەلایانەی كەل����ە مزگەوتەكان وتار دەدەن، 
رێگەی����ان پێدەدرێت لەمیان����ەی وتارەكانیاندا 

بەتوندی هێرش بكەنە سەر ژن؟
- م����ەلا بەختی����ار: لەوش����وێنەی كە یاس����او 
دەستووری هەمیش����ەیی هەیە، دەبێ دەستوور 
حاكم بێت. دەس����توور چەند مافی بەش����ەرع و 
ئەحكامە شەرعییەكان داوە، دەبێ لەمزگەوت، 
دادگاو ن����او كۆمەڵیش ئەوەندە كاری پێبكرێت. 
هەر پیاوێكی ئایینی لەو چوارچێوەیە دەرچوو، 
بەرامبەر یاسا بەرپرسیارە. هەر زانایەكی ئایینی 
كە بەپێچەوانەی دەستوور، كە رایگشتی لەسەر 
دراوە، ئاراس����تەی ئایینی بڵاوبكاتەوە، دەبێت 
وەزارەت����ی ئەوقاف بەپێی یاس����ا لێپێچینەوەی 
لەگەڵ بكات. پێموایە پیاوی ئایینی ئەگەر نەتوانێ 
توندوتیژی كەمبكاتەوە، نابێت فەزای توندوتیژی 
بەهێزب����كات. كاری پیاوی)چونكە ژنە مەلا یان 
مەلای ژن نییە( ئایینی لەم سەردەمەدا ئەوەیە، 
كە لێبوردەیی و خۆشەویس����تی دروستبكات و 
توندوتیژی لەكۆمەڵدا كەمبكاتەوە. ئاراستەكانی 
مزگەوت و زانای ئایینی پێویستە بەعەقڵانیانە 
رێبازی ئایینی بەكاربێنن. دەبێ فشار بۆ ئەوە 
ب����ەرن، كە توندوتیژی كەمبكەن����ەوەو وا بكەن 
ئیمانداران شەرم بكەن بەپێوەری ئایینەوە كاری 

نابەجێ بەرامبەر بەژن ئەنجامبدەن.
وارڤین: ئەگەر وەزارەتی ئەوقاف ئەوەی نەكرد 

ئەركی كێیە بەدواداچوون بكات؟
- مەلا بەختیار: ئەگەر وەزارەتی ئەوقاف نەیكرد، 
ئەركی پەرلەمان و وەزارەتی دادە، لەو بابەتانە 
رێكخراوەكانی  ئەرك����ی  بپێچێن����ەوە. هەروەها 
ژنانە ئەو بابەتە بەجی����دی وەربگرن و نەهێڵن 
پی����اوی ئایینی و غەی����ری ئایینیش پێچەوانەی 
دەستور، یاساو رێسا رەفتاربكەن. بۆچی كچان 
بۆ ئەوەی دوای دەرچوون لەزانكۆ خۆپیشاندان 
ب����ۆ دامەزران����دن دەكەن و هەقیان����ە، ئەی بۆ 
سەدانهەزار ژن بەرامبەر ستەمكاری كۆمەڵایەتی 
و باوكس����الاری دواكەوتوو، ژن بەژن، چوار ژنە، 
خەتەنە، دابوونەریتی دواكەوتوو، نەخوێندەواری 

و توندوتیژی ئاوا كەمتەرخەمن؟
وارڤین: ماوەیەك هێزە ئیسلامییەكان لەشارێكی 
وەك هەولێ����ر تێزابی����ان بەقاچی ئ����ەو ژنانەدا 
دەڕش����ت، هەرچەندە ئێستا ئەوە نەماوە، بەڵام 
توندوتیژی بەرامب����ەر بەئافرەت هەر ماوە. ئایا 
واتای ئەوەنییە ك����ە توندووتیژی دژ بەئافرەت 
رەگێك����ی قووڵی لەكەلتووری كۆمەڵگای ئێمەدا 

هەیە، نەك دروستكراوی هێزی سیاسی بێت؟
- مەلا بەختیار: لەوەڵامی ئەو پرسیارەدا حزبایەتی 
دەك����ەم. پێموایە ئەگەر یەكێتی نیش����تیمانی 
كوردس����تان، لەس����اڵی 1994دا لەسەلەفیەتی 
چەكداری نەدابایەو شەڕی سەلەفیەتی چەكداری 
نەكردبا، تائێستا بارودۆخی هەندێ لەشارەكانی 
كوردستان لەغەزە خراپتردەبوو. ئەوە كەلتووری 
ئەوان بوو كە هیچجۆرە هەناس����ەیەكی ئازادی 
قبووڵنەدەكرد. هەندێكیان دەیانویس����ت لەسەر 
ش����ەقامەكان دادگای ش����ەرع دابنێن و لەسەر 

ئازادی خەڵك دادگایی بكەن.
وارڤین: بەڵام ئێستاش توندوتیژی هەرهەیە؟

- م����ەلا بەختیار: توندوتیژی ه����ەر ماوە بەڵام 
تێزاب نییە. تێ����زاب پێداكردن خەریكبوو ببێت 
بەدیاردەی����ەك ك����ە ژن نەیدەوێرا بێتە س����ەر 
جادە. س����ووتاندنی ئارایش����تگاكان وای لەژنان 
كردبوو، نەوێرن رووبكەنە ئارایش����تگا. س����ەر 
رووتك����ردن خەریكب����وو ببێت بە ت����رس و بیم 
لەبەرچاوی خەڵك. ئەمە سەلەفیە توندڕەوەكان 
و وایاندەك����ردو ئێس����تاش بەردەوامن. ئێس����تا 
توندوتیژی لێرەولەوێ هەیە، بەڵام نەبووە بەباو، 

هەموو وڵات و كۆمەڵی نەگرتووەتەوە.
وارڤی����ن: لەكوردس����تان كوش����تن بەبیان����ووی 
ش����ەرەف بەتاوان دانراوە. بەڵام ئەوە نەبووەتە 
رێگر لەبەردەم ژنكوش����تندا. ئایا یاس����ا بەبێ 

زەمینەخولقاندن دەتوانێ رۆڵی خۆی هەبێت؟
- مەلا بەختیار: من باوەڕناكەم ژنكوشتن زیادی 
كردبێ����ت. بەرێژە بیس����ەلمێنن قبووڵمە. بەڵام 
بڕواناكەم ژنكوش����تن لەپێش یاس����اكە كەمتر 

بووبێت.
وارڤی����ن: بەگش����تی فەلس����ەفەی حوكمڕان����ی 
لەكوردستان بەهەموو حزبەكانەوە بگرە)یەكێتی 
نیش����تیمانی كوردس����تان و پارتی دیموكراتی 
كوردس����تان( لەبارەی پرسی ئافرەت و كێشەو 
مافەكانی جێ����گای رەخنەیەو هێش����تا خۆیان 
لەپرسی دین و عەلمانیەتدا یەكلایینەكردووەتەوە. 
بەش����ەرمەوە بەرەوڕووی ئایین دەبنەوە. بەرای 

ئێوە چارەسەر چییە؟
- م����ەلا بەختی����ار: لەهەر وڵاتێكدا دەس����توور، 
یاس����ا دانراوەكان، یاسای ئاڕاستەكردنی ژیانە. 
نەك یاس����ای ئایدیالیستی و میتافیزیكییەكانی 
بنەماو پێوەری تەواوی ژیان بن. بەڵێ س����وود 
لێوەرگرتنی هەیە. بەڵام س����ەراپا س����ەپاندنی 
كەلت����وورو ش����ەرعی ئایین����ەكان هەڵەیە لەم 
سەردەمەدا. ئێمە لەعێراقدا دەستوورمان هەیەو 
دەستووریش بەش����ی زۆری عەلمانییە. بەندێك 
لەبەندەكان����ی یاس����ا دەڵێ »ئ����ازادی ویژدان 
لەدەس����تووری عێراق����دا هەیە«. دەس����تووری 
پێش����نیازكراوی كوردس����تانیش بەهەمانشێوە. 
لەڕاس����تیدا رێژەیەكی زۆری دەستووری عێراق 
عەلمانییە. محاكمی مەدەنی هەمووی عەلمانییە. 
بەشی زۆری ئەو قانوونانەیە كە مرۆڤ دایناوە.

وارڤین: زۆرجار دەگوترێ لەهەشتاكانی سەدەی 
رابردوودا، ئافرەتی شار لەجلوبەرگ و پەیوەندیدا 
ئازادتربوون. بەڵام ئێس����تا س����ەرەڕای ئەوەی 
كۆمەڵگای كوردس����تان لەزۆر بواردا بەرەوپێش 
چووە، پرسی پۆشینی حیجاب رووی لەزیادبوون 

كردووە. بەڕای ئێوە هۆكارچییە؟
- م����ەلا بەختیار: هەموو ئەوان����ە مەگێڕەوە بۆ 
دەسەڵات. دەس����ەڵات مەكەن بەعەلاگەو هەموو 
شتێكی پیاهەڵواسن. دیاردەی فەندەمینتالیزم 
یان ئیس����لامی سیاس����ی، )30( س����اڵ دەبێت 
لەرۆژهەڵاتی ناوەڕاس����تدا بەهێزب����ووە. لەدوای 
س����ەركەوتنی كۆم����اری ئیس����لامی ئێ����ران و 
بزووتنەوەی تاڵەبان، لەدوای شكستی ئەورووپای 
شەرقی و پاشەكشەی فەلسەفەی چەپ لەدنیادا، 
ئیتر بۆشاییەكی فەلس����ەفی، فكری و سیاسی 
گ����ەورە لەرۆژهەڵات و دنیا دروس����تبوو. بەڵكو 
لەس����ەردەمی دامەزراندنی ئیخوان موسلمینەوە 
ل����ەدوای جەنگی یەكەمی جیهان����ەوە، جیهادی 
ئیسلامگەراكان و س����ەلەفیەكان سەریهەڵداوە. 
لەرۆژهەڵات����دا ئەو بۆش����اییە لەلای����ەن زۆرێك 
لەپیاوە ئایینییەكان����ەوە پێیانوابوو، بەئایین و 
سەلەفیەت پڕدەكرێتەوە. لەرۆژئاوادا پێیانوابوو 
بە لیبڕالیەت پڕدەكرێتەوە كە هەردوكیان هەڵە 
بوون. رۆژئاوا لیبڕاڵیەتی بەهێزكردو رۆژهەڵات 
فەندەمینتالی����زم. ئەوە نەیەكێتی����و نەپارتی و 

نەهی����چ هێزێكی سیاس����ی لەكوردس����تاندا لێی 
بەرپرسیارنییە. هەلومەرجێكی سیاسی بابەتی 
ئەوەی خوڵقاند. ئەمە لەجیهانی مەس����یحیەت، 
جوولەكەو تەنانەت هیندۆسی و بودیشدا هەیە. 
بەڵام من قەناعەتم هەیە بەهۆی ئەو سیستەمەی 
كە هەمانە، بەهۆی ئ����ەو ئاڵوگۆڕەی كە لەدنیا 
خەریك����ە دێتەدی و تەكنۆلۆژی����او تەكنیك زۆر 
بڵاودەبێتەوە. بەهۆی ئەوەوە كە فەلس����ەفەی 
خوێندن لەوڵاتی ئێم����ەدا لەگۆڕاندایە، پێموابێ 
رووبەری خەڵكی پێش����كەوتنخوازو عەلمانیخواز 
زیادی ك����ردووە. تەنانەت ئامارو راپرس����یەكان 
پێماندەڵێن: لەناوەڕاست و خوارووی عێراقیشدا، 
هێزە ئیس����لامگەراكان رێژەی����ان لەدابەزیندایە. 
ئەمە جگە لەوەی من هەموو حیجابلەس����ەرێك 
بەمرۆڤی س����ەلەفی نازانم. سەیرەكە لەوەدایە، 
ژنانی دێهات����ی جاران، بەش����ێكیان حیجابیان 
لەدێهاتەكان لابردووە، لەش����اردا لەناو بەشێكی 

خوێندەواردا زیادی كردووە.
وارڤین: كەواتە پێتوانییە زیادبووە؟

- مەلا بەختیار: نا من بەوجۆرە نایبینم، پێموانییە 
25% بێ����ت. بەڵام ئەو رێژەی����ە لەناوچەیەكەوە 
بۆناوچەیەكیتر جیاوازە. دوو جۆر حیجاب هەیە، 
حیجابێك هەیە ئایدۆلۆژییە. حیجابێكیش هەیە 
روحییە. بەشی زۆری سەرپۆشەكانی كوردستان 

روحین.
وارڤین: ب����ەرای تۆ كابین����ەی 6ی حكوومەتی 
هەرێم����ی كوردس����تان، تاچ رادەی����ەك گرنگی 
بەپرس����ی ژن داوە. لەكاتێكدا لەش����ەڵتەرەكان 
ژن دەهێنرێت����ە دەرەوەو دەكوژرێن. یان لەناو 
جەرگەی شاردا عەشیرەتێك هێرش دەكاتەسەر 
گرتووخانەی چاكس����ازی و منداڵان. پێویس����تە 

حكوومەت چیبكات؟
- م����ەلا بەختی����ار: لەئەوەڵەوە باس����م كرد كە 
حكوومەت و حزبەكانیش لەبەرامبەر توندوتیژیدا 
دەبێ شۆڕشگێڕبن. چی پێویستە بۆبنبڕكردنی 
ئەو دیاردەیە بەڕەوای دەبینم. پێویس����تە هەر 
تاوانێك لەلایەن هەركەسێكەوە ئەنجامدەدەرێت، 
بەیاسا تاوانبار س����زابدرێت. ئەگەر حكوومەت 

ئەوە نەكات ئەوە كەمتەرخەمە.
وارڤین: بەڵام ئێوەش بەشێكی گرنگن لەدەسەڵاتی 
ئەم وڵاتەو دەتوانن رۆڵێكی گرنگتان لەوبوارەدا 

هەبێت؟
- م����ەلا بەختیار: من لەناو حزبەكەی خۆمدا بۆ 
ئەوە خەبات دەكەم. لەناو رای گشتیشدا درێغیم 
نەكردووە. بەرۆك����ی كەمتەرخەمەكان بگرن، چ 

لەناو حزبەكان و چ لەناو رووناكبیراندا.
وارڤین: زۆرجار ئەو ژنانەی كە لەریزی حزبەكاندا 
كاردەك����ەن. رووبەڕووی توندوتی����ژی دەبنەوە. 

بۆ نموونە: ئێمە كەیس����ی عەزیم����ە بابۆلیمان 
بڵاوكردەوە. كە كادیری پارتەكەی ئێوەبوو. بەڵام 
ئەو كەیسە پش����تگوێخراو یەكێتی ئامادەنەبوو 
بەدواداچوونی بۆ بكات، بۆیە ئەویش ناچاربوو 
خۆی لەریزی لەرێكخستنێكی دیكەدا ببینێتەوە. 

ئێوە لەوبارەیەوە چیدەڵێن؟
- مەلا بەختیار: پێموایە هانابردن بۆ ئەو جۆرە 
شێوازە دژایەتیكردنە، بۆشكاندنی هەر مرۆڤێك، 
كاری كەسی بێ مۆراڵە. كاری خەڵكی رقاوی و 
دواكەوتووە. ئەوەی ئەو كارانە دەكات دەشكێ، 

نەك ئەوانەی دژیان كاری نابەجێ دەكرێ.
وارڤی����ن: ماوەی����ەك لەمەوبەر ئێوە س����ەردانی 
ئەورووپات����ان ك����رد، بەتایب����ەت رێكخ����راوی 
ئینتەرناس����یوناڵ. بەڵام ك����ە دەگەڕێیتەوە بۆ 
كوردس����تان هەواڵی كوش����تنی ژن دەبیستیت. 
بەڕای تۆ پرس����ی ژنكوش����تن تاچەند لەڕووی 
نێودەوڵەتیی����ەوە كاریگ����ەری نەرێنی لەس����ەر 

هەرێمی كوردستان دروستدەكات؟
- مەلا بەختیار: لەناو هەندێ رێكخراو و میدیاو 
چەپ����ە توندڕەوەكانی ئەوروپ����ادا، بەڵێ ئەوە 
دەنگ����ی نەرێن����ی بۆ ئێمە هەیە. ب����ەڵام مانای 
ئەوە نییە كە سیاس����ەتی دەوڵەتانی ئەورووپاو 
نەتەوەیەكگرتووەكان و رێكخراوە جیهانییەكان 
و بانك����ە جیهانیی����ەكان بەرامب����ەر ب����ە ئێمە 
گۆڕیبێت. سیستەمی حزبە گەورەكانی ئەورووپا 
وای����ە، كار بەتوێژین����ەوەو لێكۆڵینەوەی قووڵ 
دەكەن، ئەو جۆرە دیاردەیە، رەگوڕیش����ەیەكی 
مێژووی����ی هەیەو پەیوەندی بەسیاس����ەتی مام 
جەلال و كاك مەس����عودەوە نییە. هەركەسیش 
لەروانگەی خۆیەوە خەبات بۆ كەمكردنەوەی ئەو 
دیاردەی����ە دەكات. پێمخۆش نییە ئێوە وابزانن 
كە لێرە ژنێك دەكوژرێ����ت، هەموو دنیا دەرگا 
لەتەجروبەكەی ئێم����ە دادەخات. بیرتاننەچێت 
ئێستا بازاڕو سیستەم و ئاسایشی كوردستان، 
سەدان بەرامبەر لەساڵانی پێشوو زیاتر جێگەی 
متمانەی وڵات����ان و كۆمپانیاكان����ی دەرەوەیە. 
هەربۆیە )18( كونس����وڵگەری لە كوردس����تان 

و)11( هەزار كۆمپانیا هەیە.
وارڤین: بەڵام كاریگەری هەیە.

- م����ەلا بەختی����ار: بەڵ����ێ، كاریگ����ەرە، بەڵام 
بەئەندازەی خۆی.

بەهرە حەمەڕەش

وارڤین - تایبەت: 
لەئەنب���ار،  پێكهێنان���ی هەرێمێك���ی س���وننە 
س���ەلاحەدین و دیال���ە، بووەت���ە بیرۆكەیەكی 
بەرنامەڕێژكراوی س���ونییەكان و كەس���ایەتییە 
سیاس���ییەكانیان و داوای هەرێمێك���ی فیدراڵی 
دەكەن، لەوبارەیەوە سەرۆكی حكوومەتی هەرێمی 
كوردستان د. بەرهەم ئەحمەد ساڵح بۆ وارڤین 
دەڵێ »ئێمە لەچوارچێوەی دەستووری عێراقدا 
پاڵپش���تی و هاوكاری پێكهێنانی هەر هەرێمێك 
دەكەین«. هاوكات ئەندامێكی مەكتەبی سیاسی 
یەكێتیی نیش���تمانی كوردستان ئەوەدەخاتەڕوو 
»ناوچەكێش���ەدارەكان لەدەرەوەی ئەو هەرێمە 

دەبن«.

گردبوونەوە 
دوای ئ���ەوەی لەس���اڵی 2005 جۆزێ���ف بایدن 
گەورە س���یناتۆری ئەوكاتی ئەمریكا پێشنیازی 
دابەش���كردنی عێراقی بۆ سێ هەرێمی سوننە- 
ش���یعی و كورد كرد و بیرۆكەكەی بەباش���ترین 
ش���ێوەی حوكمڕان���ی بۆ عێ���راق هەڵب���ژارد. 
لەس���اڵی 2005 لەكاتی دەنگدانی دەس���تووردا 
س���وننییەكان دەنگدان بەدەستووریان بایكۆت 

كردو هۆكارەكەش���یان ب���ۆ ئ���ەوە گەڕاندەوە 
لەدەستووردا شەرعیەت بەپێكهێنانی هەرێمەكان 
دراوەو ئەمەی���ان بەهۆكارێك بۆ دابەش���كردنی 
عێ���راق لێكدای���ەوە. بەڵام لەقۆناغی ئێس���تادا 
سەركردە سوننییەكان بەتایبەت ئەوانەی لەنێو 
پارتی ئیس���لامی عێراقی و بەرەی تەوافوقدان 
بەرنامەڕێژیی���ان بۆ ئ���ەو بیرۆكەی���ە كردووەو 
هەوڵی دروستبوونی هەرێمێكی سوننی دەدەن. 
بیرۆك���ەی داڕش���تنی هەرێم���ی س���وننییەكان 
بەفەرمی لەلایەن ئەنجوومەنی پارێزگای ئەنبار 
لەش���ەقامی  كاردانەوەی  ئەمەش  راگەیان���دراو 
سوننی و هەردوو پارێزگای سەلاحەدین و دیالە 
دروس���تكرد. بەپێی ئ���ەو زانیارییانەی وارڤین 
دەستی خستوون، بیرۆكەی داڕشتنی هەرێمێكی 
سوونی پارێزگاكانی ئەنبار، سەلاحەدین و دیالە 
دەگرێتەوەو تێیدا پارێ���زگای ئەنبار پایتەختی 
ئەو هەرێمە دەبێت. سەرۆك وەزیرانی كوردستان 
د.بەرهەم س���اڵح لەبارەی بیرۆكەی پێكهێنانی 
هەرێمێكی سوننی بۆ وارڤین گوتی »پێكهێنانی 
بیرۆكەی هەرێمی س���ووننە بەپێی دەستووری 
عێراق گونج���اوە، بۆ ه���ەر ناوچەیەكی عێراق 
بیەوێ هەرێم���ی خۆی دروس���تبكات، هەرێمی 

كوردس���تان بەو ئەزموون���ەی هەیەتی هاوكاری 
لەچوارچێوەی دەس���تووردا یارمەتییاندەدات«. 
ئەم لێدوانەی س���ەرۆكی حكوومەت دەریدەخات 
هەرێمی كوردس���تان لەگەڵ پێكهێنانی هەرێمی 

ترە لەعێراقدا.
هەرێمی سوننە؛ ناوچە دابڕاوەكان لەئیدارەی 

هەرێم نزیكتر دەكاتەوە
سونییەكان بۆچوونیان وایە بەدروستكردنی ئەو 
هەرێمە تاڕادەیەك لەعێراق باڵادەستی دەنوێنن 
و دەبێت���ە گوش���ارێكیش تاحوكم���ی تاكڕەوی 
شیعییەكان لەعێراقدا نەهێڵدرێت، بەڵام ئەمەی 
جێگەی پرسیاربێت ئایا ئەو هەرێمە كاریگەری 
لەس���ەر ناوچە كێش���ەدارەكان دەبێت؟ موسڵ 
دەچێت���ە نێو ئەو هەرێم���ەوە؟ تێڕوانینی كورد 
ل���ەو بارەیەوە چی دەبێت و چ���ۆن لەبیرۆكەی 

سوننیەكان دەڕوانن.
ئەندامی مەكتەبی سیاس���ی یەكێتیی نیشتمانی 
كوردستان د. نەجمەدین كەریم بۆ وارڤین دەڵێ 
كورد پشتگیری لەدروستكردنی ئەو هەرێمە دەكات 
و كاریگەریش���ی بەسەر ناوچە كێشەدارەكانەوە 
نابێت. چونكە سنووری هەرێمەكەیان پارێزگای 
ئەنبار، سەلاحەدین و دیالە دەگرێتەوە »بەپێی 

داهاتووی كەركوك و موسڵ چی دەبێت؟
سوننەكان داوای هەرێمێكی هاوشێوەی كوردستان دەكەن 

دەس���توور ناوچە كێش���ەدارەكانی وەك موسڵ 
و كەركوك و ش���وێنەكانی دیكە ش���مولی ئەو 
هەرێمە ناكەن«. هەروەها د. نەجمەدین كەریم، 
وایدەبینێت ئەگەر ئەو هەرێمە دروس���تبكرێت، 
دەبێتە هەنگاوێك بۆ یەكلاییكردنەوەی سنووری 
ناوچە كێشەدارەكان و ئەوكات چارەسەركردنی 
دەبێت.  ئاسانتر  ناوچەكێش���ەدارەكان  كێشەی 
نەجمەدی���ن كەری���م، ئەوەیش���ی خس���تەڕوو، 
پێكهێنان���ی ئەو هەرێم���ە كاریگەری لەس���ەر 
هەندێ ناوچەی دابڕاوی هەرێمی كوردس���تانی 
دەبێت كە بەپرۆسەی عەرەباندن تێپەڕێندراون 
و رەنگ���ە ل���ەو ناوچان���ە كاریگ���ەری نەرێنی 
دروس���تبكات، بەڵام كورد لەكوردس���تانیبوونی 
ئەو ناوچانە س���ازش ناكات و پش���ت بەمادەی 
140 و دەس���تووری عێراق دەبەستێت. هەروەها 
وایدەبینێت س���وننییەكان بەپاڵش���تی هێزێكی 

دەرەكی ئەوكارە ئەنجامدەدەن.

داهاتووی موسڵ و كەركووك؟
ك���وردەكان لەپارێ���زگای موس���ڵدا توانیی���ان 
لەهەڵبژاردن���ی ئەنجوومەنی پارێ���زگادا لە 16 
یەكەی ئی���داری ئ���ەو پارێزگایە س���ەركەوتن 
بەدەس���تبهێنن و حوكمڕان���ی وەربگرن. بەپێی 
لێدوانی س���ەرۆكی لیستی نەینەوای هاوپەیمانی 
كوردس���تان خەس���رەو گ���ۆران ب���ۆ وارڤین، 
پێكهێنان���ی هیچ هەرێمێك كاریگەری بەس���ەر 
ناوچە دابراوەكانەوە نابێت، چونكە ئەو ناوچانە 
بەپێی ماددەی 140 سنووری بۆ كێشراوەو دواتر 
بەپێی س���ەرژمێری و راپرس���ی چارەنووسیان 
دیاری دەكرێت كە س���ەر بەكامە هەرێمی عێراق 
بێت. خەسرۆ گۆران، دەڵێ »موسڵ لەدەرەوەی 
ئەو هەرێمە دەبێ و دروستبوونی ئەو هەرێمەش 
وادەكات سنووری ناوچەدابڕوەكان روونتر ببێت و 
داهاتووی ناوچەكێشەدارەكانیش لەگەڕانەوەیان 
بۆ سەر هەرێمی كوردستان نزیكتر ببێتەوە«. 

فەرمانگ���ەی  بەرپرس���ی  خۆی���ەوە  ل���ەلای   
پەیوەندییەكان���ی دەرەوەی حكوومەتی هەرێمی 
كوردستان فەلاح مستەفا دەڵێ »كورد پشتگیری 
لەپێكهێنانی هەر هەرێمێكیتر لەعێراقدا دەكات 
و ئەمەش بەپێی دەستووری عێراق رێگە دراوە 
كە 3 پارێ���زگا یان پارێزگایەك هەرێمی خۆیان 
پێكبهێنن، بەڵام دەبێ لەچوارچێوەی بنەماكانی 
دەستووری عێراقدا بێت«. ئەو هەروەها گوتی 
»كەركوك و موس���ڵ و ناوچە كێش���ەدارەكان 
لەدەرەوەی ئەو هەرێمە دەبێت، چونكە ئەمانە 
دەبێ بەپڕۆس���ەی س���ەرژمێری و راپرس���ی و 
هەنگاوەكانی ماددەی 140 یەكلابكرێتەوە«. ئەو 
واینابینێت هەرێمی س���وننی كاریگەری نەرێنی 

بۆ س���ەر هەرێمی كوردس���تان دروس���تبكات، 
بەڵام هەندێ لەكەس���ایەتی سووننی بۆچوونیان 
وایە پێكهێنانی هەرێمێكی س���ووننە كێش���ەی 
ئابووری لەبەردەم دروستدەبێت لەوانە سەرۆكی 
ئەنجوومەن���ی س���ەحوە ئەحم���ەد ئەبوریش���ە 
ئ���ەو بیرۆكەیە بۆ س���وننیەكان  گوتوویەت���ی 
س���ەركەوتوو نابێت، چونكە هەرێمی س���وننە 
ناتوانێ وەك هەرێمی كوردس���تان سەركەوتوو 
بێت. هۆكارەكەش بۆ ئەوە دەگەرێنێتەوە كەلەو 
ش���وێنەی ئەو هەرێمە پێكدەهێنرێت داهاتێكی 
ئاب���ووری باش���ی نابێ���ت، ت���ا وەك هەرێمی 

كوردستان لەپێشكەوتنی خێرادا بێت.

لیستی عێراقیە دژایەتی ئەو هەرێمە دەكات؟
 ئەگەرچی لەس���اڵی 2005 سوننیەكان دەنگیان 
بەدەس���تووری عێ���راق ن���ەداو هۆكارەكەی���ان 
ب���ۆ ئ���ەوە گەڕاندەوە دەس���توور ش���ەرعیەتی 
بەپێكهێنان���ی هەرێم لەعێراق���دا داوەو ئەمەش 
مانای دابەش���بوونی عێ���راق دەگەیەنێت، بەڵام 
دوای 5 ساڵ س���وونییەكان بەپاڵپشتی هەندێ 
لەو وڵاتان���ەی لەدەرەوە یارمەتیاندەدەن بیریان 
لەوەكردەوە ئەگەر هەرێمێكی تایبەت بەخۆیان 
لەنێو عێراقدا هەبێت پێگەی سیاسییان بەرزتر 
دەبێت���ەوە. بەڵام هەندێ لەئەندامانی لیس���تی 
عێراق���ە دژی پێكهێنانی هەرێمێكی س���ونین. 
ئەندامی لیستی ئەلعراقیە عەبدولستار جەمیل، 
ب���ۆ وارڤین دەڵ���ێ بیرۆك���ەی پێكهێنانی ئەو 
هەرێمە دەستێكی دەرەكی وەك ئەمریكاو ئێران 
و ه���اوكاری هەندێ لایەنی ناوخۆیی لەپش���تەو 

ئامانج تێیدا دابەش���كردنی عێراقە، بۆیە لیستی 
عێراقییە دژی ئەو بۆچوونەیە.

ئەنبارو دیالەو سەڵاحەدین پێداگرن
بەگوێرەی ئ���ەو زانیارییانەی لەنێو ئەنجومەنی 
پارێزگای ئەنبارەوە دزەی كردووە، ئەنجوومەنی 
ئ���ەو پارێزگایە كار بۆ سەرخس���تنی بیرۆكەی 
بەهەرێمبوون���ی س���ونییەكان دەكات. ئ���ەوان 
پێیانوایە ئەو هەرێمە وەك هەرێمی كوردس���تان 
دەتوانێ پەرلەمان و حكوومەتی خۆی هەبێت، 
ئەمەش دەبێتە هەنگاوێك بۆ گردبوونەوەیەكی 
گش���تی س���وونی لەعێراقدا. ه���اوكات هەندێ 
لەشیعەو سونییەكانی دیالەو سەلاحەدین و ئەنبار 
پێداگرن لەسەر هەرێمێكی فیدڕاڵی هاوشێوەی 
هەرێمی كوردستان. ئەو بیرۆكەیە وێڕای ئەوەی 
ش���ەقامی س���وننییەكانی گرتووەتەوە، هاوكات 
بووەتە بەش���ێك لەناوەڕۆك���ی پیاوانی پێڕەوی 
ئایینی مەزهەبی س���وننی، لەوانە ئەحمەد زیاب 
جبوری گوتارخوێن���ی مزگەوتی عەبدولڕەحمان 
لەقەزای میقدادیە بەئاش���كرا هانی خەڵكیداوە 
دەنگ بۆ پێكهێنانی هەرێمێكی فیدڕاڵی سوننی 
هەڵبڕن. كەس���ایەتی ناسراوی سووننی لەدیالە 
ش���یخ عەلی ئەلك���روی رایگەیان���دووە، ئەوان 
وەك س���وننییەكان وایان بۆ باشترە هەرێمێكی 
فیدرال���ی هاوش���ێوەی هەرێمی كوردس���تانیان 
هەبێ���ت، چونكە بەو ش���ێوەیە دەتوانن پێگەو 

گردبوونەوەی سونییەكان لەعێراقدا بپارێزن.

وارڤین – تایبەت: 
پەرلەمانت���اری پارت���ی ئاش���تی و دیموكراس���ی 
شێرنەخ س���ەڤاهیر بایندر هاوكات لەگەڵ ئەوەدا 
كە 13 گۆنگرەی پارتی دیموكراتی كوردس���تانی 
پی���رۆز كرد رەخن���ەی لەهەڵبژاردنی تەنیا 5 ژن 
ب���ۆ س���ەركردایەتی ئ���ەو پارتە گ���رت و گوتی: 
»هەڵبژاردنی 5 ژن بۆ س���ەركردایەتی پارتی زۆر 
كەمە«. ئ���ەو هەروەها لەپرس���ی برینداركردنی 
خۆیدا وەزیری ژنانی توركیای بە بەرپرسیار زانی 
و گوتی: »س���ەلما كەواف سەردانی نەكردووم و 
لەبارەی ئەو پۆلیسەیش���ەوە كە برینداری كردووم 
هیچ لێدوانێكی نەداوەو سەركۆنەی نەكردووە«. 

ئ���ەو پەرلەمانتارە كە س���ێ مان���گ لەمەوپێش 
لەس���یلۆپی لەئەنجامی هێرش���ی پۆلیسدا بریندار 
بوو و ئێس���كی پاژنەی شكا، پاش نەشتەرگەری 
هێشتا رەوش���ی تەندروس���تی باش نییە. بایندر 
تائێس���تاش بەگۆچ���ان بەڕێدا دەچێ���ت. ئەو بۆ 
یەكەمینج���ار بەگۆچانەكەیەوە هات���ە پەرلەمانی 

توركیا و بەتوندی قسەی كرد. 
ئ���ەو پەرلەمانتارە ك���وردە وەزیری ژن و خێزانی 
بەرپرس���یاری  وەك  كەواف���ی(  توركیا)عالی���ە 
»برینداربوون���ی خۆی« نیش���اندا و لەبارەی ئەو 
پرسەوە بەوارڤینی راگەیاند: »من پەرلەمانتارێكی 
ژنم، ئەویش لەپرس���ی ژناندا بەرپرسیارە. بەڵام 
تائێس���تا هیچ دڵخۆش���ییەكی منی نەداوەتەوە. 
سەردانی نەكردووم و لەبارەی ئەو پۆلیسەیشەوە 
كە برینداری ك���ردووم هی���چ لێدوانێكی نەداوەو 
س���ەركۆنەی نەك���ردووە. ك���ەواف، لەبەرئەوەی 
ئێم���ە خۆپیش���اندانمان ك���ردووە لێدانەكەم���ان 
بەحەق دەزان���ێ. ئەڵبەت لە توركی���ا قانوونێك 
هەیەو بێئەوەی مرۆڤ مۆڵەت وەربگرێ دەتوانێ 
خۆپیش���اندان و چالاكی بكات. ب���ەڵام ئەوەندە 

قانوونەش جێبەجێ ناكەن«.
باین���در، گوتی: »وەزیرێك ك���ە نەتوانێت مافی 
پەرلەمانتارێك���ی ژن بپارێزێ، ئەی چۆن دەتوانێ 
مافی ژنانی بەش���خوراو بپارێزێت؟«. سەڤاهیر، 
وەها درێژەی بەقس���ەكانی دا: »من وەك ژنێكی 
كورد لە تێكۆش���انی ماف و ئازادیدا بەرەوڕووی 

چوونی 5 ژن بۆ سەركردایەتی پارتی زۆر كەمە
سەڤاهیر بایندر بۆ وارڤین:  

وەزیری ژنانی توركیا بەرپرسیاری برینداركردنی منە
توندوتی���ژی بوومەتەوە. ئەگ���ەر لەوڵاتێكی دیكە 
پەرلەمانتارێك لەلایەن پۆلیسەوە برینداركرابایەت، 
وەزی���ری ناوخۆ دەس���تی لەكار دەكێش���ایەوە. 
لەتوركی���ا هەرجۆرە دەس���تدرێژی و ناحەقییەك 
لەدژی كورد وەك مافێكی سروشتی دەبینرێت«. 

زمانەكەمان دەكەن. ئێمە هەرگیز دەست لەزمانی 
خۆم���ان هەڵناگری���ن و لەهەموو شوێنێكیش���دا 

بەكاریدێنین. 
بایندر، هەروەها پێش���كەوتنەكانی ناو كۆنگرەی 
پارت���ی هەڵس���ەنگاند و گوتی ك���ە هەڵبژاردنی 

س���ەڤاهیر، هەروەها لەبارەی بڕیاری بەكارهێنانی 
»دوو زمانی« پارتی ئاش���تی و دیموكراسییەوە 
بۆچوونی خۆی بۆ وارڤین دەبڕی، هەم پێماندەڵێن 
)سیاس���ەت بكەن( هەمی���ش زمانەكەمان وەك 
زمانێك كە لێیتێناگەین رادەگەیەنن. تەرەتەشەش 
24 كاتژمێر بەكوردی وەشان دەكات. دەبێ مرۆڤ 
ئەو س���اختەكارییە نیشانبدات. ئێمە هەوڵدەدەین 
دژ ب���ەو كەس���انە بوەس���تینەوە ك���ە نكۆڵی لە 

5 ژن بۆ س���ەركردایەتی ئەو پارت���ە زۆر كەمە. 
ئەو گوت���ی: »خۆزگە كۆتایەك���ی زیاتر بۆ ژنان 
دانرابای���ەت. هاوكات ئەو بڕیارەی كە كەس���انی 
دوو ژن���ە ناتوان���ن ببنە ئەندام���ی پارتی گەلەك 
گرن���گ و ئەرێنییە. هیوادارم ئ���ەو بڕیارانەی كە 
وەرگیراون لە پەرلەمانیشدا رەنگبدەنەوەو ژنانیش 
بەش���ێوەیەكی راس���تەقینە وەك پیاوان لەبواری 

مافەكاندا یەكسان بن«.

سەڤاهیر بایندەر، لە پەرلەمان رەخنە لە حكوومەتی توركیا دەگرێت

گوتەبێژی پارتی ئاشتی و دیموكراسی: 

ئۆتۆنۆمی دیموكراتیك پرۆژەیەكی ژنانەیە

داواكارییە سەرەكییەكانی ئێوە چین؟
هەرەس���ەرەكیمان  داواكاری  ش���وكران:   -
خۆبەڕیوەبردنە. بەپێی ئەو شێوازە هەرێمەكان 
لەلای���ەن دانیش���تووانیانەوە بەڕێوەدەبرێن. 
كورد، تورك، عەرەب، چەركەز، ژن، گەنج و 
منداڵ بەشێوەیەكی ئازاد هەموویان دەتوانن 

خۆیان لەناو ئەم سیستەمەدا ببیننەوە.  
وارڤین: لەناو ئۆتۆنۆمی دیموكراتیكدا داوای 

چی بۆ ژنان دەكرێت؟
- شوكران: ئۆتۆنۆمی دیموكراتیك بەتەواوەتی 
پرۆژەیەكی ژنانەیە. ئەو سیستەمە لەسروشتی 
كۆمەڵایەت���ی، یەكس���ان و دادخ���وازی ژندا 
هەیە. بۆیە بەڕای من ئۆتۆنۆمی دیموكراتیك 
ش���ێوازی بەڕیوەبردن���ی ژنانەیە. ئێمەی ژن 
بەهەموو شێوەیەك خاوەندارێتی لەو پرۆژەیە 

دەكەین. 

وارڤی���ن: بۆچ���ی ژنان���ی پارتی ئاش���تی و 
دیموكراسی دەوڵەت رەتدەكەنەوە؟

- شوكران: دەوڵەت ئامێری بچووككردنەوەو 
لەنێودەبات،  ژێردەستەكردنی گەلانە. گەلان 
س���ەركوتیان دەكات. ئێمەی كورد دەڵێین، 
پێویستە لەم سەدساڵەی دواییدا بۆچوونێكی 
جیاواز پێش���بخەین. بەجێی دەوڵەت ژیانێك 
ك���ە هەموو كەلت���وور، رەنگ و بەش���ەكانی 
دیك���ەی كۆمەڵ���گا بتوان���ن خۆیان���ی تێدا 
ببینن���ەوە دەخوازی���ن. نامانەوێ���ت هی���چ 
ناسنامەو كەلتوورێك بزر ببێ و ناسنامەیەك 
زوڵم لەناس���نامەیەكی دیكە بكات. ئێمە بەو 
دەستەو بۆچوونە دەڵێین » كۆنفێدراڵیزمی 
»ئۆتۆنۆم���ی  یانی���ش  دیموكراتی���ك« 

دیموكراتیك«. 
وارڤی���ن: لەن���او ئۆتۆنۆم���ی دیموكراتیكدا 

وارڤین – ئامەد: 
گوتەبێژی ئەنجوومەنی ژنانی 
پارتی ئاشتی و دیموكراسی 
شوكران دیكمەن، رایگەیاند 
ك���ە زەواج ژن���ان دەكات���ە 
كۆیلە. ئەو هەروەها بەجێی 
زەواج مۆدێل���ی »خێزان���ی 
دیموكراتیك���ی« پێش���نیار 

وارڤین: پەیوەن���دی ژن و زمانی دایك چۆن 
دەنرخێنی؟

- ش���وكران: ژن یەكەمین پ���ەروەردەكار و 
مامۆس���تان. چونك���ە یەك���ەم پەروەردەیی 
لەمنداڵییەوە دەستپێدەكات و هەر ژنێكیش 
مامۆس���تای منداڵەكانی خۆیەت���ی. لەنێوان 
ژن و زمان���دا پەیوەندییەك���ی بەهێز هەیە. 
ئەوان���ەش كە زمانی دای���ك زیندوو و نۆژەن 
دەكەنەوە هەر خودی ژنانن. لەبواری زماندا 
باری ئێمە قورسەو بەرپرسیارێتیمان گرانە. 
پێویستە ژن بۆ هەڵگرتنی ئەو بارە بەردەوام 
خەبات بكەن. بۆ ئەوەی زمانی كوردی ببێتە 
كەلتوور،  ئاب���ووری،  پەروەردەیی،  زمان���ی 
سیاس���ەت، بازاڕ و ت���ەواوی ژیان، دەبێ ژن 
لەهەموو شوێنێك زمانی كوردی بەكاربێنێت 
و مرۆڤەكان هانبدەن بۆ قسەكردن، نووسین، 

فێربوون و پێشخستنی زمان. 
وارڤین: ئەگەر دەوڵەت پەروەردەیی بەكوردی 

قبووڵ نەكات، ئێوە چیدەكەن؟
- ش���وكران: بەپێشەنگایەتی تەڤگەڕی زمان 
و پەروەردەی ك���وردی 5 رۆژ قوتابخانەكان 
بایكۆتك���ران و منداڵ نەچوون���ە قوتابخانە 
توركیی���ەكان. ئ���ەوە دەس���تپێكێك ب���وو. 
لەبەرئەوەی دەوڵەت پەروەردەی كوردی قبووڵ 
ناكات و دیاریشە ماوەیەكی درێژ لەسەر ئەو 
رەوتە بەردەوام دەبێت. بەڵام لەو ش���وێنەی 
پارتی ئاش���تی و دیموكراسی سەركەوتووە، 
ئێمە ئەلتەرناتیڤ دادەمەزرێنین. بەشێوەیەكی 
دەكەینەوە.  ك���وردی  قوتابخانەی  بەرچ���او 
ئێمە بەهەموو س���ەرمایەدار و دوكاندارەكان 
دەڵێین تابلۆكانیان كە بەتوركی نووس���راوە 
داگ���رن و بەجێی ئەوە بەكوردی لەس���ەری 
بنووسن و هەڵیواس���نەوە. ئێمە لەپراكتیكدا 
ناوی گوندو شارەكان بە كوردی بەكاردێنین. 
بەهی���چ ش���ێوەیەك رێگە بەسیاس���ەتگەلی 
ئاسیمیلاسیۆن)تواندنەوە( نادەین. بەهەموو 
توانای خۆمانەوە لەدژی ئەو چەوساندنەوەو 

زوردارییە دەوەستین. 
وارڤین: ش���ارەداری ئامەد عوسمان بایدەمیر 
داوای ئاڵا و پەرلەمانی بۆ كورد كرد. ئێوەش 

ئەوە دەخوازن؟
- شوكران: ئێمە دەمانەوێ دەستپێك شێوازی 
خۆمان دامەزرێنین. ئێمە لەس���ەر شتی وەها 
هێمای���ی و بچووكیش راناوەس���تین. كاتێك 

مۆدێلی ئۆتۆنۆمی دیموكراتیك دامەزرا، ئیتر 
دەوڵ���ەت ناتوانێ ئەو ش���تانە رەتبكاتەوە. 
ئەگەر زمان، ناسنامەو كەلتووری گەلی ئێمە 
قبووڵ بكرێت، ئاڵا وەك كێش���ەیەك س���ەیر 

ناكرێت. 
 وارڤین: كاتێك مرۆڤ ژن و پیاو لەناو )ب. 
د. پ( دا بەراوورد ب���كات، تابلۆیەكی چۆن 

دەبینێت؟
- ش���وكران: بزووتنەوەی هەرەگەورەی ژنان 
لەجیهاندا بزووتن���ەوەی ژنی كوردە. چونكە 
خاوەن پاش���ەڕۆژێكی 30 س���اڵانەو رێبازی 
خۆی دامەزراندووە. ژنی كورد هاوكات لەگەڵ 
تێكۆش���انی نەتەوەیی���دا خەباتی رەگەزیش 
دەكات. بەڕای ئێمە بە بەڕێكخس���تنكردن و 
دەتوانرێ  كۆمەڵگا  ژن���ان  ئاگاداركردنەوەی 
نەتەوەكەش���مان رزگار  بگۆڕدرێ���ت. ئەگەر 
سیس���تەمەكەماندا  لەن���او  ب���ەڵام  بب���ێ، 
هۆشیارییەكی یەكسان و دیموكراتیك نەبێ، 
لە سیستەمێكیتر دەچین. ئەو كەسانەی كە 
شۆرش���یان كرد، خۆیان لەناو كۆمەڵگایەكی 
كۆیل���ەدا دەبیننەوە. ژنی ك���ورد ئیتر لەهەر 

چوار پارچەی كوردستان پێشەنگن.
وارڤین: چ جیاوازییەك لەنێوان پیاوی كورد، 

تورك و بیانیدا هەیە؟
- شوكران: راس���تییەكەی ئەوەیە پیاو هەر 
پیاوە. كورد بێ، پیاوەو توركیش بێ هەروا. 
بۆچوونێكی  هەڵگ���ری  پی���اوە  لەبەرئەوەی 
و  دیموكراس���ی  لەپێن���او  باوكس���الارییە. 
شۆڕشیش���دا س���ەریهەڵدابێت هەردەی���ەوێ 
دەسەڵاتدار بێت. چونكە نایەوێ دەسەڵاتداری 

دابەشبكات. 
وارڤین: لەناو )ب.د.پ(ش���دا لەنێوان ژن و 

پیاوان شەڕ لەسەر دەسەڵاتداری هەیە؟
هەڤاڵ���ە  لەگ���ەڵ  ئێم���ە  ش���وكران:   -
پیاوەكان���ی خۆماندا تێدەكۆش���ین. لایەنەی 
دەسەڵاتخوازش���یان تێدای���ە. دەب���ێ ئ���ەو 
لایەنانەی���ان بگۆڕین. ئ���ەو هەوڵدانەی ئێمە 

بەردەوامە. 
وارڤین: پێكدادان لەنێوانتاندا روودەدات؟

- ش���وكران: نە، بەڵام موناقەش���ە دەكەین. 
ئێمە هەوڵدەدەین كە بەهزر و رامانی خۆمان 

بیانگۆڕین. 
وارڤین: پی���اوان لەدژی كۆت���ای 40% ژنان 

دەوەستنەوە؟

و  هەوڵ���دان  بەتێكۆش���ن،  ش���وكران:   -
كۆتایەم���ان  ئ���ەو  ژن  رێكخس���تنبوونی 
بەدەستخس���تووە. جاروب���ار ئ���ەوەش لەناو 
هەڤاڵان���ی پیاوماندا دەبێتە كێش���ە. بەڵام 
هەیەو  رێكخس���تنمان  ئێم���ە  لەبەرئ���ەوەی 
تێكۆش���انمان بەرزبووەتەوە، پی���او ناتوانن 

موناقەشەی كۆتا بكەن. 
وارڤی���ن: لەن���او دەس���تەی پارتی ئاش���تی 
لیزبەنێ���ك  ی���ان  گ���ەی  دیموكراس���یدا  و 
ببێتە ش���ارەدار  )هاوڕەگەزبازێك( دەتوانێ 

یان پەرلەمانتار؟
- ش���وكران: ب���ۆ ئ���ەوەی نەبنە ش���ارەدار 
و پەرلەمانت���ار هی���چ ئاس���تەنگێك نیی���ە. 
كۆمەڵ���گای ك���ورد ئیتر گەیش���تووەتە ئەو 
رادەیەی كە دەتوانێ ناسنامە بندەستەكانی 
دیكە لەناوخۆی���دا بحەوێنێتەوە. ئێمە وەك 
گەل بندەس���تین، وەك ژن بندەس���تین، ئەو 
كەسانەش لەبەر حەزە رەگەزییەكانی خۆیان 
بندەستن. لەناو سیاسەتی پارتەكەی ئێمەدا، 
هەم���وو بندەس���تەكانی كۆمەڵ���گا دەتوانن 

بەرەنگی خۆیانەوە خۆیان ببیننەوە. 
وارڤین: ئەگەر ش���اعیر و رۆشنبیر )موراتان 
مونگان( بۆ شارەداری سەردانی پارتەكەتان 

بكات. ئێوە قبووڵی دەكەن؟
- شوكران: دەتوانین قبووڵی بكەین. لەبواری 
لیزبەن و گەی و بندەس���تەكانی دیكەدا هیچ 
كێش���ەیەكمان نییە. دەبێ ئێم���ە كۆمەڵگا 
لەوبوارەدا هەندێكیتر هۆشیار بكەین و ئەوان 
بەكۆمەڵگا بقەبووڵێنین. دەبێ هەوڵ بۆ ئەوە 

بدەین.  
 وارڤین: لەخۆپیش���اندان و رێپێوانەكانتاندا 

ب���ەت���ێ���ك���ۆش���ن، ه�����ەوڵ�����دان و 
رێكخستنبوونی ژن ئەو كۆتایەمان 
ئەوەش  جاروبار  بەدەستخستووە. 
لەناو هەڤاڵانی پیاوماندا دەبێتە 

كێشە،

دروش���می »ئێمە نامووسی كەس نین، 
نامووس���ی ئێمە ئازادی ئێمەیە« بەرز 

دەكەنەوە. ئەو دروشمە مانای چییە؟
- ش���وكران: ئێمە هەڵمەتەكانی خۆمان 
بەو دروش���مە بەردەوام دەكەین. دەبێ 
ئیتر ئێمە بتوانین دەس���ت لە چەمك و 
تابۆكانی ناو كۆمەڵگا بدەین. لەلای پیاو 
ژن نامووس���ە. واتە كچ و هاوسەرەكەی 
خۆی���ان وەك نام���ووس قبووڵدەكەن و 
نامووس دەجووڵێنەوە.  وەك پارێزەری 
لەهەم���وو بوارێك���دا ژن بەه���ی خۆیان 
دەزانن. واتە وەك موڵك سەیری دەكەن. 
بەو دروش���مە ئێمە دەمانەوێ بلێین ژن 
نامووس���ی هیچكەس نییە. ئێمە موڵك 
نین، ژن خاوەن بیرۆبۆچوونەو جەستەی 
ژنیش تەنیا هی خۆیەتی. ئیرادەو حەزی 

ژن هی ژنە. 
وارڤین: بەپێی لێكۆڵینەوەیەك، زۆربەی 
ئەو بەدەپەییانەی كە ژن و كچەكانیان 
رێپێوانەكان،  و  خۆپێش���اندان  دەنێرنە 

نایەڵن ژن و كچەكانیان بەتەنیا بچنە بازاڕ و 
سەیران. بۆچی وایە؟ 

- شوكران: پێشتر ژنانی كورد نەیاندەتوانی 
بۆ دابینكردنی پێویستی و داواكارییەكانیان 
لەم���اڵ بێن���ەدەرەوە. بەڵام ب���ۆ داخوازییە 
نەتەوەییەكانیش بێ ژن دەتوانن بێنەدەرەوە، 
دەتوانن بچنە خۆپیش���اندان و رێپێوانەكان. 
دەتوان���ن دەنگهەڵب���ڕن، داواكارییەكانی���ان 
بەدەنگێك���ی ب���ەرز بڵێنەوە. بەش���داربوون 
لەو خۆپیش���اندانانەدا هەروەه���ا رێگەی بۆ 
بەكۆمەڵایەتیبوونی ژنان كردەوەو بووە هۆی 

ئەوەی بتوانن لەگەڵ هاوڕەگەزەكانی خۆیاندا 
پەیوەندی بەهێزو بەرفرە دروستبكەن. 

وارڤین: ئەو ژنانەی كە دێنە بەدەپەو هۆشیار 
دەبنەوە. لەبەرانبەر هاوسەرەكەیاندا تووشی 

كێشە دەبن؟
- ش���وكران: ئ���ەو ژنان���ەی كە بەش���داری 
رێپێ���وان، خۆپیش���اندان، س���مینار، پانێل 
و سیاس���ەت دەب���ن ئیت���ر جی���اواز دەبن. 
بەشێوەیەكی سروشتی لەبەرامبەر كەسایەتی 
مێردەكانیاندا ناڕازیبوونی خۆیان دەردەبڕن. 
لەگ���ەڵ تێپەڕبوونی كاتدا ئ���ەو ژنانەی كە 
بەش���ێوەیەكی وش���ك  دەبنەوە،  هۆش���یار 
وشكیش  بەشێوەیەكی  نزیكدەبنەوەو  لەپیاو 
رەتیان دەكەنەوە. هەندێكیش دروس���تدەبن 
كە دەیان���ەوێ لە پیاوەكانی���ان جیاببنەوە. 
هەندێكیان دەڵێن »من ئەمش���ەو قاپوقاچاخ 
ناش���ۆم، تۆ دەبێ بیش���ۆی«. هەندێكیش 
دەڵێ���ن »من ئەمڕۆ خواردن دروس���تناكەم، 
تۆ خواردن دروس���تبكە«، یان »من ئەمڕۆ 
م���اڵ خاوێن ناكەم���ەوە، تۆ دەب���ێ خاوێن 
بكەیت���ەوە«. پیاویش دەڵێ���ن »من پیاوم، 
ژنانەیی خۆت بزانە. خاوەنی هەموو شتێكم، 
خاوەنی تۆشم«. هەندێك پیاو لە ژنەكەیان 
دەدەن، لەماڵ دەری���ان دەكەن. هەندێكیان 

هاوسەرەكانیان دەنێرنەوە ماڵی باوكیان. 

وارڤین: ئێوە چی بەو ژنانە دەڵێن؟
- ش���وكران: هۆش���یاربوونەوەی ژن���ان 
گرنگە. دۆزینەوەی ناكۆكییەكان گرنگە. 
بەڵام دەبێ ژن بۆ رێبازێكی راس���ت بۆ 
تێكۆش���ینەكەیان بەڕێوەبب���ەن. دەبێ 
فێ���ری پێكەوەژیان ببن. ب���ۆ ئەوەش 
بەجێی ئەوەی كە »من دروس���تیناكەم 
تۆ دروس���تی بكە« دەب���ێ رێبازی »با 
بەكاربێنێت.  بكەین«  دروستی  پێكەوە 
دەب���ێ ژن بەجێ���ی قبووڵنەكردنێك���ی 
وش���ك، هەوڵب���دات ك���ە پی���او لە ژن 
تێبگەیەنێ���ت، لەزەحمەت���ی، ئێ���ش و 
ئ���ازاری ژنان تێبگەیەنێ و بتوانێ خۆی 
بخاتە شوێنی ژن و هاوسۆزییان لەگەڵ 
بكات. هەروەها ژن دەبێ پیاوان هۆشیار 
بكەنەوەو بەشێوازێكی گونجاو رێكوپێك 
باوكس���الاری  روانگ���ەی  لەبەرامب���ەر 

تێبكۆشن. 
كوێ���ی  دەكەون���ە  ئێ���وە  وارڤی���ن: 

فیمینیزمەوە؟
- ش���وكران: ئێم���ە پی���او رەتناكەین���ەوە. 
لەجێ���ی رەتكردن���ەوەی پی���او و دەركردنی 
ئێم���ە بەروانگەی شۆڕش���گێڕی و فیمیزنیم 
هەوڵدەدەین پیاوان بكۆڕی���ن. گۆڕینی پیاو 

ئامانجی ئێمەیە. 
وارڤین: ئێوە چۆن س���ەیری هاوس���ەرگیری 

دەكەن؟
- شوكران: دەزگای زەواج مۆدێلی دەوڵەتە. 
چۆن دەوڵەت لەبەرامب���ەر ژن، پیاو، منداڵ 
و كرێكار دەس���ەڵاتدارە، دەزگای خێزانیش 
لەناو بنەماڵەدا لەسەر هەموو ئەو كەسانەی 
كە لەن���او ماڵدان دەس���ەڵات بەڕیوەدەبات. 
ب���ەڕای ئێمە زەواج ژنان دەكاتە كۆیلە. ئێمە 
دیموكراتیك  خێزانێكی  مۆدێلی  پێش���نیاری 
دەكەی���ن. ئێم���ە دەمانەوێ دای���ك، باوك و 
منداڵ بتوانن بەشێوەیەكی ئازاد خۆیان لەناو 

خێزاندا ببیننەوە. 

دیلار سەولەدار

ئێمە موڵك نین، ژن خاوەن 
جەستەی  ب��ی��رۆب��ۆچ��وون��ە، 
ژنیش تەنیا هی خۆیەتی، 
ئیرادەو حەزی ژن هی ژنە.

وارڤین – هەولێر: 
بریكاری وەزارەتی زانست و تەكنۆلۆژیای عێراق 
فوئاد موسەوی، دەڵێ كە هەرێمی كوردستان 
لەژێر هەڕەش���ەی تیش���كە زیانبەخشەكانی 
دامەزراوەیەك���ی ئەتۆمی س���ەردەمی رژێمی 
بەعس���ە كەلە س���نووری پارێزگای نەینەوا 
دام���ەزراوە. موس���ەوی، هەروەه���ا لەبارەی 
پێویس���تی هەرێمی كوردستانیش بەو وزەیە 
گوت���ی »وزەی ناوك���ی هاتووەتەناو هەموو 
بوارەكان���ی ژیان���ەوەو پێویس���تە چەمك���ی 
بەكارهێنانی ئەو وزەیە لەهەرێمی كوردستان 

فراوانتر بكرێت«.
وزەی ناوك���ی بووەتە جێگ���رەوەی ئەو وزە 
س���ەرەكییانەی كە هەڕەشەی لەناوچوونیان 
لەس���ەرەو لەجیهان���ی پێش���كەوتوودا ب���ۆ 
و  پیشەس���ازی  و  ئاب���ووری  مەبەس���تی 
دابینكردنی س���ەرچاوەی وزەی پێویست بۆ 
هاووڵاتیی���ان و لەبوارەكانی كش���توكاڵی و 
پیشەس���ازی و زانس���تی بەكار دەهێنرێت. 
بەڵام لەسەردەمی رژێمی بەعسدا ئەو وزەیە 
بۆ مەبەس���تی س���ەربازیی و بەكارهێنانی بۆ 
دژایەتیكردنی وڵاتانی ناوچەكە بەكار هێنراو 

ئەمەش بەزیانی زۆر بۆ سەر ژینگەی عێراق 
شكایەوە.

ل���ەدوای رووخانی رژێمی س���ەدام حوس���ێن 
هەوڵەكان���ی  عێ���راق  نوێ���ی  حكوومەت���ی 
لەو  س���وودوەرگرتن  لەپێناو  خستووەتەگەڕ 

وزەیەو بەكار هێنانی بۆ راژەی مەدەنی.
كۆنگرەی دەهەمی دەستەی عەرەبی بۆ وزەی 
ناوكی كە هەر دووساڵ جارێك دەبەسترێت، 
ئەمجارە لەهەولێر سازكرا. ئەوە یەكەمجاربوو 
كۆنگرەی ئەو دەستە عەرەبیە لە عێراق ساز 

بكرێت.
لەب���ارەی رۆڵی عێ���راق ل���ەو دامەزراوەیەدا 
بریكاری وەزارەتی زانست و تەكنۆلۆژیا فوئاد 
موسەوی بە وارڤینی راگەیاند »عێراق یەكێكە 
لەئەندامانی دامەزرێنەری ئەو دەستەیە، بەڵام 
بەهۆی سیاسەتەكانی رژێمی پێشوو نەتوانرا 
وەك پێویست رۆڵی خۆی لەو دامەزراوەیەدا 
ببینێت، بەڵام خۆش���بەختانە دوای رووخانی 
رژێم توانرا رۆڵی عێراق بگەڕێندرێتەوە دۆخی 

جاران«.
گوتیشی »لەمیانەی ئەو كۆنگرەیەدا چەندین 
لێكۆڵینەوەی زانس���تی لەبارەی بەكارهێنان 

و پێشخس���تنی تواناكان���ی وزەی ناوكییەوە 
تاوتوێكراون«.

عێراق  ناوكییەكانی  بەدامەزراوە  س���ەبارەت 
ئەو بەرپرسە گوتی »لەڕاستییدا لە عێراقدا 
دوو ش���ت لەئارادابوون. یەك���ەم، بەرنامەی 
چەكس���ازیی ناوكی و دووهەم بابەتی وزەی 
ناوكی، بەڵام لەدوای شەڕی كوەیتەوە 1990 
و ئەو رووداوانەی بەدوایدا هاتن بەشێوەیەكی 
گشتی تەواوی دامەزراوە ناوكییەكانی عێراق 
وێرانكران. ئێس���تاش كێشەی ئەوەمان هەیە 
كە ئ���ەو دامەزراوانەی تایب���ەت بەپرۆگرامی 
چەكسازیبوون و ئەوانەی تایبەتبوون بە وزەی 
ناوكی چۆن لەبەریەك هەڵوەشێنینەوەو ژینگە 
لە مەترسییەكان پاكژ بكەینەوە. بۆیە ئێمە 
ماوەی پێنجساڵە لەگەڵ ئاژانسی نێودەوڵەتی 
وزەی ناوكی لەكارداین و توانیومانە هەنگاوی 

باش بنێیین«.
سەبارەت بەپرسی دووبارە سوودوەرگرتنەوەی 
عێراق لەبەرنامەی وزەی ناوكی ئەو بەرپرسە 
باڵای���ەی عێراق گوتی »ئێم���ە دوو پلانمان 
هەیە، یەك���ەم دەمانەوێت ژینگ���ەی عێراق 
لەپاش���ماوەكانی بەرنامەی چەكسازی ناوكی 

وێستگەی ئەتۆمی موسڵ مەترسی بۆ كوردستان هەیە

موسەوی: پێویستە 
چەمكی بەكارهێنانی 

وزەی ئەتۆمی لە 
كوردستان فراوان بكرێت

عێراق پاكژ بكەینەوەو دووهەم ئەو دامەزراوانە 
بخەینەوەگەڕ بۆ ئەوەی بتوانین بەشێوەیەكی 
تەندروس���ت سوود لە وزەی ناوكی بۆ بواری 

مەدەنی وەربگرین«.
ئەو باسی لەوەش كرد كە بەهاوكاری ئاژانسی 
نێودەوڵەتی وزەی ناوكی و دەستەی عەرەبی 
بۆ وزەی ناوكی لەهەوڵی ئەوەدان تواناكانی 
عێراق لەورووەوە پێشبخەن و بۆ ئەو مەبەستە 
س���اڵانە دەیان لێكۆڵەرو شارەزاو ئەندازیاری 
عێراقی لەهەم���وو وەزارەتەكانی حكوومەتی 
بەغداو حكوومەت���ی هەولێر رەوانەی دەرەوە 
بكەن بۆ ئەوەی قەرەب���ووی ئەو دواكەوتنە 
بكرێتەوە كە لەماوەی 13 ساڵی رابردوودا واتە 
1990 – 2003 عێراق رووبەڕووی بووەتەوەو 
دەخوازین لەڕووی زانس���تی و پزیش���كییەوە 

سوودی زۆر لەو وزەیە وەربگیرێت.
هەروەه���ا گوتیش���ی، ل���ەدوای 1991 ەوە 
ت���ەواوی دامەزراوە چەكس���ازییەكانی عێراق 
وێرانك���راون و ئەوەی بۆ عێ���راق ماوەتەوە 
تەنی���ا دامەزراوەیەكی س���ەر ب���ە وەزارەتی 
پیشەسازییە. ئەو وێرانبوونی دامەزراوەكانشی 
بەهۆیەكی س���ەرەكی بۆ پیسبوونی ژینگەی 
وڵات لەقەڵەم���دا، بەوپێی���ەی ئەو دامەزراوە 
تیش���كی  زۆری  رێژەیەك���ی  س���ەربازییانە 
بڵاوكردووەتەوەو  لەه���ەوادا  زیانبەخش���یان 
هەڕەشەیەكی  زیانبەخش���انەش  تیشكە  ئەو 

راستەقینەن لەسەر مرۆڤ و ژینگەكەی.
لەبارەی هەوڵەكانیانەوە گوتی »دوای رووخانی 
رژیمی سەدام، راستەوخۆ پەیوەندیمان كرد 
بەئاژانس���ی نێودەوڵەت���ی وزەی ناوكییەوە 
بۆ ئ���ەوەی بتوانێ���ت هاوكاریم���ان بكات و 
ئەو دامەزراوەیەش هاوكارییەكی شایس���تەی 

پێشكەشكردووین«.
ناوك���ی  دام���ەزراوەی   10 لەعێراق���دا 
لەبەریەكهەڵوەشاوە هەن و بەگوێرەی گوتەی 
موس���ەوی »ئەو دامەزراوانە پێویستیان بە 
15 س���اڵ هەیە بۆ ئەوەی ژینگەكەیان پاكژ 
بكرێت���ەوە، چونكە ئەو پرس���ە پێویس���تی 
بەتوانای مادی و مرۆیی و پشتیوانی زانستی 

هەیە«.
س���ەبارەت بە رەوش���ی ژینگ���ەی هەرێمی 
كوردستان و سەلامەتبوونی لەو تیشكاوەرە 
زیانبەخشانەی لەئەنجامی تێكشكانی وێستگە 
ناوكییەكانی عێراق���ەوە دەردەچن، بریكاری 
وەزارەتی زانست و تەكنۆلۆژیا فوئاد موسەوی 
گوتی »بەهۆی ئەوەی لەهەرێمی كوردستان 

وێستگەی ناوكی تێكشكاو نییە مەترسییەكان 
كەمترن، بەڵام تێكشكانی وێستگەیەكی ناوكی 
لە موسڵ كە هاوسنووری هەرێمی كوردستانە 
ئەگەری بوونی مەترسی لەسەر ژینگەی هەرێم 
لێدەكەوێتەوە. هەروەها لەهەرێمی كوردستان 
هەندێك ناوەندی پیشەس���ازی و پزیش���كی 
ئەوتۆ هەن كە ئەگەری بڵاوبوونەوەی تیشكی 
زیانبەخش���یان لێدەكرێت و پێویست دەكات 
ئەو ناوەندانە بخرێنە ژێرچاودێری لایەنەكانی 

چاودێری نیشتمانییەوە«.
ئەو گوتیشی »ئێس���تا هەماهەنگی لەنێوان 
هەولێر و بەغدا لەوڕووەوە هەیەو خواس���تی 
ئەوەم���ان هەی���ە، چەمك���ی بەكارهێنان���ی 
ئاش���تییانەی وزەی ناوك���ی ل���ە هەرێم���ی 
كوردس���تان فراوانت���ر بكەین، ت���ا هەرێمی 
كوردس���تانیش بتوانێت لەبوارەكانی ژینگەو 
تەندروستی و كش���توكاڵی سوود لەو وزەیە 
ببینێ���ت. بەوپێیەی ل���ەرۆژگاری ئەمڕۆماندا 

وزەی ناوكی هاتووەتەن���او هەموو كایەكانی 
ژیانەوە«.

رابردوودا  ئایاری  روونیشیكردەوە »لەمانگی 
لیژنەیەكمان س���ەردانی هەرێمی كوردستانی 
كردووەو لەگەڵ ژمارەی���ەك لەوەزارەتەكانی 
لەس���ەر  كۆبوونەتەوەو  هەرێ���م  حكوومەتی 
كاركردن���ی  ب���ۆ  هاوب���ەش  میكانیزمێك���ی 
ه���ەردوولا  و  رێككەوت���وون  پێكەوەی���ی 
چاوەڕوانی دەس���تبەكاربوون و پەیڕەوكردنی 

ئەو رێككەوتنە دەكەن«.
لەكۆنگرەیەكەی هەولێردا كە ئەو بەهێمایەك 
ب���ۆ »یەكپارچەی���ی عێراق« وەس���فیكرد، 
هەریەك لەزانكۆكانی س���ەلاحەدین، دهۆك، 
س���لێمانی، كۆی���ە، بەچ���وار لێكۆڵینەوەی 
زانس���تی بەش���دارییان كردووەو بەرپرسانی 
ب���اڵای هەرێمی���ش بانگهێش���تی كۆنگرەكە 

كرابوون.

بریكاری وەزارەتی زانست و تەكنۆلۆژیای عێراق فوئاد موسەوی                      فۆتۆ: رەفیق شوكری

دیمەنە خەمناكەكەی دەمووچاوی و گەرووە 
پڕ لەگریانەك���ەی گەواهی خەمێكی لەمێژینە 
ب���وون. دیم���ەن حاتەم، كچێكی 19 س���اڵ 
ئاماژە بەوەدەكات ماوەی 15 س���اڵە باوكی 
لەن���او ماڵەك���ەی خۆی و لەژێر دەس���ەڵاتی 
پارت���ی دیموكراتی كوردس���تان ب���ردراوەو 
تائێستا بێسەروشوێنەو هیچ هەواڵێكی نییە، 
ئ���ەو دەڵێ »بێئومێدبووی���ن لەپەنابردن بۆ 
لایەن���ە پەیوەندی���دارەكان، وامانلێهاتووە بۆ 
هیچشوێنێك قسە نەكەین، هیوام بەحكوومەت 

و پەرلەمان نییە«.

بەسمە محەممەد، تەمەنی سەرووی 65 ساڵە 
بەنیگەرانییەوە دەڵێ »13 س���اڵە كوڕە 14 
ساڵیەكەمیان لەناو ماڵ بردووە، تائێستا بێ 
هێرش���دەكاتە  بەتووڕەییەوە  ئەو  هەواڵە«. 
سەر پارتی و یەكێتی »تاوانبار«یان دەكات 
بەشوێنبزركردنی رۆڵەكانیان و دەڵێ«ئەوانە 
مێردو كوڕەكانمان ئەنفال دەكەن، شوێن نەما 
پەنای بۆ نەبەین هیچ هیوایەكمان نەماوە«.

كەس���ووكاری بێسەرووش���وێنەكان ئام���اژە 
پرس���ە  ئ���ەو  زۆركات  ك���ە  بەوەدەك���ەن 
ئەوان  بێس���وودە،  بەڵام  گەرمدەكرێت���ەوە، 

بێهیوان بەرامبەر بەهەموو هەوڵەكان. 
نەجیب���ە عوم���ەر، چالاكوانی ب���واری ژنان 
لەوبارەیەوە دەڵێ »لەس���ەردەمی ململانێی 
هەردوو حزبی دەس���ەڵاتداردا ژمارەیەكی زۆر 
لەهاووڵاتیانی هەرێم، بێسەروش���وێنكراون و 
لەئێس���تادا ئەگەرچی رێككەوتنی ستراتیژی 
لەنێوانیاندا هەیە، بەڵام شوێنەوارەكانی هەر 

ماون«.
نەجیبە، ئاماژە بەوەدەدات كە لەماوەی شەڕی 
ناوخۆ ژمارەیەك���ی زۆر لەهاووڵاتیانی هەرێم 
بێسەروشوێنكراون، لەوانە )لایەنگرانی پارتی 
و یەكێتی، حزبە ئیسلامییەكان و ئەندامانی 
پارتی چارەس���ەری كوردس���تان(. گوتیشی 
»لەهەرێ���م ئەگەر بێت و بەدواداچوون بكرێ 
ئەوا بێگوم���ان ژمارەیەكی زۆر گۆڕی نهێنی 
هەن كە هاووڵاتیانی ئ���ەو هەرێمەی تێدایەو 
مێژوویان دەگەڕێتەوە بۆ س���ەردەمی شەڕی 

ناوخۆ«. 
بێسەرو شوێنكراوەكانی شەڕی  كەسووكاری 
ناوخۆ، داوا لەپەرلەمانی كوردستان دەكەن، 
بەیاسا كەسووكاریان بدۆزنەوەو قەرەبوویان 

بكرێتەوە.
كوردە عومەر، خوشكی بێسەروشوێنكراوێكە 
دەڵێ كە 14 س���اڵە چاوەڕوانی براكەیەتی، 

بەڵام تائێستا نازانن ماوە یا كوژراوە.
كوردە گوتی »ئەگەرچی زۆركات بەرپرسانی 
ه���ەردوولا داوا لێبوردنمان لێدەكەن لەبۆنەو 
لێبوردن���ە  داوای  ئ���ەو  ب���ەڵام  ی���ادەكان، 
لایەنی  تاوانباری  نوێدەكاتەوە،  خەمەكانمان 
بەرپرس���انمان بۆ دەردەكەوێت بەرامبەر بە 

كەسانی بێسەروشوێنكراومان«.
زۆرج���ار  ك���ە  ئاش���كرایدەكات  ك���وردە، 
داوایانلێكراوە كەسوكاریان بەشەهید هەژمار 
بك���رێ »بەڵام ئێم���ە رازینەبووی���ن بەوەی 
چۆن دەكرێت كەسمان نەزانین چیلێهاتووەو 
تەرمەكانیان نەبینین بەش���ەهیدیش هەژمار 

بكرێن«.
پەرلەمانتاری فراكس���یۆنی گ���ۆڕان نەریمان 
عەبدوڵڵا، لەوبارەیەوە گوتی »فراكس���یۆنی 
گ���ۆڕان پش���تگیری داواكەی كەس���ووكاری 
بێسەروش���وێنانی ش���ەڕی ناوخۆ دەكات«. 
هەروەها گوتیشی »سۆراغی بێسەروشوێنان 
دەكەی���ن، پێویس���تە بەیاس���ا ئ���ەو بابەتە 

چارەسەربكرێت«. 
س���ەرۆكی پارت���ی دیموكراتی كوردس���تان 
لەمیان���ەی وتارێكدا كە لەكۆنگرەی 13هەمی 

خوشكی بێسەروشوێنكراوێك: 
لێبوردن برینەكانمان نوێدەكاتەوە

وارڤین - هەولێر: 
لەئاكامی ململانێی چەكداری نێوان هەریەك لە پارتی دیموكراتی 

كوردستان و یەكێتی نیشتمانی كوردستان لەناوەڕاستی نەوەدەكانی 
سەدەی رابردوو، ژمارەیەكی زۆر لەئەندام و لایەنگرانی هەردوولا 
بێسەروشوێنكراون و لەئێستادا دوای تێپەڕینی زیاتر لە 10 ساڵ 

كەسووكاری ئەو بێسەروشوێنكراوانە داوای دیاریكردنی چارەنووسی 
منداڵەكانیان دەكەن و فراكسیۆنێكی ئۆپۆزسیۆنیش لە پەرلەمان دەڵێ 
»بەدواداچوون بۆ كەیسی ئەو بێسەروشوێنانە دەكەین و پێویستە بە 

یاسا كێشەكە چارەسەر بكرێت«.

دایكێك داوای چارەنووسی كوڕەكەی دەكات                                   فۆتۆ: رەفق شوكری

حزبەك���ەی رۆژی 11����ی ئەم مانگە باس���ی 
لەشەڕی ناوخۆ كرد و وەك سەرۆكی لایەنێكی 
س���ەرەكی ش���ەڕی ناوخ���ۆ داوای لێبوردنی 
لەقوربانیانی ئەو ش���ەڕە كرد. بارزانی گوتی 
»داوای لێبوردن لەتەواوی قوربانیانی شەڕی 
ناوخۆ دەكەم«. هەروەها گوتیشی »جارێكی 
دیكە رێگەنادەین لەژێر هەر گوشارێكدا بێت 
شەڕی كوردو كورد دووبارە ببێتەوە، چونكە 
لە ش���ەڕی ناوخۆی���ی ئەزموونێك���ی تاڵمان 

هەیە«.
ش���ەڕی ناوخۆی نێوان پارت���ی دیموكراتی 
كوردس���تان و یەكێتی نیشتمانی كوردستان 
لە 1994/5/1 لە قەڵادزێ هەڵگیرساو هەموو 
هەرێم���ی گرتەوەو ئەو ش���ەڕە تا واژۆكردنی 
رێككەوتننامەی واش���نتن ل���ە 1998 )ئەو 
رێككەوتننامەیە لەلایەن س���كرتێری یەكێتی 
نیش���تمانی كوردس���تان ج���ەلال تاڵەبانی و 
س���ەرۆكی پارت���ی دیموكراتی كوردس���تان 
مەس���عود بارزان���ی، بەمیانگی���ری وەزیری 
دەرەوەی ئەوكاتی ئەمەریكا مادلین ئۆلبرایت 
واژۆ ك���را( بەردەوامبوو. بەگوێرەی قس���ەی 
چاودێ���ران قوربانیان���ی ش���ەڕی ناوخۆ بە 
3000 ه���ەزار هەژمار دەكرێ���ن. جگە لەوەی 
ژمارەیەكی زۆر بێسەروشوێنكراون و تائێستا 

چارەنووسیان دیار نییە.
لەو بارەیەوە گوتەبێژی یەكێتی نیش���تمانی 
كوردستان، داوای كەس���ووكاری قوربانیانی 

شەڕی ناوخۆ بەرەوا دەزانێت.
ئازاد جوندیان���ی، لەلێدوانێك���دا بۆ وارڤین 
دۆس���یەیە  »ئ���ەو  دەكات  ئاش���كرای 
كۆبوونەوەكان  لەزۆربەی  پش���تگوێنەخراوە، 

گفتووگۆی لەسەر دەكرێت«.
گوتیش���ی: »پێش���بینی دەكەم لەماوەیەكی 
نزیك���دا ئەو دۆس���یەیە دەخرێت���ەوەڕوو«. 
جوندیانی، باس لەوەش���دەكات كە هۆكاری 
دواخس���تنی ئەو دۆس���یەیە ب���ۆ نیگەرانی 
س���ەركردایەتی یەكێتی گەڕاوەتەوە بەرامبەر 
ئەو پرسە. گوتیش���ی »بوونی دۆسیەیەكی 
وا بەكەموكوڕی لەرابردوو دەزانم، بەراس���تی 
لەكات���ی باس���كردنی ئەو پرس���ە نیگەرانی 
دەمانگرێ���ت، بەڵام كەس���ووكاری قوربانیان 
مافی خۆیانە چارەنووس���ی كەس���ووكاریان 

بزانن«. 

بەیانی زوو مەڕاسیمی عاشورابوو، بەوهۆیەوە 
دەوامی خوێن���دن لەتێكڕای هەرێ���م نەبوو، 
ئەورۆژە بۆ رێژینی تەمەن 14 ساڵیش، وەك 
هەموو قوتابیەكی دیكەی هەرێمی كوردستان 
پشووبوو. رێژین راهاتبوو بەیانیان زوو لەخەو 
هەڵس���ێت و خۆی بۆ قوتابخانە ئامادەبكات، 
بەڵام ئەو بەیانییە جیاوازبوو و لەگەڵ براكەی 
یاری دەكرد، یارییەك كە دەس���تیان لەدیوار 
دەداو هەریەكەی بەدەوری ئەویتر دەخولایەوە. 
یاریەكە لەكاتژمێر 8:30 خولەك بەتەقاندنی 
گوللەیەك كۆتایی هات كە بەرسینگی رێژین 
ك���ەوت و ئیتر لەگەڵ ئ���ەو یارییە بۆ دواجار 
ماڵئاوایی لەژیانكرد. ئ���ەو رووداوە 16-12 و 
دەرەورگانی  لەگوندی  كاتژمێر 7:30خولەك، 
قەزای پێنجوێن، رووی���دا كە بەپێی لێدوانی 
موقەدەم هیوا س���دیق بەڕێوەبەری پۆلیسی 
پێنجوێن بۆ وارڤین، گوت���ەی براكەی رێژین 
لوقمان بەناوی سیروان )16 ساڵ(، وەرگیراو 
دان���ی بەوەنا كە ئ���ەو بەچەكی تاپڕ گوللەی 
لەخوش���كەكەی داوە، بەڵام بەئەنقەست وای 
نەكردووە. لەگوتەی سیراوان هاتووە »كاتژمێر 
8:30 خولەكی بەیانی كاتێ لەخەو هەڵساون 
لەژوورەكەیان���دا یاری لەگەڵ خوش���كەكەی 
كردووەو یاریەكەش دەست لەدیواردان بووە، 
كات���ێ لەیارییەك���ە بەردەوام بووە دەس���تی 
داوەتە چەكی تاپڕەك���ە كەهی باوكی بووەو 
لەبری ئەوەی دەست لەلولەی چەكەكە بدات، 
یەكەسەر پەنجەی بەر پەلەپیتكەی چەكەكە 
كەوتووەو بەوهۆیەوە گوللەیەك بەرس���ینگی 

خوشكەكەی كەوت و گیانی لەدەستدا«.
س���ەرەتایی لێكۆڵینەوەی پۆلی���س لەبارەی 
كوشتنی ئەو كچە بەشێوەیەكی تربوو كە هەر 
یەك لەدایك و باوك���ی كچەكە لەگوتەكەیان 
ب���ۆ پۆلیس دەیانگوت كچەكەمان خۆی خۆی 
كوشتووە، بەڵام گومانی پۆلیس لەچۆنیەتی 
خۆكوش���تنەكە وایك���رد راس���تی رووداوەكە 

ئاشكرابێت.

ئەو كچ���ە ناوی رێژین لوقمانەو قوتابی پۆلی 
شەشی بنەڕەتییە لەگوتابخانەی وزارە لەگوندی 
دەرەورگان. كاتێ تەرمی ئەو كچە گەیەندرایە 
نەخۆشخانە دەركەوت كە چۆنیەتی كوشتنەكە 
لەلایەن خۆیەوە نەبووەو بۆ ئەو مەبەستەش 
د. خالید عەبدوڵڵا بەڕێوەبەری نەخۆشخانەی 
پێنجوێ���ن لەلێدوانێكی تایبەت���دا بەوارڤینی 
راگەیاند:«ئەم بەیانیی���ەی تەرمی ئەو كچە 
گەیەندرایە نەخۆشخانە، بەڵام لەرێگادا گیانی 
لەدەس���ت دابوو. كەیس���ەكەی لەخۆكوشتن 
نەدەچوو، بۆیە چاوەڕێی ئەنجامی پشكنینی 

پۆلیس و دادپزیشكیمان دەكرد«.
لەلایەكی دیكەوە بەڕێوەبەری پۆلیسی پێنجوێن 
موقەدەم هیوا س���دیق محەممەد لەوبارەیەوە 
رایگەیان���د ك���ە پ���اش ئاگاداركردنەوەی���ان 
لەكاتژمێ���ر 8:30ی س���ەرلەبەیانی لەبوونی 
تەرمێك لەگوندی دەرەورگان چوونەتە شوێنی 
رووداوەكە«تەرمی كچێكی تەمەن 14 ساڵان 
بوو و لەماڵی خۆیاندا بەگولل�ەی تاپڕ پێكرابوو 
و دەستبەجێ گیانی لەدەستدابوو. بەڕێوەبەری 
پۆلیسی پێنجوێن هەروەها گوتیشی كە دایك 
وباوكی رێژین پێیانگوتووە كە خۆی كوشتووە، 
بەڵام لێكۆڵین���ەوە س���ەرەتاییەكان گومانی 
لەكوش���تنەكە دروس���تكردووە. دوای ئەوەی 
كەیەكێك لەكەس���ە نزیكەكانی ئەو بنەماڵەیە 
هەواڵ���ی بەپۆلیس���دا كە ئەو كچ���ە لەلایەن 
براكەی كوژراوە، پۆلیس دەس���تبەجێ باوكی 
كچەو براك���ەی دەس���تگیركرد. دواتر بەپێی 
لێدوانی موقەدەم هی���وا، باوكی كچەكە دانی 
بەوەنا رووداوەكە بەئەنقەست نەبووەو لەلایەن 
كوڕەكەیەوە لەكاتی یاریكردن گوللە بەرێژین 
كەوتووەو بەوهۆیەوە گیانی لەدەستداوە. ئەو 
كوڕە بە ماددەی 406 لە یاس���ای س���زادانی 
عیراقی دەستگیر كراوەو بەونزیكانە دادوەری 
لێكۆڵین���ەوەی پێنجوێ���ن بڕیاری س���زادانی 

دەردەكات.

لەرۆژی عاشورادا كچێك لەلایەن براكەیەوە كوژرا
وارڤین – تایبەت: 

لەگوندێكی پێنجوێن دوای ئەوەی هەواڵی كوشتنی كچێك گەیەندرایە 
پۆلیس كە خۆی خۆی كوشتووە، لەبەداواداچونێكی گۆڤاری وارڤین 

دەركەوت ئەو كچە لەلایەن براكەیەوە كوژراوەو پۆلیسی پێنجوێنیش 
ئەو زانیارییەی وارڤینی پشتڕاستكردەوە.

ئەو كچانەی شوو بە پارە دەكەن پەشیمانن

لەرۆمادا دیاردەی »زینا« باو بوو، جاروبار 
س���ەرنجی خەڵكی بۆ لای خۆی رادەكێش���ا، 
مەگەر ئەوەی، لەپێناو مەبەستێكی سیاسیداو 
بەمەبەس���تی ناوزڕاندنی كەس���ێك لەسەری 
بڕۆشتبان و گڕی ئاگرەكەیان خۆش بكردبایە. 
دوای ماوەیەك وەك بێژراوە یاساو پێودانگە 
وش���ك و توندوتیژەكانی���ش لەس���ەر رێگای 
تەڵاق هەڵگیراوەو هەر بەم هۆیە نووسیویانە 
»هەموو ژن���ە خانەدانێ���ك لانیكەم جارێك 
تەڵاقی دەس���تینێت«. لەئاوا هەلومەرجێكدا 
پی���اوان تەنیا بۆ بەدەس���تهێنانی جیازی و 
ماڵەباوانی ژن، ژنیان دەخواست، یان ژنیان 
لەگەورەماڵان دەخواس���ت. »كاتۆ« یەكێك 
لەرۆمیانی ئەو س���ەردەمە، كەس���ایەتی ئەو 
چەشنە ژن و ژنخوازە بووە دەناڵێنێ و دەڵێ 
»ئیمپراتۆری رۆما بووەتە بنكەو دامەزراوەی 
ژن و ژنخ���وازی و ئ���ەم پەیوەندییانە تەنیا 
ئامانجی سیاس���ی لەدوابوو، پاش گەیش���تن 
هەڵدەگرت  لەژن���ە  دەس���تیان  بەئامانجەكە 
و دەكەوتنە ش���وێن ژنێكی دیك���ە، لەپێناو 
دەس���ەڵات و س���ەروەت و س���امانی زیاتر. 
لەراستیدا پیاوان بەئاسانی لەژنەكانیان جیا 
دەبوونەوە، بۆ ئەم كارەش���یان پێویس���تیان 
بەبەڵگ���ەو پاس���اوهێنانەوە نەب���وو، بەڵكو 
تەنیا نووس���راوێكیان دەنارد بۆ ژنەكەیان و 
رادەگەیەندرا.  دابڕانیان  لەیەكتر  بەمشێوەیە 
هەڵب���ەت هەندێك لەپی���اوان هەرگیز خۆیان 
لەقەرەی ژنهێنان نەدەدا. بۆ ئەم بڕیارەشیان 

ئاماژەیان دەكرد بۆ بێعاری و ڕووهەڵماڵدراوی 
ژنان«. ش���ارەوانی س���اڵی 131زایینی رۆما 
 Metellus ماس���دونیوس«  »متل���وس 
هاووڵات���ی  ئەرك���ی  وەك   macednicus
بەرانبەر بەحكوومەت داوای لەپیاوان كرد ژن 
بخ���وازن ئەگەرچی ژن دەب���ێ بەهۆی ئازارو 
ناخۆش���ی، دوای ئەم داواكاریە حكوومەتییە 
ژمارەی پیاوانی زگورتی و سەڵت كەمیكردو 
رێ���ژەی ب���اوك و دایكان���ی خ���اوەن منداڵ 

زیادیكرد. 
لەدایكبوون لەرۆما رووداوێكی ترسناك بوو، 
لەبەر ئەوەی كە ئەگەر منداڵەكە كەمئەندام 
یان كچ بووایە ئەوا باوك دەیتوانی بەگوێرەی 
دابوونەریت���ە ب���اوەكان بەئاس���انی و بەبێ 
س���زادران منداڵەكە بكوژێت. ب���ەڵام ئەگەر 
منداڵەك���ە ك���وڕ بووای���ە ئەوا لەسەرس���ەر 
دادەنراو جێگای رێزو ستایش بوو. ئەگەرچی 
رۆمییەكان تائەندازەیك حەزیان لەزیادبوونی 
ماڵ و منداڵ نەبوو، بەڵام زۆر حەزیان لەوەبوو 
كە لەجیاتی ك���چ كوڕیان بێت. وجاخكوێری 
)بێمنداڵ���ی( لەروانگەی خەڵكەوە نەش���یاو 
ب���وو، ئایینیش پێیواب���وو، هەموو مرۆڤێكی 
رۆم���ی دەبێ كوڕێكی هەبێت بۆ پاراس���تنی 
گۆڕەكەی، ئەگین���ا هەتاهەتایە رۆحی ئازار 
دەچێژێت. هەڵبەت خەڵك و ئایینیش تەنیا 
حەزی���ان لەهەبوون���ی كوڕ بوو، ن���ە منداڵ 
بەگش���تی. ئەوان تەنیا كوڕی���ان بەهۆكاری 
ئارامی و بەختەوەری و بەپێچەوانەش كچیان 

بەهۆكاری بێبەختی و شوورەیی دەزانی. 
لەسەردەمی یەكەم كۆمار لەرۆما تەنیا باوك 
خاوەنی هێندێ م���اف بوو، دەیتوانی ماڵ و 
مڵك بكرێت و بفرۆش���ێت، مافی گرێبەستی 
هەب���وو، تەنان���ەت خاوەن���ی ماڵەباوان���ی 
ژنەكەی بوو. بەهیچ جۆرێك ژن نەیدەتوانی 
بەشداری پرۆس���ەی دادوەری بێت، تەنانەت 
وەك ش���ایەت. كاتێك ژنێك بەهۆی مردنی 
مێردەكەی دەبووە »بێ���وەژن« نەیدەتوانی 
ببێت بەخاوەنی م���اڵ و موڵكی مێردەكەی، 
ئەگ���ەر مێردێك بیویس���تایە دەیتوانی هیچ 
ش���تێك نەهێڵێتەوە ب���ۆ ژنەكەی. هەر وەك 
پێش���تریش گوتم���ان ژن لەه���ەر تەمەنێكدا 
بووایە دەبووا لەژێر چاودێری پیاوێكدا بووایە 
)مێ���رد، باوك، باپیر، ب���را، كوڕ یان مام و 
باپی���ری كوڕەكەی( ژن بەب���ێ مۆڵەتی ئەو 
سەرپەرش���ت و چاودێ���رە نەیدەتوانی مێرد 
بكات، یان دەست لەسروەت و سامانی خۆی 
وەربدات، ب���ەڵام دەیتوانی ببێت بەمیراتگری 

سەرپەرشت و چاودێرەكەی. 
لەرۆمای كۆن ئەگەر ژنێك تاوانێكی بكردبایە 
یان تەنان���ەت تۆمەتباری���ان بكردایە، ئەوا 
مێردەكەی مافی لێپرسینەوەو سزادانی هەبوو. 
دەیتوانی بەتاوانی  »زینا« یان دزینی كلیلی 
دەرگای ئەمبارو كۆگای شەرابی ماڵەكەی ژن 
بكوژێت. بەگشتی ژن ژێردەستەو چەوساوەی 

دەستی پیاو بوو. 
هەژار هەورامی 

ژن و ژیان

چارەنووسی ژن لەشارستانیەتی رۆما 
)2-4(

ژی����ان كەریم����ی 40س����اڵ بەدڵی پڕەوە باس����ی 
ل����ەو مەینەتییانە ك����رد كە بەه����ۆی چاوچنۆكی 
ش����وویكردووە  تووش����یبووەو  خێزانەكەی����ەوە 
بەپیاوێك����ی دەوڵەمەند. ئەو گوتی »پیاوەكە زۆر 
لەخ����ۆم گەورەتربوو، بەڵام خوش����كەكانم گوتیان 
ش����ووی پێبكە رێكوپێكەو پارەش����ی زۆرە، ئیدی 

دژوارییەكانی ژیانم لەوكاتەوە دەستیپێكرد«.
ئەو ژن����ە بەچاوی پڕ لەفرمێس����كەوە گوتی »تۆ 
یادگارییە تاڵەكانی ژیانم بیردێنیتەوە، من 10ساڵ 
لەناو قەفەس����ێكدا ژیام كە دەورەدرابوو بەپارەو 

هەر رۆژێكم مردنێكبوو«.
ژی����ان، گوتی، ئ����ەو خاوەنی دوو من����داڵ بووەو 
دوای ئ����ەوەی كە مامەڵ����ە خراپەكانی مێردەكەی 
گەیش����تووەتە رادەیەك����ی زۆر خ����راپ، بڕی����اری 
جیابوون����ەوەی داوەو ئێس����تا بەتەنی����ا لەگ����ەڵ 

منداڵەكانی دەژین.
هەندێك لەو كچانەی، هاوسەرەكانیان دەوڵەمەندن 
باس لەوەدەكەن ناتوانن وەك كەس����ێكی ئاسایی 
بژی����ن و بەه����ۆی دەوڵەمەن����دی مێردەكانی����ان 

ئازادییەكانیان بەرتەسكبووەتەوە.
ش����وویكردووە  ساڵ،5س����اڵە   31 لان����ەی 
بەپیاوێك����ی دەوڵەمەند، ئ����ەو گوتی »هەرچەندە 
مێردەك����ەم كەس����ێكی باش����ە، بەڵام كێش����ەكە 
لەدەوڵەمەندییەكەیەت����ی و هاوڕێكان����م ئیرەی����ی 
پێدەبەن و خۆزگە لەب����ری دەوڵەمەندی ژیانێكی 
مامناوەندیم هەبووایە«. لانە، هۆكاری شووكردنی 
بەو پیاوە دەگەڕێنێتەوە بۆ حەزێكی گەنجی خۆی 

بۆ دەوڵەمەندی و دەڵێ »ئێستا پەشیمانم«.
ئەو ژنە گوتیشی، دەوڵەمەندی مێردەكەی لەبری 
ئەوەی بەختەوەری بكات كاریگەری خراپی لەسەر 
ژیانی تایبەت����ی داناوە »حەزدەك����ەم كاربكەم، 
بەڵام لەبەر قس����ەی خەڵك ناتوان����م بەدڵی خۆم 
هەڵس����ووكەوت بك����ەم و بچم����ەدەرەوەو دەڵێن 
مێردەكەی دەوڵەمەندەو كاریش دەكات. هەمیشە 

هەست بەتەنیایی دەكەم«.

شنۆی 
ڵ  2سا 7

لان����ە،  وەك 
بەكوڕێك����ی  لەهاوس����ەرگیرییەكەی  پەش����یمانە 
دەوڵەمەن����دی هاوتەمەن����ی خ����ۆی، ئ����ەو گوتی 
»مێردەك����ەم بازرگانە كات����ی زۆر كەمە بۆ من و 
هەمیش����ە لەگەش����توگەڕانی وڵاتەكانە، بەردەوام 
خەریك����ی پارەوپول����ەو بیری دەچێ����ت كە ژن و 

منداڵی هەیە«.
ئ����ەو گوتیش����ی »بەدڵی خۆم ش����وومپێكردووەو 
ناتوانم بڵێم پەش����یمانم، بەڵام گەشتوومەتە ئەو 

رایەی پارە تەنیا ئامرازە، ئامانج نییە«.
شنۆ، كاتێك كچە دووس����اڵەكەی لەباوەشگرتبوو 
گوت����ی »ئ����ەوە ژیان نیی����ە، مێردەكەم ئێس����تا 
لەس����ەفەرەو ئێمە تەنیای����ن، داوا لەكچان دەكەم 

بێمەرج شووبكەن«.
»م����ەرج نییە هەموو كوڕێك����ی دەوڵەمەند خراپ 
بێت«. ئەمە گوتەی شەنگەی 23 ساڵە، كە جارێ 
ش����ووینەكردووە، شەنگە گوتی »بەهیچشێوەیەك 
ش����وو بەپارە ناكات«. بەڵام نەشیش����اردەوە، كە 
حەز دەكات ئەو كوڕەی دەبێتە هاوسەری كەسێك 

بێ توانای مادی باشبێت.
ئ����ەو كچە گەنجە گوتیش����ی »حەزدەكەم ش����وو 
بەكوڕێك بكەم دەوڵەمەندبێت، بەڵام خەس����ڵەتی 

باشی دیكەی لەپێش دەوڵەمەندییەكەیەوە«.
توێژەرەوەی كۆمەڵایەتی سۆزان تەها، بۆ وارڤین 

گوت����ی »لەئەمڕۆدا پ����ارە بووەت����ە بنچینەیەكی 
س����ەرەكی بۆ پێكهێنان و هەڵبژاردنی هاوسەری 

ژیانیان«.
ئەو گوتیش����ی »رەنگە پارە خۆشبەختی بهێنێت 
و دووكەس����ەكە لەیەك نزیكبكاتەوە، بەڵام ئەمە 
مان����ای ئەوەنیی����ە، ببێت����ە مەرجی س����ەرەكی و 

چاولێگەری«.
ئ����ەو توێ����ژەرە، باس����ی لەئەنجام����ە خراپەكانی 
ئەوجۆرە هاوسەرگیرییە كردو گوتی »پارە تاسەر 
ب����ۆ كەس نابێ����ت، كەس����ایەتی مرۆڤەكە لەپێش 
هەموو شتێكەوەیە، چونكە ئەگەر كەسێك باشبێ 
و هەژارب����ێ، رۆژێ����ك دێ دەوڵەمەندبێت، بەڵام 
كەسێكی دەوڵەمەندبێت و كەسایەتییەكی خراپی 

هەبێت زەحمەتە باش ببێت«.
س����ۆزان، گوتیش����ی »كچێك تەنیا بۆ پارە شوو 
بەكوڕێك ب����كات، زوو لێ����ی بێزاردەبێت، چونكە 
خۆشەویس����تی لەدڵیدانییە بۆی، ئەمەش زۆرجار 
ئاكامی خراپ����ی لێدەكەوێت����ەوە وەك خیانەت و 

جیابوونەوە«.

وارڤین – هەولێر: 
سەرەكی بۆ هاوسەرگیری و ئەو كچانەش بەشێك لەكچان پرس���ی دەوڵەمەندی دەكەنە مەرجی 

و زۆرێ���ك لەوانیش ئ���اوات بۆ كە بەو بیركردنەوەیە شوویانكردووە ئێستاپەشیمانن 
ژیانێكی مامناوەندی دەخوازن.

ئەو كچانەی شوو بە پارە دەكەن پەشیمانن

هەژان خالید

وارڤین – تایبەت: 
هۆڵێكی  بوونی  لەخەڵكی  زۆر  بەشێكی 
دەزانن  بەپێویست  بەپرسەكان  تایبەت 
شوێنێكی  خەڵك  زۆرب��ەی  ئ��ەوەی  بەهۆی 
نییە بۆ گێڕانی پرسەكانیان. لەسەر بووجەی 
2011ی وەزارەتی ئەوقافیش بڕیارە 38 هۆڵی 
ناوچەكانی  لەهەموو  بەپرسەكان  تایبەت 
لەگەڵ  درووستبكرێت،  كوردستان  هەرێمی 
خوێنەكان  قورئان  لەژنە  خەڵك  ئ��ەوەش 
»مەلاژن« ناڕازین و پێیانوایە ئەوان قورئان 
پارەیەكی  و  بەكاردەهێنن  بازرگانیكردن  بۆ 
خاوەن  وەردەگرن،  پرسەكان  لەخاوەن  زۆر 
خەڵكی  قسەوباسی  لەبەر  پرسەكانیش 
ناتوانن بەبێ ژنە قورئانخوێنەكان پرسەكانیان 

بگێڕن.
دالیا )23( ساڵ كە بەهۆی نەبوونی شوێن 
لەماڵی  پرسەیان   3 پرسەكانیان  گێڕانی  بۆ 
»ماڵەكەمان  گوتی  گێڕاوە،  دراوسێیەكیان، 
نابێتەوە،  پ��رس��ەی  ج��ێ��گ��ەی  ب��چ��ووك��ە 
دراوسێیەكمان  لەماڵی  ناچاربووین  بۆیە 
پرسەكەمان بگێڕین«. ئەو باسی لەوەشكرد 
ماندوودەبن،  زۆر  پرسە  تەواوبوونی  پاش 
بەسەریەكەوە  هیچی  ماڵەكەیان  چونكە 
میوانەكان  پرسەكانمان  »لەكاتی  نەماوە 
و  دادەنیشتن  دراوس��ێ��ی��ەك��ەم��ان  لەماڵی 
بۆیە  ئامادەكرا،  خۆمان  لەماڵی  خواردنیش 
دوای پرسەكانمان تا مانگێك هەر خەریكی 
پاككردنەوەی ماڵ بووین«. جگە لەوەی، كە 
ماڵەكانیان هیچی بەسەریەكەوە  لەپرسەكان 
خواردن  ناچارن  پرسەكان  خاوەن  نامێنێت 
زۆر  ئەوەش  ئامادەبكەن،  میوانەكانیان  بۆ 
كاریگەری دەبێت بەسەر هەندێك خێزان كە 
باری دارایی خراپە. دالیا باسی لەوەكرد كە 
زۆرجار لەپرسەكانیان تووشی »ئیحراج«بوون 
باشنەبووە،  داراییان  باری  چونكە  هاتوون، 

پرسە گیرفان بەتاڵ دەكات
''خەڵك بوونی هۆڵی تایبەت بۆ پرسەكانیان بەپێویست دەزانن''

پرسەگێڕان لەژنە قورئانخوێنەكان ناڕازین

ژنێك لە كۆڕی پرسەدا                                                فۆتۆ: رەفیق شوكری

ئەو  دابینبكەن.  پرسەكانیان  پێداویستی  تا 
لەبارەی بوونی هۆڵی تایبەت بۆ پرسەكان، 
پرسەكان  بە  تایبەت  هۆڵی  »ئەگەر  گوتی 
هەبێ زۆر ئەرك لەسەر شانی خاوەن پرسە 
كەمدەبێتەوە، ئەوكاتە پێویست ناكات خاوەن 

پرسە ئەو هەموو خەرجییە بكات«.
دالیای  رای  هەمان  42س��اڵ  ن��ادر  بەیان   
بەپرسەكان  تایبەت  هۆڵی  بوونی  هەیەو 
دەزانێت. »زۆربەی گەڕەكەكانی  بەپێویست 
100م  رووبەری  لەسەر  هەولێر خانووەكانیان 
گێڕانی  جێگەی  بچووكن  زۆر  دروستكراوە، 
خێزانانە  ئەو  بۆیە  نابێتەوە،  تێدا  پرسەی 
شەقامەكان  و  لەكۆلان  رەشماڵ  ناچاردەبن 
رێگەی  گرتنی  دەبێتەهۆی  ئەوەش  هەڵدەن 
بەڵام  دراوسێیەكان،  بێزاركردنی  و  خەڵك 
ئەگەر هۆڵی تایبەت هەبێ ئەوا ئەو كێشانە 
لەوەشكرد،  باسی  ئەو  دەبێت«.  چارەسەر 
پرسەكان زۆر كار لەباری دارایی خێزانەكان 
دەكات، گوتی »ئەگەر هۆڵی تایبەت هەبێ 
كە  هەڵدەن  رەشماڵ  ناكات  پێویست  ئەوا 

ئەویش بەپارەیە«.   
ئەمیرە 38ساڵ گلەیی زۆری لەو ژنانە هەیە 
گوتی  دەخوێننەوە،  قورئان  لەپرسەكان  كە 
و  بەكاردەهێنن  بازرگانیكردن  بۆ  »قورئان 

پارەیەكی زۆر لەخەڵك وەردەگرن«.
ئەو گوتیشی »ئەگەرچی خەڵكیش لۆمەمان 
بكات و بڵێن دڵیان نایەت، ئێمە نەمانتوانیوە 
بۆ زۆر لەپرسەكانمان مەلاژن بهێنن، چونكە 
داوای  ئ���ەوان  ك��ە  نییە،  پ��ارەی��ەم��ان  ئ��ەو 

دەكەن«.
ئەو لەكۆتایی قسەكانیدا باسی لەوەش كرد، 
جگە لەوەی پارەیەكی زۆر وەردەگرن »دەبێت 
خواردنی باشیان بۆ بكرێت و بەئۆتۆمبێلیش 

بیانهێنیت و بیانبەیت«.
»قورئانخوێنەكان  دەڵێ  بەتەمەن  ژنێكی   
ئەوانیش  ئەگەر  بەڵام  باشترە،  نەبوونیان 
و  نابن  بێدەنگ  ژنەكان  نەبن  لەپرسەكان 
هەر قسەدەكەن و فاتیحەیەك لەسەر گیانی 

مردووەكە لێنادەن«.
بەشێك  ل�����ەوب�����ڕوای�����ەدان  ه���ەن���دێ���ك 
پەیداكردنی  بۆ  تەنیا  لەقورئانخوێنەكان 
ژیانیان ئەم پێشەیەیان هەڵبژاردووە  بژێوی 
لەبوارەكەدا  تەواویان  شارەزای  بەبێئەوەی 

هەبێت. 
نەسرین  ق��ورئ��ان��خ��وێ��ن  و  م��ام��ۆس��ت��ا 
»بەشی  گوتی  لەمبارەیەوە  عەبدولڕەحمان 

رۆشنبیریان  ئاستی  قورئانخوێنەكان  زۆری 
نزمەو زانیاریان لەسەر قورئانی پیرۆز نییەو 
تەنیا چەند ئایەتێكی قورئانیان لەبەركردووەو 
وشەو  ب��ۆ  پەنا  ب��وو  ت���ەواو  ك��ەئ��ەوان��ەش 
گوناهباردەبن«.  بەمەش  دەبەن،  لاواندنەوە 
ئەو گوتیشی »لەوەزارتی ئەوقاف بڕی ئەو 
پارەیە دیاریكراوە كە لەپرسەكان وەریدەگرین 
و خۆمان دیاری ناكەین، بەڵام هەندێك خاوەن 
پرسەكان خۆیان پارەی زیاتر دەدەن لەوەی 

كە دیاركراوە«.
قورئانخوێنەكان »مەلاژن«  بەژنە  سەبارەت 
كە داوای پارەی زۆر دەكەن گوتی »هەندێك 
كەس دەروونی بەرز نییەو داوای پارەی زۆر 
دەكەن،  قورئان  لەسەر  مامەڵە  و  دەك��ەن 
بەڵام ئەو كارە گوناهەو نابێ مامەڵە لەسەر 

قورئان بكرێت«.
بوونی  خەڵك  زۆری  بەشی  ئ��ەوەی  لەگەڵ 
بەپێویست  لەپرسەكاندا  قورئانخوێنەكان 
نازانن، بەڵام بووەتە دیاردەیەكی بڵاو لەنێو 

پرسەكاندا. 
ژنانەی  لەو  یەكێكە  ساڵ   30 قادر  گەلاوێژ 
ئەو  قورئانخوێنانە،  ژنە  لەو  ناڕازییە  زۆر 
گوتی »ئەو مەلاژنانە پارەیەكی زۆر لەخەڵك 
وەردەگرن و هەندێك ماڵ هەیە باری دارایان 
لاوازە لەتوانایان نییە بۆ پرسەكانیان مەلاژن 
تا  وەردەگ���رن  بەقەرز  پ��ارە  ناچار  بهێنن 
رووبەڕووی لۆمەی خەڵك نەبنەوە«. گوتیشی 

»هەندێك لەمەلاژنەكان زۆر بێویژدانن«.
 پورە زرێخ ساڵح ژنێكی بەتەمەنە ئەزموونی 
زۆر  ژمارەیەكی  چووەتە  و  لەژیان  زۆرە 
لەپرسەكان، ئەو باسی لەوەكرد، كەپێشتر ئەو 
دەهاتنە  گوتی »ئەوانەی  نەبووە،  دیاردەیە 

پرسەكە خۆیان قورئانیان دەخوێندەوە«. 
نەبوونیان  خوێنەكان  »قورئان  گوتیشی 

لەپرسەكان  ئەوانیش  ئەگەر  بەڵام  باشترە، 
نەبن ژنەكان بێدەنگ نابن و هەر قسەدەكەن 
مردووەكە  روح��ی  ل��ەس��ەر  فاتیحەیەك  و 

لێنادەن«.
ئەوقاف  وەزارەت��ی  راگەیاندنی  گوتەبێژی   
راگەیاند،  بەوارڤینی  نەقشبەندی  مەریوان 
لەسەر بودجەی وەزارەتی ئەوقاف بڕیارە 38 
لەسەرتاسەری  پرسەكان  بۆ  تایبەت  هۆڵی 
درووستدەكرێت  ك��وردس��ت��ان  ه��ەرێ��م��ی 
»لەسلێمانی ساڵێك بەرلەئێستا هۆڵی تایبەت 
 2 لەهەولێریش  دروستكراوە،  بەپرسەكان 
هۆڵی تایبەت هەیە بەپرسەكان، لەبەرنامەی 
كاری وەزارەتی ئەوقافیشدا هەیە كە ژمارەیان 
زیادبكرێت، بەڵام بودجەی وەزارەتی ئەوقاف 
بەشی ئەوە ناكات لەهەموو گەڕەكێكی شاری 
هەولێر هۆڵی تایبەت هەبێت بەپرسەكان«. 
ئەو باسی لەوەشكرد وەزارەتی ئەوقاف مەرجی 
ئەوەی داناوە هەر كەسێك مزگەوت دروست 
پرسەی  بۆ  تایبەت  هۆڵی  دەبێ  ئەوا  بكات 
بەژنەقورئانخوێنەكان  سەبارەت  بێت.  تێدا 
ئەوقاف  لەوەزارەتی  كە  ب��ەوەدا،  ئاماژەی 
بۆی  قورئانخوێنێك  هەر  دەرچووە،  بەبڕیار 
هەیە دوو رۆژ دوای نیوەڕۆیان بچێتە پرسەكان 
پرسەكە  لەخاوەن  دینار  هەزار   100 تەنیا  و 
كەسێك  هیچ  »تائێستا  گوتی  وەربگرێت، 
ئەوقاف  ل��ەوەزارەت��ی  ن��ەك��ردووە،  سكاڵای 
پارەیەكی  بڵێن  كە  قورئانخوێنەكان  لەسەر 
زۆر وەردەگرن، بەڵام ئەگەر سكاڵابكەن ئەوا 
رێوشوێنی ئیدارییان لەگەڵ دەگرینە بەر«. 
بەگوێرەی یاسای دامەزاوە مەدەنییەكان كە 
سەرەتا ئاگادار كردنەوەیەو دواتر لپێچینەوەو 
كەلە  ئەوانەی  بۆ  ئەمە  دەرك��ردن،  دواج��ار 
بۆ  ب��ەڵام  فەرمانبەرن،  ئەوقاف  وەزارەت��ی 
رەوانەی  ئەوا  نین  فەرمانبەر  كە  ئەوانەی 
دادگا دەكرێت ئەگەر سكاڵایان لەسەر تۆمار 
بكرێت. گوتیشی كە هەندێك خاوەن پرسە 

خۆیان پێیانخۆشە پارەی زیاتر بدەن.

ساكار رۆستەم

ئ���ەو مەلاژنان���ە پارەیەك���ی زۆر 
لەخەڵ���ك وەردەگ���رن و هەندێك 
ماڵ هەی���ە باری دارای���ان لاوازە 
لەتوانایان نییە بۆ پرس���ەكانیان 
مەلاژن بهێنن ناچار پارە بەقەرز 
وەردەگ���رن تا رووب���ەڕووی لۆمەی 

خەڵك نەبنەوە.

بەزۆر بەشوودانی كچ ناپاكی هاوسەرگیری لێدەكەوێتەوە
لەودیاردان���ەی لەكۆنەوە لەكۆمەڵگەكاندا باو 
بووە. لەڕووی یاس���اییەوە سزای بۆ دانراوە. 
لەهەموو ئایینە ئاسمانییەكانیش���دا س���زای 
جۆراوجۆر ب���ۆ لەبەرچاو گیراوە. س���زاكان 
ب���ۆ پیاو و ژن هەم لەڕووی یاس���ایی و هەم 
ئایینیشەوە وەك یەكە. یاسادانەرانی هەرێمی 
كوردس���تان وەك تاوانبارێك س���ەیری ئەو 
كەس���انە دەكەن كە ناپاكی هاوس���ەرگیری 
دەك���ەن و لەڕووی یاس���اییەوە س���زایان بۆ 
دیاریكردووە. پێش���تر لەیاس���ای س���زاكانی 
عێراقی ژمارە 111 دەرچووی 1969 ئەو پرسە 
بەم���اددەی 377 رێكخراب���وو و لەدوو بڕگە 
پێكهاتبوو. كە بڕگەی یەك باسی ژن دەكات 
ك���ە ناپاكی هاوس���ەرگیری دەكات، بەوپێیە 
سزای زیندانیان بۆ دانراوە )لە23 كاتژمێر بۆ 
5ساڵ(. لەبڕگەی دووهەم باسی سزای پیاوێك 
دەكات كە ناپاكی هاوسەرگیری بكات. ئەگەر 
لەن���او ماڵی خۆی ناپاكییەك���ەی كردبا ئەوا 
وەك تاوانبار سەیردەكرا و سزا دەدرا. ئەگەر 
لەدەرەی ماڵی خۆی با ئەوا س���زا نەدەدرا، 
بەڵام ئێس���تا ئەو بڕگەیە لەماددەی377.ی 
هەمواركراو پیاویش وەك ژن س���زادەدرێت. 
ئەگەر لەهەر ش���وێنێك ناپاكی هاوسەرگیری 
بكات، نەك تەنیا لەماڵی خۆی، س���ەبارەت 
بەوە پارێزەر سەردار هەركی، دەڵێ »لەڕووی 
یاساییەوە سزای ناپاكی هاوسەرگیری بۆ ژن 

و پیاو وەك یەكە«.
زۆرج���ار  تەكنۆلۆژی���ا  پێش���كەوتنەكانی   
بەزی���ان گەڕاوەتەوە. هەندێك���ەس، هیوای 
ئەوەدەخوازن هەر نەبووایە. مۆبایل یەكێكە 
لەو تەكنۆلۆژیایانەی كە بەشێكی ژنان حەز 
بەبوونی ناكەن، چونكە پێیانوایە هۆكارێكی 
رێگە خۆش���كەرە ب���ۆ هاوس���ەرەكانیان بۆ 
ئەوەی پەیوەندی لەگ���ەڵ دەرەوەی ماڵەوە 
دروس���تبكەن. س���روە 42س���اڵ، 15س���اڵە 
لەوەكرد  باس���ی  ك���ردووە،  هاوس���ەرگیری 
ماوەیەك كێشە لەنێوان خۆی و هاوسەرەكەی 
دروس���تبووەو ماوەیەك���ی زۆر تووڕەب���ووە 

وارڤین – تایبەت: 
و  بێدەن���گ  ژنیك���ی  س���اڵ،   28 بەن���از 
لەس���ەرخۆیە ئاماژە بەوەدەكات، هەس���تی 
بەس���اردی پەیوەندییەكانی ك���ردووە لەگەڵ 
هاوس���ەرەكەی. ئەو 4س���اڵە هاوسەرگیری 
كردووە، بەناز دەڵێ »هەمیش���ە كەس���ێكی 
دوورەپەرێز بوومە، خۆش���یم لە تێكەڵبوون 
نەچێشتووە، لەخەیاڵی خۆم وا بیرمدەكردەوە 

لەپەیوەن���دی هاوس���ەرگیریدا ئ���ەو حاڵەتە 
نامێنێ، ب���ەڵام بەداخ���ەوە بەردەوامبوو«. 
ئەو ژنە دەش���ڵێت پیاوەك���ەی زۆركات باس 
لەوەدەكات ك���ە پەیوەندی لەگەڵ ژنی دیكە 
هەیە، بەڵام ئەو بەلایەوە ئاس���اییە، چونكە 
لەماوەی هاوس���ەرگیری هیچ هەستێكی پێی 

نەبەخشیووە.
 دی���اردەی ناپاكی هاوس���ەرگیری، یەكێكە 

''نا'' لەكچانی كورد زەوتكراوە                                              فۆتۆ: رەفیق شوكری

نەبوونی  هەروەه���ا  هاوس���ەرگیری،  ناپاكی 
پەیوەن���دی بەهێز لەنێوان هاوس���ەرەكان و 
هاوس���ەرگیری زۆرەملێ جا چ بۆ كچ یان بۆ 

كوڕ بێت.
هەندێكج���ار ئ���ەو كوڕوكچان���ەی لەلای���ەن 
ب���ۆ  ژیانی���ان  هاوس���ەری  خێزانەكانی���ان 
خۆی���ان  بەدڵ���ی  و  دەستنیش���اندەكریت 
نییە، تووش���ی ناپاكی هاوسەرگیری دەبن، 
چالاكوانی بواری ژنان سۆزان فەقێ، لەبارەی 
ناپاكی هاوس���ەرگیری لەلایەن ژنانەوە گوتی 
هاوس���ەرگیریان  بەزۆرەملی  ژنان���ەی  »ئەو 
كردووە لەژێر فشاری باوك و براكانیان زیاتر 

دەكەونەناو ناپاكی هاوسەرگیری«.
سارا حوس���ێن، باسی لایەنی نەرێنی ناپاكی 
هاوس���ەرگیری بۆ س���ەر خێزان و كۆمەڵگا 
كردو وەها درێژەی بەقس���ەكانی دا »ناپاكی 
هاوس���ەرگیری دەبێت���ە ه���ۆی تێكچوون���ی 
شیرازەی خێزان، هەندێكجار لەرێگەی ناپاكی 

دروستبوونی هاوسەرگیری  و 

پەیوەندی ناشەرعی منداڵێك دروستدەبیت، 
كۆمەڵ���گا قبووڵی ن���اكات و رەتیدەكاتەوەو 
لەگەڵ ئەوەش دەبێتە هۆی لاواز بوونی بەها 

كۆمەڵایەتییەكان«.
هەندێك ك���ەس لەكۆمەڵگەی كوردس���تانی 
ئەم���ڕۆدا، بەهێنان���ەوەی چەن���د بیان���وو و 
پاس���اوێك ناپاك���ی هاوس���ەرگیری دەكەن 
و پێچەوان���ەی بنەم���ا ئایینی و یاس���ایی و 
نەریتەكان���ی كۆمەڵ���گا پەنای ب���ۆ دەبەن. 
مامۆس���تای كۆلیژی زانس���تە ئیسلامییەكان 
حەسەن مەلا عومەر شێخانی، دەڵێ »ناپاكی 
هاوسەرگیری بەش���ێكە لەو ناپاكییانەی كە 
ئایینی ئیس���لام رەتیكردووەت���ەوە. لەڕووی 
ئایینییەوە ناپاكی هاوسەرگیری لەلایەن پیاو 
بێت، یان ژن وەك یەك سەیردەكرێت و هیچ 

جیاوازییەكی نییە«.
پیاوان خۆیان دانبەوەدادەنێن لەدەرەوەی ماڵی 
خۆیان پەیوەندییان لەگەڵ ژنی دیكە هەیە، 
بەڵام زۆربەیان لەپش���تی هاوسەرەكانیانەوە 
ئەو كارە دەكەن، جیا لە كاروان كە یەكێكە 
ل���ەو پیاوانەی ل���ەدەرەوەی ماڵی خۆیان 
دیكە  ژنی  لەگەڵ  پەیوەندی 
هەیەو هاوسەرەكەشی 
بەپەیوەندییەكانی 
دەزانێت. وەك خۆی 
گوت���ی تەمەنی 31 
ساڵەو ماوەی 4 ساڵە 
ژیانی هاوسەری پێكهێناوە 
ب���ەڵام  بەخۆشەویس���تی، 
ئاماژە ب���ۆ ئەوە دەكات پەیوەندی 
لەگەڵ هاوس���ەرەكەی زۆر خراپە، گوتی 
»هاوسەرەكەم كەسێكی زۆر ساردە لەهەموو 
هەستم  هاوسەرگیری  بەرلە  پەیوەندییەكان، 
بەو ساردییە دەكرد، بەڵام گوتم رەنگە شەرم 
بكات، چونكە خێزانەكەیان داخراو بوو، بەڵام 
دوای تیپەڕبوون���ی كاتێكی زۆر هیچ نەگۆڕا. 
بۆی���ە پەنام بۆ كەس���ی دیكە ب���ردووەو بە 
هاوسەركەش���م گوتووە من لەدەرەوەی ماڵ 
سێكس���م كردووە، بەلایەوە ئاسایی بووە«. 
ئەو باسی لەوەش���كرد كە بە هاوسەرەكەی 
گوت���ووە دەتوانی���ن جیا ببین���ەوە، گوتی 
»هاوس���ەرەكەم پێیگوتم ناتوانم لێت جیا 
ببم���ەوە، چونكە خێزانێك���ی داخراومان 
هەیە، قبووڵی ئەوە ناكەن كچەكەیان جیا 

ببێتەوە«. 

بەزۆر بەشوودانی كچ ناپاكی هاوسەرگیری لێدەكەوێتەوە
لەهاوس���ەرەكەی و ماڵی جێهێشتووە. وەگ 
گوتی هەرچەندە ئێس���تا هیچ كیش���ەیەكیان 
نیی���ە لەگ���ەڵ هاوس���ەرەكەی، ب���ەڵام هەر 
لەوكاتەوە پەیوەندی خۆی و هاوس���ەرەكەی 
باش نییەو س���اردە. ئەو یەكێكە لەو ژنانەی 
بوونی مۆبایل بەهۆكاری ئاسانكاری دادەنێت 
بۆ هاوس���ەرەكەی كە پەیوەندی لەگەڵ ژنی 
دیكە دروس���تبكات لەدەرەی ماڵ. ئەو گوتی 
»لەوكات���ەوەی مۆبایل هات���ووە، مێردەكەم 
هەمووكات تەلەفۆنەكەی لەدەس���تدایەو جگە 
لەوەی، كاتی زۆری رۆژانەی لەدەرەوەی ماڵەو 
زۆربەی رۆژەكان تەنیا بۆ نانخواردن و خەوتن 
دەگەڕێتەوە ماڵ«. سروە، باسی لەوەكرد كە 
گومانی زۆری لەهاوسەرەكەی هەیە. »خۆم 
زۆرجار گوێم لێبووە هاوسەرەكەم لەگەڵ ژنی 

دیك���ە بەتەلەفۆن قس���ەدەكات. 
پێیدەڵێ���م  ئەگ���ەر 
ە  و ت���ە كا ە تید ە ر
بەگوێرەی  وابێت«. 
ئام���ارەی  ئ���ەو 

لەدادگاكان���ی  ك���ە 
دەس���تی  كوردس���تانەوە 

وارڤی���ن كەوت���ووە، لەماوەی 
ش���ەش مانگی یەكەمی ئەمساڵدا 

لەسەرانسەری هەرێم دوو هەزار و 946 
حاڵەت���ی جیابوونەوە بەه���ۆكاری جیاواز 

هەبووە. 
توێ���ژەری كۆمەڵایەت���ی س���ارا حوس���ێن، 
هۆكارەكانی ناپاكی هاوس���ەرگیری بۆ ئەوە 
گەڕاندەوە كە پیاوان ناپاكی هاوس���ەرگیری 
دەك���ەن و زۆرجار ژنان بۆ تۆڵەس���ەندنەوە 
وەڵامی���ان  بەهەمانش���ێوە  لەمێردەكانی���ان 
دەدەن���ەوەو ناپاكی هاوس���ەرگیری دەكەن. 
گوتیش���ی »زۆر حاڵەت���ی وام���ان لایە بۆ 
ك���ە  لەهاوس���ەرەكەی  تۆڵەس���ەندنەوە 
ناپاكی لێك���ردووە، ناپاكی دەكات«. ئەو 
هۆكارەكان���ی ب���ۆ چەن���د خاڵێكی دیكە 
گەڕان���دەوە، لەوانە هەندێكج���ار لایەنی 
ماددیش كاریگەری دەبێ بۆ درووستبوونی 

وارڤی���ن: ل���ەلای ئێوە لەس���ەر چ بنەمایەك 
ش���ەڵتەر كەیس وەردەگرێت، كێ  چاودێری 

لایەنی ئاسایشی ئەو شەڵتەرانە دەكات؟
- هەڵاڵ���ە: بنەمایەك���ی دیاریك���راو نییە بۆ 
كەی���س ك���ە وەك مەرجێ���ك ب���ۆ وەرگرتن 
لێیانبڕوانرێت، هەر كەیس���ێك بێتە لای ئێمە 
هەس���تبكەین كە پێویس���تی بەكۆمەكە، لە 
تەلەفۆن و دانیش���تنێكەوە بگرە تاپێویستی 
پاراس���تنی ژیانی، ئێمە دەبێ وەریبگرین و 
بەگوێرەی پێویس���ت گرنگی پێبدەین. بۆیە 
كەیس هەیە رەنگە بۆ چارەكردنی كێشەكەی 
پێویستی بەتەلەفۆنێك بێت، كەیسیش هەیە 
رەنگە زیاتر لە 5 ساڵ كاری لەسەر بكەیت و 
هێشتاش نەگەیتە چارەسەر. كەواتە هەركەس 
پەنای بۆ شەڵتەرێك هێنا بۆ هاوكاری دەبێت 

هاوكاری بكرێت.
وارڤین: ئایا یاس���ایەك هەیە بۆ رێكخستن و 

بەڕێوەبردنی شەڵتەرەكان؟
- هەڵاڵە: دیارە لەم وڵات���ەش بەڕێوەبردنی 
ش���ەڵتەرو كاركردن بۆ ئەو مەبەس���تە كاری 
''NGO''كانە. یانی  رێكخ���راوە مەدەن���ی 
كاری دەوڵەت���ی نیی���ە، بەڵك���و كۆمەڵێك 
بنەمای هاوبەش هەیە كاری لەسەر دەكرێت، 
یاس���ایەكی تایبەت بەش���ەڵتەر نییە، بەڵكو 
بەگوێ���رەی ئەزمون���ی كارو لێزانین���ی، ئەو 
كەس���انەی كار ل���ە ش���ەڵتەرەكە دەكەن و 

كۆمەڵگای  رێكخراوەكانی  بنەمای  بەگوێرەی 
مەدەنی كارەكانی دەبەنەڕێوە.

 جگ���ە ل���ەوە، دوو ناوەندی گ���ەورە هەیە 
كە ش���ەڵتەرەكان تێی���دا ئەندامن و دەكرێ 
زۆرب���ەی رێنوێنی و پرەنس���یپی كار لەوێوە 
وەربگیری���ت. بۆیە بەرنام���ەو رێنامەی هەر 
كۆمەڵە  دەبینیت  بخوێنیتەوە،  ش���ەڵتەرێك 
خاڵێكی هاوبەش یان زۆر نزیك لەیەك هەیە 
لەنێوانی���ان، ب���ەڵام كۆمەڵێك ش���تی گرنگ 
هەی���ە، لەهەموو ش���ەڵتەرێكدا دەبێ رەچاو 
بكرێت. یەكێك لەوانە دەبێ هەر شەڵتەرێك 
ئام���رازی پەیوەندیكردن���ی هەبێ���ت، تا ئەو 
ژنانەی كێش���ەیان هەیە بتوان���ن لەڕێگایەوە 
پەیوەندی بەو ش���ەڵتەرەوە بكەن، ئەمەش 
هەموو ش���ەڵتەرێك هەیەتی. یەكێكی دیكە 
لەپرینس���یپەكان پاراس���تنی نهێنییەكان���ی 
كەیس و لایەنەكانی دیكەی شەڵتەرەكەیە كە 
پێویس���ت بكات و هەركەس داوای كۆمەكی 
لەش���ەڵتەرێك كرد، دەبێ بەگوێرەی قسەی 
خۆی كۆمەكی بكرێت و رەچاوی قس���ەكانی 

خۆی بكرێت بۆ دانانی ڕێگاچارەكان. 
وارڤی���ن: كێ لایەن���ی ئەمنی و ئاسایش���ی 

شەڵتەرەكان بەڕێوەدەبات؟
ئەمن���ی  لایەن���ی  لەب���ارەی  هەڵاڵ���ە:   -
ش���ەڵتەرەكانەوە دیسان خودی خۆیان كاری 
خۆیان بەڕێوەدەبەن، بۆ ئەو مەبەستەش ئەو 

كەسانەی، كەلە ش���ەڵتەرەكان كار دەكەن، 
خول���ی تایب���ەت بەچۆنیەت���ی بەڕێوەبردن 
و پاراس���تنی ش���ەڵتەر دەبین���ن. هەندێك 
شەڵتەری گەورە هەیە، كە ناونیشانی دیارەو 
بەئەمنیەتێكی زۆر پارێ���زگاری دەكرێت. بۆ 
نموونە لەس���تۆكهۆڵم تەنی���ا یەكێكیان وایە 
بەناوی )ماڵی هەموو ژنان(. بەش���ێوەیەكی 
گشتی ئەو جێگایانەی دەكرێنە شەڵتەر نابێ 
وەك ماڵێك ناونیشانی شەڵتەرەكەی لەسەر 
بێت، یان رەنگە ناوی كەس���ێك لەسەر ئەو 
خانووە بنوس���رێت كە دەكرێتە شەڵتەر، بۆ 
ئەوەی وەك ش���ەڵتەر دیار نەب���ێ و نهێنی 

بێت. 
ئەگەر كەسێك هاتە ئەو شەڵتەرانەو پێوستی 
بەپاراس���تنی زیاتر هەبێت و پێویستی كرد 
كە ناونیش���انەكەی نهێنی بێ���ت لەدەرەوەی 
شەڵتەرەكان، یان كە لەش���ەڵتەر نامینێت، 
ئەوە پۆلیس هاوكاری ش���ەڵتەرەكان دەكات 
و هەموو ناونیش���انێكی ئەو كەس���ە نهێنی 
دەكات، هیچك���ەس ناتوان���ێ وەریبگرێ���ت، 
هەرش���تێكیش لەباری ئاسایش���ەوە رووبدات 
ئەوە پۆلیس بەزووترین كات هاوكاری دەكات 
و هاوكاری پێویست هەیە لەنێوان پۆلیس و 

دەزگا ئەمنیەكان و شەڵتەرەكاندا.
وارڤی���ن: دەكرێ���ت بزانی���ن ل���ە وڵاتێك���ی 
پێشكەوتووی وەك سوێد چەند شەڵتەر هەن، 

وارڤین – تایبەت: 
هەڵاڵە رافیع، بەڕێوەبەری ماڵی داڵدەدانی ژنان )نینا( 

لەسوید لەوتووێژێك لەگەڵ وارڤین، باس لەچۆنیەتی 
بەڕێوەچوونی سیستەمی شەڵتەرەكان دەكات و دەڵێ لە 
وڵاتێكی پێشكەوتووی وەك سویدیش رێژەی توندوتیژی 

دژی ژن لەهەڵكشاندایە. ئەو گوتی »بەگوێرەی 
راپۆرتێكی شەڵتەرەكانی سوید لەم 10 دەساڵەی 

دواییدا توندوتیژی بەرانبەر بەژنان لەسوید لە %33 
زیادیكردووە. بەمەرجێ ئەو حاڵەتانەی كەپۆلیس لێی 

ئاگادارە، تەنیا25%�ە«.

شەڵتەرەكانی داڵدانی ژنان لە سوید چۆن بەڕێوەدەچن؟

لە سوید رێژەی توندوتیژی دژ بە ژنان لەهەڵكشاندایە

یاخود ئایا ژمارەی ش���ەڵتەرەكان بەگوێرەی 
پێویستن؟

- هەڵاڵە: لەسویدا 290 كۆمۆن یان شارەوانی 
هەیە. ئەگ���ەر ش���ەڵتەرەكان دابەش بكەی 
بەس���ەر كۆمۆنەكاندا، هەركۆمۆنێك بەلایەنی 
كەم شەڵتەرێكی بەردەكەوێت، بەڵام زیاتریش 
لەژمارەی كۆمۆنەكان هەیە. بەگوێرەی رێژەی 
ئەو شەڵتەرانەی كە ناویان تۆماركراوە زیاتر 
لە 300 ش���ەڵتەر هەیە، جیا لەوەش هەندێك 
شەڵتەر هەیە، ناویان تۆمارنەكراوەو كاریش 

دەكەن. 
لەس���وید دوو ناوەن���دی س���ەرەكی هەیە بۆ 
ش���ەڵتەرەكان، لەهەر بنكەیەكیان كۆمەڵێك 
شەڵتەر تێیدا ئەندامن، شەڵتەرەكان دەتوانن 
زۆر رێنوێن���ی و ماتری���اڵ و ش���ێوەی كار 
ل���ەو ناوەندانەوە وەربگرن و ئ���ەو ناوەندانە 
زانیاری و خولی جۆراوجۆری بەردەوامیان بۆ 
ش���ەڵتەرەكان هەیە. بۆیە زۆربەی شەڵتەرە 
پرۆفش���ناڵەكان دەب���ێ ل���ەم دوو ناوەندە 
ئەن���دام بن. لە ش���ەڵتەرەكانیش جیاوازی و 
تایبەتمەندی هەیە، هەی���ە تایبەت بەژنانە، 
هەیە ب���ۆ كچانی گەنجە، هەی���ە تایبەت بە 
ژنانی خاوەن پێداویستی تایبەتە، شەڵتەری 
تایبەت بەپیاویش هەیە ئەوانەی زەبروزەنگ 
بەكاردەهێنن و دەیانەوێت لەو ش���ەڵتەرانەدا 
ئەوكێش���ەیە چارەس���ەربكەن، هەموو جۆرە 
شەڵتەرێك لێرە هەیەو بێگومان پێویست بە 

شەڵتەری دیكەش دەكات دابمەزرێت.
وارڤین: بۆچی لە وڵاتێكی وەك س���وید ئەم 

هەموو شەڵتەرەی تایبەت بەژن هەیە؟ 
- هەڵاڵ���ە: بێگوم���ان پێویس���تە ئەوەمان 
لەب���ەر چاو بێت، كە لەهەم���وو وڵاتانی دنیا 
تائێستاش توندوتیژی بەرانبەر بەژنان بوونی 
هەیە، بەگوێرەی راپۆرتێكی ش���ەڵتەرەكانی 
س���وید هاتووە، كە لەم 10 دەساڵەی دواییدا 
لە 33% توندوتیژی بەرانبەر بەژنان لەسوید 
زیادیك���ردووە بەمەرج���ێ ئ���ەو حاڵەتانەی 
كەپۆلیس لێیئاگادارە، تەنیا )25%(�ە. بۆیە 
زیادبوونی ژمارەی ش���ەڵتەرەكان بەگوێرەی 
زیادبوون���ی رێ���ژەی توندوتی���ژی ش���تێكی 

چاوەڕوانكراوە.
وارڤی���ن: ئەو كەموكوڕییان���ەی رووبەڕووتان 
دەبێتەوە لەبەڕێوەبردنی شەڵتەرەكان چین؟ 
كاری  زۆرب���ەی  دەزان���ن  هەڵاڵ���ە: وەك   -
 )NGO( شەڵتەرەكان، وەك رێكخراوەكانی
كاری خۆبەخش���ە زیات���ر، ه���ەر وەك لای 
خۆم���ان توان���ای كەمیان لەبەردەس���تدایە، 
كاتی  پڕۆژەی  بەگوێ���رەی  هاوكارییەكانیش 

دەدرێتە ش���ەڵتەرەكان، نەك بەساڵانەو بڕە 
پارەی بەردەوام. دەبێ هەموو ساڵێك پڕۆژە 
بدەی���ت، راپۆرت بدەیت لەب���ارەی چۆنیەتی 
خەرجی پڕۆژەكان، دیس���ان پڕۆژە بدەی تا 
هاوكاری بكرێی لەساڵی داهاتوو، تا دووبارە 
بتوان���ی كارەكانتی پێ بەڕێوەببەی، ئەمەش 
ماندووبونێكی زۆری تێدایە بۆ شەڵتەرەكان. 
لەباش���ترین حاڵەت���دا ئەگ���ەر ش���ەڵتەرێك 
توانیبێتی پێنجكەس دامەزرێنێ كە كار بكات، 
پێویس���تی بەپێنج كەسی دیكەش دەبێ كە 
بەخۆبەخ���ش كار بكات. ئەمەش وایكردووە، 
لێرەش ش���ەڵتەرەكان نەتوانن وەك پێویست 
بگەنە ئامانجەكانیان، بۆیە ئەمس���اڵ لەرۆژی 
بەرەنگاربوون���ەوەی توندوتی���ژی، یەكێ���ك 
لەداواكارییەكان���ی ش���ەڵتەرو رێكخراوەكانی 
سوید ئەوە بوو كە نابێ هاوكاری شەڵتەرەكان 
بەگوێرەی پ���ڕۆژەی كاتی بێت، بەڵكو دەبێ 
بە بەردەوامی ه���اوكاری و بودجەیەكیان بۆ 
كارەكانیان  باش���تر  تابتوانن  دابینبكرێ���ت، 
راییبكەن، چونكە لایەنی ئابووری تائێس���تا 
بۆ ش���ەڵتەرەكان كێشەیەو كاریگەری بەسەر 
چالاكتربوونی كارەكانەوە هەیە. بۆ نموونە: 
ناتوان���ن راگەیاندنیان وەك پێویس���ت بێت، 
تابتوانی بەهەموو ژن���ان رابگەیەنیت، ئەوە 
شەڵتەرێك هەیە بۆ داڵدەدانی ئێوەو لەكاتی 
كێشەكان پەنای بۆ ببەن. یان هەندێ شەڵتەر 
توانای راگرتنی كەس���انی پسپۆڕیان نییە بۆ 

هەڵسووڕانی كارەكانیان. 
وارڤین: بەگوێرەی زانیارییەكان رێژەی زۆری 
ئەو ژنانەی روو لە شەڵتەرەكانی ئێوە دەكەن 
خەڵكی رۆژهەڵاتی ناوەڕاستن، رەوشی ژنانی 
رۆژهەڵاتی ناوەڕاس���ت لە سوید چۆنەو لەچ 

ئاستێكدایە؟ 
- هەڵاڵە: كێشەیەكی دیكەی ئەو شەڵتەرانەی 
لێ���رە كار دەكەن، بەتایبەت لەم س���اڵانەی 
دوایی���دا ئەوەی���ە، ناتوانن تێگەیش���تنێكی 

زانستیانەو واقیعییانەیان هەبێت بۆ كێشەی 
ئەو ژنانەی لەوڵاتانی رۆژهەڵاتی ناوەڕاستەوە 
هاتوون. ئەوەش یەكێكە لەكێشە دیارەكانی 
ئەو ژن���ە پەنابەرە رۆژهەڵاتییانەی هاتوون و 
پەنایان بۆ شەڵتەرەكان بردووە بۆ چارەسەری 
كێشەكانیان. سەرەڕای ئەوەی كە بنەماكانی 
ماف���ی مرۆڤ ب���ۆ هەم���ووان یەكێكەو یەك 
مامەڵەی بنەڕەتی دەوێ���ت، بەڵام لەلایەكی 
دیك���ەوە هەندێ وردەكاری هەیە لەپراكتیكدا 
دەبێت رەچ���او بكرێ. چونكە ش���ەڵتەرێك 
بەكەلتوورو شێوەی هەڵس���ووكەوتی لەگەڵ 
ناتوانێت  س���وید چووبێتەڕێ���وە،  نەریت���ی 
لەكێش���ەو كۆدە كۆمەڵایەتییەكانی ئەوان و 
وڵاتانی دیكە تێبگات بۆ چارەس���ەر لەكاتی 
پێویست و بەگوێرەی پێویست. ئەم كێشەیە 
بەس���ازكردن و كردن���ەوەی خولی راهێنان و 
خوێن���دن چارەس���ەر نابێ���ت، چونكە ئەوە 
راس���تییەكە بۆ نموون���ە: ئێم���ە هەرچەند 
ش���ارەزاییمان هەبێت، ئەگەر ئێستا كچێكی 
ئەفریقی یان سۆماڵی بێتەناو شەڵتەرەكەمان 
بێگوم���ان كاری بۆ دەكەین، ب���ەڵام رەنگە 
نەتوانی���ن وەك كچێكی ك���ورد، یان عەرەب 
هاوكاری بین، چونكە ئێمە زیاتر ش���ارەزای 
كەلت���وور و دابونەریتی ئەو وڵاتانەمان هەیە 
كە لێ���وەی هاتووین. ئاگاییمان لەپەروەردەو 
گرفتە كۆمەڵایەتییەكانیان هەیە، ئەوە یەكێك 
لەو كێش���انەیە، كە لەش���ەڵتەرەكان هەیەو 
پێویستە رێگاچارەی ئەوەش بدۆزرێتەوە كە 
بەبڕوای من بەكارهێنانی وزەو توانای خەڵكە 
هەڵسووڕاو و شارەزاكانی خودی ئەو وڵاتانە 
ك���ە ئەو خەڵك���ەی لێوە هاتووە باش���ترین 

چارەیە. 
هەڵبەت���ە ئەم���ە ئ���ەوە رەتناكات���ەوە، كە 
م���اف و ئازادییەكانی مرۆڤ ب���ۆ هەمووانە، 
پێویس���تە هەمووان بەب���ێ لەبەرچاوگرتنی 
زم���ان، نەتەوە، ئایین، لەهەمان مافی مرۆڤ 
بەهرەمەند بن، بەڵام لەوانەیە بۆ چارەسەری 
كێشەكۆمەڵایەتییەكان هەریەك شێوەو رێگای 

تایبەتی پێویست بێت.

یەكێ���ك لەداواكارییەكانی ش���ەڵتەرو 
رێكخراوەكان���ی س���وید ئ���ەوە بوو كە 
نابێ هاوكاری شەڵتەرەكان بەگوێرەی 
پ���ڕۆژەی كاتی بێ���ت، بەڵكو دەبێ بە 
بەردەوام���ی ه���اوكاری و بودجەیەكیان 
ب���ۆ دابینبكرێ���ت، تابتوان���ن باش���تر 

كارەكانیان راییبكەن

ئاڤان فارس جاف

مەلایەكی بەناوبانگی هەولێر 4 براژنی خۆی 
بەتەڵاقدان داوە

مەلا وەك هۆكاری لێكترازانی خێزان
ئام���ارە  بەپێ���ی  كوردس���تان  لەهەرێم���ی 
فەرمییەكان زیاتر لە 1 ملیۆن كەس دەچێتە 
نوێ���ژی هەین���ی و كاریگ���ەری مەلاكانیش 
لەس���ەر هەن���دێ لەخێزانی ك���وردی زۆرە، 
ب���ەڵام رووداوی گێڕان���ەوەی تەڵاقدانی چوار 
ژن بەه���ۆی كاریگ���ەری مەلایەكەوە جێگەی 
هەڵوەستەكردنە كە وارڤین لەسەر زاری دوو 

لەو ژنانەوە رووداوەكە ئاشكرادەكات.
 یەكێ���ك لەو ژنانەی بەكاریگەری ئەو مەلایە 
تەڵاقدراوە ناوی رووناكەو ژنێكی 43 ساڵییە. 
ئەو ژنە خاوەنی 5 كچەو ئەو مەلایەی هۆكاری 
بووە، شووبرایەتی  لەمێردەكەی  جیابوونەوە 
و یەكێكە لەمەلا دیارەكانی ش���اری هەولێر. 
رووناك ه���ۆكاری جیابوونەكە بۆ كاریگەری 
مەلا )م( دەگەڕێنێتەوە كە بەبراكەی گوتووە 
رووناك���ی ژنت تەنیا كچ���ی دەبێت و كوڕی 
نابێ���ت، بۆیە پێویس���تە تەڵاق���ی بدەیت و 

ژنێكیتر بهێنیت.

10 ساڵ لە هاوسەرێتی 3 جار تەڵاقدان 
وێ���ڕای ئ���ەوەی روون���اك باس���ی لەوەكرد 
لەگەڵ )س(�ی هاسەری  هاوسەرگیرییەكەی 
هاوس���ەرەكەیەوە  لەلایەن  بەرێكەوتب���ووە، 
لەماوەی 10ساڵ لەژیانی هاوسەرێتیدا 3جار 
تەڵاقدراوە »دووج���ار لای مەلا بەزارەكی و 
جارێكیش بەفەرمی لەدادگا تەڵاقدراوم«. ئەو 
ژنە سەرەتا چیرۆكێك دەگێڕێتەوە كە چۆن 
چەوسێندراوەتەوە،  هاوسەرەكەیەوە  لەلایەن 

ب���ەڵام لەبەرخات���ری منداڵەكان���ی بەرگەی 
ئامادەنەب���ووە  گرت���ووەو  هەمووش���تێكی 
مێردەك���ەی جێبهێڵێ���ت. »جارێك بەچەقۆ 
لێی���دام جارێكیش ئاوی گەرم���ی پێداكردم، 
بەڵام ماڵ���ی باوكم لەم���ە ئاگادارنەكردەوە، 
تاماڵ���م ل���ێ تێكنەچێ���ت«. دوای ئەوەی 
بەكاریگەری مەلا)م(�ی  رووناك  هاوس���ەری 
برای، ژن���ی دووەهەم دەهێن���ێ، ماڵێك بۆ 
رووناك لەبەحركە دادەنێت و بەپێی گوتەی 
خۆی ماوەی ساڵێك لێیانناپرسێتەوە. »من 
و منداڵەكانمی نەدەویس���ت«. رووناك دەڵێ 
بەرلەوە رۆژێك هاوسەرەكەم بەچەقۆ لێیدام، 
خوێنم نەدەوەستاو رۆیشتمە بنكەی پۆلیسی 
ئاشتی لە هەولێر س���كاڵام تۆماركرد، بەڵام 
ئەوەی سەیربوو مێردەكەم بەكەفالەت ئازاد 
كرا. لەوكاتەی ئەو ژنە هانا بۆ مەلا)م( دەبات 
كە بەچەقۆ لەلای���ەن مێردەكەیەوە لێیدراوە 
مەلاك���ە بەهانای نایەت و رووناك دەڵێ »10 
رۆژ دوای ئەوەی كچی پێنجەمم بوو پێلەقەی 
لەس���ۆبەداو ئاوی گەرمی پێداك���ردم، مەلا 
)م(،كە ئامۆژگاری خەڵك دەكات ئامۆژگاری 

براكەی خۆی نەكرد«.

''ئەوجارە هاوسەری براكەم كوڕی دەبێت''
رووناك، بۆ دواجار دەچێتە بەڕێوەبەرایەتی 
بەداواداچوون���ی توندوتی���ژی دژ بەئافرەتان 
ل���ەدادگا  كێش���ەكەی  پێیدەڵێ���ن،  ل���ەوێ 
تۆماركردن���ی  دوای  دەكرێ���ت.  چارەس���ەر 
س���كاڵا رووناك »لەبری مارەیی خانوویەك 

لەبەحرك���ە وەردەگرێ���ت و ب���ە 10 ه���ەزار 
دۆلار دەیفرۆش���ێت«. ئێس���تا بەه���اوكاری 
رێكخراوێكی ئافرەتان بۆئەوەی مافی بینینی 
منداڵەكان���ی پێبدرێ���ت داوای تۆماركردووە 
و دەڵێ » بۆبینین���ی منداڵەكانم دەچوومە 
هاوس���ەرەكەم  ب���ەڵام  قوتابخانەكەی���ان، 
)س( رۆش���تبووە لای مامۆس���تاكانی ئ���ەو 
قوتابخانەی���ەو پێیگوتبوون نابێ رێگەبدرێت 
رووناك چ���اوی بەو منداڵان���ە بكەوێت. ئەو 
ژنە باس���ی لەوەكرد، كچەگەورەكەی تەمەنی 
8س���اڵە لەوكاتەی روون���اك لەقوتابخانەكە 
س���ەردانیكردبوون، بەگوتەی خۆی ئەو كچە 
پێیگوتبوو مەیە بۆلامان، چونكە دوایی باوكم 
بەمافی  لێماندەدات«. س���ەبارەت  بەسۆندە 
»ماوەیەك  گوتی  منداڵ���ەكان  بەخێوكردنی 
منداڵەكانم لامبوون، لەگەڵ ئەوەی بارودۆخی 
دارای���ی مێردەكەم زۆر باش���بوو، 190هەزار 
دیناری چاپی عێراقی نەفەقەی بەخێوكردنی 
منداڵەكانم ل���ەدادگا بۆ بڕایەوە، س���یانیان 
قوتابی���ن، بەڵام چ���ی بەو پارەی���ە بكەم. 
هەڕەشەی ئەوەشی لێدەكردم ئەگەر منداڵێك 
تووشی هەرشتێك بێت ئەوا 20 هەزار دۆلارم 
لێدەس���ەنێت، منیش لەترسان منداڵەكانم بۆ 
لای باوكیان ناردەوە«. هەروەها گوتیش���ی: 
»تەلەفۆنم بۆ م���ەلا )م(، كردو تكام لێكرد 
كە ماڵ���م لێتێكنەدات و پێمگوت دەس���تت 
م���اچ دەكەم با لەگەڵ منداڵەكانم دانیش���م، 
گوت���ی نابێت و ژنم���ان بۆبراك���ەم هێناوە 
ئێستا س���كیپڕەو سۆنەری كردووە، ئەوجارە 

وارڤین - تایبەت: 
دوو ل���ەو ژنانەی بەه���ۆی كاریگەری مەلایەكی بەناوبانگی هەولێر لەلایەن هاوس���ەرەكانیانەوە تەڵاقدراون، 
رووداوەكە بۆ وارڤین ئاشكرا دەكەن. بەپێی گوتەكانیان یەكێكیان بەهۆی ئەوەی كوڕی نەبووەو تەنیا كچی 
ب���ووە، مەلاكە براكەی هانداوەو بەو هۆیەوە تەڵاقدراوە. هاوكات براژنەكەی تری ئەو مەلایە دەڵێ »بەهۆی 
ئەوەی مەلا حەزی كردووە هاوسەرەكەم ژنی دووهەم بهێنێت، بەتەڵاقدانی دام و دوای ئەوەی لەكەسێكیتر 

مارەبڕكرام، مەلا هەڕەشەی كوشتنی لە دەستگیرانەكەم كرد«.

هاوسەری براكەم كوڕی دەبێت«. 
تاب���ان، ژنێكی دیكەیەو تەمەنی 29 س���اڵە. 
براژنێكیت���ری ئەو مەلا بەناوبانگەی ش���اری 
هەولێ���رەو ئەو ژن���ەش چیرۆكیت���ری پێیە 
كە نزیكەی س���اڵێكە تەڵاق���دراوە. خاوەنی 
مردووە.  لەمنداڵەكان���ی  یەكێ���ك  4منداڵەو 
ئێس���تا دوومن���داڵ لای باوك���ی و یەكێكیان 
لای خۆیەت���ی. س���ەبارەت بەبەخێونەكردنی 
منداڵەكانی دەڵێ »مێردەكەم و خێزانەكەی 
هەڕەش���ەیان دەكرد، ئەگ���ەر منداڵێك لای 
من شتێكی بەس���ەربێت، ئەوا دەبێتە شەڕی 
بنەماڵەی���ان. كوڕەكانیش���م زۆر بزێ���ون و 
لەترس���ان منداڵەكانم بۆ لای هاوس���ەرەكەم 
ناردنەوە«. س���ەبارەت بەوكێش���ەی لەگەڵ 
)ع( هاوسەری پێشووی هەبوو تابان، دەڵێ 
»نزیكەی سیانزە ساڵبووم كە داوایانكردم، 
لەبەرئ���ەوەی هاوس���ەری پێش���ووم خزمی 
دایك���م بوو، منی���ان لەومارەكرد. بەڵام )ع( 
زۆر دڵپیسبوو بەردەوام بیانووی پێدەگرتم. 
تابان، دەڵێ، ماوەیەكی زۆر بەرگەی هەموو 
ئەو كێش���انەی گرتووە ك���ە لەلایەن خێزانی 
مێردەكەیەوە بۆی دروستكراون، چونكە حاڵی 
رووناكی براژنی بینیوە نەیویستووە وەك ئەوی 
لێبێت. بەپێی قس���ەی رووناك و تابان، ئەو 
ماڵە دوو بووكیتریان بەكاریگەری ئەو مەلایە 
تەڵاقداوەو بەو دوو ژنەشەوە ئێستا 11منداڵی 
بێدایكیان هەیە. تابان، دەڵێ »سێ بووكیان 
پێش من تەڵاقدا. حاڵ���ی ئەوانم بینی دوای 
ئەوەی ژنی دووهەمیان بەس���ەردەهات چەند 
خراپبوو. بەردەوام كێش���ەیان بۆژنی یەكەم 
دروس���تدەكرد تابێزاریان دەك���رد بۆئەوەی 
بڕوات«. دوای ئ���ەوەی مێردەكەی تابانیش 
ژن���ی دووه���ەم دەهێنێ هەوڵ���دەدات وەك 
پیاوماقووڵ  براژنەكانی دەرنەكرێ���ت. »زۆر 
و كەس���ی سیاس���یم ناردەلایان كە داوایان 
لێبكات، كێشەم بۆدروستنەكەن، وازملێبهێنن 
لەگەڵ منداڵەكانم بژیم. بەڵام دوای لەرێگەی 
خزمێك���ی ئەوان���ەوە زانیم ك���ە دەیانەوێت 
بەفێ���ڵ بمبەنە دادگا بۆ ئ���ەوەی رەزامەندی 
گرێبەستی هاوسەرگیری بۆئەو ژنەی بەسەرم 
هاتب���وو واژۆ بكەم، دوایی تەڵاقمبدەن، بۆیە 
رازینەب���ووم«. بەگوتەی تاب���ان، مەلا)م(، 
لەدادگای مەخمور هاوسەرگیری بۆ ئەو ژنانە 
ئەنجامداوە كە بەسەر و ژنە تەڵاقدراوەكانیتر 
هات���وون. دوای ئەوە)ع(، ل���ەدادگای كۆیە 
داوا لەسەر تابانی ژنی تۆماردەكات و داوای 

جیابوونەوەی لێدەكات. )ع( داوای تۆماركرد 
و داوای جیابوونەوەی كرد، منیش لەس���ەر 
جیابوونەوەك���ە رازیب���ووم، چونكە دەمزانی 
ناهێڵن دانیش���م. ئەو ژن���ە دەڵێ »بەلێدانی 
)ع( جارێك پەراس���ووم ش���كاوەو ش���ەش 

تەقەڵیش بەسەرمەوەیە«.

مەلا هەڕەشە دەكات
س���ەبارەت بەرۆڵی مەلا)م(، لەو كێش���انە 
تاب���ان، گوتی »زۆرجار دەمگوت مامۆس���تا 
خێرت���دەگات، پێیبڵ���ێ باوام���ان لێنەكات، 
دەیگ���وت تەحەمولك���ە دنیا پێن���ج و دوو 
رۆژێك���ە. هەرچەن���دە دراوس���ێیان بووم و 
ب���ەردەوام خزمەتی ماڵومیوانی ئەوم دەكرد. 
ئەو بۆ قس���ەی ب���اش رۆڵی نەب���وو، بەڵام 
بۆتێكدان و هێنانی ژنی دووهەم پشتگیریان 
ب���وو. بەتایبەت لەتێكدانی ماڵی رووناك ئەو 
هۆكاری س���ەرەكی بوو«. دوای جیابوونەوە 
لەمێردەكەی تابان، دەیەوێ بۆجاری دووهەم 
هاوسەرگیری بكات، بەڵام بەپێی قسەی ئەو 
»مەلا )م( و )ع( هاوسەری و برایەكیتریان 
هەڕەش���ە  دەژی  وڵات  ل���ەدەرەوەی  ك���ە 
لەدەس���تگیرانەكەی دەك���ەن ودەڵێن ئەگەر 
بیگوازێ�ت���ەوە دەیكوژن«. »م���ن لەمانگی 
9وە مارەب���ڕاوم دەس���تگیرانەكەم ناتوان���ێ 
بمگوازێت���ەوە. گوای���ە مەلا)م( پێیش���ەرمە 
براژن���ی ش���ووبكاتەوە«. ه���اوكات تابان و 
رون���اك، گلەیی لەحكوومەت دەكەن كە وەك 
پێویست بەدواداچوون بۆكێشەكانیان نەكراوە 
لەبەرئەوەی »مەلا )م( واستەی هەیەو هەموو 

دادوەرەكان لەهەولێر دەناسێت«. 
  ل���ە 23-3- 2010تاب���ان، ل���ەدادگای كۆیە 
بەدانیشتنێك لە)ع( جیادەبێتەوەو لە9-19-
2010 دەیەوێت ش���ووبكاتەوەو مارەدەكرێت، 
ب���ەڵام وەك خ���ۆی دەڵ���ێ » م���ەلا)م(و 
هاوسەری پێشووم)ع( و برایەكیتری هەڕەشە 
لەدەستگیرانەكەم دەكەن ئەگەر بمگوازێ�تەوە 
 2010/9/25 ل���ە  س���ەریدەبڕن«.  لەهەولێر 
تاب���ان، داوا لەس���ەر م���ەلا)م( و براكان���ی 
تۆم���اردەكات.  هەڕەش���ەلێكردن  بەتۆمەتی 
بەڵام تائێس���تا دەستگیرنەكراون. »مەلا)م( 
لە هەولێر پشتگیری لێدەكرێت. )م(دەڵێ من 
جنێو بەحكوومەتی���ش دەدەم، بەڵام دەزانم 
چ���ۆن. بۆیە كەس هیچ���م پێناڵێت«. تابان 
دەڵێ »حكووم���ەت ئەو هەموو هاوار هاوارە 
بۆ ماف���ی ژن دەكات، لەكاتێك���دا ئێمە ئەو 

هەموو زوڵمەمان بەرامب���ەر دەكرێت، بەڵام 
پی���اوەكان ه���ەر دەس���تگیریش ناكرێن؟«. 
رووناكیش هەمان���ڕای هەیە »ئەگەر لەلایەن 
دەسەڵاتەوە پشتگیرینەكرێن، چۆن دەتوانن 
ئ���ەو هەموو زوڵم���ە بك���ەن«. بەڕێوەبەری 
توندوتیژی  بەداواداچوونی  بەڕێوەبەرایەت���ی 
دژ بەئافرەت���ان، نەقیب ژیلەمۆ دەڵێ »ئێمە 
لەسەرەتادا رێنمایی تابانمان كرد، بۆئەوەی 
لە كۆیە داوابنووس���ێت، چونك���ە ئەو لەوێ 
دادەنیشێت و سەربەو س���نوورەیە. ئەویش 
داواكەی تۆماركردو فەرمانی دەستگیركردنی 
چەند كەسێك دەرچوووە. فەرمانەكە لەلایەن 
پۆلیس���ی كۆی���ە رەوان���ەی بەڕێوەبەرایەتی 
رەوانەی  لەوێشەوە  هەولێركراوە،  پۆلیس���ی 
پۆلیسی رۆژهەڵات و ئێستا لەبنكەی پۆلیسی 

راپەڕینە«.

لێپێچینەوە لەگەڵ مەلاو براكانی نەكراوە
 لەب���ارەی دەس���تگیرنەكردنی تۆمەتب���اران 
نەقی���ب ژیلەم���ۆ گوت���ی »لەفەرمانەك���ەی 
دادگادا نوس���راوە كە بەه���اوكاری دادخواز 
شوێنی دانیشتنیان دیاریبكرێت، بەڵام تابان 
نەهاتبوو، كە ش���وێنی دانیشتنیان بەپۆلیس 
بڵێت. ئەو رێگایە بۆپۆلیس ئاسانترە چونكە 
هەولێر ش���ارێكی گەورەی���ەو خەڵكدۆزینەوە 

وائاسان نییە«. 
لەوبارەیەوە سەرچاوەیەك لەبنكەی پۆلیسی 
كۆی���ە بەوارڤینی راگەیان���د »لە2010/9/29 
لەلایەن تابان داوا لەسەر مێردەكەی پێشووی 
و ئ���ەو خێزان���ە بەتۆمەتی هەڕەش���ەكردن 
ئێمەش  تۆمارك���راوە.  لەدەس���تگیرانەكەی، 
فەرمانی دەستگیركردنمان رەوانەی پۆلیسی 
تۆمەتب���اران  لەبەرئ���ەوەی  هەولێرك���ردووە 
دانیش���تووی هەولێرن. بەڵام تائێستا كەس 
دەستگیرنەكراوە، دوای ماوەیەكی تر ئەگەر 
هەر دەس���تگیرنەكران ئێمە جەخت لەس���ەر 

نووسراوەكەمان دەكەینەوە«.
 بەپێ���ی قس���ەی س���ەرچاوەیەكی فەرم���ی 
لەوداوایەدا  لەدادگای كۆیە، دەس���تێوەردان 
كراوەو ئێس���تا دۆس���یەكە لەدادگایی كەتنی 

3�ی هەولێرە. 

ن���اوی  دوو  تاب���ان  و  روون���اك  تێبین���ی: 
خوازراون.

فەری���دەو ئەن���وەر هاوتەمەن ب���وون ئەوان 
هاوس���ەرییان  ژیانی  بەیەك���ەوە  ل���ە1997 
پێكهێنابوو. فەریدە، ژنێكی تەمەن 32ساڵ، 
ژن���ی ماڵ، دانیش���تووی ق���ەزای كۆیە بوو. 
سەرەتای ژیانیان بەخۆشی دەستیپێكردووە، 
بەگوت���ەی فەری���دە، ماوەی چەند س���اڵێك 
ژیانێك���ی خۆش���یان بەس���ەربردووە. تەنیا 
كێش���ەی ئەوان منداڵنەبوون بووە. فەریدە 
بۆ پۆلیس گوتویەتی »بەگوێرەی پشكنینی 
پزیشكی كێش���ەكە لەئەنوەر بووە، ژیانێكی 
ئاسایی ژیاون و هیچ ترسێكی لەتەڵاقدان یان 

ژن بەسەرهێنان نەبووە«. 
لەبەرئەوەی ئەنوەر، پێش���مەرگە بووە، زۆر 
ش���ەو نەیتوانیوە بڕوات���ەوە ماڵ و فەریدەی 
هاوسەری لای ماڵی ئەحمەدی برای خەوتووە 
كە زیاتر پێكەوەبوونە. ئەحمەد، براگەورەی 
ئەنوەرە، كاس���بەو خاوەنی سێ ژن و یانزە 
منداڵە. فەریدە، زیاتر لەگەڵ لانەی هاوسەری 

ئەحمەد ماوەتەوە.
ئەحمەدی براگەورە چاو دەبڕێتە براژنی خۆی 
و شەوێك ناچاریدەكات سێكسی لەگەڵ بكات. 
فەریدە، لەو بارەیەوە گوتوویەتی »شەوێك 
ئەحمەد، لەماڵی یەكێك لەژنەكانی هاتەوەو 
ب���ەزۆر هاتە ئەو ژوورەی من���ی لێخەوتبووم 
و دەمانچەك���ەی خستەسەرس���ەرم تا خۆمم 

تەسلیم كردو سێكسی لەگەڵ كردم«.
ئ���ەو گوتووش���یەتی »لانە، ژن���ی ئەحمەد، 
ئاگای لێبوو، بەڵام نەیوێرا قسەبكات، چونكە 
هەموو كەس ل���ەو بنەماڵەیە زۆر لەئەحمەد 

دەترسێن. پیاوێكی دڕندەو بێبەزەییە«.
فەریدەو ئەن���وەر تاكە كێش���ەیان نەبوونی 
منداڵ بووە، لەو ماوە زۆرەی بەیەكەوەبوون 
و منداڵی���ان نەبوو بەهۆی ئ���ەوەی دكتۆر، 
بەئەنوەری گوتبوو كە منداڵت نابێت، ئیدی 
وەك نەریتی كوردەواری روویانكردووەتە سەر 

مەزاری پیر و پیاوچاكان. 
دوای ئەوەی ئەحمەد، سێكس لەگەڵ فەریدە 
دەكات، فەریدە س���كی پڕدەبێت و كوڕێكی 
دەبێت، لەدایكبوونی ئەو كوڕە بە »هیمەتی 
پیاوچاكان و ئەنجامی سەردانی مەزارەكان« 

لەلای ئەنوەر لێكدەدرێتەوە.
ئەنوەر »وامانزانی خودا ش���یفای ناردووە، 
چونكە سەردانی مەزاری زۆر لەپیاوچاكانمان 
لەس���ەر  نیش���انەیەك  كوڕەكەش���م  ك���رد. 
كەلەك���ەی بوو، گوتی���ان ئەوە نیش���انەی 

پیاوچاكەكەیە«.
ماوەی سێ س���اڵ پەیوەندی سێكسی نێوان 
ئەحمەدو فەریدە، بەنهێنی بەردەوام دەبێت. 
لەوماوەی���ەدا فەری���دە، س���ێ منداڵی دەبێ 
و یەكیان دەمرێت. ئەنوەر، هەس���ت بەهیچ 
شتێكی نامۆ ناكات و دڵی زۆر بەمنداڵەكانی 

خۆشدەبێت.
»هەرجارێك ئەنوەر، لەماڵ نەبوایە ئەحمەد 
سێكس���ی لەگەڵ دەكردم. تا سێ منداڵم بوو 
ئاش���كرانەبوو« ئەوە گوت���ەی فەریدەیە، لە 
ئیمیرجنسی  لەنەخۆش���خانەی   2008/2/14

شاری هەولێر، لێیوەرگیراوە. 
فەری���دە، لەگوتەكەی���دا دەڵ���ێ »لەماوەی 
ئەو س���ێ س���اڵەدا هەمیش���ە لەدڵەڕاوكێدا 
بووم. ش���ەوان لەخەو رادەپەڕی���م. ئەنوەر، 
دەیگوت لەچ دەترس���ێی؟ هەمیشە سێبەری 
ترس���ی ئەحمەد لەدڵمدابوو. دووجار هەوڵی 
خۆكوش���تنمدا، بەڵام س���ەركەوتوو نەبووم، 
چونك���ە دەمزانی ئەو منداڵانە هی ئەحمەدە. 

ئەنوەریش منی زۆر خۆشدەویست«.
لەو ماوە زۆرەدا فەریدە، ش���تێكی نەكردووە 
تاكو ئەنوەر هەستبكات، بەگوتەی كەسێكی 
نزیك لەئەنوەر »لەزۆر دانیشتن و میوانداریدا 

لەژێر هەڕەشەدا براژنەكەی ناچار دەكات سێكسی لەگەڵ بكات

هاوسەری ژنەكە »دوای سێ ساڵ زانیم منداڵەكان هی من نین«

بەهۆی ئەوەی لەگەڵ ماڵی 
لەخانوویەكی  ب��راك��ەی 
شەوانە  ب��وون،  بچووكدا 
ف����ەری����دەی ه���اوس���ەری 
كاتێ  پێشمەرگە،  ئەنوەری 
نەبوایە  ل��ەم��اڵ  ئ��ەن��وەر 
ئەحمەدی  م��اڵ��ی  ل��ەگ��ەڵ 
شووبرای دەخەوت. فەریدە 
ل��ەه��اوس��ەری خ��ۆی هیچ 
چونكە  نەبوو،  منداڵێكی 
ه���اوس���ەرەك���ەی ن���ەزۆك 
ئەوەی  بەهۆی  بەڵام  بوو، 
شووبراكەی لەژێر هەڕەشەدا 
سێكسی لەگەڵ دەكرد، سێ 
دوای  خستبووەوە.  منداڵی 
رووداوەكە  بوونی  ئاشكرا 
فەریدە، خۆی دەسووتێنێت 
و ئ��ەح��م��ەد رادەك�����ات و 
ئ��ەن��وەری��ش دەك��وژرێ��ت. 
ئ���ەم���ە پ���وخ���ت���ەی ئ��ەو 
سەرەتاكەی  كە  چیرۆكەیە 
دەستپێدەكات  وە   1997 لە 
مانگی  ل��ەن��اوەڕاس��ت��ی  و 
رابردوودا بەكوشتنی ئەنوەر 

كۆتایی هات.

لەماڵ  ئەنوەر،  هەرجارێك 
نەبوای���ە ئەحمەد سێكس���ی 
لەگ���ەڵ دەك���ردم. تا س���ێ 

منداڵم بوو ئاشكرانەبوو

منداڵەكانت  بەئەنوەریان دەگووت،  زۆركەس 
زۆر لەئەحمەدی برات دەچن. لەڕاستیش���دا 
ش���ێوەیان زۆر لەئەحمەد دەچێت، تا تەواو 
كەوت���ە گومان���ەوەو رۆژێك بەمن���ی گووت 
كەمێك سەرم دێش���ێت دەچم بۆلای دكتۆر، 

تۆمەیە دەمەوێت بەتەنیا بچم«.
رۆژی 2008/2/3، ئەوكات���ە خاوەنی س���ێ 
منداڵە، دەچێتە لای دكتۆر، دووبارە پێیدەڵێت 
ك���ە منداڵت ناب���ێ. بەپێی گوت���ەی ئەنوەر 
»خۆی بەدڵیدا هاتووە، بچێت پش���كنینێكی 
خۆی بكات، هەرچەندە نەخۆشیش نەبووە، 
چونكە لەساڵی 2001دا لەپشكنینی پزیشكی 
پێیگوتراوە، تۆ منداڵت نابێ و ئێستا خاوەنی 

سێ منداڵە«. 
ئەنوەر، دەڵێ »دوای ئ���ەوەی چەندجارێك 
لەدكتۆرم دووبارە ك���ردەوە، دڵنیای منداڵم 
نابێ���ت گوتی، بەڵ���ێ. زۆربێتاق���ەت بووم، 
یەكڕاس���ت رۆیش���تمەوە ماڵ بەخێزانەكەمم 
گوت، م���ن منداڵم نابێ، ئ���ەو منداڵانە هی 
كێن؟ ئەوی���ش گوتی، ئەگ���ەر بەڵێن بدەی 
نامك���وژی پێتدەڵێم، بەڵێنم پێداو گوتی هی 
ئەحم���ەدی براتە و بەزۆر سێكس���ی لەگەڵ 
كردووم. منیش تەلەفۆن���م بۆ براكانی كرد، 
بێ���ن بیبەنەوە ماڵی خۆی���ان، بەڵام فەریدە 
پەلاماری نەوت شقارتەی داو خۆی سووتاند، 

من كوژاندمەوەو بردم بۆ خەستەخانە«.
 فەری���دە، بەرلەمردن���ی لەگوتەكەیدا دەڵێ 
»3-2 ئەنوەر، هاتەوە ماڵ رەنگی تێكچووبوو، 
گوتی من منداڵم نابێت ئەو منداڵانە هی كێن، 
بێ دوودڵی گوتم هی ئەحمدی براتە. ئەویش 
تەلەفۆنی بۆ براكانم كرد، منیش لەترس���ان 

خۆم سووتاند«.
فەری���دە،  ئ���ەوەی  دوای   2008/4/8 ل���ە 
دكت���ۆر  قس���ەی  لەس���ەر  لەنەخۆش���خانە 

دەردەچێت، رەوانەی زیندانی كۆیە دەكرێت، 
ل���ەوێ ژی���ان لەدەس���تدەدات. لەراپۆرت���ی 
پزیشكیدا هاتووە »رێژەی سووتانی فەریدە 
پل���ەدووە. ه���ۆكاری مردنەكەی وەس���تانی 
بەگوێ���رەی  ه���اوكات  گورچیلەكانیەت���ی« 
قسەی س���ەرچاوەیەكی نزیك لەماڵی ئەنوەر 
لەخەس���تەخانە  ماوەی���ەی  ل���ەو  »فەریدە 
دەردەچێت ژەهرخوارد كراوە، چونكە كاتێك 
رەوانەی زیندانی كۆیە كراوەتەوە تەندروستی 

بەرەوباشبوون چووە«.
لەوماوەیەش���دا ماڵی باوكی فەریدە »خۆیان 
لێ بەخ���اوەن نەكردووەو گوتی���ان، هەموو 
بڕیارێك لەدەست مێردەكەیەتی«. هەرچەندە 
دوای سووتانی فەریدە، ئەنوەر، تەڵاقینادات 
لەبنكەی پۆلیسی كۆیە سكاڵا لەسەر ئەحمەد، 

تۆماردەكات، بەڵام دەستگیر ناكرێت.
 بەگوێرەی قس���ەی سەرچاوەیەك لەپۆلیسی 
كۆیە »ئەحمەد رادەكات و دەچێتە موس���ڵ، 
تائێس���تا لەگەڵ ئەوەی گومانی كوش���تنی 
ئەنوەریش���ی لێدەكرێت، دەستگیرنەكراوە«. 
لەگ���ەڵ ئ���ەوەی فەریدە، ئیفادەی لەس���ەر 
ئەحم���ەد داوە ك���ە منداڵەكان ه���ی ئەون، 
بەڵام س���اڵی 2008 پشكنینی دی ئێن ئەی، 
بۆ راستكردنەوەو زیاتر دڵنیابوون لەگوتەی 
فەری���دە، لەهەرێ���م نەب���ووە »هەرچەن���دە 
چەندجارێ���ك پۆلی���س داوای ئەنجامدان���ی 
ئ���ەو پش���كنینەیان كردووە«. تا ئەمس���اڵ 
2010 بەرلەكوش���تنی ئەنوەر، پش���كنینەكە 
ئەنجامدەدرێ���ت، بەگوێ���رەی پش���كنینەكە 
باوك���ی راس���تەقینەی منداڵەكان  ئەن���وەر 
نییە. لەراپۆرتی پش���كنینی دی ئێن ئەی دا 
هاتووە »لەئەنجامی ش���یكردنەوەی دی ئێن 
ئەی، بۆم���ان دەركەوت كە ئەن���وەر باوكی 

راستەقینەی شاڵاو و شكار نییە«. 
دوای مردن���ی فەریدەو هەڵاتن���ی ئەحمەد، 
منداڵ���ەكان ه���ەر لای ئەن���وەر دەمێننەوەو 
بەخێویان دەكات. ئەن���وەر، بڕیاردەدات كە 
بەمنداڵ���ەكان نەڵێ »من باوكی ئێوە نیم«. 
جارێكیت���ر  2010/9دا  لەمانگ���ی  ئەن���وەر، 
هاوس���ەرگیری دەكات. بەڵام دوای دوومانگ 
لەهاوسەرگیرییەكەی لە 2010/11/14 لەگەڵ 
ژنی دووهەمیدا لەناو ئۆتۆمبیلەكەی لە هەولێر 
دەكوژرێت. تائێس���تا بەڵگەی تەواو لەسەر 
بك���وژی ئەنوەر و ژنەكەی نییەو كەس���یش 
بەتۆمەتی ئەنجامدانی ئەو تاوانە دەس���تگیر 

نەكراوە. 

ك���ە  ئۆتۆمبیلێ���ك  ش���وفێری  بەگوت���ەی 
رووداوەك���ەی بینی���ووە دەڵ���ێ »ئەن���وەر 
ئۆتۆمبیلێكی پیكابی پێبوو، تاكسییەكی بێ 
رەق���ەم تەقەی لێكرد، ت���ا رایگرت و چووە 
پێش���یان لەناو ئۆتۆمبیلەكەدا هەردووكیانی 

دایەبەر دەستڕێژ«. 
بەگوێرەی ئەو زانیارییانەی دەس���ت وارڤین 
ئەحمەدی  لەسەر  گومان  كەوتوون«زۆرترین 
برایەتی كە ئەنوەر و ژنەكەی كوش���تووە«. 
هاوكات س���ەرچاوەك لەپۆلیس كە نەیویست 
ناوی ب���ڵاو بكرێ�تەوە گوتی »گومان لەماڵی 
باوكی فەریدەش هەیە، بەڵام زۆرترین گومان 
لەس���ەر ئەحم���ەدە، چونكە ئ���ەو ئەنوەری 
نەكوش���تبا ئەنوەر ئەوی دەكوش���ت، بەڵام 
تائێستا نەمانتوانیوە ئەحمەد، دەستگیربكەین 
و هیچكەس���ێك ل���ەو خێزان���ە ئامادەنی���ن 
ب���ۆ دۆزینەوەی ش���وێنی نیش���تەجێبوونی 

هاوكاریمان بكەن«.
توێ���ژەری كۆمەڵایەتی هێمن ق���ادر، یەكێك 
لەهۆكارەكانی سەركێش���یكردن بۆ س���ێكس 
لەگەڵ كەسانی نزیك بۆ ئەوە دەگەڕێنێتەوە 
كە هێش���تا كۆمەڵگا دواكەوتووە. »یەكێك 
لەخەسڵەتەكانی ئەمجۆرە كۆمەڵگایە ئەوەیە، 
پەیوەندی خوێنی تێیدا زۆر بەهێزە. ژمارەی 
تاكەكان بەشێوەیەكی هەڕەمەكی زیاد دەكات، 
بەش���ێكی زۆری خێزانەكان پێكەوە دەژین، 
واتە چەند خێزانێك لەیەك ماڵدا«. بەگوتەی 
ئ���ەو توێ���ژەرە، زۆرجار ئ���ەم پێكەوەژیانە 
بۆكاری لادان لەدەرەوەی رێس���ا سروش���تی 
و ئایین���ی و كەلت���ووری و كۆمەڵایەتییەكان 
سەردەكێش���ێت. ئەوانەی ئەمج���ۆرە كارانە 
دەكەن لەڕووی دەرونناس���ییەوە بەكەسێكی 

نەخۆش و ناسروشتی پێناسەدەكرێن.

ماڵی باوكی فەریدە »خۆیان 
نەك���ردووەو  بەخ���اوەن  لێ 
بڕیارێك  هەم���وو  گوتیان، 

لەدەست مێردەكەیەتی«

لەراپۆرتی پشكنینی دی ئێن ئەی دا 
هاتووە »لەئەنجامی شیكردنەوەی 
دی ئێن ئەی، بۆمان دەركەوت كە 
ئەنوەر باوكی راستەقینەی شاڵاو 

و شكار نییە«

توێ���ژەر و خوێندكاری ماس���تەر لەكۆلیژی 
پ���ەروەردەی زانكۆی س���ەلاحەدین خەدیجە 
عەبدوڵڵا دەڵ���ێ »ژنانی ك���ورد لەهەرێمی 
لەبواری  بەرچاو  بەش���ێوەیەكی  كوردستاندا 
خوێندنی باڵادا رۆڵیان هەیە، ئەمە سەرەڕای 
ئ���ەوەی بەكاروب���اری ناوماڵ���ی خۆی���ان و 

خێزانەكانیشیان رادەگەن«.
ئ���ەو لەب���ارەی بەش���دارینەكردنی ژنان���ی 
ئەكادیمی لە كۆنگرە زانس���تییەكەی هەولێر 
دا گوت���ی »گلەییەكە بۆ وەزارەتی خوێندنی 
ب���اڵا و وەزارەتی پ���ەروەردەی حكوومەتی 
هەرێمی كوردس���تانە، چونكە ئەوان پێشتر 
ژنانیان ئ���اگادار نەكردووەت���ەوە بۆ ئەوەی 
ئامادەكاری بكەن بەمەبەستی بەشداربوونیان 
ل���ەو كۆنگرەی���ەو ماوەیەك���ی پێویس���تیان 
لەبەردەستنەبووە تا بتوانن توێژینەوەكانیان 

ئامادەبكەن«.
گوتیش���ی »تەنیا بەهەفتەیەك پێشبەستنی 

كۆنگ���رە ئ���اگادار كرام���ەوە ب���ۆ ئ���ەوەی 
توێژینەوەیەكی زانس���تی ئامادە بكەم، بۆیە 
ئەم���ە دەریدەخ���ات ك���ە وەزارەت بایەخی 
ئەوتۆی بەتوانای ژنان نەداوەو نازانین بۆچی 
لێرە بایەخ و گرنگی بەو توێژینەوانە نادرێت 

كە ژنان ئامادەی دەكەن«.
تونس یەكێك بوو لەو وڵاتانەی كە بەبەشداری 
ژن لەشاندەكەیدا جیاوازتر لە شاندی هەموو 
وڵاتانی عەرەبی دەهات���ە پێش چاو. دكتۆر 
جودە ئەلمدیونی پس���پۆڕی بواری پاراستنی 
رووەكی لەپەیمانگەی نیشتمانی بۆ توێژینەوە 
كش���توكاڵییەكانی تونس یەكێكە لەو ژنانەی 
بەش���داری كۆنگرەك���ەی كردبوو گوتی »من 
لەوبڕوایەدا نیم ژن و وزەی ناوكی رووبەڕووی 
یەك ببنەوە بەڵكو هەردووك بەئاراستەیەكی 
تەندروس���تدا خزمەتی مرۆڤایەتی دەكەن بۆ 
ئەوەی هەرچ���ی زیاتر كۆمەڵگای مرۆڤایەتی 

پێشكەوێت«.

ئەو گوتیشی »پسپۆڕی من لەبواری رووەكی 
و كش���توكاڵییەو ئەوەم بۆ دەركەوتووە كە 
س���ەوزبوونی تونس و گەشانەوەی وڵاتەكەم 
پەیوەندییەكی راستەوخۆی هەیە بەچالاكی و 

بەرزبوونەوەی ئاستی هۆشیاری ژنانەوە«.
ئەو ژنە بەشدارەی كۆنگرە باسی لەوەشكرد 

ژنە توێژەرێك: بایەخ بە توێژینەوەی ژنان نادرێت
بەشداری ژن لەكۆنگرە زانستییەكاندا لاوازە

وارڤین – تایبەت: 
چەندرۆژێك پێش ئێستا توێژەرانی ژن لەبواری زانستی ناوكیدا لەوڵاتانی عەرەبییەوە 

گەیشتبوونە هەولێر تابەشداری لەكۆنگرەی دەهەمی بەكارهێنانی وزەی ناوكی بۆ بواری 
مرۆیی بكەن، بەڵام لەئاستی هەرێمی كوردستان بەشداری ژنانی توێژەری ئەو بوارە 

لاواز بوو. رەنگە ئەوە جێی پرسیار بێت ئایا ژنان بۆ ئەو بوارە ناشێن كار بكەن، یاخود 
جارێكی دیكە پیاوان دەیانەوێ لەوكایەدا بواری ئافرەت نەدەن بەپاساوی ئەوەی ژنان 

ناسكن و رەنگە مەترسیی ئەوكارە هەستیارە كاریگەری زۆریان لەسەر بەجێبهێڵێت.

د. عەبیر محەمەد، شاندی میسر

كە كۆنگرەكەی هەولێر درێژكراوەی كۆنگرەی 
یەكەمی ئ���ەو دام���ەزراوە عەرەبیەیە كە بۆ 
یەكەمجار كۆنگ���رەی یەكەمی خۆی لەتونس 
لەساڵی 1989 بەس���ت و بارەگای سەرەكی 

دامەزراوەكەش هەر لە تونسە.
هەروەه���ا گوتی »بەش���داری ژنانی عەرەب 
لەكۆنگرەكە، نیش���انەی ئەوەیە لەئێس���تادا 
وڵاتانی عەرەبی لەرۆڵی ژن تێگەیشتوون«.

ژنە توێژەری تونسی نرجس، پسپۆڕ لەبواری 
سەرچاوە ئاوییەكاندا هەیەو ئەو كۆنگرەكەی 
هەولێ���ری بەدەرفەتێك زانی بۆ ئەوەی وەك 
ژنە توێژەرێك ئاڵوگۆڕی بیروڕاو ئەزموونەكانی 
بكات لەگەڵ ژنانی كورد و گوتی »هیوادارم 
ژنانی كورد جێپەنجەی خۆیان لەبووژاندنەوەو 
ئاوەدانكردن���ەوەی وڵاتەكەیاندا دیاربخەن و 
بۆ ج���اری داهاتوو بەش���ێوەیەكی چالاكانە 

بەشداری بكەن«.
لە میس���رەوە دكتۆر عەبیر محەممەد ئەمین، 
مامۆس���تای یاریدەدەر لەسەنتەرێكی تایبەت 
بەوزەی ناوكی مس���یر بەشداریكردبوو و ئەو 
بۆ وارڤین گوتی »گرنگ���ە ژنانیش لەبواری 
بەرهەمێهنانی وزەی ناوكیدا بەشداری بكەن، 
هەرچەندە كارك���ردن لەوجۆرە دامەزراوانەدا 
كاریگەری لەس���ەر ژنان دوو هێندەیە، بەڵام 
ه���ەر پێویس���تە وەك ژن رۆڵی دیاری خۆی 

هەبێت لەهەموو كایەكانی ژیاندا«.
ئەو باسی لەوەشكرد، بەشداریكردنی مرۆڤ 
ل���ەو كایە گرنگەی زانس���ت پەیوەندی هەیە 
بەحەزی كەسەكەوە، بەڵام پێویستیشدەكات 
ئ���ەو كەس���ەی ل���ەوێ كاردەكات رێ���كاری 
تایب���ەت بگرێتەب���ەر ب���ۆ ئ���ەوەی بتوانێت 
بەردەوامی بەكارەكەی بدات و لەتیشكاوەرە 

زیانبەخش���ەكان دوور بكەوێتەوە. بەتایبەتی 
ژن���ان چونكە كاریگەرییەكەی لەس���ەر ژنان 
دووجار زیاترەو ئەو ژنانەنەی لەوێ كاردەكەن 
پێویس���تە هەر لەپێش وادەی سكپڕییەوە تا 
دوای منداڵبوون مۆڵەت وەربگرن و لەشوێنی 
كارەكەی���ان دووربكەونەوە، چونكە تیش���كە 
زیانبەخشەكان كاریگەرییەكی نەرێنی زۆریان 
هەیە لەس���ەر كۆرپەلەی ناو س���كی دایك و 
مەترسی شێواندنی منداڵیان لێدەكرێت. هەر 
بۆیە ئەوانەی لەو وێستگە تایبەتییانەی وزەی 
ناوكیدا كاردەكەن دەرزی دژەتیش���كاوەریان 
لێدەدرێت و دەبێ هەمیشە لەپشت دیوارێكی 

رووپۆشكراو بەمادەی دژەتیشك كار بكەن.
س���ەبارەت بەژنان���ی عێراق دكت���ۆر عەبیر، 
وەك ژن���ە توێژەرێك���ی تایب���ەت بەب���واری 
گوت���ی:  ناوك���ی  وزەی  توێژینەوەكان���ی 
»بەشداری ژنانی عێراق لەكۆنگرەكەدا مایەی 
دڵخۆشی هەموو لایەكمانەو ئەوان توێژینەوەی 
بەپێزیان پێشكەش���كردووە، ئەوەی بووەتە 
گرفتی بەردەم ژنان ت���ا بەحەزێكی زۆرەوە 
روو لەب���واری توێژینەوەكان���ی وزەی ناوكی 
نەكەن، پرس���ی م���ادە زیانبەخش���ەكان و 
كاریگەریی���ە نەرێنییەكانی ئەو تیش���كانەیە 
كە ل���ەو مادەی���ەوە دەردەچ���ن. توێژەرانی 
بواری زانستی وزەی ناوكی لەوبڕوایەدان ئەو 
پرس���ە زیاتر لەرادەی خۆی گ���ەورە كراوەو 
كاریگەرییەكان���ی ئەو تیش���كاوەرانە ناگاتە 
ئەو ئاس���تەی كە باس���یدەكرێت بەتایبەتی 
ئەگەر بێتو رێكاری گونج���او بگیرێتەبەر بۆ 

خۆپاراستن لەزیانەكانی«.
س���ەبارەت بەرۆشنبیری پێویس���ت لەبارەی 
وزەی ناوكییەوە ئەو پس���پۆڕە لەوبڕوایەدایە 

هێش���تا لەوڵاتانی عەرەبیدا رۆش���نبیرییەكی 
گونجاو لەب���ارەی پرس���ی وزەی ناوكییەوە 
نییەو زۆرێك لەخەڵك كاتێك باس���ی وزەی 
ناوك���ی دەبیس���تێت هێرۆش���یماو ناكازاكی 

بیردەكەوێتەوە. 
لەب���ارەی ه���ۆكاری س���ەرۆكایەتی نەكردنی 
كۆنگرەك���ە لەلایەن ژنێك���ەوە، دكتۆر عەبیر 
گوتی »هێشتا كادیری ئەوتۆمان لەناو ژناندا 
نییە تا بتوانێت س���ەرۆكایەتی كۆنگرە بكات 
و رەنگە هۆی س���ەرەكیش ئەوە بێ كە ژنان 
متمانەو بڕوایان بەتوانا شارەوەكانی خۆیان 

نییە«.
ئەو ژنە توێژەرە میس���رییە سەرسامی خۆی 
لەب���ارەی بەس���تنی كۆنگرەكە ل���ە هەولێر 
نەشاردەوەو باسی لەرێكوپێك بەڕێوەچوونی 
كارەكان ك���رد و گوت���ی »هەولێ���ر بەهۆی 
ئارامییەك���ەی و پێش���كەوتنیەوە بووەت���ە 
ناوەندی بەس���تنی كۆنگرەك���ەو بۆ من جێی 
سەرس���امی بوو كاتێك بیس���تم كۆنگرەكە 

لەعێراقدا و لەشاری هەولێر سازدەكرێت«.
لە بەغداوە ژنە توێژەری بواری وزەی ناوكی 
ئیكتیفا موزهەر ئەلحەسناوی، ئامادەبوو. ئەو 
باسی لەبەش���داریكردنی ژنان لەكۆنگرەكەی 
هەولێر كرد و گوتی »رێژەی بەشداریكردنی 
ژنان لەكۆنگرەكە بەگش���تی 30% بووەو لەو 
رێژەیە 15 ژنیان عێراقی بوون و ئەو كۆنگرەیە 
دەرفەتێكی باش بوو بۆ خۆناس���اندنی ژنانی 
عێراق بە یەكتر و ش���ارەزابوون لەبەرهەم و 

توانای یەكتری«.
ئ���ەو توێژەرە عێراقییە ئ���ارەزووی خۆی بۆ 
فێربوونی زمانی كوردی دەربڕی و گوتی »من 
حەزدەكەم كوردی فێرب���م، ئێمە لەوڵاتێكدا 
بەیەكەوە دەژین، پێویستە لەیەكتر تێبگەین، 
گلەیی���م لەژنان���ی ك���ورد ئەوەیە تائێس���تا 
ئەگ���ەر  ئێم���ە  لاوازە،  پەیوەندییەكانم���ان 
بەكوردی و عەرەب���ی لەیەكنەگەین دەتوانین 
ب���ە زمانی س���ێهەم واتە ئینگلی���زی وتووێژ 
بكەین و باس���ی ئەزموون و كێشەكانمان بۆ 

یەكتر بكەین«.
ئەو لاپەڕەكانی وارڤینی هەڵدەدایەوەو هیوای 
ئەوەی دەخواس���ت بتوانێت ل���ەو رێگەیەوە 
پەیام���ی خ���ۆی بگەیەنێتە ژنان���ی هەرێمی 

كوردستان.
ئيبراهيم پەهلەوی

ئیكتیفا ئەلحەسناوی، توێژەری وزەی ناوكینێرگس، پسپۆر لە بواری سەرچاوە ئاوییەكاندا

وارڤین – هەولێر: 
كۆچی،  ساڵێكی  هەموو  موحەڕەمی  10ی  رۆژی 
بۆ  شینگێڕی  رێوڕەسمی  جیهان  شیعەكانی 
كوژرانی حوسێنی كوڕی عەلی، سێهەم پێشەوای 
لەدوای  ساڵ  و  سازدەكەن  شیعەكان  مەزهەبی 
لەهەولێر  ئێران  كونسوڵخانەی  بەهاوكاری  ساڵ 
كوردستان  لەهەرێمی  مەزهەبییە  مەراسیمە  ئەو 
بایەخی زیاتری پێدەدرێت. ئەمە لەكاتێكدایە تەنیا 
لەناوچەی خانەقین و دەوروبەری كوردی ئایینزای 
شیعە هەیە. وەزارەتی ئەوقافی حكوومەتی هەرێمی 
دژی  رێنمایی  دەركردنی  وێ��ڕای  كوردستانیش 
ئەوەیە ئەو پرسە بەسیاسەت بكرێت و هەوڵەكانی 
»دەستتێوەردان«  بە  فراوانكردنی  بۆ  ئێران 

دەزانێت.
ئاینی  سەرەكییەكەی  لقە  لەدوو  یەكێكە  شیعە، 
رێبازی  بەگەورەترین  سوننە،  دوای  و  ئیسلام 
شارەزایانی  بەبۆچوونی  دێتەهەژمار.  ئایینی 
كۆماری  »لەلایەن  ئاینییە  رێبازە  ئەو  سیاسی 
ئیسلامی ئێرانەوە بۆ فراوانكردنی هەژموونی خۆی 

و هەناردەكردنی كێشەكانی بەكاردەهێنرێت«.
عێراق  شیعەی  مەرجەعیەتی  بڕیاری  بەگوێرەی 
رۆژی  بەرامبەر   )12- راب��ردوو)17  هەینی  رۆژی 
لەزۆربەی  لەكاتێكدایە  بوو. ئەمە  10ی موحەڕەم 
وڵاتانی ئیسلامی رۆژێك پێشتر بە10ی موحەڕەم 
بەبینینی  پشت  تەنیا  مەرجەعیەت  بەڵام  دانرا، 
مانگ دەبەستێت بەچاو نەك بەئامێر، بۆیە رۆژێك 
دوای سوننەكان، لای شیعە 10ی موحەڕەم بوو.

كونسوڵخانەی  بەهاوكاری  شیعەكان  لەهەولێر 
كۆماری ئیسلامی ئێران لەمزگەوتی خەدیجە كوبرا 

كۆبوونەوە بۆ ئەوەی ئەو یادە زیندوو بكەنەوە.
مەراسیمی  بەڕێوەبەری  كە  ویس  عەلی  حوسین 
بۆ  هاتووە  لەتەلەعفەرەوە  و 4ساڵە  بوو  عاشورا 
هەولێر دەڵێ »هەموو ساڵێك لەئەنجومەنی باڵای 
ئەمساڵ  بەڵام  وەردەگرت،  یارمەتیمان  ئیسلامی 
ئەوان یارمەتییاننەداین بۆ زیندووكردنەوەی یادی 

كوژرانی پێشەوا حوسێنی كوڕی عەلی«.
ئەنجومەنی باڵای ئیسلامی لەهەشتاكانی سەدەی 

رابردووەوە تائێستا یەكێكە لەولایەنە سەرەكییانەی 
شیعە كە هاوپەیمانی و دۆستایەتی نزیكی لەگەڵ 

سەركردایەتی سیاسی كورددا هەیە.
و  دەزان���ن  ك��ورد  بەدۆستی  خۆیان  شیعەكان 
بەگوێرەی گوتەی دكتۆر كەیوان ئازاد ئەنور پسپۆڕ 
سەدەی  لەبیستەكانی  هەر  ئیسلام،  لەمێژووی 
بێبەشبوونیان  بەهۆی  كوردوشیعە  راب���ردوودا 
و  عێراق  حوكمڕانی  سیستەمی  لەپێگەكانی 
كەمینەی دەسەڵاتداری  لەلایەن  چەوساندنەوەیان 

سوننەوە هاوسۆزی یەكتر بوون.
لەوەكرد،  باسی  ئیسلام  مێژووی  پسپۆڕەی  ئەو 
پەیامبەری  دوایی  كۆچی  لەپاش  شیعە  ئایینزای 
ئیسلام لە632ی زایینی بەسێ قۆناغدا تێپەڕیوە.

لایەنگرو  كەمانای  شیعە،  یەكەمدا  »لەقۆناغی 
لەساڵی37  دەگەیەنێت،  عەلی  پشتیوانانی 
لەعەلی  پشتیوانیان  مانگی،  كۆچی  41ی  تا 
تا65  لە61ەوە  دواتر  دەكردو  ئەبوتاڵیب  كوڕی 

پشتیوانییان لەحوسێنی كوڕی عەلی دەكرد«.
ئەو شارەزایەی مێژووی ئیسلام گوتیشی قۆناغی 
دووهەم لە1500زایینی لەسەردەمی دەسەڵاتدارێتی 
شائیسماعیلی سەفەوی دەستپێدەكات و تا 1522ی 
شائیسماعیل  لەوسەردەمەدا  و  دەخایەنێ  زایینی 
دەوڵەت  فەرمی  ئایینزای  بیكاتە  هەوڵیداوە 
سنوورەكانی  دەرەوەی  بۆ  بكات  هەناردەی  و 

قەڵەمڕەوی خۆی.
ئایینزای  قۆناغی سێهەمی مێژووی بڵاوبوونەوەی 
شیعە بەهاتنی روحوڵڵا خومەینی و دامەزراندنی 
كۆماری ئیسلامی ئێران لە1979 دەستپێدەكات و 
تائێستا درێژەی هەیەو لەرێگەی هەموو كەناڵەكانی 
سیاسی و ئایینی و راگەیاندنەوە ئێران لەهەوڵی 

فراوانكردنی ئەو ئایینزایەدایە.
ئەوەدایە  لەهەوڵی  تاران  نێودەوڵەتی  لەئاستی 
كشمیری  ل��ەه��ەرێ��م��ی  شیعی  ك��ەوان��ەی��ەك��ی 
هیندستانەوەو بەتێپەڕین بەپاكستان، ئەفغانستان، 
وڵاتانی كەنداو و عێراق دروستبكات و ئەو كەوانەیە 

تاسنووری ئیسرائیل درێژبكاتەوە.
مێژووی  بواری  مەنتك، پسپۆڕی  كامەران  دكتۆر 

ئێران  1979ەوە  لەدوای  لەوبڕوایەدایە  سیاسی 
گەورە  سەنتەری  دەوڵەتێكی  ببێتە  دەی��ەوێ 
سەنتراڵیش  دەوڵەتێكی  »هەموو  لەجیهانداو 
ئەوەی  بۆ  هەیە  پاشكۆیەك  بەچەند  پێویستی 

بیانخاتەژێر كۆنترۆڵی خۆیەوە«.
وڵاتانی  لەگەڵ  هەیە  كێشەی  »ئێران  گوتی  ئەو 
ئەو  چۆن  ئەمەریكا  وەك  هەوڵدەدات،  خۆرئاواو 
لەدوای 11ی سێپتێمبەرەوە كێشەكانی هەناردەی 
كێشەكانی  ئەمیش  كرد،  ئەفغانستان  و  عێراق 
لەخاكی  شەڕ  و  بكات  دەرەوە  هەناردەی  خۆی 

خۆی دوور بخاتەوە«.
كوردستان  »هەرێمی  گوتیشی  مەنتك  دكتۆر 
لەچەند روویەكەوە بایەخی بۆ ئێران هەیە، چونكە 
ئەمەریكا  لەگەڵ  راستەوخۆی  پەیوەندییەكی 
هەیەو لەم رێگەیەوە تاران دەیەوێ پەیوەندییەكی 
وێڕای  هەبێت.  ئەمەریكا  لەگەڵ  ناڕاستەوخۆی 
هەرێم  لەگەڵ  فراوانی  سنوورێكی  ئێران  ئەوەش 

هەیە«.
ئەوەدایە  لەهەوڵی  ئێران  لەوچوارچێوەیەدا 
كوردستان  لەهەرێمی  خۆی  ئایینزای  پەیڕەوانی 
كەناڵەكانی  لەرێگەی  ئەمەش  بكات.  زیاتر 
راگەیاندن، چاپ، بڵاوكردنەوەی كتێب، نامیلكەو 
دامەزراندنی ئاژانسێكی هەواڵی كوردی و كاركردن 
بۆ گۆڕینی ئاراستەی گوتاری مزگەوتەكانی هەرێم، 
وەزارەت��ی  راگەیاندنی  بەرپرسی  ئ��ەوەی  وەك 

ئەوقاف مەریوان نەقشبەندی ئاماژەی بۆ كرد.
بەڕێوەبەری مەراسیمی عاشورا لەهەولێر حوسین 
گوتی  كردو  ئێران  لەهاوكاری  باسی  ویس  عەلی 
»بەشیر عادل گولی بەڕێوەبەری دەزگای شەهیدی 
بەئەنجومەنی  سەر  دامەزراوەیەكی  كە  میحراب 
و  بۆدابینكردووین  خەرجی  ئیسلامییە  ب��اڵای 
هەروەها كونسۆڵی ئێران لەهەولێر یارمەتی دارایی 
 40 ناردووین.  بۆ  وبەرماڵی  هاتووچۆ  بۆ  داوین 
كەسیش بانگهێشتكراوین بۆ ئەوەی بچین بۆ ئێران 

و بەشداری مەراسیمەكە بكەین لەوێ«.
لەشارەكانی  كەس   700 »نزیكەی  گوتیشی  ئەو 
كردووە،  مەراسیمەكەی  ب��ەش��داری  هەرێمەوە 

كونسوڵخانەی ئێران لە هەولێر

پەرە بە ڕێورەسمە تائیفییەكان دەدات

هەندێكیان خۆمان بانگەشمان كردوون، هەندێكیان 
خۆیان هاتوون«. 

هاوكاریكردنی كونسوڵی  كامەران مەنتك،  دكتۆر 
دەڵێ  و  دەزان��ێ  »بەدەستتێوەردان«  ئێران 
»ئەگەر كونسوڵ وەك كەسێكی ئاسایی بەشداری 
ئاساییە،  كارێكی  ئ��ەوا  بكات  مەراسیمە  ئ��ەو 
ئەوا  بكات  بەشداری  رەسمی  بەشێوەی  ب��ەڵام 

دەستێوەردانە«.
لەوەگرت  رەخنەشی  سیاسەت  شارەزایەی  ئەو 
بۆ  حوسێنیە  ك���وردی  دەس��ەڵات��ی  كاتێك  ك��ە 
و هەولێر  لەسلێمانی  شیعەكان دەكاتەوەو شیعە 
سیاسەت«.  دەبێتە  مەسەلەكە  »ئەوكاتە  نین 
موجامەلەی  بۆ  زیاتر  »ك��ورد  لەوبڕوایەشدایە 

سیاسی ئەوكارەی كردووە«.
دەستێوەردانی  لەبارەی  ئ��ازاد،  كەیوان  دكتۆر 
ئێرانەوە گوتی »لەدوای رووخانی رژێمی بەعسەوە 
هەژموونی ئێران لەسەر عێراق زیاتر بووەو بەهۆی 
هەرێم  بۆ  مەزهەبەوە  شیعە  هاووڵاتیانی  كۆچی 
ساڵ لەدوای ساڵ دەركەوتنی دیاردەی شیعەگەری 
لە هەرێم زیاتر دەبێ و بەبەراوورد لەگەڵ ساڵانی 
 %70 دیاردەیە  ئەو  دەركەوتنی  قەبارەی  رابردوو 

زیاتر بووە«.
جگە لەهەولێر، لەسلێمانی رووكاری شیعەگەرایی 
دیسەمبەر  هەینی17ی  رۆژی  دەركەوتووەو  زیاتر 
مزگەوتی  لەبەردەم  ئایینزا،  شیعە   500 نزیكەی 
حوسێنیەی  ت��اب��ەردەم  لۆكە  حەسەنی  حاجی 

حەكیم رێپێوانێكیان ساز كرد.
هاتنەسەر  و  توندوتیژی  دی��اردەی  دەرخستنی 
لەسەر  تائیفی  چ��الاك��ی  ن��وان��دن��ی  و  ش��ەق��ام 
وەزارەتی  رێنماییەكانی  بەگوێرەی  شەقامەكان 
ئەوقاف قەدەغە كراوە، بەڵام بەرپرسی راگەیاندنی 
وەزارەت مەریوان نەقشبەندی دەڵێ »ئەو رێنماییە 
شارەدا  لەو  چونكە  نەگرتووەتەوە،  سلێمانی 
خەڵك بەدیاردەكە راهاتوون و رێنماییەكان تەنیا 

بۆ هەولێر و دهۆك بووە«.
حسین خۆشناو، وتاربێژو پێشنوێژی حوسێنییەی 
رێنمایی  رەت��ی��ك��ردەوە  لەسلێمانی  حەكیم 
بەپێكەنینەوە  و  بەدەستگەیشتبێت  لەوجۆرەیان 
لەرێگەی  هاوكارییەكیان  »هیچ  لەوەكرد  باسی 

كونسوڵخانەی ئێرانەوە پێنەگەیشتووە«.
سوورە  نەقشبەندی  ئێرانەوە  هاریكاری  لەبارەی 
»راستەوخۆ«  كارانە  جۆرە  ئەو  لەسەرئەوەی 
پشتیوانیان  ئێرانەوە  كونسوڵخانەی  لەلایەن 
بەشێكی  ئێران  »كونسوڵخانەی  لێدەكرێت. 
مەزهەبییەكان  رێوڕەسمە  لەزۆربەی  سەرەكییە 
بەشداری دەكات و بەشدارییەكەشی گەیشتووەتە 
لەگەڵ  ئ��ەوەش  بەیاننامەو  دەرك��ردن��ی  ئاستی 
و  ناگونجێت  ئەو  كاری  رێگەپێدراوی  سروشتی 

دەستتێوەردانە لەكاروباری ناوخۆی هەرێم«.
خودی  بەیاننامەی  »ئێمە  گوتی  ه��ەروەه��ا 
كونسوڵمان لایە كە بەناوی رێبەری شۆڕشی ئێران 
عەلی خامەنەئییەوە داوا لەخەڵكی هەرێم دەكات 

بەگژ سیاسەتەكانی ئەمەریكادا بچنەوە«.
ئەوەشی نەیشاردەوە »كونسوڵی ئێران لەگفتوگۆ 
لەوەكردووە،  باسی  خۆیدا  رۆژنامەوانییەكانی 
چۆن ئەمەریكاو وڵاتانی دیكە لێرەهەن، ئێرانیش 

بەپێویستی دەزانێ بوونی لێرە هەبێت«.
ئەو بەرپرسەی وەزارەتی ئەوقاف نیگەرانی خۆی 
زۆری  ب��ژاری  »وەزارەتەكەیان  ل��ەوەی  دەرب��ڕی 
لەبەردەستدا نییە بۆ رێگرتن لەوكارانەی ئێران و 
هەندێكجار ناچارە لەبەر رەوشی گشتی هەرێم و 

پەیوەندییە سیاسییەكان )سازش( بكات«.
نەقشبەندی نموونەشی بەوە هێنایەوە »لەئێرانەوە 
بەلۆری قورئانی چاپكراوی ئێران دێتە هەرێم و ئەو 
قورئانانە وێنەی ئایەتوڵڵا خومەینی دامەزرێنەری 
ئەوە  ئەو  بەڕای  لەسەرە«.  ئیسلامییان  كۆماری 
هیچ كەسێكی  وێنەی  قورئان  ناكرێ  »گوناهە«و 

لەسەر بێت.
جگە لەو هەوڵانە، ئێران لەهەوڵی ئەوەدایە ساڵانە 
تەواوكردنی  بۆ  ك��ورد  خوێندكاری  ژم��ارەی��ەك 
و  بكات  مەزهەبییەكان  حەوزە  رەوانەی  خوێندن 
شیعە  چاپكراوەكانی  كە  ئەلبەلاغیش  دامەزراوەی 
وەردەگێڕێتەسەر زمانی كوردی بەردەوام سەرقاڵی 
نووسراوەكانی  بڵاوكردنەوەی  و  چاپ  وەرگێران، 

شیعەیە.
ئەرسەلان رەحمان

شایەتیدان بریتییەلە: هەوڵدانی كەسێك بۆ 
بەدەستهێنانی مافی كەسێك لای كەسێكیتر، 
دەبێ بەچ���او ئ���ەو رووداوەی بینیبێت یان 

بەگوێ بیستبێتی واتە گوێی لێبووبێت.
ش���ایەتیدان لەدادگا، یەكێكە لەو بەڵگانەی 
كەدوای دانپێدانان داوای پێدەس���ەلمێنرێت. 
هەندێجار گرنگترین بەڵگە بو دادگا شایەتییە. 
ش���ایەتی لەماددەكانی)76-97( لەیاس���ای 
)اپب���ات(دا بەدرێ���ژی باس���ی حاڵەتەكانی 
وەرگرتنی گوتەی شایەت دەكات، بەڵام لەهیچ 
مادەیەكدا رەگەزی ش���ایەت دیارینەكراوە كە 
ژن بێ یان پیاو. بەش���ێوەیەكی رەها باسی 
چۆنێتی  داوایەكداو  لەهەموو  ش���ایەتدەكات 
وەرگرتنی شایەتییەكانیان پاش سوێنددان.

لەیاس���ادا ش���ایەتی ژن بەرامبەر ش���ایەتی 
پی���اوەو هیچجۆرە جیاوازییەكی نییە. لەهیچ 
مادەیەكی یاس���اییدا، شایەتی پیاو لەهی ژن 
بەباشتر نەزانراوەو ئاماژە بەوجۆرە بۆچوونە 

نەكراوە.
ئەگەر سەیری دادگا س���زاییەكان و دادگای 
لێكۆڵینەوە بكەین لەكاتی وەرگرتنی گوتەی 
ش���ایەتدا تەنیا ش���تێك جێگەی بایەخبێ�ت 
لەشایەتییەكەدا ئەوەیە كە شایەتی)عیان(بێ 
واتە)بینەر(بێ و بەچاوی خۆی رووداوەكەی 
بینیبێ یان بەگوێ بیستبێتی. ئیتر كەسەكە 

ژن بێ یان پیاو جیاوازی نییە. 
ل���ەدادگای بەرایی���دا لەه���ەر داوایەكدا كە 
پێویس���تی بەوەرگرتنی شایەت بكات، دادگا 
هەرگیز هیچ لایەنێك���ی داوا ناچارناكات كە 
شایەتی داواكەی دەبێ پیاو بێ�ت. تەنیا شت 
كە گرنگە ئەوەیە ئاگای لەوردەكاری كێشەكە 

بێ و شایەتی راستی رووداوەكە بێت.
ل���ەدادگای ش���ەرعیدا وات���ە دادگای)باری 
كەس���ێتی( ش���ایەتی ژن وەردەگیرێت وەك 
هەموو ش���ایەتێكی پی���او. دوو ژن بەرامبەر 
یەك ش���ایەتی پی���او وەرناگیرێ���ت. بەڵام 
لەهەن���دێ داوای وەك)اپب���ات ش���ب(دا و 
بەپێی زروفی داواكە هەندێجار دادوەر داوای 
شایەتی پیاو دەكات. ئەویش لەبەرئەوە نییە 
كە یاس���ایەك هەبێ ئەوەی چەس���پاندبێت، 
بەڵك���و لەم���اددەی)1(ی )یاس���ای كار و 

ب���اری كەس���ێتی( بڕگ���ەی )2(داهات���ووە، 
ئەگەر دەقێكی تەش���ریعی دەستنەكەوت بۆ 
كۆنتڕۆڵكردن و زاڵبوون بەس���ەر كێشەكەدا 
دەتوانێ بیروڕاكانی)ش���ەریعەی ئیس���لامی(
جێبەجێب���كات. ئەوی���ش ئ���ەو رای���ەی كە 
نزیكترینە لەدەقە تەشریعیەكانی ناو یاساكە 

واتە)یاسای كاروباری كەسێتی(.
لەش���ەریعەتی ئیس���لامدا بۆ هەندێ كاروبار 
ش���ایەتی دوو ژن بەرامب���ەر ی���ەك پی���او 
وەردەگیرێ���ت. لەم���اددەی)82(ی یاس���ای 
)اپبات(دا دەگوترێ، ش���ایەتییەك باش���تر 
ل���ەچ حاڵەتێكدا؟  بەڵام  لەش���ایەتییەكیتر، 
لەكاتێكدا كە دادگا شایەتییەكانی لەهەردوو 
لایەنی بابەتی و كەسێتییەوە هەڵدەسەنگێنێت 
و بەپێی بارودۆخی داواكە ش���ایەتی یەكێك 
لەش���ایەتی كەسێكیتر بەباش���تر دادەنێت و 
پێویس���تە لەناو كۆنووسی دانیشتنی دادگادا 
ه���ۆكاری باش���تر وەرگرتنی ئەم ش���ایەتە 
بەسەر شایەتەكەیتردا روونبكاتەوە. هۆكاری 
روونكردن���ەوەی ئەو مادەیە ئەوەیە كە تەنیا 
مادەی یاس���اییە باس لەوەبكات ش���ایەتێك 
لەش���ایەتێكیتر باشترە. بەڵام باسی رەگەزی 
ئەو ش���ایەتە ناكات و ناڵ���ێ، ئەگەر ژن بێ 
خراپەو پیاو باش���ترە. هەروەه���ا ناڵێ دوو 
ش���ایەتی ژن بەرامب���ەر پیاوێك���ە. بەڵك���و 
بارودۆخی داواكەو بابەتی كێش���ەكەو زروفی 

كەسێتی شایەتەكە باسدەكات.
)اپبات(  یاسای  ماددەكانی)87-88-89(ی 
دەڵێ���ن كە نابێ ش���ایەتی ب���دەن لەهەندێ 
زروف���ی تایبەت بەو كەس���انە ك���ە ئاماژەی 
پێدەدات. لێرەش���دا رەگەزی دیارینەكردووە 

كە ژنە یان پیاو.
م���اددەی )87( دەڵ���ێ، ناب���ێ ژن و مێرد 
بێڕەزامەندی خۆیان باسی شتێك بكەن یان 
شایەتی لەسەر بدەن كەلە ژیانی هاوسەرییاندا 
بۆ یەكتری���ان باس���كردووە. تەنانەت دوای 
جیابوونەوەشیان و كۆتایی هاوسەرگیرییان.

م���اددەی )88( رێگای لەه���ەر كارمەندێك 
گرتووە كەبەه���ۆی كارەكەیەوە زانیارییەكی 
دەستكەوتووە باس���یبكات و شایەتی لەسەر 
بدات. تەنانەت دوای نەمانی لەو كارەشداشدا 

نابێت ش���ایەتی بدات و باس���ی بكات. تەنیا 
لەیەككات���دا نەبێ���ت كە دادگا ی���ان یەكێك 
لەلایەنی داواك���ە داوای بكات و فەرمانگەكە 

رێگا بەشایەتییەكە بدات.
لەمادەی )89(دا رێگ���ە نادرێت بەپارێزەر، 
ئەوكەس���انەی  و  وەكیل���ەكان  پزیش���ك، 
كەبەهۆی پیش���ەكانیانەوە زانیاری كەسانێك 
دەكەوێتە دەستیان ش���ایەتی بدەن و باسی 
ئەو زانیارییانە بكەن. تەنیا لەكاتێكدا نەبێت 
كە كەسەكە خۆی داوای بكات وەك شایەت. 
یان ئەگەر ئەو ش���ایەتییە ن���ەدات تاوانێك 

رووبدات.
لەهەموو ئەم دەقە یاساییانەدا كە ناوی شایەت 
هێن���راوە، ئاماژەی بەپی���ا و ژن نەكردووە. 
لەهەموو كاتێكداو لەهەموو داوایەكی یاساییدا 
دەكرێ ش���ایەت ژن بێت. شایەتی یەككەس 
ژن بێ یان پیاو، دەكرێت لەگەڵ س���وێنددا 
بەڵگەی تەواو بۆ حوكم پێكبهێنن كە ئەمەش 
لەمادەی )84(ی یاسای )اثبات(دا باسكراوە. 
هەر لەهەمانمادەشدا دەڵێ، دەكرێت شایەتی 
ش���ایەتێك یان زیاتر رەتبكرێت���ەوە، ئەگەر 
دادگا قەناعەتی بەڕاس���تی ش���ایەتییەكەیان 

نەكرد، جا ئەو شایەتە ژن بێ یان پیاو.
بەپێ���ی یاس���ا ئ���ەو مەرجانەی پێویس���تە 
لەش���ایەتدا هەبێت ئەوەیە كە كەس���ێك بێ 
ئاگاداری رووداو كێشەكە بێت. باری دەروونی 
و عەقڵ���ی تەواو بێت. بەپێ���ی ئایینی خۆی 

سوێند بخوات كە راستی بڵێت.
لەباس���كردنی ئەم دەق���ە یاس���اییانەدا بۆمان 
رووندەبێتەوە كە یاسا جیاوازی نێوان ژن و پیاو 
ناكات بۆ ش���ایەتی. تەنیا تیش���ك دەخاتەسەر 
ل���ەوردەكاری  ئ���اگاداری  داواكەو  بارودۆخ���ی 
رووداوەكەو راستگۆیی كەس���ایەتی دەروونی و 
عەقڵی شایەتەكە. ئەگەر ئەو جیاوازی ڕەگەزییە 
لەش���ایەتیداندا لەهەندێ دادگادا ببینرێت، ئەوا 
دادەوەر تەنیا پش���تی بەدابوونەریت بەستووە. 
لەش���ەریعەی  ئێم���ەش  كۆمەڵ���گای  عورف���ی 
ئیسلامییەوە سەرچاوەی گرتووە. بۆیە هەرگیز 
یاسا بەرپرسیار نییە لەوەی كە شایەتی دوو ژن 

بەرامبەر شایەتی پیاوێك وەردەگیرێت.
مافپەروەر: هەتاو رەشيد

یاسا بە یەك چاو سەیری شایەتی ژن و پیاو دەكات

مەرجەكان����ی ش����ایەتی ب����ۆ دوو خاڵ����ی گرن����گ 
دەگەڕێتەوە:

1. دادگ����ەری و خۆڕاگ����ری ش����ایەتەكە)العدالە 
والضبط(

2. پەیوەندی نێوان شایەت و رووداوەكە ئەوەندەبێ 
بتوانێ شایەتی تێدابدات.

كەواتە ش����ایەتیدان پەیوەندی بەنێرو مێوە نییە، 
بەڵكو بەگش����تی پەیوەندی بەو دوو خاڵەوە هەیە 

كە باسمان كرد.
پلەبەندی نێوان كەس����ەكان و ش����ایەت بەس����ەر 
رووداوێك����ەوە ئەولەوی����ەت بۆ ئەو كەس����ەیە كەلە 
رووداوەكە نزیكترەو هەڵسووكەوتی لەگەڵ پرسەكە 

كردووە بەبێ جیاوازی لەنێوان ژن و پیاودا.
لەروانگەی ئەم یاسایەوەدیارە كە )الشارع - خوای 
گەورە( شایەتی ژنێك كە وەسفی تاوانێكی كوشتن 
ی����ان چۆنیەت����ی ئەنجامدانی ئەو تاوان����ە لەلایەن 
تاوانب����ارەوە وەرناگرێ����ت و رەتیدەكاتەوە، چونكە 
هەڵس����ووكەوت و مامەڵەی ژن لەگەڵ كوشتن یان 

ئەمجۆرە تاوانانە كەمە یان هەر نییە.
ئەگ����ەر هات����وو رێك����ەوت ژنێ����ك لەحاڵەتێك����ی 
ئاوادابوو)واتە حاڵەتی كوشتن( ئەوا بەهەموو هێزو 

توانای خۆی لەودیمەنە رادەكات.
 بەپێچەوان����ەی ئەمەوە ش����ایەتی ژنێك كە بواری 
وەچەكاری)النس����ب(  بەخێوك����ردن،  ش����یردان، 
لەپێش����ترەو ئەولەویەت بۆ ژنە. چونكە لێرەدا ژن 
زیاتر لەگ����ەلأ ئەمجۆرە بواران����ە پەیوەندی هەیەو 
لێیئەزانێ، بەڵكو لەوەشی زیاتر)ئیمامی شەعبی( 
دەفەرمووێت كە شایەتی لەم كاتانەدا تەنیا لە ژن 

وەردەگیرێت و شایەتی پیاو دروستنییە.
ئەوەی لای زۆربەی خەڵك لەبیركراوە ئەوەیە: ئەم 
مەرجانە كە شەریعەتی ئیسلامی پیادەی دەكات، 
بەهەند وەریدەگرێت و راستی و دروستی شایەتیدان 
بۆ ئەو شایەتیدانەیە كەلە قەزای داداگای ئیسلامیدا 
بە)بەڵگە -بینە( تەواو لەس����ەر ئەو ش����ایەتیدانە 

حوكمبدرێت.
بەڵام ئەو ش����ایەتییەی كە پش����تی پێدەبەسترێت 
لەلێكۆڵینەوەدا بەبێئەوەی بەتەنیا ببێت بە)بەڵگە 

-بینە(ی تەواو و حوكمی پێبدرێت.
ئ����ەوە پێیدەگوترێت)قرائن الاحوال( رێككەوتنوایە 
ك����ە لەنێوان ش����ایەتی ژن و پی����اودا بۆ هەرجۆرە 
كێش����ەیەك هیچ جیاوازییەك نییە، چونكە ئەمانە 
بەڵگەنامەو پاش����كۆكانی بەڵگەنامەكانن و هێشتا 
لەقۆناغی لێكۆڵینەوەدان نەك بەڵگەنامەیەكی تەواو 

كە حوكمی پێبدرێت.
شەریعەتی ئیسلام نەك هەر لەگەڵ یاسادانراوەكانی 
دەس����تی م����رۆڤ یەكدەگرێتەوە بەڵك����و بەچەند 
قۆناغێك پێش����یداوتەوە، چونكە یاسا دانراوەكانی 
مرۆڤ، ش����ایەتی ژنی بە)قرائن الاح����وال( داناوە 
ن����ەك بەبەڵگەنامەی)بین����ە( ت����ەواو ه����ەر وەك 
شەریعەتی ئیس����لامی لەوانەیە لێرەدا بپرسن ئایا 
ش����ایەتی پیاوێك یان ژنێك، زیات����ر وەردەگیرێت 
ئەگەر نەریت����ە كۆمەڵایەتیەكان گ����ۆڕان؟ وەڵامی 
ئەمپرسیارە ئەوەیە كە شایەتیدان دوای)استثناء(
لەشایەتدا  مەرجەكانی)دادگەرو خۆڕاگری(  كردنی 
ئیتر بەپێی دابوونەریت حوكم ئەگۆڕێت بەمەرجێك 
دابوونەریتەكان لەنەگۆڕەكانی ئیس����لام دەرنەچێت 
و لەس����نووری حەڵاڵدا بێت. چونك����ە دابوونەریتی 
ت����ازە عیبرەت����ی تێدا نیی����ە. ئەگ����ەر لەحوكم و 
نەگۆڕەكان����ی ئیس����لام دەرچ����وو ئ����ەوا بەتاڵەو  
هەرچی����ش لەس����ەر)باطل( بنیاتبنرێ����ت ئەویش 
باتڵە. لەوكۆمەڵگایانەی كە ژن پۆلیس����ەو لەسەر 
ش����ەقامەكان رەنگە ئ����ەو رووداوانە ببینێت. بەڵام 

ئەوە لەگەڵ مەرجەكانی ئیسلامدا ناكۆكە چونكە:
1( ژن مێینەیی)الانوث����ة(ی خۆی لەدەس����تدەدات 
ئەمەش ستەمە بۆ ئەو و بۆ كۆمەڵگاش كەبەشێكی 
لێ ون دەبێت )مێینەییە( كەمانای گوشادی ژیانی 

كۆمەڵگایە.
2( خوای گەورە كەیاسای بۆهەموو كات و شوێنێك 
داناوە نەك تەنیا بۆ كۆمەڵگایەك كە نەریتی جیاوازە. 
لەشەرعدا)إس����تثناء( نیی����ە. بەقائیدەی)فتذك����ر 

إحداهما الاخری( كاردەكەین لەبەرئەوەی:
1.  ژن بەسروشتی كاری خۆی كە پەروەردەكردن 
و دروس����تكردنی مرۆڤە هەمیشە سەرقاڵە. ئەركی 
پەروەردەك����ردن گەورەتری����ن و گرنگتری����ن كارە 
ك����ە دەیكات. مرۆڤ جێنش����ینی خ����وای گەورەیە 
لەس����ەرزەوی. ژن ئەوەندە گەورەو بەڕێزو ناوازەیە 
لەئیس����لامدا. لەكۆن����دا گوت����راوە ك����ە هەڵكەوتن 
و كەرامەت����ی مرۆڤ لەس����ەرئەوە بەن����دە كەچی 
دروس����تدەكات. پەروەردەو دروس����تكردنی مرۆڤ 
گەورەتری����ن كەرامەتە. كاتێك ژن����ی دووهەم دێت 
بۆش����ایەتیدان تەنی����ا ب����ۆ بیرخس����تنەوەیە نەك 
خوانەخواستە گومان بەئەهلییەتی ژن ببرێت)أهلیە 

المراء الشرعیة(.
2.  ژن س����ۆزو بەزەیی لەپیاو زیاترە، تەنانەت بۆ 

تاوانبارانیش.
3. لەئیس����لامدا ژن پێویس����تە لەماڵ����ی خ����ۆی 

دابنیشێت. بۆ پێویس����تی نەبێ ناچێتە بازاڕەكان 
لەبەرتێكەڵاونەبوون. بۆی����ە زیاتر چاوەڕواندەكرێت 

پیاوان لەو مەسەلانەدا شایەتبن.
ئ����ەو دەقە قورئانیانەی ب����ۆ دیاریكردنی)نصاب( 
ش����ایەت هاتوون بریتینلە: سورەتی النساء ئایەتی 
)15( : لە)الحدود( واتە)حەد( ]وَاللاتَِ يَأتِْيَن الْفَاحِشَةَ 
مِنْ نِسَائِكُمْ فَاسْتَشْ��هِدُوا عَلَيْهِنَّ أرَْبَعَةً مِنْكُمْ فَإنِْ شَهِدُوا 
اهُنَّ الْمَوْتُ أوَْ يَجْعَلَ اللَّهُ  فَأمَْسِكُوهُنَّ فِ الْبُيُوتِ حَتَّى يَتَوَفَّ
لهَُنَّ سَ��بِيلاً[ و هەریەك لەسورەتی)الطلاق( ئایەتی 
2، س����ورەتی البقرە ئایەتی 282 كە باس لەمافی 
ئاب����ووری دەكات. گەر تۆزێك وردببینەوە دەبینین 
كە ش����ایەتی لەبوارەكانی)حەد، ت����ەڵاق، رجعە( 
هی����چ گومانی تێدانییە ك����ە هەمووكەس ئەتوانێت 
ش����ایەتی لەس����ەربدات ژن بێ یان پیاو، موسڵمان 
بێ یان غەیرە موسڵمان. بەڵام گومانەكە كە تەنیا 
لەس����ەر)مافە ئابوورییەكان����ە( وەك لەئایەتەكەدا 
هاتووە: شایەتی پیاوێك بەرامبەرە لەگەڵ شایەتی 
دوو ژن كە ئەمەش وای لە هەندێكەس كردووە كە 

ئەوە بەبەڵگەی پاشكەوتوویی)ملحق( ژنی بزانن.
س����ەرچاوەی ئەم گومانە بەپێ����ی ورووژێنەرەكان 
ئەوەیە كە ئیسلام شایەتی ژنێكی بەرامبەر شایەتی 
پیاو بەنیو حس����ابكردووە ]فَإنِْ لمَْ يَكُونَا رجَُلَيْنِ فَرجَُلٌ 
وَامْرَأتََ��انِ[ لێرەدا تێكەڵاوییەك لەنێوان)شایەتدان - 
الشهادە( و)الاش����هاد( وەك ئایەتەكە لەوبارەیەوە 
هات����ووە، دیارە ش����ایەتیدان كە لەب����واری قەزادا 
پشتی پێدەبەسترێت بۆ حوكمدان، بۆ دۆزینەوەی 
دادگەری لەس����ەر بەڵگ����ەی تەواو)البینة الكاملة( 
داوای  لەنێ����وان  هەڵێنجانی)اس���تخلاصة(  و 
ركابەرەكانیدا بۆ س����ەلماندنی راستیودروستی كە 
رەگەز پێوەرنییە. سوەرتی البقرە لەئایەتی)282( 
دەفەرموێت ]وَاسْتَشْهِدُوا شَ��هِيدَيْنِ مِنْ رجَِالكُِمْ فَإنِْ لمَْ 
دَاءِ أنَْ  ��هَ نْ تَرضَْوْنَ مِنْ الشُّ يَكُونَا رجَُلَيْنِ فَرجَُلٌ وَامْرَأتََانِ مِمَّ

رَ إحِْدَاهُمَ الاخَْرَى[. تَضِلَّ إحِْدَاهُمَ فَتُذَكِّ
ئەمە دەربارەی شتێكیتر هاتووە نەك حوكمی ناو 
قەزا بەڵكو بۆشایەتیدانە)الاستش����هاد( بۆ خاوەن 
ماڵێك بۆ پەیدا كردنی متمانەیەك بۆ ئەو پارەیەی 
كە دەیدا بەق����ەرز بەیەكێك، نەك بۆ)الش����هادە( 
لەب����ەردەم قەزاو حاكم. زانای����ان رایانوایە كە ئەم 
ئایەتە تەنیا بۆ رێنمای����ی و ئامۆژگارییە لە قەرزو 
كردنی تایبەت و تێكەڵبوونی تایبەت لەقەرزكردندا 

نەك یاسا بێ بۆ قازی و حاكم لەناكۆكییەكاندا.

شوكریە ساڵح توێژەری كۆمەڵایەتی

ژن لە پیاو بەسۆزترە

ئەگ����ەر دەتەوێ�����ت رێگ����ەو رەفتارێكی 
ئەتەكێت����ی بۆ وەڵامدان����ەوەی تەلەفۆن 
پەیڕەوبكەو ئەم گۆش����ەیە بخوێنەرەوەو 
و  ش����ێواز  ئ����ەو  ب����ۆ  بەدواداچ����وون 

رێسایانەبكە.
* رێگ����ەی راس����ت ب����ۆ وەڵامدانەوەی 

تەلەفۆن چییە؟
بەگش����ت  )ئال����و(  وش����ەی  تائێس����تا 
وەرگێ����ڕان و ماناكانیەوە تاكە وش����ەی 
یان  تەلەف����ۆن،  لەوەڵامدانەوەی  ب����اوە 
بەزمانی  هاوش����ێوەكانی وەك)هالل����و( 

بیانی.
داواكار  كەس����ی  راس����تە  تاچەن����د   *
ناوی  وەڵامدانەوەدا  لەكاتی  لەتەلەفۆن، 

خۆی بڵێ؟
وەڵامدانەوەیەك����ی  ئ����ەوەش  بەڵ����ێ 
نموونەییە لەلای����ەن داواكارەوە. ئەوەی 
تەنیا لەوبارەدا جیاواز دەبێت ش����ێوازی 
پێشكەشكردنە لەكەسێكەوە بۆ ئەویدی 
و وەڵامدانەوەك����ەش بەپێی كەس����ەكە 

دەگۆڕێت: 
-گەر ئەوەی وەڵامی دایەوە خزمەتگوزار 

بوو”من كاك.. ئایا كاك .. لەوێیە؟
-ئەگ����ەر وەڵامدەرەوەكە منداڵ بوو، من 

كاك.. ئایا باوكت یان دایكت لەوێیە؟
-لەكاتی زانینت بۆ ئەو كەسەی وەڵامی 
دایت����ەوە س����ڵاوی لێدەكەی����ت و ناوی 
دەهێنی پاش����ان خۆتی پێدەناسێنی و 
داوای ئەو كەسە دەكەیت كە مەبەستتە 
گفتوگۆی لەگەڵدا بكەیت”چۆنی.. من.. 

ئایا.. لەماڵەوەیە؟
-ئەگ����ەر هات����وو داواكارەك����ە لەڕووی 

تەمەنەوە كەسێكی گەورەتر بوو لەخۆت 
بچووكت����رە  دەكات  كەس����ێك  داوای  و 
لەخ����ۆی تەنیا ناوی خ����ۆی دەڵێ “من 

كاك...”.
-ئەگەر داواكارەكە كەسێكی بچووكبوو و 
داوای كەس����ێكی گەورەتری لەخۆی كرد 
لەڕووی تەمەنەوە ژن بێ یان پیاو” ئالو 

كاك / خاتوو .. من ...”
-ئەگەر داواكارەكە منداڵ بوو و ویستی 
گفتوگۆ لەگەڵ هاوڕێكەیدا بكات:” ئالو 
كاك / خات����وو .. م����ن ... بەیارمەتی 

دەتوانم گفتوگۆ لەگەڵ .. بكەم؟
 لەكاتی پێشكەش����نەكردنی داواكارەكە 
و  ن����او  نەدركاندن����ی  ی����ان  خ����ۆی 
كەس����ایەتیەكەی بێشەرمی نییە، ئەگەر 
داوای لێبكەی����ت خ����ۆی بناس����ینێ یان 
بەواتایەك����ی دیك����ە ناوهێنانی ئەمەش 
ب����ۆ خاوەن ماڵەكە بەمان����ای هێنانەدی 
ئاس����ایش و ئارامی دێ����ت. لەبەرئەوەی 
بۆ نموونە زۆرێك لە كەس����ەكان كاتێك 
داوا دەكرێ����ن بەمەبەس����تی جەختكردن 
كەس����ێك  لەنەبوون����ی  دڵنیابوون����ە  و 
لەماڵەك����ەدا لەپێناوی دزین����دا. ئەگەر 
كەس����ێكت ناس����ی، بەڵام ناسنامەكەیت 
نەناسی پێویس����تە وەڵامدانەوەت لەبری 
ئەوەی بڵێی “لەماڵەوە نییە” بەمشێوەیە 
وەڵامت  ناتوانێت  سەرقاڵە  بێت:”ئێستا 
بداتەوە، داواكار كێیە؟ بۆ ئەوەی قسەت 
لەگەڵ����دا بكاتەوە.”لەكۆتایی����دا رۆڵ����ی 
وەڵامدەرەوەكە پاش ناس����ینی دێت، ناو 
و ناس����نامەی داواكارەكە بەس����ڵاوكردن 

لەداواكار و لەبەرامبەردا ناوهێنانی”.

كنێر عەبدوڵلا

 رێگەی نموونەیی بۆ وەڵامدانەوەی تەلەفۆن 
چییە؟

ئەتەكێت

kner_abdullah@yahoo.com

بەشی دووهەم و كۆتایی 
وارڤین: كاریگەری حیجاب و وابەستەبوونی ژن 
پێوەی، تاچەند وا لەو ژنە دەكات كە لەلایەنی 
خۆشگوزەرانی،  پرسی  هەندێ  بۆ  بیركردنەوە 

كۆیلە بێت؟
- پ��ێ��ن��ج��وێ��ن��ی: ل��ەب��ن��ەڕەت��دا ح��ی��ج��اب و 
دەكات  ل��ەژن  وا  پێیەوە  ژن  وابەستەكردنی 
نەبێت،  سەربەخۆیانەی  بڕیاردانی  بیركردنەوەو 
كەسێتی  و  هۆش  لەبیر،  كۆیلایەتییەكە  واتە 
فیكرییەوە دەستپێدەكات، ئەمە زۆر ترسناكترە 
كاتێك  خۆشگوزەرانی.  و  ژی��ان  لەكۆیلایەتی 
مێ  رەگەزی  حیجابەوە  دابوونەریتی  لەڕێگەی 
مێیایەتی  دژایەتی  بڕوایەی  ئەو  دەهێنرێتەسەر 
پێ  خۆی  هاوڕەگەزانی  ئ��ازادی  و  بكات  خۆی 
واتە  ئ��ەم��ە  ه��ەر  ب��ێ��ت،  ناشیرین  و  س���ووك 
خۆناسین،  و  بەخود  هەستكردن  دەرهێنانی 
نیشانەی ئەوەیە كە كۆیلایەتی بەڵكو دژایەتی 
چاندراوە.  بەچاندن  مێیەدا  ئەو  لەناخی  خود 
ماف  داوای  بڕوایەی  ئەو  بهێنرێتەسەر  مرۆڤێك 
رازی  دۆخەیش  بەو  و  نەكات  خۆی  ئ��ازادی  و 
بێت. ئەو حاڵەتەم بیردەخاتەوە كە كۆیلەكانی 
سەردەمانی كۆنیش بەدۆخی كۆیلایەتی خۆیان 
سروشتی  بەدۆخێكی  دۆخەیان  ئەو  رازیبوون 
تەماشای  سووك  بەچاوێكی  زۆرجار  و  دەزانی 

كۆیلەی یاخییان دەكرد.
وارڤین: بۆ نموونە ئایا پەچە كەلە ئاكرێ و زاخۆ 
دەكرێ  هەیە  كوردستان  ناوچەیتری  هەندێ  و 
پێشینەی  نەریتێكی  ئەوە  یان  حیجابە.  بڵێین 

كوردەواری بووە؟
پەچە  كە  بزانین  ئ��ەوە  دەب��ێ  پێنجوێنی:   -
ژیانی  دیمەنێكی  میللیەو  دیاردەیەكی  لەخۆیدا 
گەلانی دەشتەكی و بیاباننشین و شوانكارەیە، 
مەبەستێكی  بۆ  نەریتێكە  هەیە  وایش  جاری 
هەندێك  حاڵەتی  ك��ای��ە)وەك  دێتە  تایبەتی 
خانەدان  و  بەتایبەتی  خۆیان  كە  بنەماڵە 
حاڵەتی  زۆر  ئاووهەواو  بارودۆخی  یان  دەزانن، 
ئایینداری  نیشانەی  نییە  مەرج  ئیتر  تریش( 
هەبێت،  لەپشتیەوە  ئایینی  پاڵنەری  یان  بێت 
كۆن  لەكەلتوورێكی  بەشێكە  بەگشتی  بەڵكو 
نهێنییەك  ئازاد( وەك  كە ژن )بەتایبەتی ژنی 
تەماشا دەكات كە نەك هەر نابێت دەموچاوی 
دیار بێ، بەڵكو ناویشی نابرێت، سەرنجتاننەداوە 
لەكۆمەڵگای تەقلیدی عەرەبیدا كاتێك لافیتەی 
پرسەی ژنێك یان كچێك دەنووسرێت، دەبینین 
یان  بێت،  ژن  ئەگەر  فلان(  نووسراوە)عقیلە 
ناوی  ئیتر  بێت،  كچ  ئەگەر  ف��لان(  )كریمە 
زۆر  ژن  بەتایبەتی  نابرێت،  كچەكە  یان  ژنەكە 
مردنیشی  دوای  ئەگەر  ببرێت،  ناوی  زەحمەتە 

بێت. جا ئەگەر)ناو(ی ژن بەنهێنی بهێڵرێتەوە، 
ژن  دەیەوێ  كە  كەلتوورێكە  ئەمە  وایە  مانای 
نهێنییەك بێت كە یەك نێر بۆی هەیە ئاشكرای 
ئەمەش  بماڵێت،  هەڵ  لەسەر  پەردەی  و  بكات 
دوای رەزامەندی هەموو دەسەڵاتەكان یان بڵێین 
كەلتوورێك  بینیمان  كاتێك  نێرەكانیتر.  هەموو 
بەمشێوەیە ژن دەكاتە نهێنییەك بەشێوەیەك كە 
دەقە ئیسلامیەكانیش ناچن بەو ئاقارەدا، ئیتر 
گەورەترەو  كە  كەلتوورێكە  ئەمە  كە  تێدەگەین 
كە  ئیسلامییەكە،  ناسنامە  لەبازنەو  جیاوازە 
و)كاڵتر(ە  بچووك  بازنەیەكی  تەنیا  ئیسلامیش 
خێڵێك  دەبینین  كاتێك  گەورەیەدا.  بازنە  لەو 
لەسەر  ژن  هەیەو  بە”عەیبەشۆری”  ب��اوەڕی 
لەهەمانكاتیشدا  و  دەكوژێت  لادان  بچووكترین 
كەمترین پەیوەندی بەئیسلامەوە هەیەو جاری وا 
هەیە ئیسلامی هەر بەدەنگوباس ناسیوە، ئیتر 
حاڵیدەبین كە ئەمە كەلتوورێكە لەوە زیاترە تەنیا 
لەهەندێك دەق و یاسای ئیسلامیدا بەرجەستەی 
شێوەی  لەپێناسەو  جیاوازیشە:  بەڵكو  بكەین، 
جیاوازە.  لەپاڵنەریشدا  جیاوازەو  یاساكانیدا 
شتێك هەیە لەئیسلام گەورەترە كە ئیسلامیش 
تاڕادەیەك  كەوتووەو  ئەو  كاریگەری  بەر  تەنیا 
ئەویش  كە  بەرجەستەكەرێكیەتی،  نموونەو 
و  بیاباننشین  و  ك��ۆن  كۆمەڵگا  ك��ەل��ت��ووری 

كەنیز لەئیسلامدا تەنیا 
نێوان ناوك و ئەژنۆی 

داپۆشیوە

''پۆشینی حیجاب پێچەوانەی سروشتی مرۆڤە''

سەروەر پێنجوێنی

و  گەل  كۆمەڵگای  بەتایبەتی  شوانكارەكانە، 
گەلەهۆزە سامییەكان. ئێمە دەبێ ئەم چوارچێوە 
گەورەترە ببینین نەك تەنیا ئیسلام. كۆمەڵگای 
تازە  كۆمەڵگای  بەتایبەتی  كوردیش،  تەقلیدی 
و  لەشوانكارەیی  وازی  ت��ازە  كە  نیشتەجێ 
كەلتوورە  ئەو  لەبابەتی  هەر  هێناوە،  كۆچەری 

كۆنانەیە. 
رەسەن  بەشێكی  پەچە  پێموانییە  من  بۆیە 
و  دیمەن  هەموو  نییە  م��ەرج  لەئیسلام.  بێ 
لەئیسلامدا  بیاباننشین  كۆمەڵگای  مۆتیفەكانی 
ژن  سعودیە،  لە  نموونە:  بۆ  رەنگیاندابێتەوە. 
واتە  نەبینیوە.  دەموچاوی  مێردەكەیشی  هەیە 
هەمیشە دایپۆشیوە. رەنگە زۆر بەلاتانەوە سەیر 
بێت، بەڵام شتی وا هەیە. لەكاتێكدا پەیوەندیشی 

بەئیسلامەوە نییە.
)پەچە(یش، یان روبەند كە بەعەرەبی )نقاب( 
لەجیهانی  دیاردەیەكە  پێگوتراوە،  )برقع(ی  و 
بۆ  هەبووە،  ئیسلام  پێش  هەبووە،  كۆنیشدا 
پێش  ع��ەرەب��ی��دا،  لەنیمچەدورگەی  نموونە، 
لەبیاباندا  كە  بەتایبەتی  هەبووە،  ئیسلامیش 
تیشكی  لەبەر  ناچاریە  دەموچاو  داپۆشینی 
بەتینی خۆر و، خۆڵ، هەروەها لەئێرانی كۆندا 
هونەرییەكاندا  ك��ارە  لە  نموونەی  ه��ەب��ووەو 
لەناو  و  كۆن  لەیۆنانی  هەروەها  م��اوەت��ەوە. 
هەبووە.  ت��اڕادەی��ەك  ئەنگلۆسەكسۆنیەكاندا 
واتە هەندێكجار ژن لەو كۆمەڵگایەدا بەتایبەتی 
داپۆشیوە.  دەموچاوی  قەرەباڵغدا،  لەشوێنی 
رێگەی  بۆ  خۆشاردنەوەو  بۆ  پەچە  زۆرجاریش 
دیداری دۆست بەكارهێنراوە. واتە بۆ مەبەستی 
واش بەكارهێنراوە كە پەیوەندی بەپۆشتەیی و 

پاكداوێنیەوە نییە.
سەبارەت بەئیسلامیش، راستە لەڕابردوی كۆنی 
هەبووە.  پەچە  ئیسلامیدا  كۆمەڵگای  مێژوی 
موسوڵمان  ژنی  كە  دەخوێنینەوە  نموونە:  بۆ 
جیهانی  شوێنیتری  زۆر  لە  و  لەئەندەلوس 
بەشێوەیەك  داپۆشیوە  دەموچاوی  ئیسلامیش 
تەنیا یەك كون لەپەچەكەیدا بووە لەسەر یەك 
بۆ  بەسە  چاو  یەك  گوتوویانە  چونكە  چاوی، 
بینینی ڕێگا.)ئەم خۆداپۆشینە بەڕادەیەك یەك 
لەكەلەپووری  چاو،  یەك  بۆ  بمێنێتەوە  كون 
من  علیهنّ  تەفسیری”یدْنین  بە  كراوە  ئیسلامیدا 
ئیبن  پاڵ  دراوەت��ە  و  الأح��زاب: 59”  ـ  جَلابیبهنّ 

عەبباس و هەندێكیتریش(.
بنەڕەتیەكانداو  ئیسلامییە  لەدەقە  بۆچی  بەڵام 

دەموچاو  داپۆشینی  نابینین  ب��ەڕاش��ك��اوی 
تەنیا  ق��ورئ��ان  ب��ۆچ��ی  دوپ��ات��ب��ك��رێ��ت��ەوە؟ 
باسی)سەرپۆش(، )خمار( و )چارشێو( )جلباب( 
دەموچاوی  داپۆشینی  پەچەو  باسی  و  دەكات 
نەكردووە؟ بۆچی ئەو فەقیه و شەرعزانانەی كە 
گوتوویانە)داپۆشینی دەموچاو( پێویست نییە” 
زۆرینەی زانایانی ئایینیی ئیسلامن، ئەوانەش كە 
كردووە”  فەرز  دەموچاویان  داپۆشینی  پەچەو 

كەمینەن؟ 
لەم  ئەوانەی  ه��ەرەزۆری  زۆربەی  رێكەوتە  ئایا 
داپۆشینی  پەچەو  لەسەر  پێداگری  سەردەمەدا 
دەموچاو دەكەن لەو مەلا وەههابیانەن كە هەر 
یەكەیان لەخێڵێكی بیاباننشینی نەجد و بیابانی 
سعودیەوە هاتووەو تائێستاش نوقمی دابونەریتی 

خێڵەكین؟
تائێستاش  وەههابیانە  مەلا  ئەم  ئەوەیە  خۆش 
سوورن لەسەر ئەوەی پەچە واجبەو ملی دەقە 
قورئانیەكان با دەدەن بۆ ئەوەی ببنە بەڵگەی 
پێچەوانەی  بڵێم  دەتوانم  لەكاتێكدا  پەچە. 
قورئان  چونكە  قورئانیەكەیە،  دەقە  چەمكی 
دەكات  جەستە  داپۆشینی  ب��اس��ی  كاتێك 
سەبارەت بەئافرەت ئەوەی ڵا جیادەكاتەوە كە 
بەشێوەیەكی سروشتی دەردەكەوێت:)ولا یبدین 
زینتهن إلا ما ڤهر منها( )النور: 31( كە دیارە 
مەبەستی دەموچاو و دەستەكانە، جا ئەگەر ژنی 
موسوڵمان هەموو گیانی داپۆشێت و تەنیا كونی 
جیاكردنەوە)استپناو(ە  بهێڵێتەوە”ئیتر  چاوی 
قورئانیەكە چ ماناو جێگەیەكی بۆ دەمێنێتەوە؟

بۆ  هەڵەیە  پێ  تەفسیرەیشم  ئ��ەو  من  بۆیە 
دەقی)یدْنین علیهنّ من جَلابیبهنّ( )اڵحزاب: 
59( كە دەدرێتە پاڵ )ئیبن عەبباس(یش، كە 
بەچارشێوەكە  ئەوەیە”دەبێت  مەبەستی  گوایە 
چاویان  یەك  تەنیا  و  داپۆشن  دەموچاویشیان 
بەدەرەوە بێت”. چونكە ئەگەر وابێت جیاكردنەوە 
منها(  ڤهر  ما  إلا  قورئانیەكەی)..  )استپناو(ە 
نامێنێتەوە چونكە  مانایەكی  هیچ   )31 )النور: 
ئەگەر تەنیا یەك چاو دەربكەوێت ئەمە نابێتە 
روخسەت  لەئایەتەكەدا  كە  )زینە(  دەرخستنی 
ئەوەیە  ئەویش  كە  دەركەوێت  كەمێكی  دراوە 
)دەموچاو  كە  بێت  ب��ەدەرەوە  دەبێ  هەر  كە 
پاڵنەری  لەوەی  جگە  ئەمە  دەستەكان(�ە.  و 
ئەوەیە  كرد،  باسمان  وەك  لەخۆیدا،  یاساكە 
ئەگەر  بۆیە  ببێتەوە،  جیا  لەكۆیلە  ئازاد  ژنی 
تەنیا  بەشێوەیەك  دابپۆشێت  خۆی  ئازاد  ژنی 

بۆ  بەسە  دیاربن”ئەوە  دەستەكانی  و  دەموچاو 
كەنیز  چونكە  ببێتەوە،  جیا  كەنیز  لە  ئەوەی 
و  ناوك  نێوانی  تەنیا  ئیسلامدا  كۆمەڵگای  لە 
ئەژنۆی داپۆشیوە! ئەگەر كەنیز تەنیا دەموچاو 
دەتوانرا  ئەوكاتە  دیاربوونایە  دەستەكانی  و 
و  دەم��وچ��او  ئ��ازاد  ژن��ی  دەبێت  كە  بگوترێت 

دەستەكانیشی دابپۆشێت.
مەترسییەكی  هیچ  حیجاب  پۆشینی  وارڤین: 

ل�ێدەكەوێتەوە؟
لەوەی  جگە  حیجاب،  پۆشینی  پێنجوێنی:   -
مرۆڤ  چونكە  مرۆڤە  سروشتی  پێچەوانەی 
ئەوەی  بۆ  هەیە  جوانی  لەشولارێكی  شێوەو 
جوان دەركەوێت. ئەنجام و ئاكامی خراپی هەیە، 
لەوانە زەوتكردنی منداڵی لە كچ، دەبینین زۆر 
بنەماڵەی توندڕەو و تەقلیدی منداڵە كچەكانیان 
 18 كەمەوە)پێش  لەتەمەنێكی  ناچاردەكەن 
ساڵی( حیجاب بپۆشن، ئەمەش واتە ئەو منداڵە 
نییەو  خۆی  جەستەی  خاوەنی  تەمەنەدا  لەو 
بەڵكو  ناگوزەرێنێت،  سروشتی  منداڵییەكی 
تەنیا دەبێتە بابەتێك و جێگەیەك بۆ پراكتیسی 

ئایدیۆلۆجیاو باوەڕێكی تایبەتی.
حیجاب  بنەمای  خراپی  دیكەی  شوێنەوارێكی 
ئامانجی  وەك  خۆشیان  ئاییندارەكان  ك��ە 
حیجاب دانیپێدادەنێن، رێگرتنە لەتێكەڵاوی نێر 
سێكسیی  لادان)ش���ژوژ(ی  ئەمەش  كە  مێ،  و 
ل�ێدەكەوێتەوە، نابێت لەوە خۆمان بێئاگابكەین 
هەیە  رەگەز  هەمان  ئ��ارەزووی  و  لادان  چەندە 
لەكۆمەڵگای ئیسلامیدا، هەرچەند بەشێوەیەكی 
شاردراوەیە. لەگەڵ ئەوەشدا كە لادان)شژوژ(ی 
شیردەردا  گیانداری  لەگەلێك  شتێكە  سێكسی 
كۆمەڵگای  مرۆڤی  و  مرۆڤ  تەنیا  نەك  هەیە 
نەكەین  خافڵ  خۆمان  دەبێت  ب��ەڵام  داخ��راو، 
لەوەی كاتێك � لەڕێگەی حیجابەوە كە هەوڵێكە 
مێدا  و  نێر  لەنێوان  دیوارێك  دروستكردنی  بۆ 
زۆر  رەگ��ەزە  دوو  ئەو  ئاشنایی  و  تێكەڵاوی   �
بنەڕەتی  هۆكارێكی  ئەمە  دەكرێت،  سنووردار 
ئارەزووكردنی  مەبەستم  سێكسییە،  لادان��ی 
هەمان رەگەز، كە لەكۆمەڵگای داخراودا هەمیشە 

پەردەپۆشی دەكرێت و دانیپێدانانرێت. 
مێیە  رەگەزی  پێناسەكردنی  حیجاب  هەروەها 
دابپۆشرێت،  دەبێ  جەستەیەكە  كە  بەجەستە، 
بەبێگوێدان بەهەست و رۆحی ئەو مرۆڤە. بەڵكو 

بە)لەعنەت(كردنی جەستەی مێیە.
ئەو  چەسپاندنی  حیجاب  شوێنەوارێكیتری 

مایەی  لەزەینی كچدا كە جەستەی  بیرۆكەیەیە 
فریودانی رەگەزی نێرە. حیجاب كارێك دەكات 
كچ هەر لەمنداڵیەوە وابزانێت جەستەی بابەتێكە 
سەرنجی  كەمەدا  تەمەنە  لەو  هەر  سێكس،  بۆ 
جەستەیەوە  بەهۆی  ئ��ەوەی  بۆ  رادەكێشرێت 
رێگریەتی  جەستەی  و،  دروستدەبێت  كێشە 
لەزۆر چالاكی و ئارەزووی منداڵانەو هەرزەكارانە. 
كاتێك كچ دەبینێت كوڕان بەپارچەیەك جلەوە 
پارچەیەكیشەوە  بەچەند  ئەمیش  دەكەن،  مەلە 
هێشتا ناتوانێت مەلە بكات، بەڵكو هەر رێگەی 
لابدات،  لەجلوبەرگی  پارچەیەك  هیچ  پێنادرێت 
ئەوكاتە پەشیمانە لەكچێتی خۆی و لەجەستەی 
خۆی بێزارە. ئەم هەستەش لەگەڵ گەورەبووندا 
گەورە دەبێ تا دەگاتە ئەو رادەیەی كە جەستەی 
بۆیە  بزانێت.  كێشەكانی  هەموو  بەسەرچاوەی 
لەسەرئەوەی  سوورە  دەبێ  هیوابڕاویش  كاتێك 

بەخۆسووتاندن جەستەی خۆی بشێوێنێت.
هەروەها حیجاب راهێنانی رەگەزی مێیە بۆ ئەوەی 
حەزەكانی  و  ویست  بۆ  ئامرازێك  ببێتە  تەنیا 
خاوەندارێتی.  حەزی  بەتایبەتی  نێر،  رەگەزی 
بەوشێوەیەی  بەخۆداپۆشین  مێ  ناچاركردنی 
ئەو  خاوەندارێتی  هەستی  هەیە  لە)حیجاب(دا 
نێرە تێر دەكات كە خۆی بەخاوەنی ئەو مێیە 
دەزانێت. رەگەزی نێر لەئایینە پیاوسالارییەكاندا 
بەهەموو شێوەیەك نێری خۆی و)تایبەتمەندییە 
 Secondary Sex لاوەكیەكان(  سێكسییە 
بەڵام  دەردەخات،  خۆی  Characteristicsی 

رێگەنادات مێیەكانی ژێردەستی دەربكەون. 
ئەمە هەمووی جگە لەوەی حیجاب وەك مۆدێلێكی 
وابەستەكردنی  بۆ  كەناڵێكە  سیاسی  ئیسلامی 
مۆدێلێكی  و  بەئایدیۆلۆجیا  كوردی  كۆمەڵگای 
تایبەتییەوە، هاوكات بەردەبازێكە بۆ عەرەباندن 

و گۆڕینی كەلتووری كوردی.
هۆكاری  تاچەند  سیاسی  ئیسلامی  وارڤین: 
خزمەتی  لێی  مەبەست  ئایا  حیجابە؟  پۆشینی 

ئایینیە یان مەبەستێكی سیاسیە؟
ئامرازێكی  كە حیجاب  ئاشكرایە  پێنجوێنی:   -
بە  ئ���ەوەش  سیاسییە،  ئیسلامی  دەس��ت��ی 
ئەمەش  ئایینی،  پاڵنەری  بەكەڵكهێنانی 
شەرعی( پێناسەكردنی)جلوبەرگی  لەڕێگەی 
مۆدێلێكی  كە  بە)حیجاب(  ئیسلامییەوە  ی 
رێكخستنی  موحد(ی  )زی  بەڵكو  و  تایبەتی 
سیاسی  ئیسلامی  ئیسلامییە.  )خوشكان(ی 
ژنانی  و  ك��چ��ان  وا  خ��ۆم��ان  وڵات��ان��ەی  ل��ەم 
كە  ئەوەیە  جلوبەرگی شەرعی  كە  تێگەیاندوە 

رێكخستنەكانی  ئەندامەكانی 
ئەو  ئیتر  دەیپۆشن.  ئ��ەو 
ج��ل��وب��ەرگ��ە ت��ەق��ل��ی��دی و 
گوایە  هەیە  كە  خۆماڵییەی 
شەرعی  مەرجی  بەتەواوی 
لەكاتێكدا  ن��ی��ی��ە،  ت��ێ��دا 
لەبنەڕەتی ئیسلامدا، مۆدێلی 
نییە،  ب��وون��ی  ج��ل��وب��ەرگ 
دەڵێ”سەرپۆش  ق��ورئ��ان 
ئەمانە  چ��ارش��ێ��و”ب��ەڵام  و 
كۆمەڵگایەكدا  ل��ەه��ەم��وو 
مۆدێلی  ه��ەی��ەو  ب��وون��ی��ان 
ئەوەی  بەڵام  نین،  تایبەتی 
بێت،  چەندپارچە  جلوبەرگ 
ئاودامان بێ یان دوو پارچە 
رەنگی چۆن  زیاتربێت،  یان 
بێ، چەند تاریك بێ، ئەمانە 
مۆدێلن، كە لەئیسلامدا بوونی 
لە)حیجاب(ی  بەڵام  نییە، 
ئێستەدا هەیە. بەڵكو كاتێك 
دەبینیت  ژنێكی حیجابپۆش 

دەزانی ئەوە ئەندامی حزب یان رێكخستنێكی 
و شێوازی  تۆخی  و  بەكاڵ  رەنگە  ئیسلامییە، 
لایەنێكی  بەچ  سەر  بزانیت  حیجابەكەیشیدا 
ئیسلامییە. پێموایە ئەمجۆرە لەپۆشاك پێویستە 
پێنەدرێت،  رێگەی  حكومییەكاندا  لەدامودەزگا 
و  ئایدیۆلۆجی  ئینتیمایەكی  نیشانەی  چونكە 
پێبدرێت  رێگەی  نابێ  دیاریكراوەو  سیاسیی 
جیاوازە  ئەمەش  حكوومی.  دام��ودەزگ��ای  بۆ 
قژی  ئاساییدا  جلوبەرگی  لەگەڵ  ژنێك  لەوەی 
هەر  بۆ  جا  خۆیەتی،  مافی  ئەوە  داپۆشێت، 
مەبەستێك بێت، بەڵام )حیجاب( جلوبەرگێكی 
ئاسایی نییە، زەق دیارە نیشانەی ئینتیمایەكی 

دیاریكراوە.
وارڤین: ئایا حیجاب لە بۆ سڕینەوەی كەلتووری 

كوردیدا هاریكارە؟
- پێنجوێن���ی: بێگوم���ان كەلت���ووری كوردی 
پێشتر)حیجاب(ی نەناس���یوە. هەرچەند ئەمە 
مانای ئەوە نییە جلوبەرگی ژنی كوردی)شەرعی( 
نەبووە، ب���ەڵام جلوبەرگێك���ی خۆماڵی بووەو 

جوانی خۆی هەیەو هاوردە)مستورد( نییە.
ئیس���لامی سیاس���ی كە دێ مۆدێلێكی نامۆی 
وەك حیج���اب دەكاتە برێتی جلوبەرگی كوردی 
و جیهان���ی، لەڕاس���تیدا ئ���ەوە رەتكردنەوەی 
ئایینداری خۆماڵ���ی كوردەوارییە� لەلایەكەوە، 
ژیانی  شێوازی  رەتكردنەوەی  لەلایەكیتریشەوە 

هاوچەرخ���ە. وات���ە حیجاب دەبێت���ە بریتێك 
بۆ ش���ێوازی ژی���ان و پۆش���اكی مرۆڤی كورد 
ك���ە لەكۆمەڵ���گای موسوڵماننش���ینی كورددا 
پەسەندكراو بووە، بۆ شێوازی ژیان و پۆشاكی 

هاوچەرخیش.
نامۆی���ی )حیجاب( بەكۆمەڵ���گای كوردی ئەو 
راس���تییە روون و ئاشكرایانە دووپاتیدەكەنەوە 
كە وشەكە لەخۆیدا عەرەبییەو لەزمانی كوردیدا 
جێی خۆی نەكردووەتەوە، مۆدێلەكە لەشوێنانی 
وەك وڵاتانی كەنداوی عەرەبی بەرهەمدەهێنرێت 
و هاوردە دەكرێت بۆ كوردس���تان. تا ئێستاش 
ب���ەزۆری ئ���ەو ژن و كچان���ە لەب���ەری دەكەن 
كە ئەندامی رێكخس���تنە ئیس���لامییەكانن یان 

هەواداریانن و نزیكن لێیانەوە. 
ئینجا ئێمە باكگراوندی ئەو حزب و رێكخستنە 
ئیسلامییانە دەزانین كە برەو بەو)حیجاب( �ە 
دەدەن، دەزانین لەهەوڵدان بۆ ئەوەی كەلتووری 
كوردی ببێتە پاش���كۆیەكی كەلتووری عەرەبی 
� ئیسلامی � س���وننی، نكۆڵی و حاشا دەكەن 
لەپاش���خان و پێش���ینە كۆنەكان���ی كەلتووری 
كورد.)حیج���اب( لای ئەمان���ە تەنیا پەڕۆیەك 
نییە، بەڵكو جیهانبینییەكی لەپش���تەوە هەیە، 
كە ئەو جیهانبینیە بەس���ڕینەوەی زۆر لایەن لە 
كەلتووری كوردی لەناو كورددا پەرەدەگرێت. 

تایبەت

دەڵێ، سیستەمی  هەرێم  باڵای  وەزیری خوێندنی 
دوو  هاوكات  دەگ��ۆڕی��ن،  لەهەرێم  دكتۆرا  نوێی 
و  جۆرجتاون  لەزانكۆی  ژن  لەپرۆفیسۆرانی 
”هەرێمی  كە  لەوەدەكەنەوە  جەخت  كینتۆكی، 

كوردستان پێویستی بەزانای ژن هەیە”.

نەخشەڕێی گۆڕانكاری
ناردنە  لەسیستەمی خوێندنی دكتۆراو  گۆڕانكاری 
دكتۆرا  خوێندكارانی  زۆری  ژمارەیەكی  دەرەوەی 
حكوومەتی  ت��وان��اس��ازی  بەرنامەی  بەگوێرەی 
هەرێمی كوردستان كە ساڵانە 100 ملیۆن دۆلاری 
بۆ تەرخانكراوە، بووەتە جێگەی بایەخی زانكۆ و 
سەنتەرە بەناوبانگەكانی جیهان. وەك پرۆفیسۆر 
نێوان وەزارەتی خوێندنی  داتا كاسرین رێكخەری 
باڵاو زانكۆكانی جیهانی بۆ وارڤین ئاماژەیدا، ئەو 
هەنگاوە دەبێتە هۆكارێك كە هەرێمی كوردستان 
نێودەوڵەتی  زانستی  توێژینەوەی  خاوەن  ببێتە 
خوێندن  نوێی  گۆڕانكاری  نەخشەڕێی  تێیدا  و 
رابردوودا  لەقۆناغی  بێت.  سەركەوتوو  لەهەرێمدا 
توێژینەوەی  ئاستی  دكتۆراو  سیستەمی خوێندنی 
و  هەبوو  زۆری  كەمووكورتی  لەهەرێم  زانستی 

گلەیی زۆر لە ستانداردی خوێندنی هەرێم دەكرا، 
دەیەوێت  هەرێم  باڵای  خوێندنی  وەزارەت��ی  بۆیە 
گۆڕانكارییە  ئەو  جیهانییەكان  زانكۆ  لەرێگەی 
پرۆفسیۆر  جێبەجێبكات.  پراكتیكی  بەشێوەیەكی 
دیانە كینگ لەزانكۆی كینتۆكی ئەمریكا بۆ وارڤین 
دواو گوتی ”تا ئاستی توێژینەوەی زانستی هەرێم 
ناتوانرێت  وەرنەگرێت،  نێودەوڵەتی  شێوەیەكی 
گۆڕانكارییەكانی سیستەمی نوێی خوێندن لەهەرێم 
”پێویستە  گوتی  هەروەها  بێت”،  سەركەوتوو 
لەهەرێمی  دكتۆرا  خوێندكاری  بەناردنانی  بایەخ 
تا  بدرێت،  جیهانی  زانكۆكانی  بۆ  كوردستان 
لەداهاتوودا هەرێم ببێتە خاوەن مامۆستاو دكتۆری 
پێشكەوتوو و ئەوانیش سەرپەرشتی توێژینەوەی 

زانكۆكانی هەرێم بكەنەوە”.

هەرێمی كوردستان زانای ژنی پێویستە
لێدوانەكەیدا  ل��ەدرێ��ژەی  دی��ان��ا،  پرۆفیسۆر 
بیر  هەرێم  حكوومەتی  كە  دەزان��ێ  بەپێویستی 
لەپێگەیاندنی زانای ژن بكاتەوەو ژنان بۆ خوێندن 
رەوانەی دەرەوەی وڵات بكات، تا ئەوانیش بتوانن 
كوردستاندا  لەهەرێمی  ژن  زان��ای  لەداهاتوودا 

پێبگەیەنن. ئەو لێدوانەی پرۆفیسۆر دیانا، هاوكاتە 
یاسایی  سەنتەری  سەرۆكی  لێدوانەكەی  لەگەڵ 
زانكۆی جۆرجتاونی ئەمریكا پرۆفیسۆر لەورە كە 
بۆ وارڤین گوتی پێویستە هەرێم بیر لەزانای ژن 
بكاتەوە. پرۆفیسۆر لەوەردە گوتی:”خوێندن دەبێ 
لەسەربنەمای جەندەری بێ و پێویستە بەرپرسانی 
ژن  زان��ای  لەپێگەیاندنی  بیر  لەهەرێم  خوێندن 
خوێندن  نوێی  لەگۆڕانكاری  ژنانیش  تا  بكەنەوە، 

سوودمەندبن”.
لەلای خۆیەوە وەزیری خوێندنی باڵاو توێژینەوەی 
زانستی حكوومەتی هەرێمی كوردستان پرۆفیسۆر 
وارڤین  ب��ۆ  لەلێدوانێكدا  ع��ەلائ��ەدی��ن  دلاوەر 
لەرێگەی  ك��ورد  زان���ای  ك��ە  زان��ی  بەپێویستی 
دنیادا  بەناوبانگەكانی  لەزانكۆ  هاوتاكانیان 
ئەزموون وەربگرن و جەختیشی لەوە كردەوە كە 
لەگۆڕانكاری  خوێندنیش  گۆڕانكاری  دەستپێكی 
دەبینێتەوە”ئامانجی  دكتۆرا  خوێندنی  سیستەمی 
سەرەكی دروستكردنی پەیوەندی زاناكانی هەرێمە 
تۆڕێكی  بتوانرێت  تا  ل��ەدەرەوە،  بەهاوتاكانیان 
پەیوەندی نێوان زانكۆكانی هەرێم و وڵاتانی بیانی 

دروست بكرێت”. 

وڵاتانی بیانی چۆن لەداهاتووی خوێندنی هەرێم دەڕوانن؟
كوردستان پێویستی بەزانای ژن هەیەپرۆفیسۆر لەورە لەزانكۆی جۆرجتاون بۆ وارڤین: 

د. كاسرین د. دلاوەر عەلادین پرۆفیسۆر دیانا پرۆفیسۆر لەورە

ئەردۆگان بایەخی بەگۆنگرەكەدا
نەخشەڕێی  ه��ەرێ��م  ب��اڵای  خوێندنی  وەزی���ری 
پ���ڕۆژەی  پشتگیریكردنی  ب��ۆ  ك��ۆن��گ��رەك��ەی 
بۆ  خوێندكاران  دەرەوەی  تواناسازی)ناردنە 
زانكۆكانی جیهانی، تا بڕوانامەی ماستێر ودكتۆرا 
پەیداكردنی  ب��ۆ  دەرب���ڕی  ه��ەرێ��م  ت��ەواوب��ك��ەن( 
خوێندكارانەی  ئەو  بۆ  دەرەكی  سەرپەرشتیاری 
لەهەرێم دەنێردرێنە دەرەوە تا لەكاتی گەرانەوەیاندا 
زانستی  ب��ەس��ەرپ��ەرش��ت��ی��اری  ببن  ئ��ەوان��ی��ش 
خوێندكارانی هەرێم. هاوكات وەزیری پەروەردەی 
لەكۆنگرەی  بەشداری  جوبۆگجۆ  نعمەت  توركیا 
كردو  هەرێم  زانستی  توێژینەوەی  بەرزكردنەوەی 
باڵای  خوێندنی  وەزیری  بەلای  بەشدارییەش  ئەو 
وەزیری  لێوەكرا”هاتنی  باسی  وا  هەرێمەوە 
پەروەردەی توركیا بایەخی زۆری هەیەو ئامانجی 
لەوەبەرهێنانی  توركیایە  پشتگیری  گەیاندنی  ئەو 
هەرێمدا، پشتگیری زانستی و سیاسییە”. هەروەها 
توركیا  پ���ەروەردەی  وەزی��ری  گوتی  د.دلاوەر، 
پاڵپشتی سەرۆكوەزیرانی وڵاتەكەی بۆ یارمەتیدانی 
هەرێم دووپاتكردەوەو ئەو قسەی بەڕاستزانی كە 
توركیا  وەزیری  سەردانەكەی  دەگوترێت”بەشێكی 
بۆ چارەسەركردنی كێشەی خوێندكارە توركەكانە 
كە لەهەرێم دەخوێنن، تا لەگەڕانەوەیان بۆ توركیا 

دان بە بڕوانامەكانیاندا بنرێت”. 

بەرزكردنەوەی توێژینەوەی زانستی
وەزی��ری  وارڤ��ی��ن  ب��ۆ  لێدوانەكەیدا  ل��ەدژێ��ژەی 
كردەوە  ل��ەوە  جەختی  هەرێم  ب��اڵای  خوێندنی 
هەرێم  ئێستای  پێویستی  بنەمای  گرنگترین  كە 
لەو  زانستییە.”تا  توێژینەوەی  بەرزكردنەوەی 
بەرەو  هەنگاو  زانستی  بەشێوەیەكی  رێگەیەوە 
سیستەمی دامەزراوەیی بنرێت”. لەلایەكی دیكەوە 
پرۆفیسۆر دكتۆر كاسرین گارلۆ، دەڵێ بایەخدانی 
و  زانستی  توێژینەوەی  بەبەرزكردنەوەی  هەرێم 
گرنگە،  زۆر  نێودەوڵەتی  پەیوەندی  دروستكردنی 
گۆڕانكارییەكی  دەتوانرێ  شێوەیە  بەو  چونكە 
دروستبكرێت  كوردستان  لەخوێندنی  بنەڕەتی 
جێگەی  ببێتە  ه��ەرێ��م  وڵات��ان��دا  لەئاستی  و 
تاونی  جۆرج  زانكۆی  نوێنەری  خوێندن.  بایەخی 
كۆنگرەی  وایدەبینێت،  لەورە  پرۆفیسۆر  ئەمریكا 
زۆر  هەرێم،  زانستی  توێژینەوەی  بەرزكردنەوەی 
جێگەی بایەخەو هەڵیكی باشە تا لێرەوە زانكۆكان 
دەرەوە  وڵاتانی  لەگەڵ  بەهێز  پەیوەندی  بتوانن 
دروستبكەن و ئامادەیی زانكۆكەشی بۆ یارمەتیدانی 

گۆڕانكاری لەخوێندنی هەرێم دەربڕی.

سیستەمی نوێی خوێندنی دكتۆرا
زانستی  توێژینەوەی  بەرزكردنەوەی  كۆنگرەی   
لەهۆڵی سەعد عەبدوڵڵا لەهەولێر بەبەشداری زیاتر 
و  جیهان  دەوڵەتی   17 لە  ئەكادیمیست   800 لە 
لەژێر چاودێری سەرۆكوەزیرانی حكوومەتی هەرێمی 
كوردستان لە 14 ئەو مانگە دەستی بەكارەكانی 
كرد 16.ی مانگ كۆتایی پێهات. لەو كۆنگرەیەدا 
چەندین لێكۆڵینەوەی زانستی خرانەڕوو. راوێژكاری 
سەرۆكوەزیرانی هەرێم بۆ كاروباری خوێندنی باڵا 
گۆڕینی  چۆنیەتی  وارڤین،  بۆ  سەعید  د.ئامانج 
سیستەمی خوێندنی دكتۆرای لەهەرێمی كوردستان 

دكتۆراو  خوێندنی  گوتی:”جاران  ئاشكراكردو 
تویژینەوەیەكی زانستی و سیستەمی كۆرسات بوو، 
بەڵام ئیستا دكتۆرا دەبێتە توێژینەوەی زانستی كە 
بەشێكی خوێندنی خوێندكارانی دكتۆرا لێرە دەبێ و 
بەشەكەیتریشیان لەدەرەوەی وڵات لێكۆڵینەوەكەی 
تەواو دەكەن. وڵاتانی كەنەدا، ئەمریكا، ئوسترالیاو 
رۆژهەڵاتی ناڤین لەو كۆنفرانسە بەشدارییان كردبوو 
و ئامادەیی خۆیان بۆ سەرخستنی بەرزكردنەوەی 
لێكۆڵینەوەكانی زانستی هەرێم دەربڕیوە. د.ئامانج 
لەگەڵ  لیكگەیشتنیان  یاداشتێكی  ئاشكرایكرد كە 
زانكۆ و دەزگاكانی بەشداربووی ئەو كۆنگرەیە واژۆ 
داهاتوویەكی  هەرێم  خوێندنی  بەوپێیە  كردووەو 

باشی دەبێت.

پرۆگۆرامی كۆنفرانسی زانستی                                                          فۆتۆ: رەفیق شوكری

 ستارە عارف  

نێودەوڵەتی  ئاسایشی  ئەنجوومەنی   *
پڕۆژەبڕیاری ژمارە”1483”ی دەركرد لەبارەی 
لەپرۆسەی  ك��ۆم��ەڵای��ەت��ی  ج���ۆری  گرنگی 
ژن  مرۆیی  مافی  عێراقدا،  بنیادنانەوەی 
رەگەزێكی  كۆمەڵایەتی  ج��ۆری  روانگەی  و 
ئاشتییەوە،  بەگفتوگۆكانی  پەیوەستە 
پڕۆسەی  ئ��اش��ت��ی  پ��اراس��ت��ن��ی  پ��رۆس��ەی 
كە  كۆمەڵگەیانەیە  ئەو  دووبارەبیناكردنەوەی 
بڕیارەكە  بەپێی  هاتووە.  بەسەردا  شەڕیان 
دەب��ێ ل��ەس��ەرەت��ای ه��ەرك��ارێ��ك��ەوە جۆری 
بەداڕشتنەوەی  ببەسترێتەوە  كۆمەڵایەتی 
بەرنامەو پێداویستییەكانی ژنان و پیاوانەوە. 
لەساڵی1979دا  سیداو  رێككەوتنامەی   *
رێككەوتننامەی  وڵاتانەی  ئەو  راگەیەندراوەو 
هەر  پێویستە  ك���ردووە،  واژۆ  س��ی��داوی��ان 
پێشكەش  خۆیان  راپۆرتی  جارێك  چوارساڵ 
رەوشی  لەبارەی  نەتەوەیەكگرتووەكان  بە 
بكەن. كۆنگرەی پەكین  ژنانی وڵاتەكەیانەوە 
بوو  كۆنگرەی  چ��وارەم  كە  لەساڵی1995دا 
بەهاوكاری رێككەوتننامەی سیداو پلاتفۆرمێكی 
بەژنان  بوو  تایبەت  12م��ادەی  كە  پێكهێنا 
لەبوارەكانی وەك هەژاری، فێركردن، راهێنان، 

مافی  دژب��ەژن��ان،  توندوتیژی  تەندروستی، 
گەلێك  بڕیارو  دروستكردنی  ژینگەو  مرۆڤ، 
جێندەری  هاوسەنگی  بۆ  زەمینە  كە  بواریتر 

دەڕەخسێنن.
* رێكخراوی تەندروستی جیهانیش پێناسەی 
جێندەری كردووە، بەوەی ئەو تایبەتمەندیانەیە 
پەیوەندییان  هەڵیانگرتووەو  پیاو  ژنو  كە 
بەجیاوازی كۆئەندامە ئۆرگانیەكانیانەوە نییە. 
بەپێی بەڵگەیەكی نەتەوەیەكگرتووەكانیش ئەم 
چەمكە هێمایە بۆ تایبەتمەندی كۆمەڵایەتی و 
ئەو  كۆمەڵایەتیەكانداو  لەچالاكییە  بەشداری 
دەشێت  دەكەین،  پێوە  مامەڵەی  رەفتارەیە 
كۆمەڵایەتیەكان  جیاوازییە  و  كات  بەپێی 

گۆڕانی بەسەردا بێت.
كار  ئێستا  عەرەبییەكان  حكوومیە  *دەزگا 
پەرەپێداندا  لەبواری  ژن  رۆڵی  باشكردنی  بۆ 
جێندەریان  هەندێكیان  هەرچەندە  دەك��ەن، 
بەیەكسانی ژن و پیاو لەبواری كاردا شرۆڤە 
كردووە، یان كۆمەڵێك پەیوەندی كۆمەڵایەتی 
لەنێوان ژن و پیاودا كە كاریگەرن بەهۆكارە 
گۆڕانی  و  نەریتیبەكان  رۆشنبیری،  ئایینی، 
كاتیش كاریگەری لەسەر دادەنێت، بەگوێرەی 
بەشێكە  جێندەر  سەرچاوەیەكیش  چەند 
كاراكردنی  و  ئابووری  پەرەپێدانی  لەئامێری 
لەهەموو  بێجگە  ل��ەم��ب��وارەدا،  ژن  رۆڵ��ی 

بوارەكانیتری كاركردنی ژن.
جیهانی  جاڕنامەی  دووهەمی  لەماددەی   *
مافەكانی مرۆڤیشدا هاتووە، هەموو مرۆڤێك 
ئازادییەكانی  و  ماف  سەرجەم  هەیە،  مافی 
رابهێزێت ئیدی لەهەر جۆرێك بن، بێگوێدانە 
بیروڕای  ئایین،  زمان،  رەگەز،  نەژاد،  رەنگ، 
كاتێك  ه��ت��د.  و  ك��ۆم��ەڵای��ەت��ی  س��ی��اس��ی، 
شێوەكانی  هەموو  نەهێشتنی  رێككەوتنی 
لەساڵی1979دا  ژنان  هەڵاواردن”سیداو” دژی 

لەوانە،  پێكهات، سی ماددەی لەخۆی گرت. 
لەكاری  ك��ارای��ان  ب��ەش��داری  ژن��ان  دەب��ێ��ت 
بەمەبەستی  هەڵبەتە  هەبێت،  پەرەپێداندا 

كاراكردنی رۆڵی ژن لەبنیادنەوەدا.
پێویستە  س��ەرچ��اوان��ە  ئ��ەو  بەگوێرەی   *
پیاو  و  ژن  نێوان  یەكسانی  مومارەسەكردنی 
دوور لەهەڵاواردن، لەرێگەی گرنگیدان بەكارو 
ئافراندنی ژینگەیەكی گونجاوەوە بێ بۆ گۆڕینی 
هەڵوێستە كەلتووریو كۆمەڵایەتییەكان، بەڕای 
گۆڕینی  ئەمبوارە  لەشارەزایانی  هەندێك 
بەشداری  لەمەڕ  كۆمەڵگا  دی��دی  كەلتوورو 
و  ئابووری  پڕۆسەی  لەرێگەی  ژنان  ك��ارای 

كۆمەڵایەتییەوە دەبێت.
راوێژكاری بۆ فراوان  * دەبێ خزمەتگوزاری 
توانای  ژن  بۆ  ئاسایشی سیاسیش  و  بكرێت 
كە  بڕیاریەتی  راو  وەرگرتنی  و  خۆدەربڕین 
ئەمجۆرە  هەبێت.  مافەكانی  راهێنانی  توانای 
و  شەفاف  دیموكراتی،  زەمینەی  لەئاسایش 
یاسایی بۆ فەراهەمدەكات. ئەمەش قورسترین 
سیاسی،  ئاستی  لەسەر  بەرپرسیارێتییە 
ئارامی،  و  زانستی  ئ��اب��ووری،  رۆشنبیری، 
تاكەكانی  لەسەر  ئەرێی  و  نەرێ  بەشێوەی 
ئاسایش  نەبوونی  رەنگدەداتەوە.  كۆمەڵگا 
واتای نەبوونی دڵنیایی، ئازادی و دیموكراتی 

لەكۆمەڵگادا دەگەیەنێت.
* ئاسایشی كۆمەڵایەتی لەروانگەی بیرمەندو 
كۆمەڵگایەكی  پێكهێنانی  فەیلەسوفەكانەوە 
ئیبن  بكات،  حوكمی  یاسا  كە  تەندروستە 
لەنێوان  پ��ەی��وەن��دی  پێیوابووە  خ��ەل��دون 
تێكچونی  و  ئ��اب��ووری  ب���واری  تێكچونی 
سیستەمی دەوڵەتدا هەیە، بۆیە كۆمەڵگایەكی 
تەندروست و سیستەمێكی گشتی بەداڕشتنی 
ئەوەی  بۆ  دەبێت،  تەندروست  ئاسایشێكی 

هەمووان لەناویدا هەست بەدڵنیایی بكەین.

گرنگی  گریكەكان  پێیوابووە  ئەفلاتۆن   *
كۆمەڵگا  دەدەن.  م��ەدەن��ی  بەكۆمەڵگای 
پێگەیشتووەو  و  سروشتی  دی��اردەی��ەك��ی 
پێداویستیەكانی تاك تێیدا زیاد دەكاتو خەڵك 
پێشدەكەون.  بچووك  كۆمەڵگای  بەشێوەی 
دابینكردنی  بۆ  دەب��ێ  هاوكاریان  ئەمەش 
و  پۆشاك  خ��ۆراك،  نیشتەجێبوون،  ب��واری 
كارو  لەدابەشكردنی  پێداویستیەكانیتریان 
مەدەنبیەكان،  و  كارگێڕی  بەرپرسیارێتییە 
كارگێڕی،  ب��واری  لەسێ  ش��ارەی  ئەو  رۆڵی 

بەرهەمو بەرگرییەوە دیاریكردوە.
* رۆس��ۆ دەڵ��ێ دەس���ەڵات ژی��ان��ی خەڵك 
نابێ لەدەرەوە هاوردە بكرێت،  رێكدەخات و 
لەپێویستییەوە  دڵنیایی  و  ئاسایش  چونكە 
و  بێ  ئازاد  تێیدا  مرۆڤ  دەبێ  دروستدەبن، 

چارەنووسی خۆی دیاری بكات.
مافی  پاراستنی  بۆ  1945وە  لەساڵی   *
م��رۆڤ و دادپ�����ەروەری، رێ��ك��خ��راوی مافی 
مرۆڤ پێشكەوت، بۆیە پەیوەندییەكی بەتین 
پاراستنی  و  ئاسایش  پاراستنی  لەنێوان 
هەیە،  بوارێكەوە  لەهەموو  مرۆڤدا  مافەكانی 
بۆیە دەتوانێ بەشداری لەبنیادنانەوەدا بكات، 
چونكە پڕەنسیپی دادپەروەری كۆمەڵایەتیش 
جەخت دەخاتەسەر پێداویستی كۆمەڵگەو تاك 
یەكسانی  و  بەدادپەروەری  هەست  تێیدا  كە 
كۆمەڵایەتی  دادپ��ەروەری  جەوهەری  بكرێت، 
رزگاركردنی مرۆڤە لەنەریتە كۆمەڵایەتییەكان 

و رێزگرتن لەمافی مرۆڤ.
مرۆڤو  مافی  لەرێكخراوەكانی  رێزگرتن   *
ئاسایشی  دڵنیاییو  ئاشتی،  پێكهێنانی 
كۆمەڵایەتی پەیوەندی راستەوخۆی بەسیاسەتی 
رووخاندنی  بۆیە  هەیە.  ك���راوەوە  ب���ازاڕی 
لەهەر  ناوین  چینی  و  ئ��اب��ووری  ژێرخانی 
وڵاتێكدا فاكتەرێكی هەستیارە لەپوكاندنەوەی 
نەبووژاندنەوەی  و  كۆمەڵایەتی  ئاسایشی 

ئابووریو پێشكەوتنی كەلتووری هەژاری.
دابوونەریتە  كۆمەڵێك  ه��ەژاری  كەلتووری 
و  دێن  تووشی  پەراوێزەكان  كۆمەڵگا  كە 
هەڕەمەكییەكان،  كۆمەڵگا  پێیاندەگوترێت 
سیاسەتی  لەئەنجامی  ك��ەل��ت��وورە  ئ��ەم 
كەلتورە  ئەم  دروستدەبێت.  زۆرداری��ی��ەوە 
كۆمەڵایەتیش  ئاسایشی  لەسەر  هەڕەشە 
ئەوەی  ل��ەدوای  بەتایبەتی  دروستدەكات، 
و  دەبێ  كەلتوورە  بەو  تێكەڵ  ناوین  چینی 
نامێنێ، بێكاری و بۆشایی لەبەرهەمدا زیاد 
دەكاتو بەپلەی یەكەمیش كاریگەری لەسەر 

ژن زۆرترە.
تەنیا  لەسەرچاوەكان  هەندێك  *بەپێی 
ژیانی  لەبژێوی  ب��ەدواداچ��ون  توێژینەوەو 
چاودێری،  بەڵكو  نییە،  بەس  هاووڵاتیاندا 
خۆشەویستی  گیانی  چاندنی  گرنگیپێدان، 
هەستكردن  بۆ  متمانەبەخۆبوون  و  ژی��ان 
بەئاسایشی كۆمەڵایەتی و پێشكەوتنی باری 

ئابووری و بەشداریكردن پێویستە.
* پارتە ئۆپۆزسیۆنەكانی ئوردون بەردەوام 
وڵاتەكەیان  ئابووری  باری  خراپی  دەڵێن، 
كۆمەڵایەتییان  ئاسایشی  سەر  بۆ  مەترسی 
نوێی  باجی  رێوشوێنی  حكەومەت  هەیەو 
بۆتە هۆی دروستكردنی  گرتۆتەبەر. كەچی 
چونكە  ه��اووڵات��ی��ان،  ل��ەس��ەر  ب��ارگ��ران��ی 
چارەسەری  بەرنامەیەكی  هیچ  حكوومەت 
لەمبوارانەوە  كۆمەڵایەتی  و  ئابوری  دارایی، 
گەشەی  كەمی  كەواتە  پێشكەشنەكردووە، 
ئابووری و بەرزبونەوەی هەڵاوسان، هۆكارە 
و  كۆمەڵایەتی  دادپەروەری  پێكنەهاتنی  بۆ 
لاوازكردنی رۆڵی ژنان لەهەر بوارێكداو بواری 

ئابووری بەتایبەتی.
رێوشوێنێك  هەر  وەرگرتنی  پێیانوایە   *
لەبارەی باجەوە بەدابینكردنی خزمەتگوزاری 
گشتی لەكۆمەڵگادا دەبێت، لەنرخی گونجاو 

گرنگیدان  ه���ەژارو  چینی  بۆ  بەتایبەتی 
بەفێركردنو بواری تەندروستی بۆ كۆمەڵگا، 
واتای  كۆمەڵایەتیش  ئاسایشی  جەوهەری 
ئابووری،  لەڕووی  پەرەپێدان  و  پێشكەوتن 

كۆمەڵایەتیو سیاسییەوە دەگەیەنێت.
لەڕووی  ئاسایش  چەمكی  پێشكەوتنی   *
فراوانتربوونی  بۆ  كۆمەڵایەتییەوە،  ئابووریو 
روویەكی  لەهەموو  كۆمەڵایەتی  ئاسایشی 
بەتایبەتی  ژنان  و  هاووڵاتیان  بۆ  ژیانەوە 
بەباشی  لەهەستكردن  خۆی  كە  دەگەیاند 
و  ئ��اب��ووری  سەقامگیری  و  ژی��ان  بژێوی 
دڵنیایی كەس و خێزان لەژینگەی دەرەوەشی 

دەگرێتەوە.
* پێنج پرسی سەرەكی ئاسایشی مرۆیی ژن 
لەڕووی ئابوورییشەوە دەخەنە مەترسییەوە 

لەوانە: 
* توندوتیژی دژی ژن و منداڵان 

كەمی  و  سامان  خاوەندارێتی،  نەبوونی 
حوكمی ژن لەمبوارەدا

رانەهێزانی تەواوی مافە مرۆیی و سیاسییەكان 
لەلایەن ژنەوە

ژن وەك قوربانی بەكاربێت نەك كاریگەر.
* بەگوێرەی سەرچاوە زانستییەكان لاوازی 
ژن  بەشداری  ئاستی  بوارانە  ئەم  هەموو 
جۆری  پەیوەندییەكانی  ك��ەم��دەك��ات��ەوەو 
كۆمەڵایەتی واتای پەیوەندی بەهێزی نێوان 
ژن و پیاو دەگەیەنێت، بۆیە دەبێ پەیوەندی 
هاوكاری و كۆمەكی هاوبەشبن لەنێوانیاندا.

نێوان  پەیوەندی  كۆمەڵایەتی  ج��ۆری   *
ئەم  رووندەكاتەوەو  كۆمەڵگەكان  و  خەڵك 
جیاوازی  رەگەزەوە  بەهۆی  پەیوەندییانەش 
رەفتارو  لەكۆمەڵگەكاندا  لەزۆرێك  هەیە، 
كرداری جۆری كۆمەڵایەتی، بەهۆی گۆڕانی 
تەكنۆلۆژیاوە دەگۆڕێت. ئەمەش گۆڕانكاری 
گەورە لەبواری ئابووری و كۆمەڵایەتیداو لەسەر 
دابەشكردنی  پێكهێناوە.  جیهاندا  ئاستی 
كۆمەڵایەتییەوەو  جۆری  لەروانگەی  كاریش 
ئاستی  بەپێ  یەكێكتر  بۆ  لەكۆمەڵگایەكەوە 
تاك و كۆمەڵگاكەو گۆڕانی دەرەكی و كات 

دەگۆڕێت.
 Stare_arif@hotmail.com

هاوكات لەگەڵ باشبوونی رەوشی ژیانی هاووڵاتیان، 
و  مامۆستایان  لەفەرمانبەران،  زۆر  ژمارەیەكی 
بۆ  پێكدەهێنن  هاوسەری  ژیانی  تازە  ئەوانەی 
قیستەوە  لەڕێگەی  ناچارن  ناوماڵ  پۆشتەكردنی 
شارەزایانیش  و  دابینبكەن  پێویستییەكانیان 
لەوجۆرە  حەزیان  ژنان  هەرچەندە  لەوبڕوایەدان 

سەودایە هەیە، بەڵام ئەو مامەڵەیە زیانی هەیە.

نرخ جیاوازە
تایبەت  كۆمپانیایەكی  خاوەنی  رەحیم  بەختیار 
بەهۆی  كە  دەڵێ  ناوماڵ  كەلوپەلی  بەفرۆشتنی 
ناوماڵ  كەلوپەلی  فرۆشتنی  كۆمپانیای  زۆربوونی 
فرۆشتن  مامەڵەی  كەلوپەلەكان  نرخی  گرانی  و 
و  قیست  ب��ووەت��ە ش��ێ��وازی  ل��ەراس��ت��ەوخ��ۆوە 

ئەوشێوازەش زۆر خواستی هاووڵاتیانی لەسەرە.
بەختیار گوتی”لەئێستادا فرۆش بەشێوازی قیست 
كۆمپانیاكاندا  لەنێوان  باشی  ململانێیەكی  جۆرە 
واتە  ن��اوەڕاس��ت  توێژی  زیاتر  دروس��ت��ك��ردووە. 
كڕینی  توانای  مامناوەندییە  گوزەرانیان  ئەوانەی 

كەلوپەلەكانییان بەو شێوەیە هەیە”.
مەولود حەمە كەریم)47( ساڵ خاوەنی پێشانگای 
فرۆشتنی كەلوپەلی ناوماڵ دەڵێ” لەهەموو دونیادا 
ئەمشێوازەی فرۆشتن هەبووەو خواستی زۆریشی 

زیادەی  نرخەوە  ل��ەرووی  ئەگەرچی  ل��ەس��ەرە، 
دەخرێتەسەر، بەڵام دەبێ هاووڵاتیانیش رەچاوی 
زۆر  ماوەیەكی  تا  كە  بكەن  كۆمپانیاكان  خاوەن 

لەچاوەڕوانی وەرگرتنی نرخی كاڵاكانیان دەبن”.
كە  بەوەدەكات  ئاماژەش  پێشانگایە  خاوەن  ئەو 
بەگشتی شێوازی قیستەكان لەزۆربەی كۆمپانیاو 
لەیەك  نرخەوە  لەڕووی  كەلوپەل  پێشانگاكانی 
نزیكەو كۆمپانیاكان بەگشتی %10 بۆ %20 زیادەی 
كە  ن��ەش��اردەوە،  ئەوەشی  ب��ەڵام  دەخەنەسەر، 
كۆمپانیا هەیە بۆ هەر كاڵایەكی بەقیست فرۆشراو 

بری %40ی دەخاتەسەر.
بنەماڵەی  بۆ  تایبەت  دەڵێ”داشكاندنی  ئ��ەو 
ش��ەه��ی��دان ل��ەف��رۆش��ت��ن ب��ەش��ێ��وازی ن��ەخ��ت و 
شێوازی)قیست( لەزۆربەی كۆمپانیاو پێشانگاكانی 

فرۆشتنی كەلوپەلی ناوماڵ هەیە”.
فرۆشتنی  و  قیستەكان  پێدانی  لەبارەی شێوازی 
”بۆ  گووتی  پێشانگاكە  خاوەنی  شتوومەكەكان 
بەفەرمانبەران  بەقیست  كەلوپەلەكان  فرۆشتنی 
فەرمانگە  فەرمی  كەفالەتی  داوای  مامۆستایان  و 
یان ئەو دەزگایە دەكەین كە كەسی كڕیار كاری 
تێدا دەكات، ئەگەر كڕیار فەرمانبەر یان مامۆستا 
مامۆستایەك  یان  فەرمانبەر  پێوستە  نەبوو، 

بەپەڕاوێكی پشتگیری كەفالەتی كەسەكە بكات.
لەكۆمپانیاو  زۆرێك  خاوەنی  گوتەی  بەگوێرەی 

پێشانگاكانی فرۆشتنی كەلوپەلی ناوماڵ زۆرینەی 
ژنان  پێیەی  بەو  ژنانن.  روویانتێدەكەن  ئەوانەی 

زیاتر خولیاو شارەزای كڕینی ئەو كەلوپەلانەن.

ژنان بەسەلیقەترن 
دانیشتووی  ساڵ   34 تەمەن  قەشەنگ  دایكی 
هەولێر دەڵێ”ژنی ماڵەوە بەبەراوورد لەگەڵ پیاو 
زیاتر بەسەلیقەترن و حەزیان لەكڕێنی كەلوپەلی 
ماڵە. ژنان بۆیە حەز بەكرینی بەكڕینی كەلوپەل 
كات  زۆر  چونكە  دەك���ەن،  قیست  بەشێوازی 
كەلوپەلانە  ئەو  پێنادات،  رێگایان  داهاتەكەیان 

بەشێوزای راستەوخۆ بكڕن”.
بەوجۆرە  حەز  زیاتر  ژنان  خستەڕوو،  ئەوەشی 
مامەڵەیە دەكەن و چاكتر لەپیاوان دەتوانن رۆژانە 
بڕێكی كەم لەداهاتی خۆیان كۆبكەنەوەو مانگانە 

قیستەكەیان پێبدەن.
ئەو دەڵێ ”شێوازی قیست خێركردن نییە بەكڕیار، 
بەڵكو بەپێچەوانەوە پارەیەكی زۆرترت لێدەستێنن، 
بەدڵنیاییەوە نیوەی ژنانی ئێمە هۆشیاریان نییەو 
نازانن ئەمشێوازە جگە لەسوود زیانی زیاترە”من 
پێشووتر كەلوپەلێكی زۆرم هێناوە بەقیست، بەڵام 
لەئێستادا بڕیارمداوە بەمشێوازە كەلوپەل نەكڕم، 

چونكە پارەیەكی زۆری دەخەنەسەر”.

ژنان حەزیان لێیە
قیست تاكە رێگەی نوێكردنەوەی ناوماڵی توێژی ناوەڕاستە

خواستی لەسەرە
سەوزە خۆشناو)26( دەڵێ:”من و هاوسەرەكەم 
مانگانە  مووچەی  چاوەڕوانی  تەنیا  فەرمانبەرین، 
كاڵاو  بمانەوێت  ئەگەر  لەڕاستیشدا  دەك��ەی��ن، 
پێوستییەكی ماڵ بەشێوەی راستەوخۆ بكڕین ئەوا 

دەبێت هەموو مووچەكەمانی بۆ دانێین”.
سەوزە، شێوازی كڕینی بەشێوازی قیست بەدڵەو 
پێیوایە بۆ فەرمانبەران تاكە رێگای گونجاوە بۆ 
ئەوەش  بەڵام  ناوماڵ،  كەلوپەلەكانی  دابینكردنی 
ناشارێتەوە، كە بەشێك لە كۆمپانیاو پێشانگاكانی 
دەخەنەسەر  زۆر  پارەیەكی  ناوماڵ  كەلوپەلی 

كاڵاكان.
تاك  داهاتی  كە  ئێمە  كۆمەڵگەی  دەڵێ”بۆ  ئەو 
دیاركراو نییەو بەشێك داهاتیان باشەو بەشێكیش 
داهاتی خراپە، كڕینی كەلوپەل بەشێوازی قیست 
كە  ژن  بۆ  بەتایبەت  باشە  زۆر  ناوەند  بۆ چینی 
سەربەخۆ  ئابووری  خاوەنی  ئێمەدا  لەكۆمەڵگای 
نییەو دەبێ هەمیشە چاوەڕێ ئەو بڕە پارەیە بكات 
كە رۆژانە مێردەكەی بۆ بژێوی ژیانیان پێیدەدات. 
ئەم  بخاتەسەر  چاودێری  حكوومەت  هیواخوازم 
نەك  دابنێت،  بۆ  دیاریكراویان  نرخێكی  نرخانەو 

هەر كۆمپانیاو بەئارەزووی خۆی نرخ دابنێت.

پیاوان خۆیان لەقەرەی نادەن
خاوەنی3  خێزاندارەو  ن��ورەدی��ن)29(،  بەشدار 
ئەو  سەلیقەی  من  ”لەڕاستیدا  دەڵ��ێ  منداڵە 
بەمن  ژنانەو  كاری  ئەوە  نییەو  مامەڵانەم  جۆرە 

ناكرێت”.
كە  ك��ردووە  سەرپشك  ”خێزانەكەم  گوتیشی 
خۆی  هەمە  مانگانە  داهاتەی  ئەو  بەگوێرەی 
پێوستییەكانی داوا بكات، بەڵام ناتوانم لەرۆژێكدا 
بەهاوكاری  دەتوانم  بەڵكو  بكڕم،  شتێك  هەموو 
دینار  دووسەدهەزار  یان  مانگانە سەدهەزار  ئەو، 

بۆ كڕینی كاڵاكان دابینبكەم”.

پەیوەندی بەحكوومەتەوە نییە
لەوەزارەتی  بازرگانی  جێگری بەڕێوەبەری گشتی 
دەڵێ:  ئەدهەم  ن��ەوزاد  پیشەسازی  و  بازرگانی 
هێنانەكایەی  بازرگانی  وەزارەت���ی  سیاسەتی 
ئازاد،  بازاڕی  دروستكردنی  بۆ  ئازادە  كەشێكی 
ئێمە هەموو بازرگان و كۆمپانیاكانمان سەرپشك 
كردووە، بەڵام مەرجمان تەنیا وەرگرتنی مۆڵەتی 
هەرێمی  ل����ەدەرەوەی  كەلوپەلەكانە  هێنانی 

كوردستان و باشی جۆری كوالێتییان”.
گوتیشی”ئێمە مەرجمان نییە بۆ دیاریكردنی نرخی 
قیستەكان و شێوازی ئەمجۆرە مامەڵەیە، دەكرێت 
نەدەن  مامەڵانە  ئەو  لەقەرەی  هاووڵاتیان خۆیان 

كە پێشووتر دەزانن زیادەی خراوەتەسەر”. 
مامۆستای زانكۆی سەلاحەدین و شارەزای ئابووری 
بەوەدەكات”فرۆشتن  ئاماژە  سماقەیی  ئەیوب 
لەوڵاتانی  دێرینی  مێژووییەكی  قیست  بەشێوازی 
خەڵك  تازەیەو  لەكوردستان  هەبووەو  ئەورووپا 

ئاشنا نییە بەسوود و زیانەكانی”. 
ئەو گوتیشی:”كاتێك هاووڵاتیان زەرەر دەكەن كە 
كەلوپەلەكان خراپ بن و ماركەو ستاندارد نەبن و 
فێڵی تێدا كرابێت، چونكە تائێستا جۆری كوالێتی 
بەتەواوی  كوردستان  لەهەرێمی  كەلوپەلانە  ئەم 
بەكاربەر)مستهلك( مافی  یاسای  دیارینەكراوەو 

مان نییە”.
كڕینی  شێوازی  زانكۆ،  مامۆستایەی  ئەو  بەڕای 
دەبێت  زیانبەخش  ئەوكاتە  بەقیست  كەلوپەل 
بووەتە  ژیانی  هەموو  هەستدەكات  هاووڵاتی  كە 
ئەو  بێت  بەهەرجۆرێك  مانگانە  دەب��ێ  و  ق��ەرز 
پاشكەوتێكی  بەبێئەوەی  پەیدابكات،  پارەیە  بڕە 
دیاریكراوی هەبێ بۆ ئەگەری نەخۆشی و سەفەر و 
پێوستییەكانی دیكە، ئەمەش باری ژیانی قورس 

دەكات و دەیخاتەژێر گوشارەوە. 

بەهرە سدیق

ژنی دەوڵەمەندو 
بەرپرسەكان روولە كڕینی

 ئەڵماس دەكەن

ئەڵماس شوێن بە زێڕ لێژ دەكات؟
ژنی دەوڵەمەندو 

بەرپرسەكان روولە كڕینی
www.ne ئەڵماس دەكەن

وارڤین - هەولێر: 
لەهەولێری پایتەختدا ژن و كچی بەرپرس و دەوڵەمەندەكان 
ئەڵماس  كڕینی  روویانكردووەتە  كردووەو  زێڕ  لە  پشتیان 
فرۆشگەیەكیش  و خاوەن  كانزای جیهان  بەنرخترین  وەك 
دۆلار  هەزار   120 بەبڕی  هەبووە  كەس  دەكات  ئاشكرای 

ئەڵماسی كڕیوە.
ئەڵماس، بەردێكی گران و سەرەنجڕاكێشەو بۆ جوانكاری 
بەكاردێت. وەك كانزایەك، كانی تایبەتی خۆی هەیە كاتێك 
دەدۆزرێتەوە لەشێوەی بەردە دواتر پاكدەكرێتەوە. لەچەندین 
وڵات هەیە، بۆنموونە: )رووسیا، هیند، ئەفریقیای باشوور، 
ئوسترالیا( دەردەهێنرێت و لەوڵاتانی وەك )توركیا، چیك، 
پاكترە.  لەهەموویان  چیكی  جۆری  پاكدەكرێت.  بەلژیكا( 
لەئاستی  بەنرخەوە،  كانزا  بەو  بازرگانیكردن  قەبارەی 
لەئێستاشدا  دەكرێت.  مەزندە  دۆلار  بەملیۆنان  جیهاندا 
رۆژلەدوای رۆژ ئەو كانزا بەنرخە لە هەرێم زیاتر خواستی 

لەسەر پەیدا دەبێت. 
بەكر(،  زێڕنگەران)سەید  سەندیكای  بەرپرسی  جێگری 
ئاشكرایدەكات لەئێستادا كەسانێكی تایبەت هەن خواستیان 
زۆر  رێژەكە  بڵێین  ناتوانین  دەڵێ  ئەو  ئەڵماسە.  لەسەر 
زیادیكردووە،  راب��ردوو،  لەگەڵ  بەبەراوورد  بەڵام  ب��ەرزە، 
بەرهەمی  دەفرۆشرێت،  لێرە  ئەڵماسەی  ئەو  گوتیشی” 
كوردستاندا  هەرێمی  لە  ئیماراتە،  دروستكراوی  توركیاو 

ئەڵماسی ساف نییە، تەنیا لەناو زێر هەیە”. 
روونیكردەوە، لەهەرێمدا خواست زیاتر لەسەر زێڕە، هیچ 

كاتێك زێڕ خواستی لەسەر كەم نابێتەوە.
بەفرۆشتنی  تایبەت  فرۆشگایەكی  خاوەنی  سمكۆ،  عەلی 
ئەڵماسەی  گوتی”ئەو  لەهەولێر  جوانكارییە  كەرستەكانی 
درووستكراوی  دێت،  بۆمان  لەتوركیاوە  دەیفرۆشین،  ئێمە 
لەبنەڕەتیشدا  توركیایە،  وڵات��ی  ئەتاسای  كۆمپانیای 

لەبەلژیكاوە دێتە توركیا”. 
و  خشڵ  بەبەرهەمهێنانی  تایبەت  كۆمپانیایەكی  ئەتاسای 
جوانكارییە، بنەكەی سەرەكی لە ئەستەنبوڵی توركیایە، لە 

8 وڵاتدا بریكاری هەیە، لەئەستنەبۆڵ 170 بنكەی هەیە.
عەلی، ئاماژە بەوەدەدات، لەئێستا خواست لەسەر ئەڵماس 
زیادیكردووە، گوتی”بەهۆی هاتنی ئەڵماس بۆ بازاڕەكانی 

هەرێم، خواست لەسەری زیادیكردووە”.
لەهەرێمدا  نییەو  ئەڵماسی  كڕینی  توانای  كەسێك  هەموو 
توێژێكی تایبەت كە زیاتر خێزانە دەوڵەمەندو بەرپرسەكانن 
كانزا  ئەو  و  بەئەڵماس  تایبەت  فرۆشگەكانی  روودەكەنە 
زۆر  و  بەرپرس  لەبنەماڵەی  دەكڕن.”زیاتر  گرانبەهایە 
دەوڵەمەندەكانن دێن و ئەڵماس دەكڕن” ئەمە عەلی سمكۆ 

گوتی.

ئەڵماس  نیوقیرات  بە”قیرات”دەكێشرێت،  ئەڵماس 
كێشانەكردنی  یەكەی  بچووكترین  كە  ب����ە)50دۆلار(ە، 
 200 سەنگەكەی  یۆنانییەو  وشەیەكی  ئەڵماسە.”قیرات” 
لەوڵاتێكەوە  سەنگەكەی  ئەندازەی  بەگشتی  میلیگرامە. 
 205 بۆ   188 لەسنووری  و  دەگۆڕێت  دیكە  وڵاتێكی  بۆ 
پێوانەیان  یەكەی  وڵات��ان��ەی  ل��ەو  ب��ەڵام  میلیگرامدایە، 

بەمیلیمیترە، سەنگەكە 200 میللیگرامە.
ئەو خاوەن جوانكارییە ئاشكرایدەكات، كەسی وا هەن 80 
هەبووە  كڕیار  دەبەن.”لەمڕۆژانەدا  ئەڵماس  دۆلار  هەزار 
بەبڕی 12 دەفتەر واتە 120 هەزار دۆلار ئەڵماسی كڕیوە”.

بەئەڵماسە  تایبەت  رافی هیندی، كەخاوەنی فرۆشگایەكی 
لەهەولێر و تاكە بریكاری كۆمپانیایەكی بیانییە لەعێراقداو 
پسپۆڕییەكەشی لەبارەی ئەڵماسەوە دەڵێ، هاتنی ئەڵماس 
پەرەپێدانی  و  عێراق  ئازادی  دوای  هەرێم  بازاڕەكانی  بۆ 
بواری  پسپۆڕەی  ئ��ەو  كوردستانە.  هەرێمی  ئ��اب��ووری 
جوانكاری ئەڵماس، دەڵێ لەهەموو دونیا ئەڵماس بەهای 
خۆی هەیە”ئەوانەی بەكاری دەهێنن زیاتر ژنان و كچانن”. 
مانگی  ش��ەش  ل��ەس��ەرەت��ای  زانیارییەكان،  بەگوێرەی 
یەكەمی ئەمساڵ 19 كیلۆگرام ئەڵماس هێنراوەتە هەرێمی 

كوردستان، زیاتر تێكەڵی زێڕكراوە.
خاوەن جوانكارییەكانی تایبەت بەئەڵماس ئەوە پشتڕاست 
ئەڵماس  ل��ەس��ەر  خ��واس��ت  لەئێستادا  ك��ە  دەك��ەن��ەوە، 
زیادیكردووە. بەگوتەی هیندی مانگانە 900 قیرات ئەڵماس 

دێتە هەرێمی كوردستانەوە.
ئێس  ڤی.  ڤی.  لەوانە)  هەیە،  جۆری  چەندین  ئەڵماس 
وەن، ڤی. ئێس توو، سی. ئێڵ توو، پی وەن، ئێل. سی، 

بارگێت(.
لەگەڵ دەستگیرانەكەی، خەریكی سەیركردنی ئەنگوستیلە 
بوو  تایبەت  كە  ب��وو،  فرۆشگەیە  ئ��ەو  ئەڵماسەكانی 
و  بوو  ساڵ   25 تەمەن  گەنجێكی  ئەڵماس.  بەفرۆشتنی 
بۆ  كچەی  ئەو  دەكرد.  كاری  گواستنەوە  لەكۆمپانیایەكی 
هاوسەری ژیانی دەستنیشانیكردووە، فەرمانبەری میرییە، 
ئەو بەپێكەنینەوە دەڵێ” بووكەخان رقی لەزێڕەو بڕیاریداوە 
زێڕ نەكات بەخۆیەوە، منیش ناچارم دیارییەكی ئەڵماسی 

بۆ بكڕم هەرچەندە نرخەكەشی زۆر بەرزە”. 
لەناو  بچووكەكەی  كچە  لەگەڵ  ساڵە،   45 تەمەن  ژنێكی 
بوو. ئەڵماس  كڕینی  خەریكی  ئەڵماس  جوانكارییەكی 
بێوێنەی  جوانییەكی  گوتی”ئەڵماس  سوڵتان(،  خونچە   (
هەیە، زۆر جوانترە لەزێڕ، هەرچەندە نرخەكەی زۆر بەرزە، 

بەڵام دەتوانی واز لەزێڕ بێنی، ببیتە خاوەنی ئەڵماس”. 

و  لەبەرامبەر  گ��ازن��دە  و  سەركۆنەكردن  وەك 
هەرهەڵەیەك،  ل��ەدەرەن��ج��ام��ی  خ��ۆدەرب��ازك��ردن 
هەموومان  مرۆڤ  ئێمەی  ناپەسەندەو  رەوشتێكی 
هەڵەنگوتن  بۆ  پاساوهێنانەوە  هاوبەشین،  تیایدا 

ودەرس لێوەرنەگرتنیشی، رەفتارێكی نابەجێیە. 
لەخۆڕازیبوونی بێسنوورمان وایلێهاتووە، نەك هەر 
بنێین،  بەتاوانەكانماندا  دان  رێبكەوێت  بەدەگمەن 
بەڵكو هێندەی بگونجێ و سەربگرێ بۆمان، كاری 

خراپیشمان بەچاك لەقەڵەمدەدەین!. 
هەڵدانەوەی لاپەڕەی كتێبەكان، بۆگەڕان بەشوێن 
بەڵگەیەك كە یارمەتیمان بدات بۆ شەرعاندنی تاوان 
بەئەندازەیەكی زۆر بەربڵاو و دیار رەنگدەداتەوە!. 
رێزدانەنان بۆ رابردوو و بەكەمتەماشاكردنی كرداری 
و  لەنیشانەكانی جوامێری  بەشێكە  چاكی خەڵك، 

نەبەردیمان. 
گەلێكی وامانهەیە لەباتی ئەوەی نموونەی راستاڵی 
تێدا  ب���ەرزی  پلەی  ن��ەك  ب��ن،  خۆنەویستی  و 
بەدەستناهێنن، بەڵكو زۆر بەكەمی نەبێ، بەپلەی 

دەرچوونیش ناگەن!. 
لەكاتی  ب���ەوەه���ەی���ە،  ب���ڕوام���ان  ه��ەم��ووم��ان 
هاتنەخوارەوەی قوڕئان تازەبەتازە، بۆ پێغەمبەری 
فێڵی  هەبوو  وا  خۆشەویستمان)د.خ(سەركەشی 
خاوەنبڕوا  و  دۆست  وەك  خۆی  و  دەكرد  لەخۆی 
بەدەورمانەوە  كە  باوەڕناكەین  كەچی  نیشاندەدا. 
ئەمەندە  بۆ  باشە  هەبن!  مایل(  س��ەدان)خ��ەت 

لەخۆمان رازیبین؟. 
دەبێ  بۆچ  هەبووبێت،  لەمەدینەدا)نیفاق(  ئەگەر 

وابزانین لای ئێمە بوونی زەحمەتە؟. 
هەفتەیەك  چەند  لاوێك  كە  ئاسانترە  لەوە  چی 
دیمەنی  ریشاوی  باشترین  وەك  و  نەتاشێ  ریشی 

بنوێنێ؟. 
ئافرەتێك ئامادە بكرێت و بەرگی شەرعی بەسەردا 
هەزاران  و  موسڵمانان  ناو  بنێردرێتە  و  بدرێت 
بوختان بەكەسایەتی باشیش بكات، ناڕەحەتە؟. 

لەبەرامبەریشدا ئایا ئەگەر موسڵمانێك هەڵە بكات، 

چاوەڕوان نەكراوە؟. 
كاری  ب��ەن��اوی  پڕوپیرێژن  پ���ارەی  ك��ەم  ئ��ەرێ 
پێ  ئیسلامی  گیتاری  كۆكراوەتەوەو  ئیسلامیەوە 
ئیسلامی  فلیمی  و  ئیسلامی  شانۆی  و  لێدەدرێت 
ئافەرم بەحاڵمان بۆخۆمان و  پێدەردەكرێت. ئەی 
ئەم  دڵسۆزی  چەند  نامەخوا  پارێزیمان!  ئەمانەت 

ئیسلامەین، ببوورن چەند دڵسۆزی ورگمانین!. 
لاوبووم لەبیرمدێ جارێكیان لەگۆڤاری)المتفرج(دا، 
كاریكاتێری پیاوێكی سواڵكەری كردبوو لە كوڕەكەی 
خۆی ئەدا! یەكێ لێیدەپرسێ گوناهە، بۆلێیئەدەیت؟ 
خۆی  بەباشی  نازانێ  بۆ  ئەی  دەڵ��ێ:  كابرایش 
لەمەدینە  نەوەدەكاندابوو،  لەسەرەتای  بشەلێنێ. 
ئافرەتمانی  هەواڵی  بەپەرۆشی  زۆر  بینی  یەكێكم 
دەپرسی و لەئافرەتانی بۆسنەیش زۆر ئاگاداربوو! 
پێمگوت: قوربان ئەوە بۆهێندە بایەخ بەو مەسەلەیە 
ئەدەیت؟ گوتی: چونكە لەبارودۆخێكی نالەباردان 
و برسیو چەوساوەن، هێنانیان خێرە!، گوتم:)أخی 
چەوساوەترن،  سۆمالێكانمان  خوشكە  الله(  فی 

بەڵام زۆر رووەو بازاڕی نین.
 من زۆر بەڕاشكاوانە گوتوومەو دەیڵێم و دەیڵێمەوە: 
با ئەوەندەی خۆمان لە)عومەر(و یاوەرانی دەچین، 
كە  بخوازین،  لەئافرەتانمان  ئەوەندەیش  ه��ەر 
وابن!.  دەستەخوشكانی  )فاتیمە(و  وەك  دەبێ 
كوڕی  عەلی  گوایە  كە  لەوەبووە،  گوێم  دەیانجار 
ئەبوتالیب)د.خ( فەرموویەتی: إن النساء شیا گین 

خلقن لنا   ن�عوژ بالله من شر الشیاگین
من متمانەی تەواوم بەوە هەیە كە عەلی)ر(دوورە 
دەیانەوێ  ناحەزان  بەڵام  وا،  بێبەهای  لەقسەی 
بێگوناە،  ئیسلامی  پیرۆزی  ئایینی  كەسایەتێكانی 
لەكەداربكەن كە جارێتریش دەڵێم: زۆر بەداخەوە 
بەناو  هەندێ،  چەوتی  لەئەتواری  بۆچوونانە  ئەو 
هەڵگرانی ئەمڕۆی ئاڵای ئیسلامدا، بەشێوازێكی وا 
رەنگدەداتەوە كە وایلێهاتووە ئەگەر ئەو هیوایە نەبێت 
كە بەدیدەكرێت جاروبار لێرەولەوێ لە كەسانێكەوە 
كە بەپێی توانا ئیسلامیان وەك بەرنامەیەكی تەواو 
و  لەخۆمان  شەرممان  دەب��وو  هەڵگرتووە،  كامڵ 

خۆدانە پاڵ ئیسلام بهاتایەتەوە!.
لە  لێدەكەم  لێبوردنیشتان  داوای  ب��ەڕێ��زان: 
نووسینەكە،  چونكە  كەمبەكارهێنانی)دەق( 
زۆربەتان  لای  وەك  هەر  رۆژنامەییە.  بابەتێكی 
شاراوە نییە، كە لەسەر ئافرەت و یاساكانی ئیسلام 

لەبارەیەوە وەك )نەزەری( رووت، گەلێ نووسراوە، 
شتێكی  بتوانم  ئ��اوادا  لەنووسینێكی  لاشموانیە 
تازەتر بێنم، بەڵام بەئەوپەڕی سنگفراوانییەوە گوێ 
فەرمان  وەك  داخوازیتان  دەگرم  لەرەخنەكانتان 

جێبەجێدەكەم. 
درووست  لەڕووی  پیاو  و  ئافرەت  نێوان  جیاوازی 

بوونیانەوە؟
بدوێم  لەسەری  ئەمەوێ  ئەمخاڵەدا  لەژێر  ئەوەی   
لێكۆڵینەوەیەك نییە لەسەر شێوازی دروستبوونی 
ئافرەت و شیتاڵكردنەوەی جیاوازێكانی ئەندامەكانی 
یان  پێیبەخشراوە،  كە  ئەوتوانایانەی  و  لەشی 
توێژینەوەكردن لەسەرئەوەی كەلە پەراسووی چەپی 
پیاو دروستكراوە یان نە؟ چونكە تا نووسینی ئەم 
چەنددێڕەیش، نەگەیشتوومەتە ئەو بەڵگە راستەی 
كە بۆم بسەلمێنێ كە دایكە)حەوا(مان لەپەراسووی 
لەو  جگە  دروستكرابێت،  باوكە)ئادەم(  چەپی 
لە  كە)ئافرەت  هاتووە  تیایدا  كە  فەرموودەیەی 
ئەو  راستیش  بەدەقی  دروستكراوە(گەر  پەراسوو 
دروستكردنی دایكە حەوا لەپەراسووی چەپی باوكە 
ئادەمەم بۆ دەركەوت، هیچ نابێتە بەڵگەی خراپی 
و كەمایەتی ئافرەت لەلام. چونكە ئیشەكە كارێكی 
خوایە، لە گڵ، لەپەراسووی پیاو، لەهەر پەراسوو 
یان هەرشت دروستیكردبێت، ئەوەی بەلای منەوە 
گرنگە، ئەوەیە كە من بەشێكم لەو و ئەو بەشێكە 
لەمن و پێكەوە تەواوكاری یەكدین و ماف و ئەرك 
لەنێوانماندا هەیە. هەر بۆیە روودەكەمە هەر برایەك 
و دەڵێم: برام، دەزانی جیاوازی نێرومێیەتی لەنێوان 
تۆ و خوشكەكەتدا لەژێردەسەڵاتی كەستاندا نەبووە؟ 
نە بە نێری دروستبوونی تۆ لەبەرلێهاتووییتە، نە 
بەمێی دروستبوونی ئەویش بەهەڵبژاردن، بەخواست 
و دەستی خۆی بووە، كەس لەكاتی دروستكردنیدا 
نەجەنابت  ئیتر  خوایە،  كاری  پێنەكراوە،  راوێژی 
خۆتت نێراندووە نە ئەویش سەرپشك بووە تاخۆی 
خۆبەو  هۆشیاری  لایەنەوە  لەم  كەوابوو  بكچێنێ. 
نێرن،  جەنابتان  كە  مەنازە  بەسەریاندا  ئەوەندە 
نێرییش هەمووجۆرە پیرۆزییەك بگەێنێت! چونكە 
ئەو جۆرە كردارەی تۆ، كاردانەوەی خراپی لەدوایە، 
وادروست دەكات كە  لەمێشكیدا زۆرەها پرسیاری 
دەربچێت،  تاوانەوە  و  گوناە  لە  سەری  دوورنییە 

ئەوكات تۆ دەبیتە هۆكار. 

مەلاعومەر چنگنیانی

ئافرەت لەنێوان باش بۆ 
نووسین و باشبوون لەگەڵیدا

www.ne
tew

e.c
om



47

خوێنەرانی بەڕێز بۆ زانیاری زیاتر دەتوانن پەیوەندی بەم ناونیشانەی خوارەوە بكەن:
ناونیشانی گۆڤار: هەولێر- شاری خەونەكان

ساڵەم   22 تەمەن  كچێكی  من  پ: 
وشكە  دەموچاوم  پێستی  ب��ەردەوام 

ئایا هۆكارەكەی چییە؟
ش���ارەزاو  ت��ەی��ف��ور،  د.ژی���ر  وەڵام: 
جوانكاری  لەنەشتەرگەری  پسپۆڕ 
ئەوانەی  پێست:  نەخۆشییەكانی  و 
هۆكارێك  چەند  بۆ  وشكە  پێستیان 
پێستەكە  ئ��ەوەی  وەك  دەگەڕیتەوە 
خ����ۆی ج�����ۆری وش���ك���ە، ی��اخ��ود 
كەسەكە  یان  بۆماوەییە  هۆكارەكەی 
بووەتە  هەیە  نەخۆشییەكی  ج��ۆرە 
هۆی وشكبوونی پێستەكە. هەندێكجار 
كرێمانەی  ئ���ەو  م��ك��ی��اژو  ج����ۆری 
وشكبوونی  هۆی  بووەتە  بەكاریدێنن 
دەبێت  بۆیە  پێستەكە،  ن��او  ت��ەڕی 
و  بكات  پسپۆڕ  پزیشكی  سەردانی 

پێستەكەی  جۆری  بە  تایبەت  كرێمی 
بۆ دابنرێت.

28ساڵم  تەمەن  ئافرەتێكی  من  پ: 
3هەفتەیە  م��اوەی  ك���ردووە،  ش��ووم 
منداڵمبووە بەردەوام دەگری، ئەوەش 
بزانم  دەمەوێ  بێتاقەتیكردووم.  زۆر 
هۆكاری گریانی بەردەوامی منداڵەكەم 

چییەو چۆن چارەسەر دەبێت؟
شارەزا  ئەكرەم  د.ئەحمەد  وەڵام: 
منداڵان:  نەخۆشییەكانی  ل��ەب��واری 
بتوانن  دایكەكان  پێویستە  سەرەتا 
ئارام بن لەكاتی گریانی منداڵ تووشی 
هەڵچوون و مشەوەشی نەبن، گریانی 
منداڵی تازە لەدایكبوو لەمنداڵێكەوە بۆ 
منداڵێكی دیكە جیاوازە، ئەومنداڵانەی 
هەیە:  ئەگەرێكی  چەند  دەگرین،  زۆر 

بۆیە  برسیبوون،  هۆكاری  سەرەتا 
ئامۆژگاری دایكان دەكەین لەسەرەتای 
شیری  منداڵ  تەمەنی  هەفتەكانی 
مەمكی خۆیان بدەنە منداڵ بێئەوەی 
كاتی دیاركراوی هەبێت، چونكە زۆربەی 
دایك بەگوێرەی كاتێكی دیاریكراو شیر 
بە منداڵەكانیان دەدەن، لەگەڵ ئەوەش 
بەتەنیا  لەژوورێك  منداڵ  پێویستە 
لەژوورێكی  ی��ان  نەهێڵدرێت  بەجێ 
تاریك نەبێت، چونكە هەست بەترس 
گریان  لەكاتی  دەك��ات  تەنیایی  و 
لەباوەش  منداڵەكە  دایكەكە  پێوستە 
بگرێت بەسەری پەنجەكانی و بەنەرمی 
تاگەردەنی  رووم��ەت��ی  و  نیوچەوان 
بەهێوركردنەوە  تاهەست  بشێلێت 

دەكات و ژیر دەبێتەوە. 

sana.sleman@yahoo.com :تەلەفۆن: 0662647813   ئیمەیل

خوێنەری بەڕێز، بۆ وەڵامدانەوەی هەرپرسیارێكی تەندروستی لەسەرجەم بوارەكاندا، دەتوانیت پرسیاری تایبەت بۆ فایلی تەندروستی بنێریت. 

لەلایەن كۆمەڵێك پزیشكی پسپۆڕەوە وەڵامی شیاوت دەست دەكەوێت.

پزیشكی وارڤین 

وارڤین: 
ساڵەو   38 ژنێكی  ئەبوبەكر  شادومان 
هەفتەی  لەسلێمانییەوە  فەرمانبەرە 
سەنتەرێكی  س���ەردان���ی  دووج�����ار 
خۆلاوازكردنەوە لەهەولێر دەكاتو دەڵێ”لە 
ماندوودەبووم،  زۆر  ب��ووم  لەشجوانی 
بەدەست  زۆر  دان��ەدەب��ەزی  كێشیشم 
6جار  بەهۆی  بێزاربووم  قەڵەوییەوە 
بەكارهێنانی ئامێری تایبەتەوە ئێستا زۆر 
زۆر  پێشووم  جلەكانی  دابەزیوە،  كێشم 
زیاتر  زۆر  هاتووچۆم  گەورەبوونە،  بۆم 
بووە ئازاری قاچم نەماوە، بەردەوام دڵم 
هەست بەئارامی دەكات و خەویشم زۆر 
هەبوو  ئەوەم  ترسی  سەرەتا  چاكترە، 
ببێتە هۆی لاوازبوونی هەستی سێكسیم، 

بەڵام خۆشبەختانە زۆر باشتر بووم”.

قەڵەوی نەخۆشییە
قەڵەویش وەك نەخۆشییەكی سەردەمی 
قەڵەون  كەسانەی  ئەو  دەكرێت،  سەیر 
بەردەوام ئارەزووی لاوازبوونەوە دەكەن. 
بۆ  ك��راوەت��ەوە  سەنتەرێك  لەهەولێر 
قەڵەوی  حاڵەتەكانی  چارەسەركردنی 
بەكارهێنانی  لەرێگەی  سەنتەرە  ئەو  و 
لەش  كێشی  ئەلیكترۆنییەوە  ئامێری 

دادەبەزێنێت.
ماوەی  نۆروێژییە  سەنتەرێكی  بایلاین 
وڵاتی   18 لە  هەیە  لەئەوروپا  30ساڵە 
رۆژهەڵاتی  وڵاتانی  بەتایبەت  دیكەیش 
لەعێراق  لەوانەش  هەیەو  لقی  ناڤین 
وكوێت و ئێران هەیەتی. ئەو سەنتەرە 
و  دەرم��ان  بێ  و  نەشتەرگەی  بەبێ 

وەرزش كێشی جەستە دادەبەزێنێت.
هەولێر  دێتە  سلێمانیەوە  لە  شادومان، 
سەنتەرە،  ل��ەو  خ��ۆلاوازك��ردن��ەوە  ب��ۆ 
هەروەك گوتی”هاوڕێكانم بینیویانم ئاوا 

ژنان خۆیـــان لاواز دەكەنەوە قەڵەوی 
مۆدەی
نەماوە

لاوازبوومەوەو تەندروستیشم زۆر باشتر بووە 
هەموو داوادەكەن ئەو سەنتەرە لقێكی بێتە 

سلێمانی”.
ئەنوەر  تابان  بایلاین  بەڕێوەبەری سەنتەری 
خورشید لەدایكبووی)1979( ماوەی 12 ساڵ 
لەسوید ژیاوە. دوو ساڵ لەبارەی بایلاینەوە 
بڕوانامەی  كاركردن  وێڕای  و  خوێندوویەتی 
دیپلۆمی لەوبوارەدا وەرگرتووە. تابان ئێستا 
لەهەولێر ئەو سەنتەرەی كردووەتەوە. تابان 
دەڵێ”ئەو ئافرەتانەی سەردانی ئەم سەنتەرە 
ناشیرینبوونی  و  قەڵەوی  كێشەی  دەكەن، 
چەوری،  زیادبوونی  یاخود  هەیە،  پێستیان 
لەشی  رێكخستنی  بۆ  ئێمە  سەنتەرەی  ئەو 
ئافرەتە بەڕێگایەكی زۆر سەردەمییانە لەڕێگای 

ئامێری كۆمپیوتەرەوە كاردەكرێت”.

كاریگەییەكانی
ئامێرەكانەوە  كاركردنی  چۆنیەتی  لەبارەی 
كاردانەوەیەكی  هیچ  ”بێدرووستبوونی  گوتی 
شیكارییەكی  پاڵدەكەوێت،  كەسەكە  نەرێنی 
و  درێ���ژی  دەك��رێ��ت.  ب��ۆ  جەستەی  وردی 
دەیدەینە  ئینجا  وەردەگ��ری��ن،  كێشەكەی 
لەشەكە  باسی  بەگشتی  كە  كۆمپیوتەر 
دەكات. ئینجا بەهێمنی لەرێگای كۆمپیتەرەوە 
بارلێكردن،  ئەلیكترۆنی  شەپۆڵی  هەزارەها 
وەرزش بەماسوولكەكان دەكات، چەوری زیاد 
لەلەش لادەبات، واتە وەرزشێكی ئەلیكترۆنی 
بەهۆی  ئەویش  دەكرێت،  بەلەشەكە  گونجاو 
كە  ئەلیكترۆنییەكانەوە،  كارەبا  و  ت��ەزوو 
ئەوەش  لەگەڵ  و  دەكات  بەلەشەكە  جووڵە 
جەستەكە.  بۆ  مەساجكردن  هۆی  دەبێتە 
لەماوەی 45 چركە لەهەفتەی 2 جار چونكە 
وەرزشكردنی  3كاتژمێری  بەقەد  چركە   45
زۆر  كەسەكە  ئەگەر  بەڵام  هەیە،  ئاسایی 
قەڵەوبوو ئینجا بۆی دەكەینە هەفتەی 3جار 
لەگەڵ ئەوەش ئەمە هەر بۆ خۆلاوازكردنەوە 
هۆی  دەبێتە  باشەو  تەندروستی  بۆ  نییە 

چالاكبوونی  ماسوولكەو  درووس��ت��ب��وون��ی 
جەستەكە”.

ئەوانەی ناتوانن ئەو ئامێرە بەكاربێنن
ئەو  بەكارهێنانی  رێنماییەكان  بەگوێرەی 
ناتوانێ  بێ  ئافرەتەی دووگیان  ئەو  ئامێرە، 
بەكاری بێنێت، لەگەڵ هەركەسێك كە لەخوار 
چونكە  بێت،  ساڵییەوە  ه��ەژدە  تەمەنی 
مرۆڤ لەو تەمەنەدا هۆرمۆنەكانی جەستەی 
ئەم  لەپێش  و  بێت  ئەگەر  لەگەشەكردنن. 
تووشی  ئ��ەوە  لاوازبكاتەوە  خۆی  تەمەنە 
تەمەنی  لەسەرووی  بەڵام  دەك��ات،  بێهێزی 
سادەو  رژیمێكی  زۆرئاساییە  ساڵییەوە   18
بە بەكارهێنانی ئەو ئامێرە دەتوانێت كێشی 

بەئاسانی دابەزێنێت.

“لەقەڵەوی رزگارم بوو”
ئافرەتانەی  لەو  یەكێكبوو  چنار)30(ساڵ، 
سەردانی ئەو سەنتەری دەكرد، بۆ دابەزاندنی 
كێش، ئەو گوتی”دەمێكە بەدەست قەڵەوی 
تاقیمكردووەتەوە،  مانگێكە  ماوەی  دەناڵێنم 
چونكە  دڵمخۆشە،  داب��ەزی��ووە،  زۆركێشم 
دەتوانم بەدڵی خۆم جل لەبەربكەم و هەست 
رزگارم  لەقەڵەویش  ناكەم،  زیانێك  بەهیچ 

بوو”.

سوودەكانی ئەم ئامێرە
شێوەیە  ئەم  تابان،  گوتەكانی  بەگوێرەی 
وزەی  هێزو  وەك  هەیە  س��وودی  كۆمەڵێك 
نوێ دەبەخشێت بەسووڕی خوێن لە لەشدا، 
چالاكی و كاریگەری بەشی ماسوولكەكان زیاد 
چەوری  رژێنەكانی  و  هۆرمۆنەكان  دەكات، 
لابەر دەبزوێنی و خانەكانی لەش چالاكدەكات 
رزگار  سێكسییەكانیش  گرفتە  لە  مرۆڤ  و 

دەكات.

بەگوێرەی یاسای جیهانی قەدەغەیە
و  جوانكاری  نەشتەرگەری  بواری  پسپۆڕی 
مامۆستای كۆلێژی پزیشكی د. سابر عوسمان 
كێشەوە  داب��ەزان��دن��ی  ل��ەب��ارەی  مستەفا، 
دەڵێ”ئەو ئامێرانەی كە بەكاردەهێنرێن راستە 
رێژەی چەوری دێننە خوارێ، بەڵام لەڕووی 
لێ  ئەوتۆی  سوودێكی  نەخۆش  زانستییەوە 
نابینێت، چونكە دوای لاوازبوونەوە ئەگەری 
قەڵەوبوونەوەی زۆر زیاتر دەبێت. بۆ نموونە: 
ریكلامی  جیهان  لەهەموو  ئامێركە  باشترین 
بۆ دەكراو لەرۆژهەڵاتدا نەبوو، تەنیا لەكوێت 

هەبوو ئینجا هیچ سوودێكیشی نەبوو”.
دەبێتە  ئامێرانە  ئەو  گوتیشی”بەكارهێنانی 
هۆی بێهێزی و سووتانی پێستەكە لەژێرەوەو 
كاریگەری لەسەر موولەلەكانی خوێن دەبێت. 
پزیشكی  یاسای  بەگوێرەی  ئەوەش  لەگەڵ 
قەدەغەیە  بەگشتی  ئامێرانە  ئەم  جیهانی 
باشترین رێگا بۆ دابەزاندنی كێش رێژیمێكی 
بەڵام  بەردەوامە،  وەرزشكردنێكی  و  جدی 
بۆ ئەوكەسانەی كە زۆر قەڵەون دەتوانرێت 
گەدە  بچووكردنەوەی  نەشتەرگەری  لەرێگای 

چارەسەریان بۆ بكرێت”.
ئەوكەسانە  هەموو  ئ��اگ��اداری  سابر،  د. 
دەكاتەوە كە كێشیان زۆرە، بەهیچ شێوەیەك 
و  نەبن  دەرم��ان  و  خواردنی حەب  بۆ  پەنا 
بەتایبەتی ئەو جۆرە حەبە سەوزە چینییەی 
قاچاغ  بە  و  دەفرۆشرێت  لەبازاڕەكان  كە 
دەهێندرێتە ناو دەرمانخانەكان.”دەبێتە هۆی 
گورچیلەكان  بۆ  زیانی  بەگشتی  شێرپەنجەو 
دەبێتە  بەكارەبا  دابەزاندن  هەروەها  هەیە، 
سپییەكان،  خرۆكە  كەمكردنەوەەی  هۆی 
كێش  دابەزاندنی  بۆ  شێوە  باشترین  بۆیە 

وەرزشكردنی سروشتییە”.  

ژنان خۆیـــان لاواز دەكەنەوە

سانە سلێمان

تاتۆ  مێژووی 

هەزارەكانی  بۆ  دەگەڕیتەوە 
پێش زایین و ئەو هونەرە سەرەتا لەرۆژهەڵات 
دەركەوتووە.  لەمیزۆپۆتامیا  بەتایبەت  و 
تاتۆ، جۆرە مكیاژێكی هەمیشەییە كە لەسەر 
لەئێستادا  و  جوانكاری  بۆ  دەكرێت  پێست 
و  جوانكاری  بۆ  كچان  و  ئافرەتان  زۆربەی 

سەرنجڕاكێشی رووخساریان بەكاری دێنن.

تاتۆ چییە؟
و  لەنەشتەرگەری  ش��ارەزا  تەیفور،  د.ژی��ر 
جوانكاری لەبارەی تاتۆوە دەڵێ” شێوازێكی 
بۆ  ب��ەڵام  وای��ە،  مكیاژ  وەك  جوانكارییە 
بۆ  ت��ات��ۆ  وات���ە  هەمیشەییە،  م��اوەی��ەك��ی 
ماوەیەكی درێژ لەسەر پێستەكە دەمێنیتەوەو 
لەگەڵ  كە  كیمیاییە،  ماددەیەكی  لەبنەڕەتدا 
لەڕێگای  تێكەڵدەكرێت  ك��ان��زا  و  رەن��گ 
جەستە  لەسەر  بەكاردەهێنرێت،  دەرزییەوە 

دەنەخشێنرێت”.

جۆرەكانی تاتۆ؟
ش���ارەزا  ع��ەب��دوڵا(  ئیبراهیم  د.م��وش��ی��ر 
خۆی  دەڵێ:”تاتۆ  پێست  لەنەخۆشییەكانی 
بەدەرزی  بۆیەوە  لەرێگای  دەكرا،  لەكۆنەوە 
دەخرێتە ناو پێستەكە. شێوەی كلاسیكیش 
هێمایەك  یان  نووسینێك  كەسەكە  هەیە، 
دەكات بۆ دەربڕینی ناخی ئەمەش بەدەرزی 

دەك����رێ����ت، ب���ەڵام 
قوڵاییەكەی دیارنییەو 
تەنیا  بڵیین  ناتوانین 
لەژێر  ی��ان  توێژە  ل��ەو 
چونكە  پێستە  ت��وێ��ژی 
كەسەكە خۆی ئەنجامیدەدات، جۆرێكی دیكە 
هەیە پێیدەگوترێت پرۆفیشناڵ، ئەوجۆرەیان 
لەجۆرەكانی دیكە باشترە، چونكە دەرزییەكە 
هەموو لەیەك ئاستدایە لەناو چینی پێستەكە. 
هەروەها جۆری)میدیكڵ( واتە پزیشكی ئەو 
جۆرەیان بۆ جوانكاری و یا لەشوێنی نەمانی 

موو بەكاردێت”. 

تاتۆ چۆن دەكرێت؟
ژیر  د.  ئەنجامدانی  بەچۆنیەتی  سەبارەت 
ئەوكەسەی  لەوەی  دڵنیابوون  دوای  دەڵێ، 
دەی���ەوێ ت��ات��ۆی ج��وان��ك��اری ب��ك��ات، هیچ 
لەڕێگەی  ئینجا  ن��ی��ی��ە،  ن��ەخ��ۆش��ی��ەك��ی 
پیشاندانی ئەو رەنگانەی هەیەو بەكارهێنانی 
یان  ب��رۆ  ی��ان  لێو  لەسەر  بەفڵچە  رەن��گ، 
پاش  هەڵبژێرێت،  رەنگێك  ئەوەی  بۆ  چاو 
دەست  شێوازەكە  و  رەنگ  لەسەر  بڕیاردان 
دەكرێت،  جوانكارییەكە  بەئەنجامدانی 
جێگایە  ئەو  بۆ  تایبەت  كرێمێكی  سەرەتا 
بەكاردەهێنرێت كە دەویسترێ�ت تاتۆی لەسەر 
بكات.  )سڕ(  شوێنەكە  ئ��ەوەی  بۆ  بكرێت 
بەیەكتر  تێكەڵ  رەنگەكە  دەرزییەكەو  دواتر 
لەسەر  شەبەكەی  دانانی  دوای  و  دەكرێن 

بۆ  جوانكارییەكەی  جێگایانەی  لەو  یەكێك 
میلێك  بەچەند  دەرزییەكە  ئەنجامدەدرێت، 
تەنیا  بەجۆرێك  پێستەكە  دەخرێتەسەر 

توێژی سەرەوەی پێستەكە بگرێتەوە.

كێ ناتوانێ بەكاری بێنێت؟
ئەوانەی نەخۆشی خوێنیان هەیە، یاخود ئەو 
نەخۆشییە جۆراوجۆرانەی، لەڕێگای خوێنەوە 
ئەیدز  نموونە:”نەخۆشی  بۆ  دەگوازرێنەوە 
ئەگەرچی  دەگوازرێتەوە  خوێنەوە  لەڕێگای 
ئەم حاڵەتە لێرە دەگمەنە چونكە تاتۆكردنەكە 
لەرێگای دەرزییەوە بۆ ناو پێستەكە دەكرێت، 
هەیە،  گوێزانەوەی  ئەگەری  لەوكاتە  بۆیە 
هەروەها ئەوانەی نەخۆشی شەكرەیان هەیە، 
لەگەڵ  دووگیانن  ئافرەتانەی  ئەو  یاخود 
ئەوانەی هەستیاری پێستیان هەیە، نابێ ئەو 

جۆرە جوانكارییە ئەنجام بدەن”.
جوانكاری  نەشتەرگەری  ئەنجامدانی  دوای 
بۆیە  دروستدەبێت،  پێست  لەسەر  برین 
كرێمێكی تایبەت بەكاردەهێنرێت و برینەكە 
چونكە  ئ��ەوەش��دا  لەگەڵ  ب��ەڵام  ناهێڵێت، 
بەپێستەكە  زۆر  ئازارێكی  لێدانەوە  لەڕووی 
تا  شوێنەكەی  تەواوبوون  دوای  دەگەیەنێت 

دوو رۆژ تووشی هەوكردن و ئازار دەبێت.

زیانەكانی تاتۆ چین؟
د.موشیر  ت��ات��ۆ  زی��ان��ەك��ان��ی  دەرب�����ارەی 
بۆیاخە،  كۆمەڵێك  دی��ارە  گوتیشی”وەك 

هەولێر

وێزراوەكانە
شــــــــــییە گ

ەوەی نەخۆ
ونـــــــــــــــــــ

كاری بڵاوبو

كیمیایی  م��ادەی  لە  بێگومان  ئەمانەش 
خستنەناوەی  ئەوەش  لەگەڵ  و  پێكهاتوون 
ماددەیەكی بێگانەیە بۆ ناو پێستی كەسەكە، 
بەرگری  لاوازبوونی  هۆكاری  دەبێتە  ئەمە 
پێست و كومەڵێك بەكتریاو ڤایرۆس لەگەڵ 
ئەو تاتۆیە دەچێتە ژێرپێستەكەوە هەروەها 
لاوازكردنی  شوێنەو  ئ��ەو  ناشرینكردنی 
هاتووچۆی بەرگرییەكەیەتی، چونكە ئەوانەی 
ئاگاداری  وریابن  زۆر  دەب��ێ  دەك��ەن  تاتۆ 
ئەوەبن كە تاتۆ دەبێتە هۆكاری بڵاوبوونەوەی 
هەوكردنی  وەك  گ��وازراوەك��ان  نەخۆشییە 
حاڵەتێك  هەروەها  و  سفلس  ئایدز،  جگەر، 
كە  بەوپێیەی  پێیدەگوترێت)سكار(  هەیە 
شوێنەكە  بەكارهێنانە  دەرزی  ئەو  و  تاتۆ 
وەك سووتانی لێدەكات و پێستەكە ناشیرین 

دەكات”. 

دوای پەشیمانبوونەوە تاتۆ چۆن دەڕوات؟
زۆربەیجار  ژی��ر،  د.  قسەكانی  بەگوێرەی 
ماوەیەك  دوای  دەك���ەن،  تاتۆ  ئ��ەوان��ەی 
ئەو  گرنگە  زۆر  بۆیە  دەبنەوە.  پەشیمان 
كەسەی جوانكاری تاتۆ ئەنجامدەدات، باش 
بیری لێبكاتەوە، چونكە ئەو تاتۆیە مكیاژی 
ناچاردەبن  بۆیە  پێدەگوتری،  هەمیشەی 
لێزەر بەكاربێنن، ئەوەش گەورەترین هەڵەیە، 
بیری  ب��اش  ئەنجامدانی  پێش  واچاكترە 

لێبكرێتەوە. 

وێزراوەكانە
شــــــــــییە گ

ەوەی نەخۆ
ونـــــــــــــــــــ

كاری بڵاوبو
   تاتۆ هۆ

وارڤین - تایبەت: 
نەخۆش���ی ئای���دز، دوای ئەوەی لەش���ێوە 
س���ەرەتاییەكەیەوە گۆڕانی بەس���ەرداهات و 
بووە ئافاتێك���ی جیهانی، بەرەنگاربوونەوەی 
ئەستەم بووەو بەگوێرەی زانیاری دەستكەوتوو 
ئەو پەتایە كۆمەڵگەی ش���امی گرتووەتەوەو 
ئەگ���ەری ئ���ەوەش هەی���ە تەش���ەنەكردنی 
حاڵەتەكان���ی ئایدز لەس���وریا مەترس���ی بۆ 
سەر رەوشی تەندروستی هەرێمی كوردستان 

دروستبكات.

سەرەتای دەركەوتنی
ترس���ناكترین پەتای میكرۆبی)ڤایرۆسی(یە، 
لەساڵی1981  سەرهەڵدانیەوە  كەلەسەرەتای 
تائێستا بەبەردەوامی هەڕەشە لەژیانی مرۆڤ 
دەكات و ئ���ەو پەتایە بۆ یەكەمجار لەهاوینی 
1981لە ویلایەتی لۆس ئەنجلۆسی ئەمەریكا 

دۆزرایەوە. 
 لەساڵی1983ڤایرۆسی )HIV( بۆ یەكەمجار 
لەنەخۆش���ێكی تووش���بوو بەهەڵئاوس���انی 

لیمفەگرێكان جیاكرایەوە.
 HIVڤایرۆسی لەساڵی1984سەلمێندرا كە   

هۆكاری نەخۆشی ئایدزە.
ئەلایزا   )ELISA( لەساڵی1985پشكنینی 
دۆزرای���ەوە ك���ە بەهۆیەوە توانرا كەس���انی 

هەڵگری ڤایرۆسەكە دەستنیشانبكرێن. 
لەس���اڵی1986رێكخراوی تەندروستی جیهان 

پرۆگرامی تایبەتی بەرەنگاربوونەوەی ئایدزی 
دانا. 

لەس���اڵی1988كۆبوونەوەی لوتكەی جیهانی 
وەزیرانی تەندروستی لەلەندن -1 12بەرۆژی 

جیهانی ئایدز ناسێندرا. 

ئایدز چییە؟
نەخۆشییەكی درێژخایەن و ترسناكە، بەهۆی 
 )HIV( ڤایرۆس���ی كەم���ی بەرگری ل���ەش
هەوكردن���ی  قۆناغ���ی  ب���ەدوا  و  روودەدات 
ڤایرۆس���ەكە دادەنرێت كە تێیدا نەخۆشەكە 
كۆمەڵێ���ك نیش���انەی كلینیك���ی تایبەت و 
جیاك���ەرەوەی لێبەدیار دەكەوێت. كەواتە بە 
تەنیا تووش���بوون بەڤایرۆسی كەمی بەرگری 
ل���ەش مانای ئایدز نییە، بەڵك���و ئایدز واتە 
كۆنیشانەی دەسكەوتوو بەهۆی كەمی بەرگری 
لەش. گرنگترین نیش���انە پەیوەندیدارەكانی 
ئەمان���ەن، بەرزبوونەوەی پلەی گەرمی لەش 
بۆ ماوەی زیاتر لەمانگێك. دابەزینی كێش���ی 
ل���ەش زیاتر لە %10 س���كچوونی درێژخایەن 
لیمفەگرێكانی  گەورەبوونی  لەمانگێك.  زیاتر 

لەش. 
بڵاوبوونەوەی 

بەگوێرەی راپۆرتی پرۆگرامی گەشەس���ەندن 
لەنەتەوەیەكگرتوەكان )UNDP ( رێژەی 
زیادبوونی ئایدز لەوڵاتانی عەرەبی لە)300%( 

ب���ووە لە 3 س���اڵی راب���ردوو، لەكاتیكدا كە 
لەئەمەریكا، ئەوروپاو ژاپۆن ساڵانە زیادبوون 

لە %20�ە. 
وەك دەبینین رێژەی تەشەنەس���ەندنی ئایدز 
لەجیهان���دا تادەچێ���ت ب���ەرەو كەمبوونەوە 
دەڕوات، بەڵام لەرۆژهەڵاتی ناڤین و ئەفریقادا 
بەرەو هەڵكشان دەڕوات. بەگوێرەی راپۆرتی 
كۆمیت���ەی جیهانی بەرەنگاربوونەوەی ئایدز، 
لەس���اڵی 1999دا ژمارەی تووشبووانی ئایدز 
ل���ە جیهاندا گەیش���تبووە 26 ملیۆن كەس. 
بەڵام س���اڵی 2009 ئ���ەو رێژەیە بۆ 3 ملیۆن 

كەس دابەزیوە. 
بەگوێ���رەی دوائاماری دەس���تكەوتوو لەو 
ناڤی���ن و  كۆمیتەی���ەوە لەرۆژهەڵات���ی 

 HIV( ئەفریق���ادا 460000 حاڵەتی
) پۆزەتیڤ هەیە. تەنیا لەس���اڵی 
راب���ردوودا 36000 كەس لەجیهاندا 

بەهۆی نەخۆش���ی ئایدز مردوون. بۆ 
نموونە: رێژەی تووش���بووان لە سودان 

%8.6 ل���ە میس���ر %6.3 و ل���ە تونس 
%9.4ە. 

ئایدز لەسوریا
ب���ۆ وارڤین وەزیری  لەلێدوانێك���ی تایبەتدا 
تەندروستی سوریا رەزا س���ەعید رایگەیاند، 
سەرەتای دەركەوتنی ئەو نەخۆشییە لەسوریا 
دەگەڕێت���ەوە بۆ س���اڵی 1987و س���وریاش 

ئافەتی ئایدز شامی گرتووەتەوە
بڵاوبوونەوەی ئایدز لەسوریا مەترسییە 

بۆ سەر هەرێمی كوردستان

وەك وڵاتان���ی عەرەبی دیكە بێبەش���نەبووە 
لەدەركەوتنی ئەو پەتای���ەو بڵاو بوونەوەی، 
ب���ەڵام خۆش���بەختانە تائێس���تا توان���راوە 
حاڵەتەكان���ی بڵاوبوونەوەو تووش���بوون بەو 

پەتایە كۆنترۆڵبكرێن.
یا ئ���ەو وەزی���رەی  ر س���و

رەتیش���یكردەوە، 
تووش���بوون  ژمارەی 

گەیش���تبێتە  لەوڵاتەكەی 
ئاستێك كە مەترسی لێبكرێت 

و ژم���ارەكان تۆقێن���ەر بن. ئەو 
گوتیش���ی”لە 1987ەوە تامانگ���ی 

ئەیلولی رابردوو لەسوریا 677 حاڵەتی 
ئای���دز تۆماركراون و لەكۆی ئەو حاڵەتانە 

298 حاڵەتی���ان كەس���انی بیان���ی بوونەو 
379 حاڵەتیش���یان هاووڵاتی سوریا بوونە، 
لەنێویشیاندا 158 كەس بەهۆی ئەو پەتایەوە 
ژیانیان لەدەستداوەو 221 حاڵەتیشیان لەژێر 

چارەسەری پزیشكیدان”.

وەزیری تەندرووس���تی س���وریا ب���ۆ وارڤین 
ئەوەش���ی خس���تەڕوو كە تەنیا لەدیمەشقی 
پایتەختی ئەو وڵاتە لە 2009 زۆرترین حاڵەتی 
تووشبوون تۆماركراون و ژمارەی حاڵەتەكان 
گەیش���تووەتە 105 حاڵ���ەت و دوای ئەویش 
پارێزگای حەل���ەب دێت كە 70 حاڵەتی تێدا 

تۆمار كراوە”.
تووش���بوون  بەهۆكارەكان���ی  س���ەبارەت 
س���ەعید،  رەزا  ئای���دز  نەخۆش���ی  ب���ە 
زۆر  نەخۆش���ییەكە  گوتی”بڵاوبوون���ەوەی 
خێرایەو 55 لەس���ەدی حاڵەت���ەكان بەهۆی 
بوونی پەیوەندی سێكس���ی دەرەوەی خێزان 
و 13 لەس���ەد بەه���ۆی ئەنجامدان���ی كاری 
بەه���ۆی  لەس���ەدیش   5 و  هاوڕەگەزب���ازی 
بەكارهێنانی ماددەی هۆش���بەر و رێژەیەكی 
كەمیش بەهۆی گواستنەوەی خوێن و هەڵەی 
تەندروس���تییەوە ب���ووەو بەگش���تی رێژەی 

تووشبوون نزیكەی %1 یە.

تووشبوونی نوێ
سەرچاوەیەكی تەندروستی ئاگادار لە رەوشی 
تووشبوون بەحاڵەتەكانی ئایدز لە سوریا بە 
راگەیاند، حاڵەتەكانی تووش���بوون  وارڤینی 
بەو ڤایرۆسە لەسەرووی ئەو ژمارەیەوەن كە 
وەزارەتی تەندروس���تی سوریا رایدەگەیەنێت 
و تەنیا ئەمس���اڵ لەس���ەرەتای س���اڵەوە 
تامانگی ئەیلول���ی رابردوو 50 حاڵەتی 
نوێی تووش���بوون لەدیمەشق تۆمار 
ك���راون و 32 حاڵەتیان لەرەگەزی 
نێر و 18 حاڵەتەكەی دیكە مێ 

بوون.
رەوشی ئەو تووشبووانەی كە 
ئێستا لە نەخۆشخانەكانی 
س���وریا لەژێرچاودێردان 
مەترسیدارە، بەوپێیەی 
ئەو دەرمانەی تایبەتە 
بەچارەس���ەركردنی 
زیاتر  نەخۆش���ەكان 
بۆ ئ���ەو كەس���انەیە 
میدال���ی  ك���ە 
هەیە،  سەرۆكایەتییان 
زۆرب���ەی حاڵەتەكانیش 
 400 ب���ە  پێویس���تییان 
هەیە  ئەمەریك���ی  دۆلاری 

بۆ ئ���ەوەی مانگان���ە بتوانن دژەڤایرۆس���ی 
نەخۆشییەكەی پێ وەربگرن.

)أ.ع( یەكێكە لەو هاووڵاتییە سورییانەی، كە 
تووشی نەخۆشی ئایدز بووە، ئەو بە گاڵتەوە 
باسی لەوە كرد، كەلە س���ەنتەری چاودێری 
پزیش���كی رایكردووەو نایەوێ جارێكی دیكە 
بگەڕێتەوە بۆ ئەو سەنتەرە چونكە بەگوتەی 
ئەو”چارەس���ەری باش بۆ هەموو نەخۆشێك 
نییەو تەنیا ئەوانەی میدالی سەرۆكایەتییان 
هەیە بەبایەخەوە چارەسەرییان بۆدەكرێت”.

س���ەبارەت ب���ۆ ه���ۆكاری تووشبوونیش���ی 
بەڤایرۆس���ی نەخۆش���ییەكە ئەو هاووڵاتییە 
سورییە گوتی”زۆر تێكەڵیم لەگەڵ ئەو ئافرەتە 
عێراقییانە هەبوو، كە بۆ لەشفرۆشی روویان 
لە سوریا كردبوو”. ئەو گوتیشی”لەئەنجامی 
كارەك���ەم دەترس���ام، ب���ەڵام ل���ەدەرەوەی 
دەسەڵاتی مندا بوو، چونكە بۆ گەنجێكی 30 
س���اڵی كە هیچ س���امان و داهاتێكی نەبێت 
و كاریشی دەس���تنەكەوێت پێكهێنانی ژیانی 

هاوسەری زۆر زۆر ئەستەمە”.
بڵاوبوون���ەوەی نەخۆش���ی ئایدز لەس���وریا، 
حاڵەتەكانی  تەشەنەسەندنی  مەترسییەكانی 
تووشبوون لەهەرێمی كوردستان زیاتر دەكات، 
بەو پێیەی لەئێستادا بەهۆی رەوشی ئابووری 
و پەیوەندیی���ە كۆمەڵایەتی و بازرگانییەكانی 
نێوان هەرێمی كوردس���تان و ئ���ەو وڵاتەوە 
هاتووچۆ زیاتر بووەو ئەگەری گواس���تنەوەی 
نەخۆش���ییەكە لە ئارادایە. لەلایەكی دیكەوە 
ژمارەیەك���ی بەرچ���او لەگەنجان���ی هەرێمی 
گەش���توگوزارو  بەمەبەس���تی  كوردس���تان 
بەس���ەربردنی پش���ووەكانییان روو لەسوریا 
دەك���ەن و ئەگەری ئ���ەوە لەئارادایە بەهۆی 
تێكەڵبوون و پەیوەندی سێكسی نادروستەوە 
حاڵەتی تووش���بوون بۆ هەرێمی كوردستان 

بگوازرێتەوە.
لەو بارەیەوە گوتەبێژی وەزارەتی تەندروستی 
حكوومەت���ی هەرێ���م دكت���ۆر خال���س قادر 
بەمەبەستی  گەنجان  دەرەوەی  گوتی”چوونە 
گەشتكردن و ئەنجامدامی كاری سێكسی لەگەڵ 
ژنانی بیانی یەكێكە لەو هۆیە سەرەكییانەی 
كە ئای���دز ل���ە رێگەی���ەوە دەگوازرێتەوە و 
خۆشبەختانە تائێستا هیچ حاڵەتێكی ئەوتۆ 
تۆمار نەكراوە كەبە هۆی س���ێكس لە سوریا 

كەسەكە تووشی ڤایرۆسەكە بووبێت”.

“هەڵە بە هەڵە چارەسەر ناكرێت”
سینەماكاران رەخنە لەبڕیاری داخستنی بەڕێوەبەرایەتی گشتی سینەما دەگرن

هەرێم  حكوومەتی  لاوانی  و  رۆشنبیری  وەزارەت��ی 
دابخات،  سینەما  گشتی  بەڕێوەبەرایەتی  بەنیازە 
نیگەرانی  كورد  سینەماكارانی  لای  بڕیارەش  ئەم 
لەم  ك��وردی��ش  سینەماكارانی  لێكەوتووەتەوەو 

ریپۆرتاژەی وارڤیندا نیگەرانی خۆیان رادەگەیەنن.

سینەمای كوردی 
ساڵێك و 4 مانگ لەمەوبەر وەزارەتی رۆشنبیری و 

لاوان بەڕێوەبەرایەتی گشتی سینەمای دامەزراند 
و ئێستاش بەبڕیارێكی نوێ و لەبڕگەیەكی تایبەتی 
یاسای نوێی وەزارەتدا هاتووە ئەو بەڕێوەبەرایەتییە 
گشتییە دادەخرێ و بەڕێوەبەرایەتییەكانی سینەما 
و  رۆشنبیری  گشتی  ب��ەب��ەڕێ��وەب��ەرای��ەت��ی  س��ەر 
هونەر دەبێت. ئەگەرچی ماوەیەكی زۆر كەمە ئەو 
بەڕێوەبەرایەتییە دامەزراوە، وەلێ وەك ناسر حەسەن، 
بەڕێوەبەری گشتی سینەما ئاماژەی پێكرد كە ئامانج 
لەكردنەوەی ئەم بەڕێوەبەرایەتییە گشتییە بایەخدان 
كاری  پێویست  بتوانرێت وەك  تا  بووە،  بەسینەما 
بۆ بكرێت. لەماوەی 7ساڵ كاركردنی سینەماكارانی 
كورد، تائێستا “17” فیلمی سینەمایی بەرهەمهاتووەو 
ئەو فیلمانە بەشێوەیەكی زۆر بەرفراوان لەفێستیڤاڵە 
“كیلۆمەتر  خەڵاتكراون.  جیهانییەكاندا  سینەماییە 
زیڕۆ لەدەرهێنانی هونەر سەلیم، پەڕینەوە لە غوبار- 
بەهمەنی  دەفڕن-  ئەمین، كیسەڵەكانیش  شەوكەت 
عەلیدی،  شەهرامی  ب��ا-  لەگەڵ  سرتە  ق��وب��ادی، 

بۆ  شوێنێك  عەلی،  حەسەن  داهۆڵەكان-  گەڕەكی 
یاری- شەوكەت ئەمین كوركی، بۆنی سێو- رێڤین 
عەساف” باشترین نموونەی ئەم فیلمانەبوون. لەپاڵ 
ئەوانەشدا رەخساندنی دەستپێكی بایەخدانی كورد 
بەسینەما بوو تا لەنێویاندا سینەماكارانی ئافرەتیش 
بتوانن رۆڵبگێرن و كارەكانیان لەئاستێكی جیهانیدا 
نمایشبكرێت. هونەرمەندان شیرین جیهانی و ڤیان 
ئەو  داخستنی  ئاخۆ  دیكە،  ناوی  چەندان  و  مایی 
بەڕێوەبەرایەتییە بەربەست دەبێ لەبەردەم كاركردنی 
سینەماكاران، یاخود وەك سەرچاوەكانی وەزارەتی 
رۆشنبیری ئاماژەی پێدەكەن ئەوان بایەخ بەسینەما 

دەدەن؟

سینەما ناسنامەی گەلە
خاوەن  سینەماكارێكی  وەك  ع��ەس��اف،  رێڤین 
ئەڵمانیا  لەوڵاتی  زۆرە  ماوەیەكی  كە  ئەزموون 
دەژی و چەندین كاری فیلمسازی كردووە، لەبارەی 
نێودەوڵەتی  ناسنامەی  دەڵێ”سینەما  سینەماوە 
گەلەو دەبێ بایەخێكی زیاتری پێبدرێ سینەما واتا 
فرۆشتنەوەی كەلتوور و دابوونەریتی خۆت بەگەلان 
و ئاشناكردن پێیان”. ئەو دەڵێ”كەموكوڕی هەبووە، 
بەڵام ناكرێ دایبخەی”. بەشێكی زۆر لەسینەماكاران 
سینەمایی  ك��اری  راستە  كە  لەسەرئەوەی  كۆكن 
ئەو  وەل��ێ  ه��ەب��ووە،  كەموكوڕتی  لەكوردستاندا 
كەمووكوڕتییانە ناگات بەوەی بەڕێوەبەرایەتی گشتی 

سینەما دابخرێت. نزار مامە، وەك دەرهێنەرێك رای 
كەموكورتییەكان،  دەڵێ”وێڕای  و  دەردەبڕێ  خۆی 
نمایشكردنی  لەوانە  ك��راوە،  باش  كاری  كۆمەڵێك 
فیلمەكان لەشاروشارۆچكەكان، بۆیە پێموایە دانانی 
سیستەمێكی تازە بۆ سینەما كارێكی باشترە لەوەی 
بەڕێوەبەرایەتی گشتی سینەما دابخرێت”. نزار مامە، 
لەقسەكانی خۆی بەردەوام دەبێ و دەڵێ”داخستنی 
ئەو بەڕێوەبەرایەتییە زوڵمێكی گەورەیە لەسینەمای 
كوردی و ئاساییشی نەتەوەیی كورد، بۆیە هیوادارم 
بەو  كات  بەزووترین  لاوان  و  رۆشنبیری  وەزارەت��ی 
عەسافیش،  رێڤین  ه��ەروەك  بچێتەوە”.  بڕیارەیدا 
دەڵێ ئەگەر ئامانج لەداخستنی ئەو بەڕێوەبەرایەتییە 
كاركردن بێ بەسیستەمێكی دیكە ئەوە كێشە نییە، 
هەڵەبێ  چارەسەركردنی  داخستنەكە  ئەگەر  بەڵام 
بەهەڵە ئەوا زوڵمێكی گەورەیە لەسینەمای كوردی 

و فەرهەنگی كوردی”.

“عەرەب چاو لە سینەمای كورد دەكات”
رابردوو  مانگی  لە  كوردی  شاندێكی  ئەوەی  دوای 
بەشدارییان لەیەكەمین فێستیڤاڵی سینەمایی عێراقدا 
ناسر  كرد.  دەستەبەر  باشیان  ئەنجامێكی  كردو 
حەسەن بەڕێوەبەری گشتی سینەما باس لەوە دەكات 
كە عەرەبەكان گوتوویانە ئێمە چاو لەئێوە دەكەین و 
دەمانەوێ بایەخ بەسینەما بدەین”عەرەبەكان گوتیان 
ئەو  بەكردنەوەی  كردووە  گەورەتان  كارێكی  ئێوە 

كارێكی  داوامانكردووە  ئێمەش  بەڕێوەبەرایەتییە، 
لەوانەشە  بكەین.  بەسینەما  خزمەت  و  وابكرێ 
بەڕێوەبەرایەتی  بكەینە  ئێوە  بەڕێوەبەرایەتییەكەی 
ناسر  لەكوردستاندا”.  عێراق  سینەمای  گشتی 
ئەگەر  دەڵ��ێ،  لێدوانەكەیدا  لەدرێژەی  حەسەن، 
بەشداری كورد لەفێستیڤاڵی بەغدا نەبووایە، ئەوان 
فێستیڤاڵەكەیان پێنەدەكرا”لەكۆی 8 فیلمی بەشدار 
7 فیلمیان كوردی بوو، تەنیا فیلمێك هی محەممەد 
دەراجی بوو كە ئەویش چیرۆكەكەی كوردی بوو و 
لەلایەن كەرتی تایبەتەوە بەرهەمهێنرابوو، بۆیە ئەوان 
بەڕێوەبەرایەتییەكەی  ئەوەی  دەگووت  بەئێمەیان 

ئێوە بۆ سینەمای كردووە ئێمە پێماننەكراوە”. 

ئەلتەرناتیڤ چییە؟
داخستنی  ئەگەر  دەڵێن،  لەسینەماكاران  بەشێك 
دیكەی  ئەوە بێ شتێكی  بۆ  بەڕێوەبەرایەتییە  ئەو 
جێگرەوەی هەبێ ئەوا كارێكی باشە، بەڵام داخستنی 
هەیەو  رایەی  ئەو  رێڤین عەساف،  كارێكی خراپە. 
لەبەرامبەر  پشتڕاستیدەكاتەوە.  مامەش  ن��زار 
لیژنەی  ئەندامی  كابان”  كەریم  “شوان  ئەوانەشدا 
رۆشنبیری پەرلەمانی كوردستان، پێیوایە داخستنی 
ئەو بەڕێوەبەرایەتییە نابێتە رێگر لەوەی حكوومەتی 
سینەما  هاوكاری  رۆشنبیری  وەزارەت��ی  و  هەرێم 
تواناو  بەقەد  بەڕێوەبەرایەتییەك  بكات”بوونی 
حكوومەت  نییە،  گرنگ  سینەماكاران  كاركردنی 
ناسر  بەبڕوای  بكات”.  سینەما  هاوكاری  دەتوانێ 
حەسەن، بڕیاری داخستنی بەڕێوەبەرایەتی سینەما 
حكوومەت  رۆشنبیری  وەزارەت��ی  پڕۆژەیاسای  بۆ 
لەبارەوە دراوە  دەگەڕێتەوە كە لەپەرلەمان بڕیاری 
وەزارەتدا  نوێی  لەیاسای  بەڕێوەبەرایەتییە  ئەو  تا 

سینەماكارێكیان  هیچ  بگۆڕدرێت.”لەپەرلەمان 
لەناردنی  بەر  نەكردوون،  لەگەڵ  قسەیان  نەدیوەو 
لیژنەی  ئەندامێكی  پەرلەمان  بۆ  پڕۆژەیاسایە  ئەو 
لەگەڵ  هەوڵدەدەین  پێیگوتم  پەرلەمان  رۆشنبیری 
كۆمەڵێك سینەماكار دانیشین و رایانوەرگرین ئینجا 
قسە لەسەر بڕیارەكە دەكەین، كەچی 4 رۆژ دوای 
ئەوە پڕۆژەیاساكە تەواوبوو و هیچ سینەماكارێكیشیان 
بانگ نەكرد. لەبەرامبەر ئەوەدا شوان كەریم كابان، 
وەزارەتی  ئاماژەیدا  رۆشنبیری  لیژنەی  ئەندامی 
لەگەڵ  پڕۆژەیاسایە  ئەو  بۆ  لاوان  و  رۆشنبیری 
كۆمەڵێك كەس دانیشتوون و چەندەها تێبینی و راو 
بۆچوونیشیان بۆچووە لەسەر پرۆژەكە، بۆیە ئەوان 

لەپەرلەمان ئەو كارەیان نەكردووە”. 

لە8 خەڵاتی سەرەكی 5ی بۆكورد بوو
ئەو  داخستنی  س��ی��ن��ەم��اك��ار،  ح��ەس��ەن  ن��اس��ر 
سینەما  رۆڵی  كەمكردنەوەی  بە  بەڕێوەبەرایەتییە 
كوردی  سینەمای  لەئێستادا  پێیوایە  ئەو  دەزانێ. 
 8 لە  بڵاوبووەتەوە  فراوان  بەشێوەیەكی  لەدنیادا 
بەغدا5یان  فێستیڤاڵی  یەكەمین  سەرەكی  خەڵاتی 
بۆ كورد بووە”ئەگەر بەڕێوەبەرایەتییەكانی سینەما 
رۆشنبیری  گشتی  بەڕێوەبەرایەتی  بخرێنەسەر 
چۆن  و  دەبێ  بەڕێوەبەر  كێ  لەوێ  ئایا  هونەر  و 
دەتوانرێ هەمانگی لەنێوان”شانۆ، سینەما، مۆسیقا، 
هەروەها  بكرێت”.  هونەرییەكان  تیپە  شێوەكاری، 
لەهەر  خۆی  كەسە  ئەو  ئەگەر  وایە  بۆچوونیشی 
فەرامۆش  دی  بوارەكانی  ئ��ەوا  كاربكات  بوارێك 
ئەوا  بێ  سینەماكار  بەڕێوەبەرەكە  دەكرێ.”ئەگەر 
فەرامۆش  دیكە  لایەنەكانی  دەداو  بەسینەما  بایەخ 

بەشەكانی  هەموو  بۆ  بەپێچەوانەشەوە  و  دەكات 
دیكە”.

پشكی كوردیشی تێدایە
لیژنەی  ئەندامی  ئەمساڵ  كە  ع��ەس��اف،  رێڤین 
ناوبژیوانانی یەكەمین فێستیڤاڵی سینەمای عێراقی 
وەك شاندی  ئەوان  كە  ئەوەدەكات  بۆ  ئاماژە  بوو 
كوردی بڕیاریانداوە لەساڵانی داهاتوو كورد پشكی 
شێری بەركەوێت”من خۆم قسەم لەگەڵیان كرد كە 
لیژنەی دادوەران كوردێكی  دەبێ ساڵێكی دیكەش 
تێدابێ و لەوكارە هاوبەشانەی لەگەڵ ئێران دەیكەن 
بێبەش  لەشتەكان  كورد  و  تێدابێ  كوردی  بەشی 

نەبێ”.

شەرعیەتدان بە بەڕێوەبەرایەتییەكان
رایەكانی  ل��ەزۆرب��ەی  ج��ی��اواز  دی��ك��ەوە  لەلایەكی 
داخستنی  پێیوایە  لەهونەرمەندان  یەكێك  دیكە، 
گەڕاندنەوەی  سینەما  گشتی  بەڕێوەبەرایەتی 
شارەكان”پێموایە  بەڕێوەبەرایەتی  بۆ  شەرعیەتە 
وایكردبوو  كارێكی  سینەما  گشتی  بەڕێوەبەرایەتی 
بەڕێوەبەرایەتییەكان نەیاندەتوانی كارێكی وابكەن، 
بۆ  شەرعیەتە  گ��ەڕان��دن��ەوەی  ئەمبڕیارە  بۆیە 
بەڕێوەبەرایەتییەكان و بوونی ئەو بەڕێوەبەرایەتییە 
چونكە  زی��ادب��وو،  ئ��ی��داری  هەیكەلێكی  گشتییە 
بەڕێوەبەرایەتی گشتی رۆشنبیری و هونەر هەیە”. 
ئەمە رای موحسین محەمەدی نووسەر و هونەرمەندە. 
پەیوەندی  هەمزە  م��ەلا  مەسعوود  پەیامنێرمان 
هەرێم  حكوومەتی  لاوانی  و  رۆشنبیری  بەوەزیری 
كرد تا رای ئەو لەسەر ئەو بابەتە بزانرێت، بەڵام 

پەیوەندییەكەی لەلایەن وەزیرەوە وەڵامنەدایەوە.

دیمەنێك لە فیلمی ''سرتە لەگەڵ با''ی شەهرام عەلیدی

هەڵكەوت زاهیر ناسلی و نلیسا بەیەكەوە دەبەستێتەوە

لە شوێنی دوێتی گۆرانی، ناسلی و نلیسا بەجووتە 

بۆ وارڤین دەدوێن

لە شوێنی دوێتی گۆرانی 
ناسلی و نلیسا بەجووتە بۆ وارڤین دەدوێن

“گوڵی سوور پێشكەشی گوێگرانمان دەكەین”

هەردوو هونەرمەندی گۆرانیبێژ ناسلی و نلیسا كە 
هاوكات ماوەیەكی كەمە دەستیان بەكاری هونەری 
كردووە لەدیمانەیەكی وارڤیندا بەجووتەو دوو قۆڵی 

وەڵامی چەند پرسیارێك دەدەنەوە.
هەولێرەو  شاری  لەدایكبووی  ناسلی،  هونەرمەند 
هەروەك  سویدە،  وڵات��ی  نیشتەجێی  لەئێستادا 
لە  ئێستا  سلێمانییەو  شاری  لەدایكبووی  نلیسا 
لەندەن دەژی. ناسلی لەباسی پێناسەی هونەر دا 
پێشكەش  جەماوەری  بۆ  كە  وادێتەگۆ”ئەوكارەی 
دەكەی و رەنگدانەوەی دەبێت لەناویان هەریەكەش 

بەستایل و شێوازی خۆی”.
وە  تۆ  لەروانگەی  نێر  رەگ��ەزی  و  كوڕ  وارڤین: 

چییە؟
بۆ  ژی��ان  ت��ەواوك��ەری  من  وەك  مرۆڤە  ناسلی: 

ئافرەت.
نلیسا: مرۆڤە وەك من.

وارڤین: كە چاوت بە نەسرین شێروان و ئایشەشان 
دەكەوێ حەزدەكەی چۆن كاربكەی؟

ناسلی: رێزم بۆیان هەیەو گەورەن لەلای من. ئەوان 
بەشێوەی  منیش  كاریانكردووەو  بەشێوەی خۆیان 

خۆم كاردەكەم.
نلیسا: من رێزم هەیە بۆ هەموو هونەمەندەكان كە 

زەحمەتیان كێشاوە.
وارڤین: كێشەی ژن لە كوردستان بەزەقی بوونی 
چییەو  كێشەیە  ئەو  لەسەر  تۆ  هەڵوێستی  هەیە، 

كەی بیر لەوەدەكەیەوە بۆی بێیتە دەنگ؟
لە  خۆزگە  زۆرن،  بەگشتی  ژن  كێشەی  ناسلی: 
تەنیا  دەدرا  ئافرەت  ت��ەواوی  مافی  كوردستان 

بەقسە نەبوایەو بێدەنگی زۆر لێدەكرێ.
ئازادی  كوردستاندا  لە  ئافرەت  هیوادارم  نلیسا: 

خۆی وەرگرێ.
وارڤین: كلیپەكانت بەشێوازێكی جیاواز دەكەی و 
هەیە،  بوونی  زەقی  بە  جەستەت  نمایشی  سەماو 

ئەمە بۆ؟
ناسلی: من زۆرتر كارەكانم رۆمانتیكە، تەنیا چەند 

گۆرانییەكەم نەبێت.
نلیسا: بێگومان من مافم هەیە وەك هەر تاكێكی 
بەئاسایی  كاردانەوەیەك  هەر  كۆمەڵگایەو  ئەم 
دەبینم. لەدەستپێكدا هەموو گۆڕانكارییەك دژایەتی 

دەكرێت و دواتر خەڵكەكە رادێن.
بەیەكەوەیان  چ��ی  نلیسا  و  ناسلی  وارڤ��ی��ن: 

دەبەستێتەوە؟
ناسلی: مامۆستا هەڵكەوت زاهیر.

هونەمەندێك  هەموو  بۆ  رێزو خۆشەویستم  نلیسا: 
هەیە هەردوو لامان لەگەڵ مامۆستا هەڵكەوت زاهیر 

كاردەكەین.

وارڤین: هەڵكەوت زاهیر بۆ تۆ چییە؟
منی  خەونی  كەسەی  ئ��ەو  مامۆستاو  ناسلی: 

هێنایەدی زۆر گەورەیە لەلام.
دنیای  دیاری  ناوێكی  هەڵكەوت  مامۆستا  نلیسا: 
گەنجێگ  ه��ەم��وو  ك��وردس��ت��ان��دا.  ل��ە  گۆرانییە 
توانیم  هەوڵمداو  بەڕێزە  ئەو  بگاتە  ئاواتەخوازە 

بیناسم كاری هونەری لەگەڵ بكەم.
وارڤین: ئەو رەخنانەی لێت دەگیرێ چەندە كارت 

لێدەكات و گوێیان لێدەگری؟
گوێی  بێت  دروستكەر  رەخنەی  ئەگەر  ناسلی: 

لێدەگرم، بەڵام ئەو تەشهیرانە رەخنە نییە.
نلیسا: ئەوەی لەلام گرنگە سەركەوتنم لەكارەكانداو 

رەزامەندی جەماوەر.
چ  دەك��رد  ح��ەزت  لەگۆرانیگوتن  جگە  وارڤ��ی��ن: 

پیشەیەكی دیكەت هەبووایە؟
ناسلی: ئێستا تەنیا گۆرانی هەموو ژیانمە.

هونەری  كاری  خۆم  من  نا.  كارێك  هیچ  نلیسا: 
نیگاركێشی دەزانم و دەشیكەم.

وارڤین: پێشوازی راگەیاندنە كوردییەكان لە خۆت 
و بەرهەمەكانت چۆن دەبینی؟

ناسلی: رەخنەم زۆرە لە راگەیاندن هەموو سیاسییە 
نەك هونەری.

وارڤین: تۆ جەماوەری كوڕت زیاترە، لەو دیدارەوە 
چیان پێدەڵێیت؟

ناسلی: ئەوە ئاساییەو خۆشحاڵم، بەڵام جەماوەری 
كچانیشم زۆرە.

دڵی  بە  خۆشییەك  بەبەرهەمەكەم  ویستم  نلیسا: 
جەماوەر بدەم، بێگومان كردیشم تارادەیەكی باش 

سەرنجی جەماوەرم راكێشا.
وارڤ��ی��ن: دای��ك و گ��ەورەی��ی دای��ك لای تۆ چی 

دەگەیەنێ؟
بۆیە  ج��وان��ە،  شتێكی  ه��ەم��وو  دای��ك  ناسلی: 

گۆرانییەكم بۆ گوتووە.
نلیسا: كەسایەتییەكی پیرۆزە بۆ هەموو كەسێك.

كاری  نەبێ  سەرەكیت  پاڵپشتێكی  گەر  وارڤین: 
هونەری ناكرێ، ئەو پاڵپشتەت كێیە؟

ناسلی: مامۆستا هەڵكەوت زاهیر.
مامۆستا  بە  تەنیا  ك��ارە  ئەم  لەڕاستی  نلیسا: 
دەستخۆشییە  جێی  و  دەك��رێ  زاهیر  هەڵكەوت 
هیوادارم  دروس��ت��ك��ردووە،  منی  وەك  چەندینی 
تێبگەن،  لەكارەكەی  و  بكرێت  ت��ەواو  پشتگیری 
دەبێ  حكوومەتیش  و  لێبگرن  رەخنەی  هەر  نەك 
تێگەیشتنی بۆ داهێنەرێكی وەك مامۆستا هەڵكەوت 
هەبێت و زەمینەی بۆ خۆشبكات چونكە ئەوە ئێمە 

پێشدەخات و كاری جوانمان بۆ دەكات.

یەخەی  لە  لابێ  سوورت  گوڵێكی  ئەگەر  وارڤین: 
كێی دەدەیت؟

ناسلی: ئەوكات ئەزانی كە پێمبێ گوڵەكە لەیەخەی 
بە  یەكە  جەماوەرەكەشم  بۆ  بەڵام  دەدەم،  كێ 

یەكەیان، چونكە هەموویانم خۆشدەوێ.
نلیسا: هەموو ئەوكەسانەی منیان خۆشدەوێ.

وارڤین: پێناسەی ئەم وشانە بە دێرێك.
ناسلی: گۆرانی: هەموو ژیانم.
مۆسیقا: خۆراكی مرۆڤەكانە.

كوردستان: دایكی دووهەمی منە زۆرم خۆشدەوێ.
ماچ: هەستە

خۆشەویستی: جوانییە، ژیانە
گوڵ: جوانەو ئارامییەو میوانێكی جوانە

نلیسا: گۆرانی: خەونی ژیانم كەمامۆستا هەڵكەوت 
زاهیر هێنایە دی.

مۆسیقا: وەك نانخواردن پێویستە بۆ مرۆڤ.
كوردستان: وڵاتمەو بێئەو ناژیم
ماچ: تیگەشتنە بۆ هەردوو لا

خۆشەویستی: واتای ژیان و هەموو شتێكی جوان
گوڵ: جوانی.

دوانەییەكان،  پرسیارە  لەگەڵ  هاوكات  وارڤین: 
وارڤینی  دیكەی  پرسیارێكی  چەند  وەڵامی  نلیسا 

دایەوە.
لە  هونەر  دەت��ەوێ  ك��ورد  كچێكی  وەك  وارڤین: 

خزمەتی لاوانی كورد چۆن بەكاربێنی؟
خۆشبكەم،  گەنجان  دڵ��ی  دەم���ەوێ  نلیسا: 
بگرێت  خ��وی  جێگای  ل��ەك��ارەك��ەم  گوێگرتن 
لەناویاندا. گەنجی ئێمەش ئەوستایلانەی هەبێت 

كە حەزی پێدەكەم.
خۆشەویستییە  و  س��ۆز  ه��ەم��وو  ئ��ەو  وارڤ��ی��ن: 
لە  پڕ  دڵە  ك��وڕەی  ئەو  كێیە  لەبەرهەمەكانت، 
بۆ  چییە  تۆ  مەرجی  یاخود  ب��ردووە،  سۆزەكەتی 

هەڵبژاردنی هاوسەر؟
نلیسا: جارێ هیچ مەرجێكم نییەو هەموو خەڵكی 

كوردستانم خۆشدەوێ
وازیان  كچ  گۆرانیبێژی   2 ماوەیەدا  لەو  وارڤین: 
ئەو  لەسەر  چۆنە  رات  تۆ  هێناوە،  لەگۆرانیوتن 

كارانە؟
هونەری خۆمم  كاری  تەنیا خەركی  من  نلیسا: 
پەیوەندیدار نیم بەهیچ هونەرمەندێكەوە لەرێزو 

خۆشەویستی زیاتر.
وارڤین: دەگوترێ كچی كورد بوێر نین، تۆ بەچی 

وەڵامی ئەو قسەیە دەدەیەوە؟
نلیسا: وانییە كچی بوێرمان زۆرە... ناسلی ئازا 

نییە!؟

وارڤین: 
دایكی حەز بەكارەكەی ناكات و هەڵسووكەوتی 
لەرووسیا  دەبێت.  توند  زۆر  لەگەڵیدا  باوكی 
1934رەگەزنامەی  ساڵی  دواتر  لەدایكبووە. 
رەگەزنامەی   1945 ساڵی  و  ف��ەرەن��س��ی 
ئەمریكی وەرگرتووە. بەیەكێك لەداهێنەرانی 
ئۆركێسترا  بەڕێوەبەری  و  كلاسیك  موزیكی 
ژیانێكی  لەمنداڵییەوە  هەر  هەژماردەكرێت، 

سەخت بەسەردەبات. 
17ی  لە  ستراڤینسكی،  فیدۆرۆفیچ  ئیگۆر 
لەشارۆچكەی  دا،   1882 ح��وزەی��ران��ی 
نزیك  لۆمۆنۆسۆڤ(،  ئۆرانیێنباوم)ئێستا 
لەدایكبووە.  روسیا  پیترۆبورگی  سان  شاری 
دایكی  ب��ووە.  ب��را  چ��وار  سێهەمی  منداڵی 
خولیاو  دژی  بەردەوام  چۆلۆدۆڤسكی،  ئاننا 
كە  پێیگوتووە  ب���ووەو  ك��وڕەك��ەی  ك��اری 
گۆرانیبێژی  فیدۆرۆڤیچ  باوكی  لێیتێناگات. 
كلاسیكی وەك یەكەم باس- باری تۆن)گڕ( 
شاری  ماریێنكی  هۆڵی  لەئۆركێسترای  بوو 
خولیاو  ئ��ەوەی  لەگەڵ  پیترۆبورگ.  س��ان 
ئارەزووەكانیشیان یەكیاندەگرتەوە لەموزیك، 
هەر  هێشتا  ئەدەبیات....هتد،  وێنەكێشان، 
و  لەیەكتر  دوورب��وون  زۆر  و  رێكنەدەكەوتن 
ئازاردان  باوكییەوە  لەلایەن  ئیگۆر،  زۆرجار 
دەكاتەوە  نزیكی  باوكی  كارەكەی  دەدرا. 
لەموزیك و تەمەنی دوو ساڵان دەبێت، كاتێك 
گۆرانی دەڵێ، سەرنجی هەموو خێزانەكەیان 

لەمنداڵیدا  بەدەنگە خۆشەكەی،  رادەكێشێت 
گەورەداو  لەماڵێكی  دەبێ  بەندكراوێك  وەك 
رێگەی چوونەدەرەوەی نادرێت. ئەمەش دواتر 
هەمووی رەنگدانەوەی بۆ سەر ژیانی دەبێت. 
بەوەرگرتنی  دەس��ت  ساڵیدا  نۆ  لەتەمەنی 
فێردەبێت  نۆتە  و  دەك���ات  پیانۆ  وان���ەی 
سەرچاوەیەكی  ب��اوك��ی  كتێبخانەكەی  و 
نۆتەی  پارتیتوری  بۆ خوێندنەوەی  باشدەبن 
وانەی  دواتر  نووسراونەتەوە.  گۆرانییەكانی 
هارمۆنیش وەردەگرێت، بەڵام دەوروبەرەكەی 
توانای  بەلێهاتوویی  گرنگی  بەباوكیشیەوە 
كاریگەرییان  و  نادەن  كوڕەكەیان  موزیكی 
لەسەری نابێت. بۆیە كە دەگاتە تەمەنی 20 
ساڵی )1902( لەكۆلێژی یاسایی زانكۆی سان 
پیترۆبورگ، خۆی ناونووس دەكات، بەشداری 
بەردەوام  و  دەكات  كەمدا  وانەیەكی  لەچەند 

نابێت.
ئ��ان��درێ��ی ك��ۆرس��اك��ۆف) كوڕی  ل��ەزان��ك��ۆ 
 –  1844 كۆرساكۆڤ  ریمیسكی  نیكۆلای 
بەناوبانگی  ن��ووس��ەری  مامۆستاو   1908
هاوڕێی  دەبنە  و  دەناسێ  رووسی(  موزیكی 
نزیكی یەك و ئەو گەنجە نووسەری موزیكە 
كارێكی  ستراڤینسكی  دەناسێنێت.  بەباوكی 
نووسراوی خۆی نیشان دەدات، كە سەرنجی 
راناكێشێت  كۆرساكۆڤ(  مامۆستا)ریمیسكی 
باشتركردنی  بۆ  دەداتێ  تێبینی  چەندین  و 
كارەكەی و رەخنەی زۆری لێدەگرێت. ئەمەش 

ستراڤینسكی  لەسەر  نەرێنی  كاریگەری 
دروستدەكات و پەشیماندەبێتەوە لەچوون بۆ 

ئەو دیدارە.
بڕیاری  ستراڤینسكی  باوكی  مردنی  دوای 
و  دەدات  بەخولیاكەی  گرنگیدان  ت��ەواوی 
كۆرساكۆڤ  رمیسكی  لای  وان��ە  ب���ەردەوام 
بەزیرەكی  هەست  ناوبراویش،  و  وەردەگرێت 
گرنگی  و  دەكات  قوتابیەكەی  لێهاتوویی  و 
دەست  لەهەمانكاتدا  پ��ێ��دەدات.  ت���ەواوی 
بتهۆڤن)  بەرهەمەكانی  بەئامادەكردنەوەی 
پیانۆ  و  موزیك  نووسەری   1827  –  1770
 –  1797( شوبێرت  و  ئەڵمانی(  لێدەری 
بەناوبانگی  نەمساوی  ن��ووس��ەری   1828
ئەمەش  نمایشدەكرێن،  و  دەك��ات  موزیك( 
دەبێت،  مامۆستاكەی  خۆشحاڵی  جێگای 
لێیناڕەحەت  مامۆستاكەی  لەكاتێكدا  تەنیا 
بووە، كاتێك سەربەخۆ هارمۆنی داناوە، جێی 
گەنجێكی  نەبووە.  كۆرساكۆڤ  پەسەندی 
قسەخۆش و شیرین بووە لای هەموو ئەوانەی 

ناسیوویانەو بەخۆشحاڵیەوە یارمەتیانداوە.
 لە 24ی یەنیوەری 1906 دا، لەگەڵ كاتێرینا 
ئامۆزای  ی  بە”كاتیا”  ناسراو  نۆسێنكۆی 
هاوسەرگیری ئەنجامدەدەن و ژیانێكی خۆش 
ئابووری  كێشەی  بەبێهەبوونی  دەگوزەرێنن، 
كە لەلایەن هەردوو خێزانەكەیانەوە هاریكاری 
كراون و لە ڤیللەیەكی خۆشی كەنار رووباردا، 
موزیك  نووسینی  ب��ۆ  گونجاوە  ك��ەت��ەواو 

سامان عەلی سابونچی

ئاوڕێك لەمێژووی هونەری موزیك

ئیگۆر 
فیدۆرۆڤیچ 
ستراڤینسكی

ساڵێك”تێۆدۆرێ”ی  دوای  بەردەوامدەبن. 
یەكەم كوڕیان لەدایكدەبێت و دواتر”لایدمیلا”ی 
دیكە  م��ن��داڵ��ی  دوو  ب���ەدوای���دا  و  كچیان 
ساڵی  سۆیلیما  بەناوەكانی”سڤیاتۆسلاڤ 
 ”1914 س��اڵ��ی  مێلێنا  و”م��ەری��ا   ”1910
بەناوبانگەكانی  كارە  یەكەمین  لەدایكدەبن. 
ستراڤینسكی لەمانگی مەی 1908 دا “یاری 
گەنجە  ئ��ەم  كورتی  بەرهەمێكی  ئاگرین” 
ئۆپێرا نووسە بووە، بەڵام ئاستێكی هونەری 
و تەكنیكێكی سەرنجراكێش نمایشدەكات كە 
كەسایەتی بەهێزی خۆی نیشانداوەو كردوویەتە 
)كۆرساكۆڤ(  مامۆستاكەی  كچی  دی��اری 
بۆ  كچیەوە  شووكردنی”نشدێزدا”ی  بەبۆنەی 

رۆژی چوونە مانگی هەنگوینی.
لەتەمەنی 25 ساڵیدا ستراڤینسكی بەكارەكانی 
بەدەستهێناوە،  گرنگی  خەڵاتی  چەندین 
بەهۆی هاریكاریكردنی”سێرجی دیاگیلێڤ” كە 
خزمێكی دووری بووەو دە ساڵ لەو گەورەتر 
باشتر  ك��اری  ب��ەردەوام  توانیویەتی  ب��ووە، 
رێكخستنی  ئامادەباشی  و  پێشكەشبكات 
كۆنسێرتەكانی بكات و ناوبانگ پەیدا بكات. 
لە ئەپریلی 1910 دا، لە تەمەنی 27 ساڵیدا، 
بەناوی”چۆلەكەی  دەنوسێت  ئۆپێرایەك 
دەبێت  خولەك   45 ماوەكەی  كە  ئاگراوی” 
)پێشتر هەرگیز پابەند نەبووە بەكاتەوە(، و لە 

مانگی مەی هەمانساڵدا كارەكە تەواو دەكات و 
بەرەو پاریس بەڕێدەكەوێت، بۆ نمایشكردنی. 
ئەنجامێكی زۆر باش بەدەستدەهێنێت و لەناو 
ئامادەبوواندا كەسایەتی گرنگ و موزیسیانی 
بەناوبانگ ئامادەدەبن و دەبێتە جێی سەرنج 
لەوبوارەدا.  هونەری  توانای  دەرخستنی  و 
پاشان لە پاریس دەمێنێتەوەو چەندین كاری 
دیكە ئەنجامدەدات لەماوەی دووساڵدا لەهەموو 
ئەوروپا دەنگدەداتەوەو بەگەنجترین نووسەری 
دەكرێت.  هەژمار  سەردەمە  ئەو  ئۆپێرای 
 )1914( یەكەم  جیهانی  جەنگی  لەكاتی 
رووداو  سێ  ئۆكتۆبەردا،  شۆڕشی  دوات��ر  و 
گۆڕانكاری تەواو بەسەر ژیانی ستراڤینسكیدا 
دەهێنێت. مردنی یەكێك لەبالێتەكانی)بێرتا(
و مردنی خۆشەویسترین برای و گرتنەدەستی 
دەسەڵات لەلایەن بۆلشەڤیەكانەوە لەرووسیا، 
ستایلی  هەمووی  كارەكانی  چەندساڵە  ئەو 
رووسی بوون، خێزان و منداڵەكانیشی دێنە 
نەگەڕانەوە  بڕیاری  یەكدەگرنەوەو  و  پاریس 
دەدات و رەگەزنامەی فەرەنسی وەردەگرێت. 
دا   1913 لەساڵی  پاریس  لە  ستراڤینسكی 
“كۆكۆ شانێل”)ئافرەتێكی دەوڵەمەند و ناسراو 
كۆنسێرتێك  لە  یەكەمجار  دەناسێت،  بووە( 
دوای  سەرسامدەبێت،  پێی  و  ئامادەدەبێت 
لەیەكتر  نێوانیان،  پەیوەندی  م��اوەی��ەك 

یەكتر  ساڵ  سێزدە  دوای  دووردەك��ەون��ەوە، 
دەبیننەوە، كاتێك ستراڤینسكی باری ئابووری 
و دەروونی زۆر خراپ دەبێ و بێپارە دەبن، 
تووشی  و  دەبێ  دووگیان  خێزانی  كاتیای 
نەخۆشی سیل بووە، كۆكۆ هاریكاریان دەكات 
دەبێت،  خۆی  هی  كە  گارشێ  دێ  ڤیللە  و 
دەیانداتێ و ستراڤینسكی دەست بەكارەكانی 
چارەسەری  خێزانیشی  كاتیای  دەكاتەوەو 

باشتر وەردەگرێت و ئاسوودەتر دەبن. 
دەچێتە  دا   1914 لەساڵی  ستراڤینسكی 
 1920 تاساڵی  جێگیردەبێت  س��وی��س��راو 
رووداو  سێ  دووب��ارە  پاریس،  دەگەڕێتەوە 
كارەكانی  و  ژیان  لەسەر  نەرێنی  كاریگەری 
و  مردنی”لایدمیلا”ی كچی )1938(  دەبێت، 

كاتیای خێزانی)1939(و دواتر دایكی. 
ئەمەریكا  بەرەو  ستراڤینسكی   1939 ساڵی 
دا   1945 لەساڵی  و  دەبێ  جێگیر  و  دەچێ 
سەرەتا  وەردەگرێت.  ئەمریكی  رەگەزنامەی 
پەنابەرانە دەبێ،  ئەو  تێكەڵی  ستراڤینسكی 
ئەمەش  ئەمەریكا،  چوونەتە  و  رووسین  كە 
دەبێت  زەرەرمەند  و  لەكارەكەی  دواكەوتن 
لەو پەیوەنیكردنەدا و دووبارە باری ئابووری 

خراپ دەبێت. 
پەرتووكێك   1936 ساڵی  ستراڤینسكی 
دەنووسێت، بریتی دەبێ لەبیرەوەریەكانی و 
ستایلی كاركردنی و ئایدۆلۆژیای ئەو وانانەی 
لەماوەی مامۆستایەتی لەهاردۆرد گوتبوویەوە، 
موزیكی  تێكەڵكردنی  بەداهێنەری  هەروەها 
ئۆپێرای  و  بەموزیك  میللەتان  فۆلكلۆری 

كلاسیك لەسەدەی بیستەم دادەنرێت.
موزیكی  فەلسەفەی  پەرتووكی  ساڵی 1948 
مۆدێرن دەنووسێت، ساڵی 1962 پێشنیازی 
روسیاو  بۆ  پەسەنددەكات  بانگهێشتێك 
رێزی  و  پێشكەشدەكات  كۆنسێرتێك  چەند 

لێدەگیرێت.
دا   1971 ئاپریلی  16ی  لە  ستراڤینسكی 
لەتەمەنی 88 ساڵیدا، بەسەكتەی دڵ كۆچی 
ئیتالیاو  دەبرێتە  تەرمەكەی  دەكات.  دوایی 
ڤێنێسیا  لەنزیك  میكێلێ  سان  لەدورگەی 
بەخاكدەسپێردرێت و لەدوای خۆی، 9 ئۆپێرا 
بۆ شانۆ، 12 ئۆپێرا بۆ بالێت، 10 پارچە موزیك 
بۆ ئۆركێسترای ژێدار،11 موزیكی كۆرالی و 10 
موزیكی كۆرالی ژێدار، 9 كۆنسێرت بۆ پیانۆ 
هەوادارانی  بۆ  سەمفۆنی   14 ئۆركێستراو  و 

موزیك و قوتابیانی ئەمبوارە جێهێشت. 

دەستپێك
خاتوونی  لەرۆمانێكی  فیلمێكە  تارمییەكان  ماڵی 
وەرگ��ی��راوە.  ئ��ال��ل��ەن��دەوە  ئیزابێل  ن��ووس��ەر 
رۆژنامەنووس و نووسەر ئیزابێل ئاللەندە )1942( 
ساڵی 1982 رۆمانەكەی بڵاوكردۆتەوەو رۆمانەكە 
هەڵگری هەمان ناوە. ئەم رۆمانە باس لەدەمێكی 
تەمەنێك  باسی  ماڵباتێك دەكات.  ژیانی  درێژی 
لەوەڵاتی  دەك��ات  بنەماڵەیە  ئەو  لەئەندامانی 
شیلی )باشووری ئەمریكا( لەبیستەكانی سەدەی 
سەربازی  كودەتای  سەردەمی  تاكو  بیستەوە 
بەهۆی  بوو  كودەتایەی  ئەو  1973دا.  لەساڵی 
و  ژەن���ەراڵ  لەلایەن  دەس��ەڵات  جڵەوی  گرتنە 
پینۆشێت)2006-1915(  ئاوگوستۆ  دیكتاتۆر 
وەڵاتەكەی   1990 تاساڵی  ناوبراو  وەڵاتەكە.  لە 
بەشێوەی دیكتاتۆرێكی دزێو بەڕێوەبرد و هەموو 
وەڵاتەكەی بۆ مەرامی تایبەتی خۆی پاوان كردبوو. 
ئەو رژێمەی دیكتاتۆر پینۆشێت لەبواری سیاسی 
یەكگرتووەكانی  وەڵات��ە  لەلایەن  ئابورییەوە  و 

ئەمەریكاوە پشتگیری لێدەكرا.
رۆمانەكە، بێگومان فیلمەكەیش، هاوتەریب باس 
گوزەرانیان  ماڵباتەو  ئەو  ئەندامانی  لەژیانی 
لەسێبەری گۆڕانكارییە سیاسییەكانی وەڵاتەكەدا 
مرۆڤەكان،  بەخەونی  گرنگە  ئاماژەی  دەك��ات. 
هیواكانیان، هەڵسووكەوتیان بەرانبەر بەیەكتر و 
گرنگیدانیان بەپەیوەندی و بەكار و ژیانی رۆژانەوە 
لەژێر سێبەری سیاسەت و گۆڕانەكاندا. نووسەرەكە 

بەشێوەیەكی  كاراكتەرانەی  ئ��ەو  ژیاننامەی 
هەڵكشاندنێك  هەڵكشاندووە،  سەرنجڕاكێش 
وەڵاتەكەدا.  گرنگەكانی  رووداوە  لەگەڵ  هاوكاتە 
ئەو رووداوانەی چارەنووسی هەمووان دەگۆڕن و 

بەسەر داهاتووی وەڵاتەكەوە كارادەبن. 
نێودارەكانی  نووسەرە  لە  ئاللەندە،  ئیزابێل 
زمان   27 بە  تائێستا  بەرهەمەكانی  جیهانە. 
ئەو  لێفرۆشراوە.  ملیۆنیان   51 نزیكەی  و  هەن 
شیلی  پێشووتری  سەرۆكی  ب��رازای  نووسەرە 
ئاللەندە)1908- سالڤادۆر  ئاللەندەیە.  سالڤادۆر 
1973( دكتۆر بوو. لەنێوان ساڵانی 1973-1970 
سەرۆكی وەڵاتەكە بوو. ئەو پیاوە خوازیاری ئەوە 
شیلی  كۆمەڵگەی  دیمۆكراسییەوە  لەرێگەی  بوو 
بەرەو سۆسیالیزم ببات. بەڵام كودەتای سەربازی 
كودەتاكە  رۆژی  هەر  و  روخاند  حكوومەتەكەی 

خۆیشی ژیانی لەدەستدا.  

ناوەڕۆك
ئاغاو  ب��ە  ب��ب��ێ��ت  ئ��ەس��ت��ەب��ان،  ب���ەرل���ەوەی 
دەوڵەمەندێكی دەسەڵاتدار، دەیەویست رۆزا ببێت 
بەهاوسەری. بەڵام پێویستبوو بۆ دەستەبەركردنی 
ژیانێكی خۆش بۆ كچی ئەو ماڵە پوڵدارە خۆی 
بۆ  ئەستەبان،  بێگومان  بكات.  دەوڵ��ەم��ەن��د 
پێویستە.  كاتی  بگات،  بەئامانجەكەی  ئ��ەوەی 
ئەستەبان  تا  نییە.  ك��ەم  دی��ارە  ئەوكاتەیش 
دەوڵەمەند دەبێت و بەمەبەستی خواستنی رۆزا 

روو لەو خێزانە دەكاتەوە، رۆزا دەبێت بەقوربانی 
كلارا  سیاسەتڤانەكەی.  باوكە  ژەهرخواردكردنی 
كە خوشكی بچووكی رۆزایەو خاوەنی تایبەتمەندی 
و توانای تایبەتە، بینەری كوژرانی خوشكەكەی 
ئەوەی  بەهۆی  دەب��ێ  كوشتنە  ئ��ەو  و  دەبێت 
بێدەنگ بێت و قسە لەگەڵ كەسدا نەكات. چونكە 
تاوانەی  بەو  بەرانبەر  دەزانێت  بەگوناهبار  خۆی 
پاش چەندساڵێك  بەڵام  كراوە.  لە خوشكەكەی 
ئاغاو  بەئەستەبان-ی  شوو  كلارا  رووداوە،  لەو 
داخوازی  لەسەر  ئەستەبان  دەكات.  دەوڵەمەند 
ناوی  كە  خۆیان  دەگرێتە  خوشكەكەیشی  كلارا 
پەیوەندییەكی قووڵی  فێرولا و كلارا  یە.  فێرولا 
خوشكایەتی و خۆشەویستی لەنێوانیان لەگەشەی 

بەردەوامدایە. 
كەنیشكێكیان  دەمێك  پاش  كلارا  و  ئێستەبان 
كچێكی  بلانكا  بلانكا.  دەنێن  ن��اوی  و  دەبێت 
ئازیز و نەشمیلە، هاوڕێی مندااڵی ئەو كچە كوڕە 
ئاغایەو  كچی  بلانكا  پێدرۆ.  بەناوی  هەژارێكە 
ئاغایە.  بەردەستی  پیاوێكی  كوڕی  پێدرۆ-یش 
بلانكا بەشێوەیەكی پڕ خۆشەویستی دڵی خۆی 
پەیوەندی  دەزانێ  ئەستەبان،  بەپێدرۆ.  دەدات 
دەیەوێ  بۆیە  دەچێت،  كوێ  بەرەو  دووانە  ئەو 
نییە  ئ��ەوە  خوازیاری  دووربخاتەوە.  كچەكەی 
كچەكەی ببێت بەهاوسەری كوڕە هەژارێك. ئەو 
شەویش  دەبێ  كە  فێرگەیەك  دەنێرێتە  بلانكا 
لەوێ بمێنێتەوە. بەڵام بلانكا لە پشوو و كۆتایی 

سیروان رەحیم

پێشانماندەدات  بەڕاستی  تارمییەكان  ماڵی   *

خۆی و بۆ دەوروبەرەكەیشی.
* فیلمێك لەسەرەتاوە تا كۆتایی قسە لەگەڵ ژێیە 

ناسك و هەستیارەكانی دەروون و هەناودا دەكات. 

ئەمریكا 
ساڵی پێشاندان: 1993
كامێرا: یۆرگەن پێرسۆن

موزیك: هانس تزیمەر
مۆنتاژ: یانوس بیلەسكۆڤ یانسەن
141خولەك، 35 ملیم، رەنگاوڕەنگ

دڵڕەقی باوكێكی توندڕەو 
سەرچاوەی تێكشكاندنی خێزانە

ماڵی

 تارمییەكان

خوێندندا بەردەوام دەبێت لە بینینی پێدرۆ. 
بیگومان بلانكا لەخوێندن بەردەوام دەبێت. پێدرۆ 
وزە  پڕ  و  بەگوڕ  لاوێكی  وەكو  باوكیدا  لەگەڵ 
پێدرۆ هەرچەندە  دەكات.  كار  ئەستەبان  لە كن 
ناخوێنێت، بەڵام دەبێت بەكاركەرێكی هۆشیاری 
رێز  و  خۆشەویستی  نموونەی  و  كاركەران  نێو 

لەلای هەمووان.
پێدرۆ كاركەران لەدژی ئەستەبانی ئاغا هاندەدات. 
بەبەرچاوی  و  ه��ەم��ووان  بەبەرچاوی  ئەویش 
دەیشكێنێتەوە.  و  دەكات  دارك��اری  باوكییەوە 
زۆركەس  ئەوەی  بەهۆی  دەبێت  كارە  ئەو  بەڵام 

و  ب��ەردەن  لەئەستەبان  دەست  كارمەندانە  لەو 
لێیدوور بكەونەوە. 

توندڕەوە،  و  دڵڕەق  پیاوێكی  ئەستەبان،  بەڵام 
لێی حاڵیبوونە.  لەوە پەڕگیرترە دەوروبەرەكەی 
رووی  ویست  پێچەوانە  و  دژ  رووداوی  كۆمەڵێ 
تێدەكەن و ئەویش بەشێوەیەكی سەخت كاردانەوە 

پێشاندەدات، بۆ نموونە:
دەركردنی فێرولای خوشكی كلارا لە ماڵ، كاتێك 
هەردووكیان پێكەوە لەناوی یەك نوێندا دەبینێت 
ئاشكرابوونی  لێدەكات.  خراپیان  گومانی  و 
و  دەكات  سەرشێتی  پێدرۆ،  بلانكاو  پەیوەندی 

دەوەشێنێت.  كلارا  و  بلانكا  لە  دەست  لەرقدا 
هێنا  بێدەنگی  لە  وازی  ئەستەبان  بۆ  كە  كلارا 
هەرگیز  ب��ڕی��اردەدات  لێدانە،  ئ��ەو  پ��اش  ب��وو، 
دەبێت،  وەهایش  هەر  و  نەكات  لەگەڵ  قسەی 
كە تا مردن كلارا قسە لەگەڵ ئەستەبان ناكات. 
ماڵە  دەگوازێتەوە  و  بەجێدەهێلێت  ماڵ  كلارا 
باوانی. ئەستەبان دەیەوێ پێدرۆ بكوژێت و بەو 
مەبەستە دەچێتە سەری، بەڵام ئەو بەشێوەیەكی 
كە  پێدرۆ،  باوكی  دەبێت.  رزگاری  پەرجووئاسا 
یەكێكە لەكاركەرە گرنگەكانی ئەستەبان ئەویش 

دەستی لێبەردەدا و لێی دووردەكەوێتەوە. 

ئەستەبان لەو نێوەندەدا كە بووە بەسێناتۆر لە 
سنگ  و  دڵخۆش  كۆنزەرڤاتیڤەكانەوە،  رێگەی 
دەرپەڕیوە. بەڵام ئەوەی ئەو پیاوە جارێكی دیكە 
لە  كچەكەی  پێدەزانێت  كە  ئەوەیە،  هاردەكات 
پێدرۆ دووگیانە. ئەستەبان دەیەوێت ئەو كارە وا 

نەڕوات. بە بلانكا دەڵێ:
“دەبێت شوو بكەیت بەدەوڵەمەندێكی فەرەنسایی 
ك��ە ق��س��ەم ل��ەگ��ەڵ ك����ردووە ب��ۆ ئ���ەوەی ئەو 
بلانكا  بەڵام  وەربگرێت”.  رەوایەتی  حەرامزادەیە 

رووبەڕووی باوكی دەبێتەوەو دەڵێت: 
لەو  ب��ەر  نابێت،  ح��ەرام��زادە  ی��ەك��ەم  “ئ���ەوە 

حەرامزادەمان هەیە لەبنەماڵەكەماندا”. 
بلانكا ئەوە بیری باوكی دەخاتەوەو وێرانیدەكات 
كردووەو  خۆی  كاركەرێكی  ژنە  لاقەی  چۆن  كە 
كارەی  ئەو  هەیە.  لێ  گارسیا  بەناوی  كوڕێكی 
كە هەمیشە ئەستەبان نكوڵی لێدەكرد. بێگومان 
دوو  بەڵام  پیاوەیە،  ئەو  كچی  هەرچەندە  بلانكا 
ناوە.  لەئامێز  بیركردنەوەیانی  جیاواز  دنیای 
یەكەوە  لە  زۆر  جڤاكییان  و  سیاسی  تێڕوانینی 
سێناتۆرێك  وەك  بلانكا  باوكی  كاتێك  دوورە. 
باسی دیمۆكراسی  تەلەفزیۆن قسە دەكات و  لە 
پرزەی  پێكەنیندا  لە  ماڵەوە  لە  بلانكا  دەكات، 
لێدەبڕێت، چونكە ئەو دیمۆكراسیییەكەی باوكی 

لەهەموو كەس باشتر دەناسێت. 
پیاوێكی  ئیتر  ئەستەبان  ك��ە   1970 ساڵی 
بەساڵاچووەو ئاو لەدووی بێڵی نایەت، سەرباری 
شەكەتی، پارتە كۆنزەرڤاتیڤەكەی لەهەڵبژاردندا 
دەبێت.  ك��ارەس��ات  ئ��ەو  بۆ  ئەمە  دەیدۆڕێنن، 
وەكو دنیا بەسەریدا رما بێت وەهایە. بۆیە ئەو 
كودەتای  پێشوازی  بێوێنەوە  بەخۆشحاڵییەكی 
1973ی وەڵاتەكەی دەكات. بەڵام ئەستەبان زوو 
دەزانێت كە هەر حكوومەتە چەپەكەی سالڤاتۆر 
خۆیشی  ئەو  بەڵكو  ن��ەخ��راوە،  لەكار  ئالەندە 
لەكاردان  كەس  كۆمەڵێ  ئیتر  لەلێدراوەكانەوەو 
كچەكەیشی  گرتنی  پاشان  ناناسن.  ئ��ەو  كە 
دەگرن  ئ��ەوەوە  هۆی  بە  بلانكا  دێت.  بەسەردا 
شۆڕشگێڕەو  دیارە  پێدرۆیش  پێدرۆیە.  ژنی  كە 
ناتوانێ  ئەستەبان  بەڵام  كودەتاچییەكانە.  دژی 
هیچ بكات. كاتێك دەچێت و وەك سێناتۆر خۆی 
ماشینەكەیشی  كلیلی  تەنانەت  پێیاندەناسێنێت، 
لێدەسنن و بەپێ بەرەو ماڵی دەنێرنەوە. گارسیای 
كوڕە حەرامزادەكەی ئەستەبان لە كودەتاچییانەو 
دەستی باڵای هەیە لەئازاردانی خەڵكدا. ئەو كە 
لەرێگەی ئەستەبانەوەو بەپارەی ئەو كەوتە نێو 
خۆی  زڕخوشكەكەی  ئێستا  كەچی  لەشكرەوە، 
دیارە  دەكاتەسەر.  رێبەزی  و  دەدات  ئەشكەنجە 

كاتی  ئەوكارەی  بۆ  لەئەستەبان  تۆڵەیەك  وەك 
خۆی لەدژی دایكی كردوویەتی. 

بلانكا سەرباری رەوشی ترسناكی خۆی، ناچارە 
بڵێت.  باوكی  بە  پێدرۆ  خۆحەشاردانی  شوێنی 
ئەستەبان  درێژە  دوژمنەی ساڵانێكی  ئەو  پێدرۆ 
لەو  بلانكا  ئەمجارە  بەڵام  خوێنییەتی،  تینووی 

میحنەتەدا داوای لێدەكات و دەڵێت:
“باوە پێدرۆ ئیتر باوكی كچەكەمە، دەزانی چی 

دەڵێم؟ دەبێ رزگاری بكەیت”. 
خواردنەوەی  وەكو  ئەوە  دڵڕەق  ئەستەبانی  بۆ 
ژەهرە، بەڵام دەیكات و رێگەی خۆدەبازكردن بۆ 

پێدرۆ بەرەو كەنەدا خۆشدەكات. 
دەبێت،  رزگ��ار  زیندان  لە  بلانكا  ئ��ەوەی  پاش 
رۆژێك لەگەڵ باوكیدا، لەگەڵ ئەستەباندا، بەرەو 
لەوێ  دەڕۆن.  شار  لەدەرەوەی  كۆنەكەیان  ماڵە 
دڵسووتان  و  ئاخهەڵكێشان  پ��اش  ئەستەبان 
و  ماڵ  پ��ەردووی  دارو  لەناو  یادگارییەكانی،  بۆ 
یادەوەریدا گیاندەدات و دەمرێت، بەڵام بەر لەوەی 
كلارا،  دی  جارێك  بێت،  خامۆش  گیانی  تەواو 
لەگەڵیدا  و  پاڵی  دێتەوە  م��ردووە،  لەو  بەر  كە 

رادەكشێت. 

ئاستی هونەری
ماڵی تارمییەكان فیلمێكە لەبەرهەمە زۆر تایبەت 
تارمایی  ماڵی  سینەما.  مێژووی  جوانەكانی  و 
نواندن،  دەرهێنان،  سیناریۆ،  باڵای  لەئاستێكی 

وێنەو توخمەكانی دیكەی فیلمدا بەرهەمهێندراوە. 
دەستبەرداری  بینین  بەجارێك  بینەر  فیلمێكە 
نابێ�ت و پاش یەكەم بینین، بینەر خوازیار دەبێت 
جاری دیكەیش لەگەڵ ئەو دیمەن و كاراكتەر و 
بژی.  فیلمە  ئەو  رەنگینی  گەشتی  رووداوان��ەدا 
ماڵی تارمییەكان، یەكێكە لەو فیلمانەی شوێنی 
خۆی  بۆ  سینەمادا  یارانی  لەبیرەوەری  تایبەت 

مەیسەر دەكات.

ئەنجام
ماڵی تارمییەكان بەڕاستی پێشانماندەدات دڵڕەقی 
سەرچاوەیەكی  چەند  دەكرێت  ترسناكەو  چەند 
مرۆڤی  بۆ  بەڵا  سەرچاوەی  بێ�ت،  بەڵا  گەورەی 

دڵڕەق خۆی و بۆ دەوروبەرەكەیشی.
لەگەڵ  قسە  كۆتایی  تا  لەسەرەتاوە  فیلمێك 
ژێیە ناسك و هەستیارەكانی دەروون و هەناودا 
تۆ  لەوەی  بەرهەمە  ئەو  بینینی  پاش  دەك��ات. 

وەكو بینەر بپرسیت:
خەیاڵەكانی  یان  فیلمێكن  ناو  كارەكتەری  ئەوە 

خۆمان كاتێك دەدوێن؟ 
رامانەكانی خۆمانن  یان  فیلمن  ئەوە كارەكتەری 
ژیان  و  لەبوون  بیر  و  دەكەین  ئێست  كاتێك 

دەكەینەوە؟
چەندینجار  فیلمە  ئەو  بۆیە  كامیانن،  نازانین 
لەسۆنگەی ئەو ئاستە نایابەوە بینەر بەرەو لای 

خۆی، بەمەبەستی بینینێكیتر رادەكێشێتەوە.

گرتەیەك لە فیلمەكە                               

 كە تووڕەم ئەكەیت لەهەموو دونیا تووڕە ئەبم… 

شتمان بێنەوا � كفری 
نی

كات: ناوەندی وەرزی قەلەقی 

شوێن: نازانم ئەم جێگایەم ناو بنێم چی؟

لە)نیشە(ەوە بۆ عاشقترین مرۆڤی زەوی
نشتیمان بێنەوا 

لەنامەیەكی  یادەوەری،  یاساغترین  ئەی  و  بوونەوەر  تاقانەترین  ئەی  شەوباش 

پێشووترمدا كە بەوپەڕی تووڕەبوونەوە نووسیبووم و زۆر دڵڕەقانە هەرچی پیاوی 

دونیاش هەیە تاوانبارم كردبوو بەهۆی تۆوە. ئاخر كە تووڕەم دەكەی لە تۆ و 

موو پیاوانیتر تووڕە دەبم ئەزانی بۆچی؟ چونكە من لەچاوی تۆوە ئەڕوانمە 
لەهە

بێ.  پیاوێك  لەهیچ  رقم  ناتوانم  وە  تۆ  لەخۆشەویستی  دیكەو  پیاوانی  هەموو 

دژی  توندوتیژی  بەرەنگاربوونەوەی  ماوەی  راب��ردوودا  هەفتەی  لەمچەند  ئازیزم 

مێیینە بوو. بیر لەوەمەكەوە كە ویستبێتم وەك قەڵەمێكی مێینە چەند دێڕێك 

بۆ پیاوسالاری تۆمار بكەم. ئەگەریش بەخوێندنەوەی نامەكەم وا بیرتكردوەتەوە 
بمبوورە! 

گیانەكەم ویستم شتێكت بۆ روونبكەمەوە، ئەم نامانەی كە بۆ تۆیان دەنووسم 

شتێكی نامۆیە، كچێك لەم نیشتیمانەدا كە دەستیدایە قەڵەم ئەبێ دەربارەی 

هەندێ  چوزانم  و..  پیاوبوون  لەبنەماكانی  رقهەڵگرتن  و  ژنبوون  و  پیاوسالاری 

شت بنووسێت، بەڵام من بەپێچەوانەی هەموو ئەمانەوە دێم بۆ خۆشەویستی 

و ئەوینی پیاوێك بۆ خواستی ژیان لەگەل پیاودا ئەنووسم. بەڕای من قسەكردن 

ناتوندوتیژی لەگەڵ  لەسەر خۆشەویستی و ئەوینێكی راستەقینەو مامەڵەیەكی 

هەڵەكانی  و  ئازار  و  تیژی  لەتوندو  باس  لەوەی  زیاترە  سوودی  دەوروبەرماندا 
دەوروبەر بكەین!

سەرەڕای هەموو ئەمانە هەندێجار تووڕەشم ئەكەیت نامەوێ لێتبشارمەوە، من 

بۆ ئەمەش خۆت بەبەرپرسیار ئەزانم چونكە كە یەكەمینجار لێت تووڕە بووم 

پێتگوتم: چەند جوانی كە تووڕە ئەبیت. كە دەمووچاو ئەدەی بەیەكدا و خۆت 

ناشیرین ئەكەیت، جوانتری لەهەموو كاتێك. دواتر لەمەسجێكدا پارچە شێعرێكی 

ئاری عەبدولەتیفت بۆ ناردووم كە نوسیبووت: 

كە تووڕە ئەبیت زۆر جوانی 

ئەڵێی تریفەی شەوانی 
دیارە لە پێكەنینیشا 

هەر وەكو مانگ و تابانی 

رەنگە ئاری ئەم شیعرەی بۆ تۆ نووسیبێ تا بۆ منی بنیری! منیش لە خۆشەویستی 

تووڕەبوونەكەشم  …باش!  تووڕەبم  ب��ەردەوام  حەزبكەم  شیعرەكەدا  جوانی  و 

لێوانلێوە لە ئەوینی تۆ ئازیزگیان 

ل���ەم رۆژانەی رابردوودا بەه���ۆی وروژاندن و 
تەفسیر و ناوهێنانی وشەی )جێندەر(، ئەم 
وش���ەیە بووە ناودارترین وشەكانی رێزمانی 
ك���وردی. لەكاتێكدا ئەم وش���ەیە لەبنەڕەتدا 

لاتینییە.
هەندێ لەمامۆستایانی ئایینی شاری هەولێر 
)س���ەر بەلایەنێك���ی ئیس���لامی دیاریكراو( 
بەبێئ���ەوەی بیربكەن���ەوە لەكاریگەری���ی و 
مەترس���ی بەكارهێنانی مینبەری مزگەوت بۆ 
كاری سیاس���ی و هاندانی خەڵك بۆ ئاژاوەو 
ناوزڕاندن، لەوتاری رۆژی هەینی2010/12/17، 
بەپشتبەس���تن ب���ە نووس���راوێكی چاپكراو 
لەلایەنێك���ی گومانلێك���راو كە بەس���ەر ئەو 
ش���اری  مزگەوتەكانی  وتارخوێنی  گرووپ���ە 
هەولێر دابەشكرابوو، مینبەری مزگەوتەكانیان 
كردە سەرچاوەی تووڕەكردن و نیگەرانكردنی 
خەڵك و هەوڵیاندا بەتەفسیری سیاسییانەی 
خۆیان بۆ وش���ەی )جێندەر( خەڵكی شاری 
هەولێر بكەن بەگ���ژ حكوومەت و پەرلەمانی 
كوردس���تاندا و جارێك���ی دیكە ئ���ەو مافانە 
لەئافرەتان���ی كوردس���تان بس���ێننەوە ك���ە 
دوای س���اڵانێك ژنك���وژی و پێش���ێلكردنی 
مافەكانیان كردوویانەتە بڕگەیەك لەیاس���ای 
وەزارەتی رۆش���نبیری و لاوان. ئەم وش���ەیە 
كە لەبڕگەیەكی یاس���ای ناوبراودا هەیە هیچ 

پەیوەندییەك���ی بەش���ەرع و یاس���ای باری 
كەسێتی نییەو هەرگیز ئاماژە نییە بۆ شێواز 
و مافی هاوسەرگیری. هەروەك ئەو مامۆستا 
)هاندراوانە( لەسەر مینبەری مزگەوتەكانەوە 
باسیان كردو ویستیان خەڵكی پێ هانبدەن. 
زۆر بەداخ���ەوە لەو وتاران���ەدا هەموو هێڵە 
گشتییەكان و سیاسەتی حكوومەتی هەرێمی 
كوردس���تان و وەزارەتی ئەوقافیان بەزاند و 
هێرش���یان كردە سەر پەرلەمان و حكوومەت 
و رێكخراوەكان���ی ژنان و ئافرەتان و چەندین 
دەس���تەواژەی ناشایس���تەیان لەس���ەر ئەو 
مینب���ەرە پی���رۆزە بەكارهێنا ك���ە مینبەری 

پێغەمبەری ئیسلامە )د.خ(. 
م���ن دڵنی���ام هەندێ���ك ل���ەو وتارخوێنانە 
)حزبیانە(ی ئەم بابەتەیان لەناو نوێژخوێنان 
و خەڵك���ی هەولێ���ر ورووژان���د ئێستاش���ی 
وەزارەت���ی  یاس���اكەی  ن���ە  لەگەڵدابێ���ت 
مانای  نەدەش���زانن  بینیوەو  رۆش���نبیرییان 
)جێندەر( چییە. خۆش���بەختانە ئەوەندەی 
پێنەچوو لێژنەی یاس���ایی و لیژنەی ئەوقاف 
لەپەرلەمانی كوردستان و وەزارەتی ئەوقاف 
و یەكێت���ی زانایانی ئیس���لامی كوردس���تان 
لەروونكردنەوەیەك���دا تێنەگەیش���تنی ئ���ەو 
)مەلا حزبیانە(ی���ان روونكردەوە، بەڵام ئەم 
هێ���رش، هاندان، ناوزڕان���دن و زیادەرۆییەی 

)مەلاكانی ح���زب( نەدەبوو هەروا تێپەڕبێت 
و من چاوەرێم دەكرد لانیكەم مامۆس���تایانی 
ناوبراو داوای لێبوردنیان لەوكەسانە بكردایە 
كە لەناو مزگەوتەكاندا ئامادەبوون و ماوەی 
وتارێكی رۆژی هەین���ی مزگەوتەكانیان بووە 
قوربانی تێنەگەیش���تن و داواكاری حزبێكی 
ئیسلامی دیاریكراو. هەروەها پێویستە داوای 
لێبوردن لە ژنان و ئافرەتان و رێكخراوەكانی 
كۆمەڵگای مەدەنی و وەزارەتی رۆش���نبیری 
و پەرلەمانی كوردس���تانیش بكەن. پێویستە 
وەزارەتی ئەوقافیش لەمەودوا لەمجۆرە هاندان 
و پێش���ێلكارییانەی كەس���انێكی حزبی كە 
بەرگی مامۆستای ئایینی پۆشیوەو مینبەری 
مزگەوت بۆ مەبەس���تی سیاس���ی و تایبەتی 
بەكاردێنێ، بێدەنگ نەبێ و زۆر بەراش���كاوی 
پێیانڕابگەیەنێت ك���ە وەزارەت و حكوومەت 
لەسەر بنەمای یاسا و رێنماییەكان و بەدەنگی 
خەڵكی كوردستان دامەزراوەو شكاندنی ئەم 
یاساو رێنماییانە لەهیچكەس قبووڵ ناكرێت 
و ئەوان���ەی قبووڵیان نییە ب���ا مزگەوتەكان 
بەجێبێڵن و بڕۆن لەكەناڵە حزبیەكانییانەوە 

خەڵكی هانبدەن و چەواشەیان بكەن.

قسە لەسەر وشەیەك دەكەیت 
كە ماناكەی تێناگەیت!

عەدالەت عومەر

